
      Mazkur kitob ikkinchi jahon urushida ishtirok etgan buxorolik 

jangchilar haqida viloyat matbuotida  e’lon qilingan materiallar 

asosida jamlangan. Kitobda urushdan keyingi 1965-yil 8-maydan 

2011-yil 9-maygacha ―Buxoro haqiqati‖, ―Olot hayoti‖, ―Mehnat 

zarbdori‖, ―Yangi hayot‖, ―Do’stlik bayrog’i‖ va ―Buxoronoma‖ 

gazetalarning sahifalari va qatlarida saqlanib qolgan buxorolik front 

jangchilari haqidagi 120 ga yaqin maqolalar bitta to’plam asosida 

yagona tizimga keltirildi. Ushbu maqolalarning mualiflari jurnalist, 

pedagog, talaba va frontlardagi harbiy to’qnashuvlarni jonli guvohlari 

hamda mehnat veteranlaridir. 

SO’Z BOSHI  

 

 Ortda qolgan XX asrda insoniyat ikkita jahon urushini boshidan 

kechirdi.Urush millionlab begunoh kishilarning qoniga zomin bo’ldi 

va moddiy va ma’naviy jihatdan jahon sivilizatsiyasiga juda katta 

salbiy ta’sir ko’rsatdi.Ayniqsa, german fashizmining aybi bilan 

boshlangan ikkinchi jahon urushi 6 yil-u 3 oy davom etib, deyarli yer 

yuzining barcha mintaqalarini qamrab oldi. Dunyoning progressiv, 

taraqqiyparvar kuchlari fashizmga qarshi kurashda o’zaro ittifoqqa 

kelib, ezgulik, jaholat va zulm, zo’ravonlik ustidan g’alabaga erishdi. 

 2020-yilda fashizm ustidan qozonilgan g’alabaning 75 yillik 

yubileyi nishonlanadi. Ushbu qutlug’ sana yurtimizdagi bir qator 

yubiley va bayramlar bilan uyg’un kelayotganligi yaratganning inoyati 

bo’lsa kerak. 2020-yilda Buxoro Xalq Sovet Respublikasi milliy 

hukumati tuzilganligining 100 yillik yubileyi, Buxorodagi muntazam 

rasmiy milliy matbuot chop etila boshlaganining 100 yillik to’yi, 

Buxoro Davlat Universitetining 90 yillik yubileyi, ona shahrimizning 

islom madaniy markazi sifatida tanlanishi, xullas bu ro’yxatni davom 

etirish mumkin.Tarixiy uyg’unlikni qarangki, BXSR hukumati 1418 

kun yashadi.Sovet-german frontida 1941-yil 22-iyundan 1945-yil 9-

may g’alabaga qadar o’tgan og’ir va mashaqatli, sinovli kunlar ham 

1418 kecha-kunduzni tashkil qiladi.Bugungi kunda ikkinchi jahon 

urushi frontlarida jang qilgan yurtdoshlarimizning jasorati jabhalarda, 

o’zi idrok qilgan Vatan uchun aziz jonini ayamagan yigitlarimizning 

hayot yo’li manbalar asosida o’rganilmoqda.2018-yil 31-mayda 

O’zbekiston Respublkasi Prezidenti SH.M.Mirziyoyevning ―Ikkinchi 

jahon urushida fashizm ustidan qozonilgan g’alabaga O’zbekiston 

xalqining qo’shgan hissasiga bag’ishlangan kitob-albomni nashr etish 

chora-tadbirlari to’g’risida‖gi F-5294-sonli farmoyishi 

O’zbekistonning urushda ishtiroki masalalarini ilmiy asosida, 

yangicha tafakkur bilan tadqiq qilish masalasiga da’vat etdi. 

 Prezidentimiz farmoyishidan kelib chiqadigan vazifalarni 

bajarish maqsadida Siddiqov Mirshod Baxtiyorovich xayrli ishga qo’l 

urib, urushdan keyingi 1965-yil 8-maydan 2011-yil 9-maygacha 

Buxoro haqiqati, Olot hayoti, Mehnat zarbdori, Yangi hayot, Do’stlik 

bayrog’i va Buxoronoma gazetalarning sahifalari va qatlarida saqlanib 

qolgan buxorolik front jangchilari haqidagi 120 ga yaqin maqolalar 

bitta to’plam asosida yagona tizimga keltirildi. Ushbu maqolalarning 

mualiflari jurnalist, pedagog, talaba va frontlardagi harbiy 

to’qnashuvlarni jonli guvohlari hamda mehnat veteranlaridir. 

Jumladan, O’zbekiston jurnalistlar uyushmasi a’zosi Abdujalil Xalilov 

yarim asrdan ortiq davr o’tibdiki, hamon jurnalistik kasbini davom 

etirib, ulug’lab kelmoqda. 

 Kitobda ro’yxati va matni keltirlgan maqolalar 1941-1945-

yillarda turli frontlarda jasorat ko’rsatgan buxorolik jangchilar hayoti 

faoliyatiga bag’ishlangan.Ushbu to’plam materiallari orqali Buxoro 

viloyat va tuman gazetalarida salkam 50 yil davomida faoliyat 

yuritgan jurnalist, ijodkor va muhbirlar haqida, ularning kasbiy 

mahorati to’g’risida bizga ma’lumot beradi. Bu esa 100 yillik to’yini 

nishonlayotgan Buxoro matbuot tarixi sahifalarini materiallar bilan 

boyitadi. Ushbu xayrli ishga qo’l urgan yosh tarixchi Mirshod 

Siddiqovning ijodiy kamolotiga yaratgandan omad tilab qolamiz. 

 

Shodmon Ahmadovich Hayitov,  

Buxoro Davlat Universitetining jahon tarixi kafedrasi mudiri,  

tarix fanlari doktori, professor 

QONLI QILMISH 

URUSH 

 

 Insoniyat tarixida to’rt mingdan ortiq katta-kichik urushlar bo’lib, 

ular beadat ochlik, vayronalik, jabru-sitamlar olib kelgan. Uch yarim 

milliarddan ziyod kishining yostig’ini quritgan. Qurbonlar soni 

asrdan-asrga o’sib boravergan.Urushlar XVII asrda 3.3 mln, XVIII 

asrda 5.4 mln, XIX asrda va XX asrda boshlarida 5.7 mln, birinchi 

jahon urushi 9 milliondan oshiq kishini olib ketgan. Ikkinchi jahon 

urushida 1 mlrd 700 million kishi yashaydigan 61 davlat qatnashdi. Bu 

o’sha paytdagi Yer yuzi aholisining 80 foizi degani. 110 million kishi 

qo’liga qurol oldi, 50 million kishi o’ldirildi, 70 million kishi majruh 

bo’ldi. Keyingi ma`lumotlarga qaraganda ikkinchi jahon urushi 

yillarida Germaniyadan 7,2 million emas, 5,7 million kishi nobud 

bo’lgan. Sobiq Ittifoqdan 17 million ham emas, 20 million ham emas, 

27 million kishi o’lib ketgan, 38 millioni esa bir umrga mayib-majruh 

bo’lib qolgan. 1941-yilda 18 yoshga to’lgan erkaklarning har 

yuztasidan urush oxiriga kelib uchtasigina omon qolgan, xolos. 

Ikkinchi Jahon urushi yillarida sobiq ittifoqning 1710 ta shahri, 70 

mingdan ziyod qishloqlari vayronaga aylantirildi. Fashistlar 32 mingta 

zavod va fabrikani, 1135 ta shahta, 65 ming kilometr temir yo’lni 

portlatgan, suvga cho’ktirgan, mutloqo yaroqsiz qilib tashlagan, 

moddiy talafotlar qiyamati 4 trillion dollordan oshib ketgan. 

 O’zbekistonimizdan urushga safarbar etilganlardan 263005 kishi 

halok bo’ldi, 132670 kishi bedarak yo’qoldi, 60452 kishi nogiron 

bo’lib qaytdi. Bu mash`um urush sababli eng kamida to’rt yuz ming 

oila bevosita ayriliq azobiga duchor bo’lgan. Agar qarindosh-

urug`larni hisoblasak, butun mamlakat aholisi motam libosini kiygan. 

Urushga bormaganlarga ham oson bo’lmadi. Yuz minglab 

vatandoshlarimiz mehnat frontida zahmat chekdilar, o’zi yemadi, o’zi 

kiymadi, nimasi bor bo’lsa, barini frontga jo’natib, azob uqibatlar 

tortdi. Jahonga cheksiz ofat-u qirg’inlar olib kelgan fashizning ildizi 

qayerda? O’zi nega urush boshlandi? 

 

FASHIZM NIMA? 

 
Fashizm (fast ist ) bu italyancha so’z bo’lib "istaganingni qilishga 

haqlisan" degan ma`noni bildiradi. Telbalik bundan ortiq bo’lmas. 

Zo’rlik, o’taketgan shovinizm, bosqinchilik, irqchilik— bular 
hammasi fashizmga xos qonli illatlar edi. Birinchi fashistik tashkilot 
1919-yil bahorida Italiyada vujudga keladi va u qadini rostlashi 
bilanoq o’z bosqinchilik harakatlarini kengaytira boraveradi. Xuddi 
o’sha yili Germaniyada fashistik partiya paydo bo’ladi. 1933-yilga 
kelib fashistlar fyureri (dohiy) Gitler boshchiligidagi bu partiya yirik 
monopolistlar va harbiylar yordamida hokimiyatni qo’lga oladi. 
Oqibatda terrorchilik diktaturasi tuzumini o’rnatadi. Birin-ketin 
Ispaniya, Avstriya, Chexoslovakiya, Polsha bosib olinadi. Gitlerning 
maqsadi nimadan iborat edi o’zi? Maqsadi: bo’lingan dunyoni qayta 
bo’lib olish, bozor doirasini kengaytirish, "oliy irq", "oriy"lar 
tantanasini o’rnatish, unumdor yer, suv, zavod, fabrikalar Germaniya 
uchun hosil berish, ishlashi kerak edi. 

O’sha la’nati kun, ya’ni Germaniya Polshaga hujum qilgandan bir 
necha kun o’tgach, gitlerizmni yo’qotish maqsadida Angliya va 
Fransiya davlatlari Germaniyaga urush e’lon qildilar. Bundan ogoh 
bo’lgan Ittifoq tashqi ishlar vaziri Molotov ―bu urush nafaqat 
foydasiz, balki jinoyat hamdir‖ deb ochiqdan-ochiq mazah qiladi. U 
―o’zgalarga kulmagin zinhor, senga ham kulguvchilar bor‖ degan 
sharq maqolidan bexabar edi, chog’i. Olis qit’adan AQSH hukumati 
―gitlerchilar armiyasi biz uchun eng asosiy xatardir‖ deb bayonot 
berib turganda ham Molotov Yevropada, shundoqqina iyagining 
tagida tobora yaqinlashib kelayotgan bosqinchilarga xayrixoh bo’lib 
turaverdi. Nemis qo’shinlari Varshavaga kiradi, u esa Germaniya 
hukumatiga tabriknoma yo’llaydi. Bosqinchilar Norvegiya va 
Daniyaga kirishadi, u yana tabriknoma yo’llaydi, ular Belgiya, 
Gollandiya, Lyuksemburgni bosib olishadi, u tag`in qutlovnoma 
yo’llaydi. Bu paytda dushmanning barcha texnika, qurol-aslahalari 
chegara chiziqlariga to’planib, taxt qilib qo’yiladi. Bir gal esa 
fotoapparatda ko’priklarni, temir yo’llarni suratga olgan nemis 
razvedkachi samolyotini yerga majbur qo’ndirishadi. Bu haqida 
Moskvaga xabar qilishganida samolyotni darhol qo’yib yuborish 
haqida farmoyish beriladi. Razvedkachi Zorge Germaniyaning sobiq 
Ittifoqqa hujum qiladigan aniq kunini Moskvaga xabar qiladi. Stalin 
esa jim. Nega? Sababini ichki ishlar xalq komissari Beriyaning 1941-
yil 21-iyunida (urush boshlanishidan bir kun oldin-a) Stalinga yozgan 
xatidan ham bilsa bo’ladi: ―...Men va mening odamlarim sizning dono 
ko’rsatmangizni: 1941-yilda Gitler bizga hujum qilmaydi, —degan 
ko’rsatmangizni yodimizda doimo saqlaymiz!‖ Stalin tinch, orom olib 

uxlar edi. Ertasiga, mana senga to’nkalar, deganday urush boshlanib 
ketdi. 

Shunday qilib, urush sobiq ittifoq hududiga dadil kirib kelaverdi. 
Fashistlar aviatsiyasi urushning dastlabki kunida 66 sovet aerodromini 
bombardimon qildi. Loqaydlik shu darajaga borib yetgan ediki, 
komandirlar yozgi ta`tilda, qurol-yarog`lar omborlarda, samolyotlar 
esa...yonilg’isiz edi. Urushning birinchi oyida dushman 350-600 km 
ichkariga kirib bordi, bir kecha-kunduzda 30 km joyni bosib olishardi. 
Qizil Armiyaning 170 diviziyasidan 28 tasi yo’q qilinadi, 70 tasi 
nomigagina qolgan edi. Stalinning oyog`i kuyib qoldi, poyezd esa 
ketib bo’lgan, g`isht qolipdan ko’chgan edi. Xalq och edi. Armiyaning 
ahvoli og`ir bo’lib, parokandalik, mamlakat rahbarlariga ishonchsizlik 
oqibatida asirga tushishlar ko’payib ketdi. Agar butun urush 
mobaynida 4 million 59 ming sovet harbiylari asirga tushgan 
bo’lsalar, shuning 3 million 339 mingi, ya`ni 82 foizi birinchi ikki 
yillikka to’g’ri keladi. Bular hammasi juda og`ir asoratlarni qoldirdi. 
Urush haddan ziyod cho’zilib ketdi. Buning oqibatida front ortida 
ochlik, yalang`ochlik boshlandi. Lekin ozodlik deya har bir tepalik, 
har bir daryo, qishloq, shahar uchun shunday og`ir jang-u jadallar 
bo’ldiki, front ortida uzluksiz, betinim mehnat qilindiki, ularni yozib 
ado qilib bo’lmaydi. 
 

G’ALABA 
 

 Urush 1418 kecha, 1418 kunduz davom etdi. Urush keltirgan 
moddiy va ma`naviy zarar chegara bilmaydi. Barcha azob-uqubatlar 
oddiy askar va jafokash xalq boshiga tushdi. Va ular bu qonli 
ko’rgiliklardan sharaf bilan chiqa oldi! Butun xalqning fidokorona 
mehnati, fidoyiligi, xaloskorlarning jasorati, Vatanga bo’lgan 
muhabbati g`alabani olib keldi. G’alaba! G’alaba bu oddiy so’z emas, 
deb kuylanadi qo’shiqlarda. U to’rt yillik sitam, armon, ko’z yoshi edi. 
U millionlab jafokashlar orzusi edi. U beva qolgan millionlab 
ayollarning, yetim qolgan millionlab bolajonlarning dardli yurak 
fig`oni edi. Bu urush millionlab oilalar qatori o’zining qonli panjasi 
bilan bizning ham oilamizga chang solib o’tgan. Salomjon ismli 
akamiz Yevropa tepaliklarida qolib ketganlar. Katta onajonimiz bu 
ayriliqqa dosh berolmaganlar. Dadajonim so’nggi damgacha Salomjon 
deb yurardilar. Barcha-barcha azob-u uqubatlar evaziga kelgan 
g’alaba bu! 

TINCHLIK 
 

 Tinchlik! U nonday totli, mehrday issiq, jonday shirin so’z! 
Tinchlik, bu to’kinlik, yaratish, bunyodkorlik degani, televizordan 
sarson-sargardon, och-yupun, mayib-majruh ―bizga tinchlik 
bersangizlarchi, axir‖, deb yolvorayotganlarni ko’rib, ko’zing yoshga 
to’ladi. Yoningda pishillab uxlab yotgan farzandlaringga termulib, 
tinchlikka osuda hayotga sig`inasan, shukronalar aytasan. Bu qadim 
tuproq, bu ko’hna xalq urushlar-u qirg`inlardan to’ygan. Bu yurt 
o’g`lonlari ko’rgan urushlarning son-sanog`i yo’q. Onajonlarning ko’z 
yoshlari yig`lab qurigan, erkaklarining yuraklari zada bo’lgan, yetim 
bolajonlarining sog`inch to’la ko’zlari yo’llarda qolgan. Bu yil urush 
boshlanganiga 70 yil bo’ldi. Lekin, uning alamli asoratlari haliberi 
yuraklardan ketmaydi. Bu urushga xalqimizning munosabatlarini 
Prezidentimiz I.Karimov o’zlarining ―Vatan sajdagoh kabi 
muqaddasdir‖ kitoblarida juda yaxshi izohlab berganlar. Ikkinchi 
jahon urushiga qanday qaralmasin, —deb qayd qiladilar 
Prezidentimiz, —bu urush qaysi g`oya ostida va kimning izmi bilan 
olib borilgan bo’lmasin, Vatani, el-yurtining yorug` kelajagi, beg`ubor 
osmoni uchun jang maydonlarida halok bo’lganlarni umrlarini bevaqt 
xazon qilgan insonlarni doimo yodda saqlaymiz‖. 

 Urush davri O’zbekistonimiz tarixining uzviy bir qismi, uni hech 
kim unutolmaydi. Mamlakatimizda urush faxriylariga, ularning 
oilalariga yordam berilmoqda, ularga imtiyozlar yaratilgan. Ular nomi 
33 jilddan iborat ―Xotira kitobiga kiritilgan. Fashizm ustidan g`alaba 
qozonilgan 9 -may kuni yurtimizda Xotira va qadrlash kuni sifatida 
nishonlanmoqda. Hukumatimizning, Prezidentimizning 
mustaqilligimizni mustahkamlash, yurtimiz tinchligini ta`minlash 
yo’lidagi xizmatlaridan, g`amxo’rliklaridan yuraging osmon bo’yi 
o’sadi. Biz jannati davlatga aylanamiz.  Buning uchun faqat tinchlik 
kerak. Axir tinch yotib, tinch turmoqlikdan ham baxtliroq on bormi?! 

Shu tinchlik qadriga yetaylik! 
Shu tinchlikni avaylab-asraylik

1
 

Orifjon Vohidov, Abror Rustamov 

 

                                                 
1
 Olot hayoti.-2011.-14-iyul 

BUXORO URUSH YILLARIDA 

 

 Ikkinchi jahon urushi sayyoramizning 88 foizi aholisi 

yashovchi 60 dan ziyod mamlakatlarning 1 milliard 700 million 

kishisi boshiga kulfat keltirdi. 110 million aholisini o’z girdobiga 

tortdi. Bu mudhish urushda 55 million soldat va tinch aholi nobud 

bo’ldi. 90 million kishi jarohatlandi, 28 million kishi nogiron 

bo’lib qoldi, 21 milliondan ortiq turar joy va boshqa binolar 

vayronaga aylandi 

 

 Urushning dastlabki kunlaridanoq O’zbekiston Respublikasi, 

jumladan viloyatimizda ham butun tashkilotchilik, xo’jalik, siyosiy-

g’oyaviy ishlar urush yillari talablariga mos olib borildi.Urushning 

dastlabki kunlaridanoq viloyat yoshlar tashkiloti o’zining eng 

faollaridan 900 kishini harbiy ta`limni o’rganish punktlariga yubordi. 

Viloyatning minglarcha farzandlari dushmanga qarshi jang qilish 

uchun qo’llariga qurol olib frontga jo’nadilar. Urushning dastlabki olti 

oyi ichida qurolli kuchlar safiga respublika, viloyat va tumanlardan 

olti mingdan ortiq rahbar-xodim, sanoatning 30 foiz, qishloq 

xo’jaligining 20 foiz rahbar xodimi frontga ketdi. Bular ichida 

buxoroliklar ham anchagina edi. Viloyatdan 75 ming kishi armiya 

safiga chaqirildi. Shulardan 35 ming nafarga yaqini jang maydonlarida 

mardlarcha halok bo’ldi, bir qismi dom-daraksiz ketdi. Fashistlar 

bosib olgan joylardan ko’chirib keltrilgan korxonalar asosan 

Toshkent, Samarqand, Buxoro viloyatlariga joylashtirildi. Evakuatsiya 

qilingan bolalarga keng ko’lamda jamoatchilik yordamini ko’rsatish 

yo’lga qo’yildi. Evakuatsiya qilingan yetim-yesirlarning 1125 nafari 

xonadonlarga, 505 nafari esa bolalar uylariga joylashtirildi. Viloyat 

yoshlari ―O’zbekiston kolxozchisi‖ tank kolonnasi tuzishga 3 million 

so’m pul to’pladilar. Qamaldagi shahar bolalariga 3 million so’m pul, 

198 sentner don, 115 sentner go’sht yig`ib jo’natildi. Mudofaa fondiga 

atab 2543 gektar yerga turli qishloq xo’jalik ekinlari ekilib, olingan 

hosil frontga yuborildi. 

 O’zbek xalqining frontlarda jang qilayotgan farzandlariga yozgan 

maktubi front bilan mamlakat ichkarisi o’rtasidagi aloqani 

mustahkamlashda g`oyat katta ahamiyatga ega bo’ldi. G’.G’ulom,  

H. Olimjon, M. Shayxzoda, Y.Shamsharov, F. Yo’ldoshboyevalar 

tomonidan tayyorlangan bu maktub matni butun respublika aholisi 

tomonidan ma'qullangandi. Maktubga 2 million 412 ming kishi imzo 

chekdi. "O’zbek xalqining maktubi o’zbek jangchilarinigina emas, 

balki boshqa millatlarga mansub jangchilarni ham ruhlantirib 

yubordi", deb yozgan edi o’sha davrning eng nufuzli gazetasi hamda 

o’z sahifasida mazkur maktubni o’zbek va rus tillarida bosib 

chiqargandi. Markaziy gazetalarda, front esa mahalliy gazetalarida 

e`lon qilingan bu maktub butun frontda bo’lgani kabi viloyatimizdan 

ketgan jangchilarning ham ruhini yanada ko’tarib yubordi. Buxorolik 

jangchilar ham urush maydonlarida mardlik va jasorat namunalarini 

ko’rsatib, g’alaba kunini yaqinlashtirishga o’zlarining munosib 

hissalarini qo’shdilar. Jasoratlari to’g’risida javob xatlari yozdilar. 

Ana shunday og’ir urush yillarida insoniyatni fashizm balosidan xalos 

etishda millionlab yigitlarimiz qatori xotin-qizlarimiz ham urush 

maydonlarida jang qildilar. Ular orasida viloyatimiz vakillari ham bor 

edi. Soliha Davronova, Rahima Alimova, Saida Ro’ziyeva, Salomat 

Sanginova, Muazzam Omonova kabi yuzlab nomlar urush 

solnomasiga mangu qilib bitilgandir. Fashist bosqinchilariga qarshi 

kurash haqida so’z yuritar ekamiz, yurtdoshlarimizning partizan 

qo’shinlari saflarida ham qahramonona jang qilganlarini 

ta’kidlamasdan bo’lmaydi. Ular Belarussiya, Ukaraina, Moldaviya, 

Boltiqbo’yi respublikalarida va Rossiyaning dushman bosib olgan 

viloyatlardagi partizan harakatida faol qatnashdilar. Mazkur 

respublika va viloyatlarning arxivlarida saqlanayotgan ko’pdan-ko’p 

hujatlar yaqol dalolat beradi. 

 Urush yillarida respublika hukumati, viloyat va tumanlar 

rahbarlari qishloq xo’jaligini rivojlantirishga ham katta e’tibor 

berdilar. Urush yillarida respublikamiz mehnatkashlari 4 million 800 

ming tonna paxta, 54 ming tonnadan ziyod pilla, 1 million 300 ming 

tonnaga yaqin g`alla, 482 ming tonna kartoshka va sabzavot, 57 ming 

tonnadan ortiq ho’l meva va uzum, 36 ming tonna quruq meva, 1561 

ming tonna go’sht, qariyb 23 ming tonna jun yetishtirdilar. Bunda 

tabiiyki viloyatimizning munosib ulushi bor. Respublika qishloq 

xo’jalik mehnatkashlaridan 60 ming nafardan ko’prog`i urush 

yillaridagi qahramonona mehnatlari uchun orden va medallar bilan 

taqdirlandilar. Mukofotlanganlar orasida viloyatimiz mehnatkashlari 

ham salmoqli o’rinni egallaydilar. 

 Urush tugagach, Buxoro frontdan g`alaba bilan qaytgan aziz 

o’g`il-qizlarini quvonch bilan kutib oldi. Bular orasida viloyatimizdan 

yigirma nafarga yaqin ―Urush Qahramoni‖ degan sharafli nomga ega 

bo’lgan U.Abdurahmonov, X.Aminov, K.Jamolov, N. Matviyenko, V. 

Nabiyev, V.Gusev, A Rahimov, Sh.Ernashev, E.Xo’jayev, N. 

Rajabovlar bor edi. Viloyatimizdan ikki kishi "Shuhrat" ordenining 

to’liq nishondori degan nomga sazovor bo’lgan. Xotira va Qadrlash 

kuni xalqimiz ularni esga olib mardlilari, jasoratlari oldida yana bir 

karra hurmat –ehtirom bajo keltiradi.
1
  

Ahmadjon Nurov 

Tarix fanlari nomzodi 

 

BUXORO FRONTGA 

 

 1941-yilning 6-iyulida Buxoro shahar harbiy komissariati 

nomiga frontga ketish to’g’risida 14 nafar kishidan ariza tushdi. Ular 

orasida o’zbek, rus, tatar qizlari bor edi. Umuman 1941-1945-yillarda 

Buxoro o’zining 73 ming 688 nafar asl farzandini frontga jo’natdi. 

Shuning 176 nafari xotin-qizlar edi. 

 Urush boshlangan yilning 3-iyulida Buxoro shahar 

mehnatkashlarning ko’p ming kishilik mitingi bo’lib o’tdi. Unda tikuv 

fabrikasi ishchisi Kushgina so’z olib, barcha xotin-qizlarni urushga 

ketgan erkaklar o’rnini egallashga chaqirdi. Qisqa muddatda 5 ming 

nafardan ziyod xotin–qiz turli yangi mutaxasisliklarni egallashdi. 

1943-yilga kelib, viloyat sanoatdagi ishchi –xizmatchilarning 82 

foizini xotin-qizlar tashkil etdi. Urushning birinchi kunlaridan boshlab 

harbiy zayomga yozilish harakati kuchaydi. Harbiy zayomga pul 

topshiruvchilar soni ortib bordi. Chuninchi, 1941-yilning avgust oyida 

Buxoro viloyati mehnatkashlari 1 million 220 ming so’m pul 

topshirganlar. Urush davrida viloyat aholisi mamlakat mudofaa 

fondiga 16 milliard so’m o’tkazdi. 

 1941-yilning 12-oktabrida viloyatda umumxalq hashari 

o’tkazildi. Undan 1 million 124 ming so’mdan ziyod pul tushdi. Bu 

mablag’lar ―O’zbekiston komsomoli‖ tank kolonasi fondiga o’tkazildi. 

Buxorodagi tibbiyot xodimlari ham tashabbuslarga qo’shilib mablag’ 

yig’ishga kirishdilar. Jumladan, vrach Beman ―O’zbekiston mediklari‖ 

samolyoti uchun o’zining 300 ming so’mdan ziyod mablag’ to’plab 

topshirishganidan hujjatlar dalolat beradi. Urush davom etayotgan 

hududlardan 150 ming nafardan ziyod kishi viloyatimiz aholisi 

tomonidan qabul qilinib olindi. 1941-yil oxirigacha viloyatga 14 ta 

bolalar uyi ko’chib keldi. Buxorodagi bolalar uylari soni 22 taga yetdi. 

1941-yilning 15-dekabrigacha buxorolik 2707 nafar ayol yetim 

bolalarni o’z tarbiyasiga oldi. 

 1942-yilning 15-apreligacha viloyatimiz mehnatkashlari 

Leningrad himoyachilari uchun 5176 kg turshak, 4030 kg pechenye, 

qariyb 5 ming litr vino, 12 tonadan ziyod quritilgan meva, ko’plab 

miqdorda mayiz, yog’, asal, tuxum, go’sht yuborganlar. O’zbek xalqi 

Qizil Armiyani qurol-aslaha bilan ta’minlashda jonbozlik ko’rsatdi. 

To’rt yil ichida frontga 218 ming tonna harbiy anjom, qurol-aslaha, 

o’q-dori yuborildi. Bular jami 12 ming vagonni tashkil qiladi. Ana shu 

narsalarning 1/6 qismi Buxoro viloyati mehnatkashlarining ulushidir. 

Qurol-aslaha tayyorlash uchun temir, qo’rg’oshin, mis yetishmas edi. 

Shuni hisobga olib, davlat mudofaa qo’mitasining topshirig’iga ko’ra 

respublika hukumati maxsus qaror qabul qildi. 1941-yil 12-iyulida 

qabul qilingan bu qarorda mis qozon, mis oftoba va boshqa mis 

buyumlarni topshirish xususida ko’rsatma berilgan edi. 1941-yil 

oxiriga kelib, viloyat mehnatkashlari 2000 dona, 35 tonnadan oshiqroq 

hajmdagi mis qozonlarni yig’ib topshirganlar. Xarkov velosiped 

zavodi 1941-yilning 23-noyabrida Buxoro viloyatiga keltirildi. 300 

nafar kishi bilan kelgan zavod yangidan 500 ishchini qabul qildi va 

1942-yilning boshidan mahsulot ishlab chiqarishga kirishdi. Zavodda 

ish smenasi 12 soat bo’lib, har smenada 500-550 ta turli xil bomba 

tayyorlanardi. Zavodning 8 va 9-sexlarida mahalliy xomashyodan, 

ya’ni tut, o’rik daraxtidan miltiq qo’ndog’i, qurol-aslahalar uchun 

zarur bo’lgan qismlar tayyorlangan. 

 1942-yil noyabr oyida Moskvadan harbiy aloqa ilmiy tekshirish 

instituti, 1942-yil yanvarda artilleriya harbiy bilim yurti Buxoroga 

keltirildi. Ular shu yerda faoliyat ko’rsatdi. 1941-yilning noyabrida 

Odessa sharbat zavodi ko’chirilib keltirildi va Buxoro pivo ishlab 

chiqarish zavodida joylashtirildi. 1941-yil oktabr oyidan to 1942-yil 

o’rtalarigacha front jabhalaridan 8 ta harbiy gospital Buxoroga 

ko’chirib keltirilgan. Bu gospitallar 10 ming nafardan ziyod yaradorni 

qabul qilib olgan. 8 ming nafar jangchi da’volanib yana jo’nab ketgan. 

Frontda jalb qilingan kishilarni oziq-ovqat bilan ta’minlash maxsus 

punktlarning biri Davlat Mudofaa Qo’mitasining qarori bilan tuzilgan 

Kogon oziq-ovqat maxsus ta’minot markazidir. Urush yillarida bu 

markaz 391ming nafardan ziyod soldat va ofitserni oziq-ovqat bilan 

ta’minlagan. U o’z faoliyatini 1946-yil dekabr oyigacha davom 

ettirgan. Bu fakt va raqamlar qadim Buxoroning frontga hamdam va 

hamnafas bo’lganligini ko’rsatuvchi yorqin dalildir.
1
 

To’plovchi : Ochil Sirojev 

Buxoro davlat universiteti  

qardosh xalqlar tarixi minbargohi dotsenti 

 

O’ZBEK GENERALI BILAN UCHRASHUV 

 

 Inson hayotida sira unutib bo’lmaydigan tarixiy damlar bo’ladi. 

Ana shunday unutilmas daqiqalarning to’lqini, hayajoni esa umrbod 

kishining ko’zi –o’ngidan ketmaydi. Ulug` Vatan urushi frontlaridagi 

ba`zi bir voqealar ham xuddi kechagiday esimda. 1941-yilning noyabr 

oyi edi. Men xizmat qilayotgan maxsus armiya shtabi huzuridagi 

injenerlik batalyoni Shimoliy Donets daryosi bo’yida mudofaa 

istehkomlari qurayotgan edi. Batalyon komandiri kapitan Kotivnikov 

muhim topshiriq olish uchun meni o’zi bilan birga Janubi-g’arbiy 

front qo’mondonligining shtabiga olib bordi. Bu yerda Sovet Ittifoqi 

marshali Timoshenko va harbiy sovet a`zolari ishitirogida harbiy 

strategik planlar muhokama qilinayotgan ekan. Batalyon komandiri 

kapitan Kotivnikov meni shtab soqchisi yonida qoldirib, o’zi ichkariga 

kirib ketdi. So’ngra kapitan shtabdan chiqib, meni bir podpolkovnika 

hamroh qildi. Mening vazifam shu podpolkovnik bilan hamisha birga 

yurish, unga adyutantlik qilish edi. Bizlar yengil mashinaga minib, 

janubiy frontning Don daryosi bo’yida joylashgan rezervdagi 

diviziyaga yetib keldik. Bu yerdagi ahvol bilan tanishib, yana boshqa 

bir shtab joylashgan uyga bordik. Shtabda bir qancha ofitserlar orasida 

o’zbekistonlik polkovnik Sobir Rahimov ham bor edi. U menga uzoq 

tikilib qoldi va so’ngra meni yoniga chaqirib, hol-ahvol so’radi, harbiy 

san`atni qunt bilan egallab, ofitserlik unvoni olishga da`vat etdi. 

Shunday qilib men 1941-yil 21-noyabrda Sobir Rahimov bilan 

birinchi marta uchrashdim. U jangchilarga nisbatan mehribon, kamtar 

va shu bilan birga harbiy ustav bo’yicha qat`iy talabchan, xushyor 

kishi edi. Uning qo’mondonligi ostida bo’lgan jangchilar harbiy 

mahoratni oshira borib, birin-ketin g`alabaga erishardilar. Noyabr oyi 

o’rtalarida Janubiy front bo’ylab dushmanga qarshi hujum boshlandi. 

Shu vaqtning o’zida fashistlarning feldmarshal Kleyst 

qo’mondonligidagi birinchi tank qo’shinlari shimoliy-sharqqa hujum 

boshlab yubordi. Rostov atrofida bir necha kun shiddatli janglar 

davom etdi. Dushman juda ko’p talafotlar evaziga Rostovni vaqtincha 

ishg’ol qildi va Don daryosida platsdarm hozirlab Kavkazga hujum 

qilishga tayyorlana boshladi. Ammo, sovet qo’mondonligi dushman 

planini barbod qildi. Don daryosi bo’yida dushmanga qarshi zarba 

berishga shaylanib turgan rezervdagi qurolli kuchlarimiz gitlerchi 

bosqinchilar xamlasini qahramonlarcha qaytardilar va unga qattiq 

shikast yetkazdilar. Bu yerdagi shiddatli janglarda Sobir Rahimov 

polkining jangchilari juda katta mahorat ko’rsatdilar. Ular dushmanni 

uloqtirib, Rostov shahrini ozod qilishga muvaffaq bo’ldilar. 

 Ustma-ust talofat bergan gitlerchilar armiyasi g’arbga tomon 

tartibsiz chekinmoqda edi. Batalyonimiz komandiri Kotevnikov bilan 

komissar Vasilev jangchilarni yangi kurashlarga, tayyorlab, 

belgilangan marshrut bo’yicha yo’lga chiqdilar. Avtomashinalarimiz 

kolonnasi Rostovdan Debolosovga tomon borardi. Shu payt piyoda 

askarlarimiz kolonnasiga yaqinlashib qoldik. Ular bilan birgalashib bir 

qishloqda kelib to’xtadik. Biz kirib borgan uyda bir gruppa ofitserlar 

kartaga qarab, front liniyalarini va o’t ochish nuqtalarini aniqlayotgan 

edilar. Men ular orasidan Sobir Rahimovni darrov tanidim. U ham 

meni tanidi shekilli yoniga chaqirdi. Men harbiy intizomga muvofiq 

shahdam qadam tashlab, uning oldiga bordim. Sobir Rahimov men 

bilan issiq ko’rishdi. Ertasi kun Sobir Rahimov meni polk razvedka 

boshlig`i bilan tanishtirdi, unga dushman pozitsiyasini aniqlab 

kelishni, menga esa, razvedkachilar bilan birga harakat qilib, yo’llarni 

minadan tozalab, jangchilarga yo’l ochib berishni buyurdi. Jangovar 

topshiriq sharaf bilan bajarildi, yo’llar minadan tozalandi, 

razvedkachilar ishi yurishib ketdi. Dushmanning o’t ochish nuqtalari, 

qurol-yarog’ aslaxalari aniqlandi va nemis soldati asir olinib, shtabga 

keltirildi. 

 Polk hujumga tayyorlanmoqda edi. Kechasi soat uchda 

jangchilarimiz qishloqqa bostirib kirdilar. Dushman g`aflatda qolib, 

qarshilik ko’rsatishga ham ulgurmadi. Qishloq gitlerchilardan jangsiz 

tozalandi, juda ko’p harbiy anjomlar, avtomashinalar, o’q-dorilar o’lja 

olindi. Endi hujumni vaqtincha to’xtatib, mudofaaga o’tish kerak edi. 

Chunki, oldimizda hali yana qattiq janglar bor edi. Hamma okop 

qazib, mudofaa pozitsiyasida shay bo’lib turdi. Birozdan so’ng 

dushman ataka boshladi. Snaryadlar, minalar va bombalarning 

portlashi yer-u ko’kni larzaga keltirdi. Lekin Sobir Rahimov polkining 

azamat jangchilari bu dahshatli jangda shoshib qolmadilar. Ular so’l 

qanotdagi polk bilan aloqa bog’lab, dushman atakalarini mardonavor 

qaytardilar. Havo janglari ham qizib ketdi. Qiruvchi, bombardimonchi 

samolyotlarimiz nemis askarlarini tumtaraqay qochishga va yer 

tishlashga majbur etar, jangchilarimizga havodan madad berib, 

ularning xujumiga yo’l ochib berardi. Bundan foydalangan Sobir 

Rahimov polki hujumga o’tib, yana bir qancha qishloqlarni 

dushmandan ozod qildi. 

 Ulug’ Vatan urushi frontlaridagi ana shu voqealarni eslar 

ekanman, o’zbek generali Sobir Rahimov siymosi ko’z o’ngimda 

gavdalanadi. General Sobir Rahimov maslahatlari menga hamisha 

madadkor bo’ldi. Uning yordami bilan harbiy maktabda o’qidim, 

ofitserlik unvonini oldim, ko’p janglarda qatnashib, qo’mondonlik 

topshiriqlarini sharaf bilan bajarganligim uchun SSSR orden va 

medallari bilan mukofotlandim. General Sobir Rahimov 

qo’mondonligidagi diviziya qurolli kuchlarining shon-shuhrati sira 

so’nmaydi.
1
 

A.Axtamov 

 zapasdagi gvardiyachi starshiy leytenant,  

Vobkent rayoni 

 

JANGCHI PEDAGOGLAR 

 

Endigina mo’ylovi maysa urgan yigitcha Buxoro Davlat 

pedagogika texnikumini tamomlagan Anatoliy O’roqov jonajon 

Vatanimizni nemis bosqinchilaridan himoya qilish uchun kitob va 

qalamini qurolga almashib, jang maydoniga jo’nadi. Insoniyatning 

manfur dushmani — nemis fashist armiyasi Vatanimizga 

xiyonatkorona bostirib kirganiga 15 kuncha bo’lgan edi. O’shanda 

O’roqov g’arbiy front rotalarida dushman bilan yuzma-yuz jang olib 

borardi. 1942-yil 24-noyabrda Anatoliy Stalingrad bo’sag`alarida 

bo’lgan janglarning birida og`ir yarador bo’ldi. Uni davolash uchun 

gospitalga jo’natdilar. O’roqov gospitalda davolanib yotsada, javgovar 

do’stlari bilan aloqani uzmadi. O’sha yerdan turib jang tafsilotlarini 

bilib turdi. Matonatli soldat davolanib chiqqandan so’ng 

qo’mondonlik tomonidan o’qishga jo’natildi. O’qish, o’rganish, 

tinmay mashq qilish evaziga oddiy jangchi mladshiy-leytenant 

unvonini olib qaytdi, minomyotchilar brigadasida vzvod komandiri 

qilib tayinlandi. Komandirlik qilayotgan vzvod jangchilari bilan 

qardosh Ukrainani ozod qilishda qahramonlarcha jang qildi. 

Urushning olovlari ichida fashizm zulmi ostida qolgan Ruminiya, 

Vengriya, Chexoslovakiya, Avstriya xalqlarini ozod qilish uchun 

bo’lgan shiddatli janglarda qatnashdi. Chexoslovakiyadagi Yeglova 

shaharchasini ozod qilish kurashida Anatoliy O’roqov bir starshina va 

bir oddiy soldat bilan nemis gazandalaridan 11 tasini asir olib shtabga 

qaytdi. Mana shu xizmatlari uchun «Qizil yulduz» ordeni bilan 

taqdirlandi. Hozir jangchi O’roqov Navoiy shahridagi maktablarning 

birida direktor bo’lib ishlamoqda.
1
 

M.Avliyoqulov 

ToshDU talabasi 

 

 

* * * 

 

 Fashist bosqinchilari Vatanimizga xoinona bostirib kirgan vaqtda 

yosh pedagok Sodiq Xoliqov endigina to’rtinchi yil o’qituvchilik 

qilayotgan edi.Yosh pedagok millionlab sovet kishilari qatori Vatan 

himoyasiga otlandi. U qo’liga qurol olib, ikkinchi Belarussiya frontida 

dushman bilan jang qildi. Sodiq Xoliqov urushdan so’ng yana sevgan 

kasbi o’qituvchilikka qaytdi. Mana 30 yildirki, Romitan rayonidagi 

Mendelev nomli maktabda matematika fanidan dars bermoqda. 

S.Xoliqov yoshlarga o’z jang xotiralarini hikoya qilib, ularni harbiy 

vatanparvarlik ruhida tarbiyalash yo’lida xizmat qilmoqda.
2
 

 

 

U.Fatullayev 

HAMISHA OLDINGI SAFDA 

 
 Urushning dastlabki kunlaridayoq ko’plar qatori O’rin Ochilov 

ham Vatan mudofaasi uchun frontga jo’nadi. U xizmat qilayotgan 
453-o’qchi polk Kalinin oblastining qalin o’rmonzorlar va 
botqoqliklarida fashist galalarga qarshi jang qildi. Strategik jihatdan 
eng muhim bo’lgan bir tepalik uchun qizg’in kurash borardi. Dushman 
piyoda askarlarimizga qarshi og`ir tanklar yubordi. Biroq, bahodir 
sovet jangchilarining ruhi tushmadi. Ular gitlerchi yovuzlarga 
qaqshatqich zarba berishga shaylandilar, tankka qarshi granatalar va 
broneteshar vositalardan foydalandilar. O’rin Ochilov ana shu 
dahshatli jang paytida Kolya degan rus yigiti bilan pulemyotdan 
dushman ustiga tinimsiz o’q yog’dirdi. Dushman sarosimaga tushib, 
orqaga chekindi, tepalik qo’lga olindi. Ammo, fritsning daydi o’qi 
jangchi O’rin Ochilovning qo’lini qattiq jarohatladi. U gospitalga olib 
ketildi. Meditsina xodimlarining tekshirishlarida O’rin Ochilov 
qo’lining suyagi majaqlanganligi aniqlangan. So’ngra u bir necha 
oydan so’ng meditsina komissiyasi tomonidan o’z uyiga qaytarildi. 

 Oltmish uch bahorni boshidan kechirgan O’rin Ochilov ayni 
vaqtda Buxoro shahridagi yog’ zavodida fidokorona mehnat 
qilmoqda.

1
  

M. Alobov 
 

BAHODIR PULEMYOTCHI 
 

 1944-yil, qaxraton qish. Xalqimiz bir jon-u bir tan bo’lib 
dushmanni Vatanimizning aziz tuprog’idan uloqtirib tashlash uchun 
jang maydonlarida ham, front orqasida ham qizg’in kurashmoqda. 
O’sha alangali damlarda Navro’z Sharipov 257-o’qchi polkida 
pulemyot vzvodining komandiri bo’lib xizmat qilardi. U Polshaning 
Shneydinel shahri uchun olib borilgan janglarda yarador bo’ldi, 
gospitalda davolanib tez orada tuzaldi va yana jangovar safga qaytdi. 

 Leytenat Navro’z Sharipov o’z vzvodi jangchilari bilan Visla 
daryosini kechishda katta mahorat ko’rsatdi. Shu tufayli Sharopovni 
«Qizil Yulduz» ordeni bilan mukofotlashdi.Yuksak mukofot Navro’z 
Sharopovni yanada ruhlantirib yubordi. U dushmani o’z uyasiga 
yanchib tashlash niyatida oxirgi tomchi qoni qolguncha kurashga ont 
ichdi. Magdenburg, Shtastfot va Brendenburg shaharlarini ozod 

qilishda va Berlini shturm etishda aktiv qatnashdi. Natijada ikkinchi 
darajali Vatan urushi ordeni va medallar bilan taqdirlandi. Mana 
yigirma yildirki, Navro’z Sharipov Romitan rayonida o’qituvchi 
bo’lib, yosh avlodni tarbiyalab kelmoqda.

1
 

H.Gunashev 
 

BERLINGACHA BORGANLARDAN BIRI 
 

 1941-yil. Sodiq Inoyatov, uning ukalari Roziq va Ataulla Vatan 
urushining birinchi kunlaridanoq Qizil Armiya safiga ko’ngilli bo’lib 
jo’nadilar. Dastlab Sodiq aka harbiy polkda oddiy soldat bo’lib xizmat 
qildi. So’ngra u harbiy meditsina bilim yurtiga o’qishga yuborildi. 
1943-yilda o’qishini a'lo baholar bilan bitirib, mladshiy leytenant 
unvonini olgan Inoyatovni qo’mondonlik 3-Ukraina frontining o’qchi 
polklaridan biriga sanitariya vzvodi komandirligiga tayinladi. 

 Dnepr va Dnestr daryolari yonida nemislar bilan shiddatli jang 
borardi. Shu jangda soldat Mukovezov, Nazarenko, polk komandiri 
Buzikov kabi jangchilar yarador bo’lganda feldsher Sodiq Inoyatov 
o’z yarador do’stlarini jang maydonidan olib chiqdi. S.Inoyatov 
xizmat qilgan bo’linma Moldaviya, Ruminiya, Bolgariya, yerlaridan 
o’tib, Berlin ostonasigacha yetib bordi. Ana shu uzoq va mashaqqatli 
yo’lda o’z quroldoshlari bilan olg`a intilayotgan Sodiq Inoyatov 
yaradorlarni da’volab borardi. Fashistlar tor-mor qilingandan so’ng 
Sodiq aka jonajon qishlog`iga qaytdi. Jang maydonlarida toblangan 
kuchiga-kuch, irodasiga-iroda qo’shilgan o’rtoq Inoyatov ko’kragiga 
Qizil Bayroq ordeni va «Jasurligi uchun» medallarini taqib, Vatan 
urushi frontidan qaytdi. U 3 marta oliy harbiy qo’mondonlikning 
rahmatnomasiga sazovor bo’ldi. Mana, 20 yildirki, Sodiq Inoyatov 
tinch mehnat quchog`ida javlon uryapti. Shu davr ichida u 
mehnatkashlarning sog`ligini saqlash yo’lida fidokorlik ko’rsatish 
bilan birga, jamoatchilik ishlarida ham, aktiv qatnashib kelyapti. 
Yangibozor qishlog’i markazida 50 o’rinli kasalxona ochish, Ibn Sino 
nomli o’rta maktab binosini qurish va qishloqlar qiyofasini yanada 
ko’rkamlashtirish, ko’kalamzorlashtirishda ham jonkuyarlik 
ko’rsatyapti. 

 Jangchi-feldsher hozir Qalayimirishkor qishlog`ida ishlayapti. 
Romitan rayonidagi «Leninizm», Navoiy nomli kolxozlarning a`zolari 
17 yildan beri uning xizmatidan mamnun bo’layotirlar. Kolxozchilar 

uni «Bizning feldsher» deb, hurmat qilishadi. Sodiq aka o’zining halol 
mehnati bilan ana shunday katta obro’ga ega bo’ldi. Oldiga kelgan 
bemorlarga mehribonlik, g`amxo’rlik qilish, aholi xonadonlariga tez-
tez qatnab ularni meditsina fani yutuqlaridan xabardor qilish, shu 
temalarda suhbat o’tqazish Sodiq akaning sevimli ishidir. Sobiq 
jangchi –feldsher Sodiq aka hozir tinchlik frontida katta g’ayrat bilan 
mehnat qilyapti.

1
 

S.Qodirov 
 

QADRDONLAR 
 

 Ulug’ Vatan urushida biz o’zbeklar Vatanimizdagi barcha millat 
vakillari bilan birga qadam tashlab, bir yoqadan bosh chiqarib frontda 
ham, front orqasida ham o’sha shuhrati o’chmas, kunlarning 
g`alabasini ta`minladik. Men bu o’rinda ukrainalik Pyotr Dayneko va 
o’zbek yigiti Sharifjon Salomovlar bosib o’tgan jangovar yo’lni 
hikoya qilib bermoqchiman. Bu azamatlarni front orqasida ham, 
frontda ham ko’rganim va bilganim uchun emas, balki urushdan 
qariyb 20 yil o’tib, hozir butun sovet xalqi bu tarixiy kunni 
nishonlashga zo’r tayyorgarlik ko’rayotgan bir choqda uzoq 
Ukrainadan kelgan bir xat meni bu satrlarni yozishga majbur etyapti. 
Xat Pyotr Daynekodan edi. U G’ijduvondagi tanish-bilishlarini 
so’ragach, hozir Smolensk shahridagi avtobazalardan birida 
ishlayotganligini yozadi. Mana shu xat meni yana front kunlarini esga 
olishga undadi. 

 1943-yilning noyabr oyi. Ikkinchi Boltiqbo’yi fronti qo’shinlari 
Latviyaning Rezekney, Madonna va Litvaning Jogariy va Shaulyay 
shaharlarini ozod qilish uchun qizg`in jang olib borar 
edilar.Gitlerchilar qo’mondonligi urushda yangi-yangi qurol-aslahalar, 
tanklar, faus patronlari ishlatsa ham, baribir o’zining avvalgi 
pozitsiyalarini ushlab qololmay, faqat orqaga chekinar, talafot ustiga 
talofat ko’rardi. Mana shunday paytda kapitan Moiseenko rahbarlik 
qilayotgan batalyonga ikki yosh soldat kelib qo’shildi. Bularning birisi 
Smolensk oblastidan Pyotr Dayneko va ikkinchisi o’zbekistonlik 
Sharifjon Salomov edi. Bularning do’stligi o’t-olov ichida yanada 
mustahkamlangan edi. Pyotr Dayneko Smolensk shahri okkupatsiya 
qilingandan keyin vaqtincha front orqasiga — G’ijduvonga keladi. Bu 
yerda u Sharifjon Salomov bilan birga harbiy xizmatga chaqiriladi. 
                                                 
1

Qiska muddatli harbiy ta`limdan keyin ikkala jangchi maxsus polk 
bilan frontga jo’naydi. Madonna shahrini ozod qilish uchun bo’lgan 
jangda men komandirlik qilayotgan bo’linma minomyotchilaridan 
Pyotr Dayneko, Sharifjon Salomov, serjant Manjola va Vasiliy 
Yurkinlar dushmanning o’t ochish nuqtalarini, zambaraklarini 
majaqlab tashladilar. Minomyot joyi sir saqlanib temir yo’l stansiyasi 
pastligiga joylashtirilgan, to’rt kishidan iborat bo’lgan bu raschyot 
katta jasorat ko’rsatdi. Dushman transheyalariga qaratib otilgan mina 
gitlerchilarning jangovar minomyot raschyotiga ketma-ket mina 
yog`diraverdi. Natijada dushman pulemyotining ovozi o’chdi. Endigi 
vazifa zambarakni majaqlab, bo’linmaning ilgari siljishi uchun yo’l 
ochib berishdan iborat edi. Shu payt serjant Manjola, Vasiliy 
Yurkinlar yarador bo’lib qoldilar. Ular dala gospitaliga olib borildi. 
Dushman bilan oxirigacha kurashish Pyotr Dayneko va Sharifjon 
Salomovlarning zimmasiga tushdi. Bu ikkala quroldosh do’st birlikda 
harakat qilib, dushmanga qarshi minomyotdan tinimsiz o’q ota 
boshladilar. Shiddatli janglar boshlandi. Samolyotlar, tanklar va og’ir 
artilleriya ishga solindi. Fritslar jangda juda ko’p talofat ko’rib 25 
kilometr orqaga chekindilar. Pyotr Dayneko bilan Sharifjon Salomov 
jangda ajoyib qahramonlik namunalari ko’rsatdilar. Hukumat ularni 
jangovar orden va medallar bilan mukofotladi. Pyotr Dayneko 
dushmanni Berlingacha quvib bordi. Ammo, Sharifjon Salomov 
shiddatli janglardan birida Varshava ostonalarida qahramonlarcha 
halok bo’ldi. 

 Pyoter Dayneko o’z xatida bu jangovar epizodni esga olib, 
do’stiga qayg’uradi. Biz unga: do’stim, kurash qurbonsiz bo’lmaydi, 
Sharifjon ishi ishonchli qo’llarda, xotirjam bo’l, bizga mehmon bo’lib 
kel, buni o’z ko’zing bilan ko’rasan, -deb javob xati yozamiz.

1
 

 

T.Yusupov 
Ulug’ Vatan urushi qatnashchisi 

Zapasdagi ofitser, G’ijduvon rayoni 

 

 

                                                 
1

OLOTLIK QO’RQMAS JANGCHI 

 

....Qardosh Belorussiya poytaxti Minsk atrofidagi qishloqlarni 

ozod qilish uchun janglar ketardi. Askarlar mana to’qqiz kundirki, 

okopda buyruq kutib yotishibdi. Yog’inli qish kunlari bo’lgani uchun 

tuproq balchiqqa aylangan. Etni junjiktiruvchi sovuq havo suyak-

suyaginggacha o’tib ketganday tuyaladi. Nemislar tomonga ikki 

marotaba razvedka yuborildi. Lekin tayin bir ma`lumot olinmadi. 

Uchinchi razvedka esa o’ziga topshirilgan vazifani uddalab qaytdi. Bu 

paytda qorong`u tushib ulgurgan edi. Bulutli osmonda avval ko’k, 

so’ng sariq va nihoyat qizil raketa shu`lasi porladi. Qism jangchilari 

yoppasiga hujumga o’tdilar. Pulemyotchi Yangiboy ham yordamchisi 

Oston Choriyev bilan hamkorlikda jangga kirishib ketdi. Butun 

qishloq bo’ylab sovet askarlari oldinga tashlanishdi. Qishloq batamom 

yonib kul bo’lgandi. Beixtiyor askarlarning ko’zi yo’l chetidagi 

simyog’ochga osilgan murdalarga tushdi. Ularning ikkitasi chol-u 

kampir, biri 10-12 yoshlardagi bola edi. G’azabdan ko’zlar qonga 

to’ldi, achinishdan namlandi, mushtlar qattiroq qisildi. Shiddatli jang 

davom etdi va dushman chekindi. Bir soniya atrofni sukunat porladi. 

So’ngra jimlikni og’ir nemis tanklarining gurullashi buzib yubordi. 

Sanashdi: bir, ikki... yettita. Hujum qilish taktikasi o’zgartirildi, 

tanklarni yo’q qilib tashlashga buyruq berildi. Yangiboy va uning 

quroldosh do’stlari oldinga tashlanib, qulay joyni mo’ljallab, biroz 

emaklashdi, so’ngra granata uloqtirishdi. Bir fursat ichida 

dushmanning yetti tanki majaqlanib tashlandi. Shu payt yon-atrofda 

snaryadlar portlay boshladi. O, fashistlar. Ayyorlik qilishganini 

qarang. Agar yetti tank hujumga kirishmay, qolganlar keyingi 

istehkomgacha chekinishmasa, ularning hammasi yer bilan yakson 

qilinishi aniq edi. Dushman hiyla ishlatib, orqaga chekinishga erishdi. 

Snaryadlarning biri Yangiboy va sherigi joylashib olgan okop 

yonrog’ida portladi. Oskolkolarning biri Yangiboyning oyog`iga 

tegib, u yaralandi. Ko’pchilik «Alyosha amaki» deb chaqiruvchi rus 

askari uni jang maydonidan olib chiqdi. Bu paytda uning yordamchisi 

Oston pulemyotni o’ng joyga o’rnatib, dushmanga qarata o’q uzardi... 

Ha, Olot shahrining` Akkalar mahallasida istiqomat qiluvchi 

Yangiboy Ortiqov yuqorida tasvirlangan janglarning ko’pini ko’rgan. 

U hozir uchinchi gruppa urush invalidi. 

Y. Ortiqov 18 yoshida Vatan himoyasi uchun qo’liga qurol oldi. 

Farg`onada uch oy tayyorgarlikdan o’tgach, Kaliningradda dastlabki 

jangga kirdi. Boltiqbo’yi, Belorusiya yerlarida fashistlarni yer 

tishlatdi. Minskni ozod etishda ishtirok etdi. So’ngra Belorussiya 

poytaxti qishloqlaridan biri uchun bo’lgan jangda og`ir yarador bo’lib, 

harbiy gospitalda da’volandi. 1944-yilda esa u ona yurtiga qaytdi. 

Invalidman, deb qarab turmadi. Kolxozda buxgalter, sekretar, kassir, 

qurilish brigadiri bo’lib ishladi. 1970- yildan keyin Olot neft va gaz 

qidiruv ekspeditsiyasi va kolxozlararo ko’chma mexanizatsiyalashgan 

kolonnada samarali mehnat qildi. Ayni kunda u pensiyada, qarilik 

gashtini surmoqda. Uning besh o’g`li, uch qizi, 23 nabirasi bor. 

Qo’yingki, farzandlarning bari hayotdan o’z o’rinlarini topib 

ketishgan. 

Olotlik sobiq jangchining Ulug’ Vatan urushi jang-u jadallarida 

ko’rsatgan qahramonliklari bir necha orden va medallar bilan 

taqdirlangan. 

Yurtimiz ozodligi uchun bo’lgan muqaddas janglar ishtirokchisi 

Yangiboy akaga kuch-quvvat, salomatlik tilaymiz.
1
 

H.Bozorov 

«Yangi hayot»ning muxbiri. 

 

BUXORODAN BERLINGACHA 

 

Jurnalist Samad Qodirov ana shu nomda kitob yozdi. Unda 

Ulug` Vatan urushining qatnashchisi, buxorolik qahramon 

No’mon Sharipovning jangovar yo’li aks etirilgan. Quyida 

asardan parcha o’qiysiz. 

 

Mana, Germaniya tuprog`idamiz. Qo’shinlarimiz zarbasiga 

bardosh bera olmay fashistlar chekinishyapti. Berlinga qarab yo’l 

olganmiz. Oder daryosi lolarang bo’lib oqadi. Vatan uchun zarur 

bo’lganida suv kechamiz, olov kechamiz, qon kechamiz degan 

gapining ma`nosiga mana endi tushunyapman. Chindan ham olov 

kechgan man-u, haligacha qon kechgan emasman. Bugun shunday 

bo’lyapti. Qonli suvga to’sh urib, baribir olg’a intilamiz. Negaki, 

nemislar ham chekina turib, juda qat’iy qarshilik ko’rsatishyapti. Ham 

                                                 
1

osmondan, ham yerdan otishyapti. Necha kun o’tdi, bilmayman. 

Kunning hisobi bo’lmas ekan. Ba`zan birpasda tong otib qoladi. 

Ba`zan esa tong bo’zarishini betoqat kutasan kishi. Bu orada tag`in 

ikki marta yarador bo’lib chiqdim. Lekin gospitalga borib yotishni 

o’zimga ep ko’rmadim. Hamma Berlin tomon intilayotgan bir paytda 

qatordan qolging kelmas ekan. To’g’ri, yaralarim ancha yengil. Dori 

surkab bog`lab qo’yishdi. Og`riqni uncha sezmayman. Pulemyotim 

yonimdagi do’stlarim omon bo’lsa, har qanday xatarli ish ham xavf 

tug`dirmasligini sezib turibman. Bir kecha-yu bir kunduz mudofaada 

to’xtab qoldik. Ancha dam oldik, desam bo’ladi. Lekin bizni jiddiy 

janglar kutayotganligini yaxshi bilardik. Shunday bo’ldi ham. 

Tongotarda artilleriyamiz shunday tilga kirdiki, osmon kelib yerga 

to’ntarilganday hammayoq olov ichida qolganday bo’ldi. Nemislar 

tarafda qiy-chuv ko’tarildi. Chamamda artilleriyamiz ikki soatlar 

to’plardan otdi. Tepamizda bizning bombardimonchi samolyotlarimiz 

sekin uchib o’tishardi. Samolyotlar ancha yiroqlashgach, tanklar 

himoyasida piyoda askarlarimiz olg`a intilishdi. Mana men ham 

pulemyotni sudrab chopaman. Jang qizib ketdi. Birov-birovni 

tanimaydi. Berlinning chap tomonidan kirib bordik. Har ko’cha, har 

bir uy, har bir qavat uchun nemislar tish-tirnog`i bilan olishdilar. 

Berlin ko’chalarini necha bor kezdik. Podvallarga tushib jang qildik. 

Imoratlar tepasiga chirmashib chiqdik. Xullas, nemislar to’la taslim 

bo’lmaguncha tinib-tinchimadik, nafasini rostlab olgani qo’ymasdik. 

Bular haqida gapira bersang, bilmadim necha tomli kitoblar yoziladi. 

Afsuski, men bilan birga Buxorodan Berlingacha borgan 

do’stlarimning ayrimlari qutlug’ kunni ko’ra olmadilar. G’alaba 

bayrami ularga nasib etmadi. Baxtimdan o’rgilay, uch marta 

yaralangan bo’lsam ham Berlingacha yetib oldim, do’stlarim bilan 

birga Germaniya poytaxtini egalladik. Berlindan ham nari ketdik. 

Qanchadan-qancha shaharlarni egalladik. Rostok shahriga yetib 

bordik... 

Xizmatingni hech kim unutmas ekan. Janglardagi jasorat hisobga 

olingan ekan. Birdan I va II darajali «Shuxrat» ordenlari meni izlab 

kelishibdi. Dviziya saf tortganda ikkala ordenni ham bir yo’la 

ko’kragimga taqib qo’yishdi. 

No`monjon Sharipovni tez-tez uchratib turaman. U hozir Buxoro 

shahrida istiqomat qiladi. Ishda ham, turmushda ham hammaga 

namuna ko’rsatmoqda. Rafiqasi Mariya Mixaylovna Orlova temir 

yo’lda ishlaydi. Qizi Lyudmila institutga kirmoqchi. Ular juda ahil, 

bir-biriga sodiq, juda mehribon. O’rnak olsa arziydigan oilalardan biri. 

Har gal harbiy temada gap ketganida, No`monjon Sharipovni 

eslamasdan ilojim yo’q. Negaki, u Buxorodan Berlingacha katta, 

qiyin, mashaqqatli yo’lni bosib o’tgan. Dushman ustidan qozonilgan 

g`alabamizga hissa qo’shgan o’zbek elining No`monjon Sharipov kabi 

sheryurak farzandlari bilan har qancha faxrlansang arziydi.
1
 

Samad Qodirov 

 

MO’LJALNI ANIQ OLIB 

 

 1941-yil. Biz qisqa tanaffusdan so’ng, oldinga siljishga buyruq 

oldik. Kaluga atrofidagi Dobil aholisi punktiga kirishimiz bilan u 

yerda fashistlarning bir necha ming askari ertalabki badantarbiya 

o’tkazardi. Shunda batareya jangchilariga fashistlarga qarata avval 5 

tadan shrapnel (sochma o’q), so’ngra bo’laklanuvchi granatalar, 

qismlarga bo’linadigan o’qlar bilan yana 5 tadan o’t ochilsin, deb 

buyruq qildim. Mana shu qisqa fursatda mo’ljalni aniq olib, to’ppadan 

to’g`ri oldimizdagi mingdan oshiq fashistni qirib tashlashga muyassar 

bo’ldik. 

 Fashistlarga qirg`in keltirilib, mo’ljalni aniq olgan 

artelleriyachilarimiz munosib taqdirlandilar. Ular diviziya 

qo’mondonligi tomonidan hukumat orden va medallari bilan 

mukofotlandilar. Shu jumladan o’zim ham o’shanda «Jasurligi uchun» 

medalini olishga sazovor bo’lgan edim. 

 Ha, Ulug` Vatan urushining oxirigacha janglarda ko’rsatilgan 

jasorat izsiz qolmadi, albatta. Doim artilleriyachilar mo’ljalni aniq 

olib, ish ko’rishdi. Sovet Armiyasi nimaga qodir ekanligini namoyish 

etdi. 

 Men ona-yurtimga g’alaba bilan, ko’ksimga birinchi darajali 

Ulug` Vatan urushi va Qizil Yulduz ordenlari, jangovar medallar taqib 

qaytdim! Mergan safdoshlarim — rus Solovev, tatar Safin, boshqird 

Bayramovlarni, 1942 -yilda Moskva ostonalarida, yerto’lada menga 

partiya biletini topshirgan 17-ko’ngilli diviziyaning siyosiy bo’lim 

boshlig`i polkovnik Sodiqovni iliq xotirlayman.
2
 

                                                 
1

Jo’ra Turdiyev 

 urush va mehnat veterani. 

 

STALINGRADDAN  BUDAPESHTGACHA 

 

Sodiq aka soldat qasamini 1939-yilda qabul qildi. Zar boshoqlar 

diyori —Don dashtlarida harbiy xizmatni o’tash, ona-Vatan oldidagi 

farzandlik burchini oqlash uchun sovet soldatiga xos odatdagi 

mashqlarda bo’ldi. Harbiy texnikani egalladi. Bu yerda komandirlar 

tarbilash kursiga o’qishga kirib, uni tamomlab chiqdi, shundan so’ng 

Stalingraddagi harbiy qismlarning biriga yuborildi. Gitlerchi 

gazandalarning Sovetlar diyoriga vaxshiylarcha bostirib kirganliklari 

to’g`risidagi mash`um xabarni u Volga qirg’og’ida eshitdi. Butun 

mamlakat oyoqqa qalqigan. Hamma yerda safarbarlik. Soldatlar 

shaylanmonda. Stalingraddagi eng muhim zavodlar mamlakat 

ichkarisiga — Sibir va o’rta Osiyoga ko’chirilmoqda. Butun 

Stalingrad yong’in-tutunlar buluti orasida, to’p-o’q sellari ostida qolib 

ketgan.Yer-u ko’kdan manfur dushman to’xtovsiz hujum qilib, 

daxshat solib, qirg’in ajal urug’ini sochmoqda. Tish-tirnog`igacha 

qurollangan gitlerchilar butn jon-jahdi bilan Volgaga chiqib olishga 

intilardi. Ammo bahodir Stalingrad 200 kecha-kun yovning beqiyos 

zarbasini qaytardi. Bugina emas, «yashin tezligi bilan» deb atalgan 

mash’um plani ishlab chiqqanlardan biri Paulyusga o’xshagan 

feldmarshal va generalarni taslim etdi. O’zbek jangchisi Sodiq 

Sobirov 200 kecha-kunduz Stalingraddagi butun dahshat, 

yovuzliklarni ko’rdi. Sovet jangchilari har qarich muborak tuproq 

uchun jon olib, jon berganliklarni guvohi bo’ldi. 1942-yil 15-iyun 

oqshomini sira unutmaydi u. Ana shu oqshom buxorolik yigit 

qo’mondonning yana bir jangovar topshirig’ini oldi. Shu tuni bir 

gruppa serjant, ofitserlarga Stalingrad markazidagi aerodromni 

qo’riqlash topshirildi. Agar dushman bu yerga yaqinlashib, bostirib 

kirguday bo’lsa, barcha harbiy narsalarni yo’qotish ham uqtirlgan edi. 

Sodiq aka bilan rus yigiti K.Kolesnikov aerodromnining chap qanotida 

postda turishdi. Tun allamahal bo’lgan, uzoqlardan zambarak 

to’plarining o’qiriq ovozi eshitilardi. Ba’zan havoda raketalar 

yaraqlab, atrofni yoritardi. Bir payt soqchilar motor ovozini eshitib 

qolishdi, u tobora yaqinlashardi. 

—Sodiq, ko’ryapsanmi, ana u pastlikdan tank ko’tarilyapti, — 

dedi Kolesnikov o’ng tomondagi tepalikni ko’rsatib. 

—Ey la`nati, ikkinchisi ham ko’tarilib qoldi, — Sodiq aka 

yonilg`i to’ldirilgan butilkalarni hozirlay boshladi. 

—Ozgina sabr qil, Sodiq. Mal`unlar yaqinlashsin. Hozir 

nasibasini oladi, — derdi u qo’llarini musht qilib. Ikkala tank daxshat 

solib, yonma-yon kelardi. 

—Sen o’ng tomondagisiga, men chap tomondagisiga birdan 

irg`itamiz. tushundingmi? Qani boshladik... Zum o’tmay ikkala tank 

lovullagan o’t orasida qoldi. Shu kecha aerodromga dushman 

yaqinlashtirilmadi. Eng muhim harbiy narsalar ko’chirildi. Ammo 

jang qurbonsiz bo’lmaydi deganlariday, Sodiq akaning bir qancha 

quroldosh do’stlari halok bo’ldi. 

Stalingradda dushman qismlari tor-mor etildi, nemis armiyasining 

quyoshi botdi. Sodiq aka xizmat qilayotgan qo’shinlar esa Rostovga 

tomon yo’l oldi. Tasenskiy stansiyasidagi bir jangda u og`ir kontuza 

bo’ldi. Ammo, qalbida dushmanga bo’lgan o’tli nafrat, ona-Vatanga 

bo'lgan cheksiz sadoqat tuyg’ulari jo’shqin yigitni yana jangga 

boshladi. Axir dushmani o’z uyasida yanchib tashlash muqaddas 

Vatanni tamomila ozod qilishni o’g`li yo’lida ko’zlari nogiron qolgan 

ota va onalar ham, jangchi yorini intizor kutgan kelinlar ham, otasi 

diydoriga to’ymagan ma’sum go’daklar ham, korxonalardagi 

dastgohlar ham –hamma hammasi kutardi. 

Sodiq akaning keyingi jang yo’llari Ruminiyaning Playesh, Tur 

shaharlari, Vengriyaning poytaxti Budapesht bo’ylab o’tdi. U 

komandirlik qilgan vzvod Budapesht shahrining markazidagi 

hayvonot bog’ini dushmandan ozod qilishga, kirishdi. 1944-yilning 

boshida jasur jangchi og`ir yarador bo’lib safdan chiqdi. Sodiq aka 

Sobirovning jangovar xizmatlarini Vatanimiz munosib taqdirladi. U 

«Ulug’ Vatan urushida Germaniya ustidan qilgan g`alaba uchun» va 

boshqa medallar bilan mukofotlandi. Yaqinda sobiq jangchiga III 

darajali «Shuhrat» ordeni topshirildi. Sodiq aka Sobirov ko’p yillardan 

beri Buxoro Davlat pedagogika institutida katta o’qituvchi bo’lib 

ishlamoqda. Mohir pedagog yoshlarga o’z bilm-ko’nikmalarini 

yoshlarga o’rgatib kelmoqda.
1
 

N.Tursunov 

                                                 
1
 Buxoro haqiqati.-1968.-9-may 



27 

 

 

O’LMAS QAHRAMON 

 

Qorako’lliklar Yuriy Bikov nomini faxr bilam tilga olishadi, 

chunki u shu elda tug`ildi, o’sdi. Yuriy shu yerning farzandi, shu 

yerdan urushga bordi. Undan bir lavha so’zlab beray... 

Yosh serjant 691-o'qchi polkining ikkinchi pulemyot rotasida 

raschot komandiri edi. Qrim platsdarmini kengaytirish uchun bo’lgan 

shiddatli janglarda aktiv ishtirok etdi. «Bezimennaya» qo’rg`onini 

fashistlar o’zlarining tayanch punktlariga aylantirgan edilar. Qattiq 

janglar boshlandi. Ataka qiluvchi rotalar orasida Yu. Bikovning ham 

raschoti bor. U pulemyot raschoti oldida sabot bilan turdi, shiddatli 

jang bo’lib o’tdi. O’sha kuni uning bir o’zi 100 ga yaqin fashistni yer 

tishlatdi, dushmanning 6 ta o’q ochish nuqtasini yakson qildi. Bu bilan 

batalyonga hujumni kengaytirishga imkoniyat ochdi. Fashistlar 

Adjam-Ushka rayonida qattik qarshilik ko’rsatadilar, o’shanda vzvod 

komandiri yarador bo’ldi. Yuriy Bikov komandirlikni o’z bo’yniga 

oldi, jangni davom ettiraverdi, jangchilarni aholi yashaydigan punktni 

shturm qilishga otlantirdi. Mard jangchi janubiy frontda katta 

olishuvda ham qatnashdi. Dushmanga katta talofat yetkazildi. 

Afsuski... To’qqizinchi ataka paytida tepalikda Yuriyning faqat yakka 

o’zi qoladi, oyog`idan yarador bo’lishiga qaramay, o’q uzishni davom 

ettiradi. Goh u pulemyotdan bu pulemyotga o’tar, dushmanga ajal 

urug`ini sochar edi. Yuriy o’limdan qo’rqmadi, oxirgi nafasi 

qolguniga qadar tepalikni fashistlarga qoldirishni istamadi. Dushman 

sovet jangchisining qarshiligini sindira olmadi. Bu voqea 1943-yil 23-

noyabrida yuz berdi. Yuriy Bikov shu jangda qahramonlarcha halok 

bo’ldi. 1944-yil 16-mayda SSSR Oliy Soveti Prezidiumining Farmoni 

bilan Yuriy Bikovga vafotidan so’ng Sovet Ittifoqi Qahramoni unvoni 

berildi. Qorako’ldagi «VLKSM» maktabining sobiq o’quvchisi 

bo’lgan Yuriy Bikovning nomini rayon mehnatkashlari, o’quvchilar 

va yoshlar izzat-hurmat bilan tilga oladilar. Maktab kollektivi rayon 

harbiy komissariati bilan birgalikda qahramonning yoshlik yillari, 

jangovar faoliyati to’g`risida ko’pgina materiallar to’plashdi. Maktab 

pionerlar uyida Yu. Bikov portreti osig`lik turibdi. Rayon 

jamoatchiligi o’lmas qahramon nomini abadiylashtirdi. U o’qigan 

maktab endilikda Yuriy Bikov nomi bilan ataladi. Pioner drujinasi, 

rayon markazidagi ko’chalardan biri qahramon jangchi nomiga 

qo’yildi.
1
 

M.Hakimov 

 

UNING JANGOVAR YO’LI 

 

...Kursk ostonalarida shiddatli janglar bormoqda. Ko’kdan ajal 

urug’i sepilayotir. Zambaraklar tinim bilmaydi. Go’yo osmon yerga 

uzilib tushadiganday. Ana shunday og`ir vaziyatda askarlarimiz 

dushmanning 15 marta qilgan hujumini mardonavor qaytardilar. 

Mudofaada turgan jangchi Rajab aka ham avtomatdan olov purkab, bir 

necha nemisni yer tishlatdi. Qarshi hujumning birida polk aloqachisi: 

— Rajab Mo’minov, sizni komandir chaqiryapti, — deb qoldi. 

Uni komandir muloyim chehra bilan kutib oldi. 

— O’rtoq Muqimov, —dedi u vaqtni o’tkazmasdan. Sizga muhim 

topshiriq bor. Mana shu konvertni shtabga yetkazsayiz. Maqsadimiz 

— uzilgan aloqani qayta tiklash. Juda ehtiyot bo’ling. Sizga oq yo’l ! 

— Buyrug’ingiz albatta bajariladi, — dede u. 

Qalin o’rmon. Yo’lni bilmagan kishi adashib qolishi hech gap 

emas. Rajab aka komandir kartada ko’rsatgan belgilar bo’yicha butun 

diqqat-e’tiborni yig’ib, shahdam odimlar bilan ancha yo’l  yurdi. 

 Fusunkor tabiat qora chodirni yon atrofga yoya boshladi. «Endi, 

— o’yladi Rajab aka, — xavfsiz joy topib, biroz tamaddi qilib olish 

kerak». Keyin qalin daraxtlar orasida o’tirib dam oldi. Tong oqarib 

kelmoqda. Biroz qush uyqusiga ketgan Rajab aka birov uyg’otganday 

cho’chib uyg’ondi.O’rnidan turib pistirmadan uzoq-uzoqlarga nazar 

tashladi. Uning o’tkir ko’zlariga bir ―qora‖ ko’rindi. Bir zumdan so’ng 

o’zini yana panaga oldi. Mana ―qora‖ yaqinlashdi ham. Bu razil 

dushman –nemis soldati edi. U g’irt mast edi. Ikkalasining orasi 4-5 

qadam qolganida Rajab aka «pistirma»dan otilib chiqdi-da: 

— Xende xoh, — deya avtomatini to’g`riladi. Buni kutmagan 

dushman baqirib, ikkala qo’lini baravariga yuqori ko’tardi. Uning 

bezdek oqargan yuzidan « hammasiga roziman, faqat o’ldirmasang 

bas » degan iltijoni uqish mumkin edi. Bundan ruhlangan Rajab aka 

uni tezlikda qurolsizlantirdi. So’ng «oldinga» degan ishorani qildi. Bir 

necha soatdan so’ng «o’lja» va konvertni shtab boshlig’iga 

topshirdi.Ikki kun o’tgach, u o’z qismiga yangi kuch-ikki batareya 

askarlar bilan kirib keldi.Topshiriqni muvoffaqiyatli bajargani va tutib 

kelgan ―til‖ i uchun Rajab Muqimov III darajali Shuhrat oreni bilan 

taqdirlandi. 

... Smolensk shahri uchun olib borilgan janglar Rajab aka qalbida 

abadiy xotira bo’lib qoldi. Shundan so’ng u janglarda yanada botirlik 

namunalarini ko’rsatib, ikki dushman tankini ishdan chiqardi, o’nlab 

nemisni gumdon qildi. 1944-yil. Gomel shahri yaqinida bo’lgan 

jangda Rajab aka oyog`idan yaralandi. Uni gospitalga jo’natishdi. 

Dardiga shifo topgach, yana o’z qismiga qaytadi. Botir jangchi 

Varshava shahrini ham nemislardan tozalashda jasurlik ko’rsatdi. 

Xullas, u Berlingacha bo’lgan masofani jang bilan bosib o’tdi. Urush 

manfur dushman mag`lubiyati bilan tugagach, fidokor jangchi o’z ona 

yurti— Karmana posyolkasiga qaytib keldi. Shundan keyin butun 

g`ayrat-shijoatini bog`bonlikka bag`ishladi. Nihollar qurdi, tokzorlar 

barpo etdi. Hozir ham u tinib-tinchimayotgandir. Posyolkadagi 8-

yaslida bog’bon bo’lib ishlamoqda. 

Partiya va hukumatimiz Rajab aka Muqimovni frontda ko’rsatgan 

qahramonliklari uchun bir necha orden va medallar bilan taqdirlagan. 

Uning ikki o’g’li va besh qizi bor. Katta o’g`li Badriddin Smolensk 

shahrida harbiy burchini o’tab qaytdi. Yosh soldat otasi jang bilan 

bosib o’tgan joylarni ko’rdi. 

Otalarimiz jasorati biz yoshlar uchun chinakam mardlik 

maktabidir, — deydi Badriddin biz bilan suhbatda. Ularning 

Vatanimiz ozodligi uchun olib borgan kurashlarini hech kim, hech 

qachon unutmaydi.
1
 

 

H.Jabborov, A. Begmatov. 

 

 

O’LIMNI YENGANLAR 

 

 Men 1942-yil may oyidan to urushning oxirigacha frontda 

bo’lganman. Kalinin, Smolensk oblastlarida, Belorussiya yerlarida, 

Sharqiy Prussiyada jang qilganman, lekin Litvaning Shaulay shahri 

ostonalarida bo’lgan jang sira yodimdan chiqmaydi. Shu yerda 27- 

gvardiyachi artilleriya brigadasining 3- batareyasi dushmanning qattiq 

qarshiligiga duch keldi. Batareya piyoda askarlardan ajralib qolgan 

edi. Nemislar qarshi hujumga o’tdi. Batareya komandiri I. I. 

Novojonov to’plarni tankka qarshi qo’ydi. Fashistlar tanklar va 

o’ziyurar ustanovkalar yordamida hujumga o’tdi. Biz ikki tankni 

yondirib yubordik. Dushman chekindi. Biroq, endi u pozitsiyamizni 

qattiq bombardimon qila boshladi. So’ng yana hujum boshlandi. 

—Chekinish yo’q! — deb buyurdi batareya komandiri.  

— So’nggi tomchi qonimiz qolguncha kurashamiz. 

Batareya ko’p sonli dushmanning ketma-ket hujumlarini qaytarib 

turdi. Ko’p o’rtoqlarimiz shu yerda halok bo’ldi. Kapitan Novojonov, 

Toshkent oblastidan Berdan Tostonov, Berdiboy Aytqulov, Grachev, 

Pankratov kabi jangchilar qahramonlarcha halok bo’ldilar. Lekin, biz 

chekinmadik, madad kuchlari yetib kelguncha pozitsiyani ushlab 

turdik. Batareya komandiri Ivan Ivanovich Novojonov asli Omskdan 

edi. O’limidan so’ng unga Sovet Ittifoqi Qahramoni unvoni berildi.
1
  

M. Asanov,  

«Tashvodakanal» ishchisi 

 

DEVORDAGI DASTXAT 

 

Qo’shinlarimiz so’nggi hujumga tayyorlanardi. «Berlinga yetib 

keldik», «g’alaba yaqin», «dushmanga yanada kuchliroq zarba 

beraylik» degan varaqalar qo’ldan-qo’lga o’tardi. Xolmat Kursk 

ostonalarida dushmanga qanday qaqshatqich zarba berganligini, 

Dneprni kechib o’tganligini, Ukraina va Belorussiyani ozod 

qilganlarini, fashist bosqinchilarni Polshadan qanday quvib 

chiqarganlarini esladi. U qonli janglarda uch marta yarador bo’ldi. 

Tuzalib yana frontga keldi. Mana endi urushning so’nggi kilometr 

yo’llarigina qoldi. Lekin bu kilometrlar eng og’ir masofa edi. Berlinga 

boriladigan yo’lni kanal to’sib turardi. Kanalning narigi tomonini esa 

gitlerchilar mustahkam istehkomga aylantirgan edilar. O’q 

tegmaydigan bir qarich ham yer yo’qdek edi. 65-tank brigadasining 

komandiri Sovet Ittifoqi Qahramoni polkovnik Dragunskiy jang 

oldidan murojaat qildi. 

—O’rtoqlar, so’nggi operatsiya yaqinlashmoqda. Biz Berlinga hujum 

qilish uchun bormoqdamiz. 

Jalolovning pulemyot rascheti kanaldan birinchi bo’lib o’tishi 

lozim edi. Raschet boshqa jangchilar bilan birga kanaldan o’tib, qulay 

marrani egalladi hamda qo’shinlarimizning eson-omon o’tishini 

ta’minladi. Shu jangda Jalolov 30 dan ortiq gitlerchilarni yer tishlatdi, 

ikki avtomashinani yakson qildi va bir necha pulemyotning ovozini 

o’chirdi. 

Berlin olov ichida qolgan edi. Yonayotgan binolar ko’chalarga 

qulardi. Gitlerchilarning ini hisoblangan Reyxstag binosi devorlariga 

ko’plar qatori Xolmat Jalolov ham o’z dastxatini yozib qoldirdi. 

Vatanimiz qo’rqmas jangchi serjant Xolmat Jalolovni birinchi, 

ikkinchi, uchinchi darajali shuhrat oredenlari bilan mukofatladi. 

Yaqinda o’zbekistonlik do’stim Xolmatdan xat oldim. Gvardiyachi 

jangchining mehnat frontidagi yutuqlarini eshitib g’oyat xursand 

bo’ldim.
1
 

A.Cheburashkin 

Zapasdagi gvardiyachi polkovnik 

Gorkiy shahri 

 

BEGIMQULNI BILGAN BORMI? 

  

Belorussiyadan xat 

 

 Poleseda o’zbek jangchisi Begimqul Qulboyevning nomini 

hurmat bilan xotirlaydilar. 1942-yilda dushman qurshovida qolgan 

pulemyotchi Begimqul xalq qasoskorlari otryadiga kelib qo’shildi. U 

jangda jasurligi, sadoqatli do’st va o’rtoqligi bilan tezda hammaga 

yoqib qoldi. Partizanlar uni hurmat bilan Kolya deb atardilar. Bir 

yildan so’ng Begimqulni Kirov nomli partizan otryadiga vzvod 

komandirligiga tayinlashdi. Bu otryad Brest oblastining sobiq 

Antopolsk rayonida harakat qilardi. Partizan jangchi g’oyat 

odamshavanda, kishilar qalbiga yo’l topa oladigan, ularni ishontira 

oladigan edi. Tez orada uni rayon partiya komitetitining instruktori 

qilib tasdiqlashdi. U dehqonlarga Sovet Armiyasining g’alabalari 

haqidagi haqiqatni so’zlab berar, yashirin tarzda chiqarilgan gazetalar 

                                                 
1
 Buxoro haqiqati.-1971.-9-may 



32 

 

va varaqlarni tarqatardi. Demidovshina, Detkovichi, Imenini, 

Drevnaya qishlog’larida jasur o’zbek partizanini yaxshi bilar, uning 

kelishini kutar edilar. 

 1944-yilda partizanlar Sovet Armiyasi qismlari bilan birgalikda 

Pribujenni ozod qilishda qatnashdilar. Bu janglarda Begimqul yana 

o’zini ko’rsatdi. U jangda qatnashibgina qolmay, ozod qilingan 

qishloqlarda dehqonlar yig’ilishlarida nutq so’zlar, ularni xo’jaliklarni 

tiklarga da’vat etardi. 

 O’zbek farzandi Begimqul Qulboyev 1944-yil noyabrda halok 

bo’ldi. Lekin xalq uni unutmadi. Brest oblastida pioner otryadlari va 

dushmanlarga vatanparvar jangchi Begimqul Qulboyev nomi berilgan. 

Biroq biz Begimqul haqida kam bilamiz.U qayerda tug’ilganini, ota-

onalarining kimligini, qayerda o’qiganligini bilishni istar edik. 

Begimqulning ota-onalari, qarindosh-urug’lari topilsa, ularning 

Begimqul haqidagi hikoyalarini, fotosuratlarini kutamiz.
1
 

M.Piskunov 

Belorussiya SSR davlat muzeyi xodimi 

 

QAMALDAGI JASORAT 

 

 Hamma narsa o’z joyida edi. Yer ham, suv ham, tog`-u toshlar 

ham. Borliq sokin va nurafshon edi. Yozning avji qizg`in pallasi 

bo’lsa-da, bahor darakchilari—lolaqizg`aldoqlar, romashkalar har 

qadamda jilo ko’rgizardi. Bepayon Volga, tinch Don, purviqor 

Visla—xullas Yevropadagi barcha hayotbaxsh daryolar bir maromda 

oqardi. Dala-dashtlar, shahar va qishloqlardagi kishilar baxtli hayot 

kechirardilar. Ammo... bir sokin saharda yer to’lg`andi, havoni 

achchiq porox tutuni qopladi. Poyonsiz o’rmonlarga o’t ketdi. 

Bug’doyzorlar yondi, binolar quladi, qishloqlar yer bilan yakson 

bo’ldi... To’satdan boshlangan mash`um urushning yovuz nafasi ana 

shunday dahshatli iz qoldira boshladi. Ona-Vatanimiz xavf ostida 

qoldi. Ming-minglab yigit-qizlar shinel kiyib, belga kamar bog`lashdi. 

Dillardagi nafrat tuyg`usi qo’llardagi avtomatdan otilgan o’q bilan 

gitlerchilar ustiga yog’ila boshlandi. O’sha kunlarda Buxoro rayon 

komsomol kommitetining birinchi sekretari bo’lib ishlagan Sharif 

Saidov ham orom nimaligini bilmasdi. U maxsus topshiriq bilan 

kishilarni frontga jo’natish, harbiy qismlarga yordamlar jo’natish bilan 

shug`ullanardi. Erkaksiz qolgan kolxozlarda ishni yo’lga qo’yish, 

paxtadan yuqori hosil olishni ta`minlash, xotin-qizlardan ko’proq 

mexanizator kadrlar yetishtirishdek muhim vazifalar xam uning 

zimmasida edi. Sharif aka bu ishlar front uchun juda zarurligini yaxshi 

anglar edi. Axir kimdir shunday vazifani bajarishi zarur-ku! 

—Biroq, —deydi u ko’zoynagini qo’liga olgancha hikoyasini 

davom ettirib, —mening o’rnim okoplarda, deb bilardim. Go’yo 

frontga otlanmasam hamma mendan ranjiyotganday edi. Ariza berdim, 

ixtiyoriy urushga borajagimni takror-takror bildirdim. Nihoyat, harbiy 

komissariat iltimosimni qondirdi... 

Shundan so’ng Sharif aka harbiy xizmatga chaqirilib, Mari 

shahridagi pulemyotchilar tayyorlash kursiga yuboriladi. Bir oy 

o’quv-tayyorgarlikdan so’ng u revolyutsiya beshigi Leningradga, 163-

o’qchi polkka yuboriladi. Endi polk aloqachisi Saidovning 

zimmasidagi vazifa juda og`ir edi. U nemis-fashist bosqinchilariga 

bo’lgan o’tli nafratini qizg`in o’t bilan ifodalashi kerak. Shaharda esa 

ahvol nochor. Quruqlikdan, suvdan, havodan ham dushman tinimsiz 

hujum qilib turibdi. Xususan, shaharning janubi-g`arbiy tomonidagi 

aholi punktlari juda og`ir kunlarni boshdan kechirishardi. Ularga oziq-

ovqatlar yetkazib turish, ayniqsa yuzlab bola-chaqalarning sog’lig’ini 

ta`minlashni g’oyatda muhim edi. Sharif aka bu mas`uliyatli topshiqni 

bir necha marta muvaffaqiyatli bajaradi. U jangovar do’stlari bilan Fin 

ko’rfazi bo’ylaridagi qishloqlarga oziq-ovqatlar, qurol-yarog`lar olib 

kelganida kishilarning, jangchilarimizning mushkulini oson 

qilayotgandan bedad sevinardi. Ammo, eng muhimi Sharif aka 

qasoskor jangchi edi, U qariyb 4 oy Leningrad uchun mardonavor jang 

qildi. Qamalda qolgan shaharni dushmandan tozalashda mardlik 

namunalarini ko’rsatdi. 

 1944-yil yanvar oyida nemislar Leningrad ostonalaridan uloqtirib 

tashlandi. Shahar atrofidagi o’nlab qishloqlar ham Sharif Saidov 

xizmat qilayotgan polk xaloskori tomonidan ozod qilinadi.Endi 

dushmani Pskovda yanchish kerak. Qo’mondonlik tomonidan berilgan 

buyruq shunday edi. Tong g’ira-shirasida hujumga tayyorgarlik ko’rila 

boshlandi. Aloqachi Sharif akaning ham ko’zlariga uyqu ilashmagan. 

Quyuq archalar panasida u ham yerga ko’ksini berib, avtomatini 

yelkasiga tirab turibti. Faqat ―Огонь‖ deyilsa, bas. Qorasini 

ko’rsatgan kelgindi shu zahotiyoq til tortadi… 

Ko’p o’tmay, shiddatkor komanda yangradi. «Ura!» ovozlari 

shahar ostonalaridan boshlanib, ko’chalarda sado bera boshladi. Biroq, 

shiddat bilan olg`a intilayotgan jangchilarimiz yo’lini muyulishdagi 

ko’p qavatli uylarning birida joylashgan fashist pulemyoti to’sdi. Bosh 

ko’tarishning iloji yo’q. 

—Jangchi Saidov, ikkinchi qavatdagi dushman o’t ochish nuqtasini 

yo’qotishni sizga topshiraman, —buyrug’i eshitildi komandirning. 

—Эсть, o’rtoq mayor, —dedi u qat`iy ohangda. Sharif aka avtomatini 

mahkam ushlab, o’zini narigi ko’cha boshiga oldi. Fashistlarning uyi 

mo’ljalga olingan o’qlari asfalt yo’lda vizzilab uchardi. Lekin u 

sarosimaga tushmadi. Mana, kelgindilarning ―uyasi‖. U atigi 30-40 

metrlar narida. Dushman o’qiga yana bir «chap» berilsa, masofa juda 

yaqinlashadi. Epchil jangchi shunday qildiyam. So’ng belidagi 

granatalarni qo’liga olib, aniq mo’ljalga otdi, undan keyin ikkinchi, 

uchinchisini. Kuchli portlashdan binoning bir tomoni qulab tushdi. 

Sharif o’zini ko’chaning o’rtasiga olmoqchi edi, ammo ulgurolmadi. 

Uni og`ir toshlar bosib qoldi... 

 Yo’l ochilgach, jangchilarimiz atakaga ko’tarildilar. Tushga 

yaqin Pskov ozod qilindi. G’olib jangchilar oyog`idan qattiq 

yaralangan Sharif akani tuproq ostidan hushsiz holda topib oldilar. U 

tezda gospitalga yuboriladi. Oradan ko’p o’tmay, uni Novosibirskdagi 

shifokorlar ochiq chehra bilan qabul qilib, mehr bilan davolashga 

kirishdilar. Shu shaharda unga Pskovdagi jasorati uchun taqdim 

etilgan «Jasurlik uchun» medalini topshiradilar. 

—Berlingacha borish niyatim bor edi, —deydi Sharif aka, ammo og`ir 

jarohat meni 1945-yil bahor boshlarida qo’ltiqtayoq bilan ona 

shahrimga qaytishga majbur etdi. Ko’p o’tmay, Kogon rayonidagi 

Oxunboboyev nomli (hozirgi Kalinin) kolxozda rais bo’lib ishlay 

boshladim... 

 Sharif akaning shundan keyingi hayoti ham yanada sermazmun. 

U kolxoz raisi bo’lib ishlaganida paxtachilikni rivojlantirish, urush 

tufayli cho’kib qolgan xo’jalikni oyoqqa turg`izish uchun kurashdi. 

Shu yo’lda tinim bilmadi.  

 Ulug` Vatan urushining II gruppa invalidi Sharif Saidov qariyb 

o’n yildan beri Buxoro shahridagi 1-uy boshqarmasining 

boshqaruvchisi bo’lib xizmat qilmoqda. Bu uy boshqarmasida 4 

mingga yaqin oila istiqomat qiladi. Bu xonadonlarning har birini 

Sharif aka yaxshi biladi. (Ularning to’y-ma`rakasi, quvonch 

tashvishlariga u hammisha sherik. Sharif aka Saidov baxtiyor ota. 

Uning katta o’g`li Zarif injener, qizlari Nazira va Mubashiralar ham 

shahrimizdagi mas`uliyatli vazifalarda ishlamoqdalar. Keksa 

jangchining qisqa, ammo sermazmun jangovar yo’li ming-minglab 

xalq qasoskorlarining kurash yo’lidek yorqin va e`tiborlidir.
1
 

T.Axmedov 

 

QASOSKOR VA XALOSKOR 

 

Urush boshlanganida endigina o’n sakkizda edim. Vatanimiz 

boshiga tushgan og`ir kunlar mening ham oromimni buzdi. Ko’plab 

ko’ngilli do’stlarim bilan birga frontga jo’nadim. Meni artilleriya 

polkiga yo’llashdi. Qisqa muddatli jangovar o’quv-tayyorgarlikdan 

so’ng dushman bilan birinchi «uchrashuvga» hozirlana boshladik. 

Qo’mondonlik tomonidan berilgan buyruq juda qat`iy edi — Volxov 

shahri qo’lga kiritilishi lozim! Shuningdek dushmanning temir yo’l 

aloqasini kesish, ularning Ladoga ko’li tomon intilishlarini to’xtatib 

qo’yish kerak! Buyruqni bajarishga 1942-yil 20-fevral erta tongda 

kirishdik. Qasoskor artilleriyamiz nemislar istehkomi ustiga betinim 

o’q yog’dira boshladik. Biroq dushman mudofaada mahkam turib, 

qattiq qarshilik ko’rsatardi. Ikkinchi kuni ularning tank kolonasi biz 

tomon o’rgimchakday bostirib kela boshladi. Vaziyat jiddiy. 

«Tigr»larni bexato nishonga olib, ularni orqaga surib tashlay 

boshladik. Shunday qiyin paytda batareyamiz komandiri, kapitan 

Vorobyov og`ir yarador bo’ldi. Shtabdan batareyaga komandirlik 

qilish menga topshirildi. Jang jiddiy tus oldi. Shijoatkorona hujumimiz 

ikki kecha-kunduz tinmadi. Nihoyat, 23-fevral kuni shaharni 

fashistlardan tozaladik. Volxov kanali bo’ylarida ham qudratli 

«ura»miz takror-takror yangradi. Men o’shandayoq Armiyamizning 

ham qasoskor, ham xaloskorligini yaxshi tushungan edim. Negaki, 

dushman qo’lidan sog`-salomat qolgan mahalliy aholi, keksa-yosh 

ko’zda sevinch yoshlari bilan bizni qarshi olar, yo’limizga gullar 

sochishardi... 

Shu g`alabadan so’ng menni ofitserlar tayorlash kursiga 

yubordilar. Layoqatli ofitser bo’lish uchun tinmay tirishdim. Nihoyat, 

kursni muvaffaqiyatli tamomlab, leytenant unvoni bilan batareyaga 

qaytdim. Bu vaqtda polkimiz Narva bo’sag`alarida dushman bilan 

janglar olib borardi. Shaharning yuqori qismi Fin qo’ltig’i, janubi esa 

Chad ko’li bilan chegaradosh edi. Sharoit og`ir. Atrof loy va 

botqoqlik. To’plarni tortishga na mashina, na ot-arava yordam bera 

oladi. Ammo g`alaba ruhi bilan yashayotgan jangchilarimiz 

qiyinchiliklar oldida sira dovdiramadilar. Artilleriyamiz razvedkachi 

keltirgan aniq ma`lumotlar bo’yicha hujumni boshlab yubordi. 

Mudofaada turgan nemislar qaqshatqich zarbamizga bardosh 

berolmay, orqaga chekina boshladilar. Biroq atakaga ko’tarilgan 

soldatlarimiz yo’lini dushmanning dzoti to’sib qoldi. Tinimsiz o’t 

purkayotgan bu ajal uyasini bartaraf etmasdan olg’a yurushning hech 

iloji yo’q edi. 

—Batareya, pritsel... Dzotga qarab o’t och! — buyruq berdim 

jangchilarimga. Birin-ketin otilgan ikki snaryad dzotning kulini 

ko’kka sovurdi. 

—Vatan uchun olg`a! Bu jangovar buyruq yangrashi bilan oldinga 

tashlandik. Avtomatlarimizning shtiklari ham ishga kirishdi... Narva 

fashistlardan batamom ozod qilindi. Ko’rsatgan shijoatimiz partiya va 

hukumat tomonidan munosib taqdirlandi. Men «Qizil yulduz» ordeni 

bilan mukofotlandim. Bu asa qalbimda qasos va xaloskorlik tuyg`usini 

behad oshiri yubordi 

Inson uchun xushyorlik hamisha zarur ekan. Narvada bahor barq 

urayotgan kunlarning biri edi. Ona-yurtim —O’zbekistonni, go’zal 

Buxoroni ko’z oldimga keltirib, bepoyon rus o’rmonzorlariga maxliyo 

bo’lib boqardim. Ammo, shu payt nemis snayperi meni nishonga 

olayotgan ekan. Birdan chalqanchasiga yiqilib tushdim. Chap 

ko’zimdan tizillab qon oqardi... Gospitalda uzoq davolandim. Keyin 

ona-qishlog’imga qaytarishdi. Shundan beri o’z zimamga yuklatilgan 

vazifalarni sharaf bilan ado etib kelyapman. 

Qahramon Armiyamiz tug’ilgan shonli kunni nishonlar ekanmiz, 

yelkama-yelka turib, dushmanga qarshi jang qilgan quroldosh 

do’stlarimni eslayman. El baxt-saodati yo’lida kurashib jon bergan 

fidoyilar esa mangu barhayotdir.
1
 

R.Obidov 

Ulug’ Vatan urushi qatnashchisi 

QISM SHIFOKORI 

 

 Shofirkonlik Muhitdinjon Nasriyev nomini qismimiz jangchilari 

faxr bilan tilga oladilar. U o’zining tashabbuskorligi, jangchilar 

mushkulini oson qilayotganligi uchun ham ana shunday hurmatga 

sazovor bo’lmoqda. Muhitdinjon meditsina punktida ishlaydi. U o’z 

ustozi vrach Vladimir Iutin bilan hamkorlikda qism jangchilari orasida 

turli profilaktik tadbirlar o’tkazib turadi. Shuningdek, u kasalliklar 

paydo bo’lishi, ularning oldini olish to’g’risida mazmundor leksiya va 

suhbatlar o’tkazib turadi. Jangovor va siyosiy tayyorgarlik a’lochisi 

Nasriyevning talabchanligi tufayli kazarma, oshxona va hamma atrof 

mudom toza turadi. Uning surati esa a’lochi jangchilar qatoridan o’rin 

olgan.
1
 

T.Norov 

PULEMYOTCHI  RAJABBOY 

 

 Rajabboy Muzaffarov quroldosh do’stlari va barcha komandirlar 

o’rtasida katta e’tibor qozongan. U xizmat muddatini boshlagan 

kundanoq harbiy va siyosiy tayyorgarlik a’lochisi bo’lishga so’z 

bergan edi. Qat’iyatli soldat o’z va’dasida turdi. Eng og’ir taktik 

mashg’ulotlar paytida ham u o’rtoqlariga o’rnak bo’layotir. Rajabboy 

pulemyotning barcha sirlarini puxta o’rgangan. Kechasiyam, 

kunduziyam u nishoni aniq oladi. Birinchi otuvdayoq dushman 

nuqtasini yakson etadi. 

 Oddiy jangchi Muzaffarov yaqinda o’zining mohir pulemyotchi 

ekanligini yana bir bor isbotladi. U kuzgi o’quv-tayyorgarlik 

mashqlarining barcha turlaridan a’lo baho oldi. Oldinda hali muhim, 

ammo sharafli vazifalar turibdi. Rajaboy Muzaffarov otalar jasoratini 

davom ettirishga intilayotgan peshqadam jangchilarning biridir.
2
 

A.Asanov 

JANGCHI — SHIFOKOR 

 

 Sokin tun. Salqin shabada yelib turibdi. Avtomatlardan ahyon-

ahyonda uzilayotgan o’q bir damgina oq shu’la taratib, yana bir zumda 

yo’q bo’lib ketmoqda. Vaqt allamahal bo’lib qolgan. Dnepr daryosi 

bo’yidagi ko’rimsizgina xonada esa odamlar to’planishgan. Bu yerda 

polkovnik R.Fyodorov boshchiligidagi 211-o’qchi polk jangchilari 

navbatdagi operatsiyaga tayyorlanishmoqda. Vaziyat esa og’ir. 

Jangchilar oldida 3 kilometr kenglikdagi daryoning narigi sohiliga 

o’tishdek muhim vazifa turar edi. Polk komandiri razvedkachilar 

gruppasini o’z huzuriga chaqirib, dushman tomonga o’tish, razvedkani 

ehtiyotkorlik bilan o’tkazib, kerakli ma`lumotlarni o’qchi polk 

batalyoniga zudlik bilan yetkazishni topshiradi. 

—Razvedkachilarga siz boshchilik qilasiz, -dedi komandir, hozirgina 

yaradorlarga tibbiy yordam ko’rsatgan starshiy leytenant Sa`dulla 

Rajabovga. 

—Topshiriqni bajarishga tayyorman, — yangradi o’zbek yigitining 

ovozi. 

Razvedkachilar daryoning narigi sohiliga o’tib olishdi. Atrof 

o’rmonzor. Bu yerda har qanday falokatning yuz berishi mumkin. Ular 

sergaklik bilan ichkariga emaklab ketishdi. Shu payt ulardan ancha 

narida shirakayf fashist soqchisining palag`da ovozi eshitilib qoldi. 

—To’xtang, — dedi Sa’dulla Rajabov, qo’llari bilan ishora qilib, o’z 

sheriklariga. Soqchini qanday bo’lmasin, tiriklayin qo’lga tushirish 

kerak! Fursat o’tmay, kelgindining bo’g`ziga Sa`dulla akaning 

baquvvat qo’llari yopishdi. U qurolsizlantirildi va so’roq qilindi. 

Asirdan eng muhim ma`lumotlar olinib, tezda xabar berildi. Fursatdan 

foydalangan jangchilarimiz olg`a tashlandilar. Dneprdan 

muvaffaqiyatli kechib o’tildi.... Bu hikoya qilayotganimiz Sa`dulla 

Rajabov jasoratidan bir lavha, xolos. U Dnepropetrovsk shahri uchun 

bo’lgan shiddatli janglarda ishtirok etadi. Biroq bu yerda o’ng 

oyog`idan qattik jarohatlanadi. Ukrainadagi gospitallarning birida 

davolangach, yana jang maydoniga jo’naydi. Shundan keyin u qardosh 

Ruminiya, Bolgariya, Yugoslaviya shahar va qishloqlarini 

fashistlardan ozod etishda qatnashdi. Uning jangovar xizmatlari 

qo’mondonlik tomonidan munosib taqdirlandi. Xaloskor jangchi 

ko’ksidagi «Jangovar Qizil bayroq», «Qizil yulduz», «Birinchi darajali 

Vatan urushi» ordenlari va ko’plab medallar uning fidokorligi va 

botirligidan yorqin nishona. 

 1944-yilning dekabrida Budapesht shahri uchun bo’lgan jangni 

Sa`dulla aka yaxshi eslaydi. Dunay daryosi bo’yidagi qand zavodida 

o’rnashgan dushman jangchilarimizga qattiq qarshilik ko’rsatdi. 

Biroq, sovet «urasi» zavod bo’ylab baralla jaranglaydi. Leytenant 

Rajabov esa ana shu to’qnashuvda ikkinchi bor yaralandi. Uzoq vaqt 

gospitallarda davolangach, o’zi tug’ilib o’sgan ona qishlog’i 

Bo’stonga qaytib keladi va sevgan kasbi-feldsherlikni davom ettiradi. 

Bilimga tashna Sa’dulla aka 1946-yilda Samarqand davlat meditsina 

institutida o’qishga kiradi. 1952-yilda bu institutni imtiyozli diploma 

bilan tugatib, Bo’ston markazidagi kasalxonada ish boshladi. Shundan 

beri Sa’dulla aka mehnatkashlar sog’lig’ining haqiqiy posboni. U 

hamisha izlanishda. Aholiga meditsina xizmati ko’rsatishning 

murakkab sirlarini o’rganib, uni amalga oshirishga harakat qiladi. 

Bemorlar bilan iliq, samimiy munosabatda bo’ladi, ularning dardlariga 

malham bo’lishga intiladi. Faqat bugina emas, mohir shifokor sovet 

meditsina fanining ilg’or propandisti hamdir. U kolxozlarda tez-tez 

bo’lib turadi. Dala shiyponlarida, klublarda meditsina mavzusiga oid 

suhbatlar o’tkazadi. O’z kasbining yetuk mutaxassisi, talantli 

shifokorning bu xizmatlari ham hukumatimiz tomonidan munosib 

taqdirlandi. 

 Biz yaqinda sobiq jangchi ishlayotgan G’ijduvon rayonidagi 

―Bo’ston‖ kasalxonasiga bo’ldik. Mohir shifokorning qo’li-qo’liga 

tegmaydi. U qabuliga kelgan barcha bemorlarni samimiyat bilan kutib 

oladi, ularga o’zining qimmatli maslahatlarini beradi. 

—Tuzalgan bemorning olam-olam quvonchiga to’lishini ko’rish 

menga zavq-shavq bag’ishlaydi. Inson salomatligidan ham buyuk 

narsa bormi?-deydi Sa’dulla aka Rajabov. 

 Ha, Ulug’ Vatan urushining og’ir jabhalarida fidokorlik 

ko’rsatgan sobiq jangchi shifokor shu baxtiyor kunlarda ham o’z 

mehnati bilan kishilar ko’ngliga munosib yo’l topayotir.
1
 

Sh.Habibov 

 

 

 

XALQ QASOSKORI 

 

G’ijduvon shahrining qoq o’rtasida, odamlar hammisha gavjum 

bo’lgan joyda gaz suvlari paviloni bor. Uning yonidan o’tib qolar 

ekansiz quyidagi iltifotni eshitasiz: —Yaxtakkina Narzanimiz bor, bir 

chanqoqni qondirib keting, mulla aka. Bu ovoz egasi pavilon direktori 

Narzulla Nizomov bo’ladi. Biz ham uning iltifotini e`tiborsiz 

qoldirmadik. Burildik. To’g’ri, biz oddiygina bu odamni ilgaridan ham 

tanirdik, bilardik. Afsuski, yuzaki bilar  ekanmiz. To’g`risi uning 

ba`zan bevafo, ba`zan shafqatsiz, ba`zan o’zgaruvchan taqdir egasi 

ekanligini bilmas edik. Mehnatkash odamlarning biri, saranjom-

sarishtali ro’zg’or egasi deb o’ylardik. 

Fashistlar Germaniyasi ustidan qozonilgan buyuk g`alabaning 25 

yilligi oldidan, uning Vatan mudofaasi yo’lida ko’rsatgan jasorati, 

chekkan aziyatlarini odamlarga aytib berish uchun qo’lni cho’ntakka 

solib bloknot-u qalam oldik. Bunga bizni jurnalistik burchimiz undadi. 

Mana, u hayajonlanganidan tutilib-tutilib, ko’z yosh bilan hikoya 

qilyapti. 

...Serjant Narzulla Nizomov urush boshlanganida G’arbiy 

Belorussiyadagi chegara zastavalaridan birida haqiqiy harbiy 

xizmatini o’tardi. Uning bu yerga kelganligiga ikki yilcha bo’lib 

qolgan edi. Demak, yo bugun yo erta jonajon yurtiga, do’stlari 

davrasiga, oila quchog’iga qaytadi. Ana shunday ezgu umidlar oddiy 

bir kunda chippakka chiqdi qoldi. Sokin va quyoshli kunlardan 

birining tong otarida «momoqaldiroq» gumburlab qoldi, dovul 

shunday ham «o’ynab» berdiki, yer-u ko’kni larzaga soldi, hamma 

narsani aralashtirib yubordi. Bu — fashistlar Germaniyasi tomonidan 

Vatanimizga boshlangan xoinona urush edi. Bu — Narzulla Nizomov 

taqdirining birinchi bevafoligi edi. O’sha yili avgustning boshlarida 

Kiyev yaqinidagi janglarda N. Nizomov birinchi marta yaralandi. 

Xarkov shahridagi gospitallardan birida davolandi. Bir-biriga o’xshab 

ketadigan zerikarli ziq kunlar... Yarador jangchi tonglarni shomlarga 

ulab, palata shipiga tikilib yotar ekan, tezroq harakatdagi armiya 

sostaviga jo’nab ketishni o’ylardi. Chunki o’sha kunlarda Moskva 

jiddiy xavf ostida qolgandi. Nemis qo’shinlari poytaxt ostonalarida 

turardi. Gitlerchi generallar binokl orqali g`azabnok shaharga qarar 

ekanlar, o’zlarini uning ko’chalarida g`olibona odimlayotganday 

sezardilar. Shunday kunlarning birida Gorkiy oblastida maxsus yangi 

diviziya tuzildi. Davolanib chiqqan N.Nizomov ham uning 908-

to’pchilar polki sostaviga ro’yhatga olindi. Bu polk Moskva 

ostonalaridagi va Kalinin frontidagi shiddatli janglarda qatnashdi, 

dushmani bu hududlardan uloqtirib tashlashda, o’z bayrog`ini shon-

shuhratga qopladi. 122 millimetrli gaubitsa to’pi raschoti va uning 

komandiri serjant N. Nizomov ham katta jasorat ko’rsatdi. 

Qo’shinlarimizning 1941-yil oktyabr-noyabr oylarida boshlangan 

qarshi hujumi Belorussiyaning Velish shahri yaqinida vaqtincha 

to’xtab qoldi. Butun bir armiya, diviziya va polklar, batalon va rotalar, 

qolaversa har bir jangchi yangi hujumga tayyorlanardi. Shtablarda 

yangi taktik va strategik planlar tuzilardi. Bu planlar ichida dushman 

orqasiga gruppalar yuborish ham ko’zda tutilgan edi. Ana shunday 

«osayishta» kunlarning birida N.Nizomovni starshiy leytenant I. 

Alekseev o’z huzuriga chaqirdi: 

—Sen bilan men bilmagan «qiziq» ish chiqib qoldi. Qatnashishga 

mayling bormi? 

—Eshitaman o’rtoq komandir! 

—Narigi tomonga, — dedi ofitser qo’li bilan G’arbga ishora qilib, —

qat’iy ixtiyorlik asosida, —dedi u serjantga tik boqib. 

—Lozim bo’lsa o’taman! 

— Qo’rqmaysanmi? 

—Meni yaxshi bilmas ekansizda, — dedi u ranjib. 

Shunday qilib diviziya: shtabida 30 kishidan iborat maxsus otryad 

tuzildi. Ularni front chizig`iga olib kelishdi. Dushmanning harbiy 

texnikasi to’plangan joylarni, strategik nuqtalarini, mudofaa 

chiziqlarini aniqlash, «til» topish toshpirig`ini olgan bu otryad tunda 

kichkina Belorus daryosidan kechib o’tib, dushman ichkarisiga kirib 

ketdi. Ko’p kunlik pinhoniy jang reydi boshlandi. Endigi vazifa «til» 

olish edi. Ular yo’l-yo’lakay front chizig`ining yonginasidagi qishloq 

uylaridan biriga joylashgan nemis shtabiga qo’qqisdan hujum qildilar. 

O’takasi yorilayotgan bir nemis o’zini derazadan zim-ziyo tun 

qo’yniga otdi-yu, pistirmada turgan razvedkachilar tuzog`iga tushdi. 

«Til» temirqanot chumchuqlardan bo’lmay, balki yuqori martabali 

ofitser edi. Uni olib o’tishda birov o’ldi, birov adashib ketdi. N. 

Nizomov bir necha kundan keyin o’z qismining shtabiga kirib 

kelganda, shtab boshlig`i serjant Narzulla Nizomovning 

«qahramonlarcha halok bo’lganligi» to’g`risida uning qarindoshlariga 

«qora xat» yozib o’tirar edi… 

Hamyurtimiz Narzullaning dushman orqasiga ikkinchi safari 

nariroqda — Vatanimizning G’arbiy chegarasiga yaqinroq joyda 

bo’lgan edi. Agar birinchi safar reydi katta qiyinchiliklar evaziga 

bo’lsa ham omadliroq bo’lgan bo’lsa, ikkinchi safar uni ko’p yillik 

judolikka, musofirlikka, azob-uqubatga mahkum etdi. Vatandan 

uzoqlashtirib yubordi. Ular bu safar dushman orqasidan qaytib 

kelmadilar. Gruppa Kapelyanskiy o’rmoni rayonida dushmanning 

kuchli jazo otryadi qurshovida qoldi. 

—Yigitlar, —dedi komandir jangchilarning horg`in yuzlariga tikilib, 

ahvolimiz og`ir, baribir front chizig`idan o'tib keta olmaymiz. Tutday 

to’kilib ketishimiz hech gap emas. Qani nima qilamiz? 

—Bitta-bitta o’tib olamiz, —dedi biri. 

—Demak, fashistlar har birimizni bittalab kaklik singari quruq qo’l 

bilan tutib olisharkanda, — dedi boshqasi. 

—So’nggi patronimizgacha otishamiz. 

—Keyin asirgami? Yo’q! Ketmaydi! 

—Partizanlar, — dedi Narzulla ishonchsiz ohangda. Komandir yalt 

etib u tomonga qaradi. 

—To’g`ri, partizanlarni qidirib topamiz. Dushmanni «katta yerdami», 

o’rmon xonligidami savalashning nima farqi bor? U yerda uni askar 

libosidagilar savalasa, bu yerda soqol qo’ygan yupun kiyimli 

vatanparvarlar qiryapti. 

...Ular izladilar, razvedka qildilar. Xullas shu atrofda harakat qilib 

yurgan Vishnyov komandirligidagi kichik partizan otryadiga duch 

keldilar. 

—To’xtang, to’xtang, —deb uning hikoyasini bo’ldik, — 

komandirning ismi va otasining ismi nima edi? 

—Eh, do’stlarim, — dedi u xo’rsinib, asirlikda o’lim lagerlarida o’z 

ismimni ham unutib yuborishimga sal qoldi. Meni yo besh raqamlimi, 

yo olti raqamdan iborat nomer bilanmi chaqirishardilar. Xullas, oti 

noma`lum Vishnyov otryadi. Narzulla Nizomov shu otryadning xalq 

qasoskorlari safida qanchadan-qancha nemis harbiy eshelonlarini jarga 

qulatmadi, qanchadan-qancha sovet harbiy asirlarini qutqazmadi 

deysiz! Son jihatidan kichik bu otrad dushmanning shtablariga, katta 

bo’lmagan garnizonlariga qo’qqisdan sherday tashlanardi. 

Kapelyanskiy o’rmonlari yaqinidagi Uradnyanskiy rayoni atrofida bu 

otryad mashxur Kovpak otryadi bilan, undan sal shimolroqda 

Konstantin Zaslonov otryadi bilan yonma-yon jang qildi... Otryad 

uchun qora kunlar boshlandi. U soni, bir diviziyaga teng bo’lgan va 

SS chilardan tashkil topgan jazo otryadining ta`qibi ostida qoldi. SS 

chilar xalq qasoskorlarini izma-iz ta`qib qila borib, otryadni «bir 

parcha» yerga tiqib qo’ydilar. Partizanlar sira va har qanday sharoitda 

taslim bo’lmaydilar. Oxirgi odamgacha tutday to’kiladilar-u, so’nggi 

o’qni o’zi uchun saqlaydilar. Ularning yozib qo’yilmagan qonunlari 

shunaqa. 

Taqdir Narzullaga ikkinchi bor bevafolik qildi. Uni asirga oldilar. 

U shu jangda chap oyog`idan portlovchi o’q bilan yaralandi, yiqildi, 

hushidan ketdi. Hushiga kelib,  ko’zini ochganda, o’zini begona tilda 

gaplashayotgan oddamlar o’rtasida ko’rdi. «Asir». Ana shu dahshatli 

fikr uning butun vujudini titratib yubordi... 

Narzulla Nizomov 1918-yilning 1 -may kunida tug`ilgan. 1945-

yilning mayida esa ittifoqchi qo’shinlar tomonidan fashistlar 

asirligidan ozod qilindi. Bizning suhbatimiz ham 1 -may arafasida edi. 

Shu sababli u bizga boshidan o’tganlarini batafsil hikoya qilib berdi. 

Chunki, bahorning ana shu go’zal kunida ikkinchi bor tug`ilgan u 

dunyoga. Ha, bundan buyom ham minglar millionlar tug’uladi shu 

kunda. Va ular 1941-1945-yil voqealarini sira unutmaydilar, yangi 

urushning yo’liga g`ov soladilar.
1
 

A.Bahromov, A.Rahmatullayev 

 

DNEPR QAHRAMONI 

 

Kamol aka harbiy burch taqozosi bilan endigina shinel kiyganida, 

yer-u osmon bezovtalanib qoldi. Achchiq porox tutuni ko’kka o’rladi, 

bug`doyzorlar yondi, suvlar loyqalandi. Shaharlar quladi, qishloqlar 

tuproq bilan teng bo’ldi. Hamma narsa tushunarli: jonajon yurtimizga 

balo-qazoday yopirilib kelayotgan nemis fashistlarining vaxshiyliklari 

edi bu. Avvaliga shunday bo’ldi. Dushman tish-tirnog’igacha 

qurollangan. U bamisoli quturgan dovulday edi. Shu tufayli vaqtincha 

bo’lsada, chekinishga to’g`ri keldi. Kamol aka xizmat qilayotgan 8-

ponton (ko’prik quruvchilar) batalyoni ham Lvov shahrini tashlab 

chiqdi. Ular Stalingradda istehkom egallashdi. Tarix ko’rmagan 

dahshatli hayot-mamot janglari boshlanib ketdi. Yosh jangchi bu 

mashaqqatli, ammo sharafli to’qnashuvlarda fidokorlik ko’rsatdi. U 

o’z epchilligi, sezgirligi, harbiy mahoratni qunt bilan egallashi bilan 

tez orada taniladi. Natijada qasoskor jangchi batalyonning sapyor-

razvedkachi bo’linmasiga qabul qilinadi. Maxsus harbiy 

tayyorgarliklardan so’ng esa u uchinchi injener-sapyorlar batalyoni 

                                                 
1
 Buxoro haqiqati.-1970.-6-may 



44 

 

safida kurashni davom ettira boshlaydi. Bir marta yarador bo’lib, dala 

gospitalida davolanadi va qismiga qaytadi. 

Stalingrad qahramon jangchilarimiz tomonidan sharaf bilan 

himoya qilindi. Dushman Vatanimizning bu tuprog’ida tor-mor etildi. 

Shundan keyin Kamol aka Xarkov shahrini nemis-fashistlardan ozod 

qilishda bahodirona jang qiladi. Dushman qanchalik zarbamizga 

uchramasin, shunchalik qarshilik ko’rsatardi. Biroq, endi butun front 

bo’ylab mag`rur rus «urra» si baralla jaranglardi. Kelgindi yov 

g’arbga chekina boshlaydi 

—Batalonimiz ulug` Ukrain daryosi — Dnepr qirg`og`idagi Dnepro-

kamenskiy qishlog’ida o’rnashdi, — deya xotirlaydi Jamolov. 

— Havo sovuq. Ammo qo’mondonlikning buyrug`i qat`iy: daryoni 

kechib o’tib, narigi qirg`oq qo’lga kiritilishi, nemislar istehkomi 

parchalanishi kerak... 

Shom qo’nishi bilan batalyon komandiri starshiy serjant Kamol 

Jamolov boshliq 9 jangchini o’z huzuriga chaqiradi. 

—Sizlarga, —deydi u, ohista, ammo ishonch bilan, —piyoda askarlar, 

qurol-yarog`larni parom bilan o’tqazishni topshiraman. Vazifa esa 

jiddiy : diviziyamizning taqdiri hal bo’lishi kerak. 

— Buyrug`ingiz albatta bajariladi, — deyishdi ular baravariga. 

Razvedkachi-sapyorlar og`ir va mas`uliyatli yo’lga otlanishdi. 

Zim-ziyo tun. Ahyon-ahyonda nemislar tomonidan otilgan raketalar 

daryo betini eritib turibdi. Biroq, har bir daqiqa g`animat, fursatni 

qo’ldan bermaslik uchun paromni ishga solish kerak. Shunday 

qilindiyam. Parom olg`a suza boshladi. Minomyot va pulemyotdan 

otilayotgan dushman o’qlari daryo yuziga va ular atrofiga yomg`irday 

yog`ilardi. Qirg’oqqa atigi 40-50 metrlar qolganida, paromni 

boshqarib kelayotgan ukrain yigiti Boris Makarenko halok bo’ladi. 

Parom esa yoriladi. Paydo bo’lgan vaziyatdan sarosimaga tushmay, 

Kamol aka rulga o’tiradi. Jangchilarimiz raschyoti qiyinchilik bilan 

bo’lsada, qirg`oqqa chiqib olishadi. U yana tezlik bilan orqaga 

qaytadi. Bu gal Kamol akaga 30 tonnalik paromni boshqarish 

topshiriladi. Uning mohirligi va dovyurakligi tufayli katta harbiy qism 

daryoni kechib o’tishga muvaffaq bo’ladi. Tongga qadar shunday 

kechuvlarning 8 tasi amalga oshirildi, 10 kun ichida esa qariyb 40 

marta kechuv bo’ldi. Kamol akani har gal narigi qirg`oqda kutib 

turgan jangchilar va komandirlar hayajonlanib qarshi olardilar. 

Kechuvlar muvaffaqiyatli tugallanadi. Dushman daryo qirg`og`idan 



45 

 

uloqtirib tashlanadi. Ularning na dzotlari, na istehkomlari, na to’p-u 

to’pxonalari bizning zarbalarimizga bardosh bera oldi. Dnepr uzra 

g`olib va qudratli armiyamizning «urralari» yangraydi... Juda ko’plab 

jangchilarimiz bu mardlik va mardonalik uchun hukumatimizning oliy 

mukofotlariga sazovor bo’lishdi. Shular qatorida hamshahrimiz o’zbek 

o’g’loni Kamol Jamolovga ham SSSR Oliy Soveti Prezidiumining 

1943-yil 26-oktyabr Farmoniga muvofiq Sovet Ittifoqi qahramoni 

degan unvon berildi. Endi uning ko’ksini «Qizil Yulduz» ordeni, 

«Jasurlik uchun», «Stalingrad mudofaasi uchun» medallari bilan bir 

qatorda «Oltin Yulduz» ham bezadi... 

Urush bizning g`alabamiz bilan tugadi. Dnepr qahramoni Kamol 

Jamolov yana o’z jonajon qishlog`iga qaytib keldi. Bir necha yil 

raislik qildi. Qishloq xo’jaligini qayta tiklashga kuch-g`ayrat sarfladi. 

Hozir esa sobiq jangchi o’rtoq Jamolov Buxoro rayonidagi «Paxtakor» 

kolxozida chorvachilik bo’yicha rais o’rinbosari bo’lib ishlayapti. 

Jamoat chorvachiligini rivojlantirish, el-yurt xazinasiga mo’l-ko’l 

chorva mahsulotlari yetkazib berishga uning ham munosib xizmatlari 

singmoqda.
1
 

E.Qilichev 

 

SULTON JO’RA OTRYADINING QIZIL BAYROQLARI 

 

Shofirkon pionerlar saroyidagi qizil iztoparlar otryadiga mashhur 

sarkarda, ikki marta Sovet Ittifoqi qahramoni, armiya generali P. I. 

Batovdan posilka va xat keldi. Shu posilkada bolalarga odatdan 

tashqari sovg`a — sarkardaning frontda o’zi bilan olib yurgan portfeli 

yuborilibti. Bu portfel janglarning xaritalari, generallik pogonlari, 

orden tizmalari va men sizlarga esdalik uchun tortiq qildim, deb 

yozilgan portret bilan liq to’lgan edi. Endi bu materiallar pionerlarning 

jangovar shuhrat muzeyiga ko’rgazma qilib qo’yildi. 

P. I. Batovning yosh iztoparlar bilan bunday qalin do’stligi ko’p 

yillardan beri davom etib kelmoqda. Buning boisi shuki, shofirkonlik 

shoir-jangchi Sulton Jo’ra Ulug` Vatan urushida Gomel oblastida 

halok bo’lgan edi. Bundan bir necha yil avval pionerlar o’z 

hamqishloqlariga oid materiallarning hammasini qidirib topishga 

qaror qilishdi. Ular shoirning adabiy asarlarini to’plashdi, uning 

tarjimai holini yozishdi. Shu tariqa Shofirkon pionerlar saroyida 

Sulton Jo’ra muzeni tashkil etildi. Qizil iztoparlar otryadiga esa 

jangchi shoirning nomi berildi. Bultur yozda pionerlar Belarussiyaga 

borib, shoirning qabrini ziyorat qilishdi. Ular u yerda shoirning 

qanday halok bo’lganligi to’g`risida yangi ma’lumotlar to’plashdi. 

Sulton Jo’ra xizmat qilgan kavaleriya korpusi P. I. Batov 

qo’mondonlik qilgan 65-zarbdor armiya korpuslaridan edi. Bolalar bu 

armiyaning jangovar yo’lini bilishga qiziqdilar. Ular armiyaning sobiq 

komandirini qidirib topishdi. Ularning do’stligi shu tariqa boshlandi. 

Yaqinda yosh iztoparlar 65-zarbdor armiyaning jangovar 

yurishlariga bag`ishlab «Qizil bayroqlar» harbiy vatanparvarlik 

bayramini o’tkazishdi. Bayram tantanalariga mashhur janglarda 

qatnashgan sobiq jangchilar, Sovet Ittifoqi Qahramonlaridan 27 kishi, 

Turkiston harbiy okrugining jangchilari, grajdan urushi va Vatan 

urushi veteranlari Turkmaniston, Qozog`iston, O’zbekistondan yetib 

kelishdi.
1
 

Muallifi no’malum 

 

SOLDAT BO’LIB TUG’ILMAS HECH KIM 

 

 Zalda qarsaklar sadosi yangradi. Minbarda turgan ayol 

ko’kragida yarqirab turgan medalga bir necha bor tikilib boqdi: 

baquvvat, sersavlat soldat mag`rur turardi. Bir qo’lida qilich, ikkinchi 

qo’lida yosh qizcha. Qizcha sovet soldati, tinchlik armiyasining 

posboni ko’ksiga boshini qo’ygan. Uning nozik qo’lchalari 

jangchining bo’ynini quchib olgan... Ana shu soldat va qizchaning 

rasmi tushirilgan yubiley medalini u hozirgina oldi. Keyin uning ko'z 

o’ngida bundan chorak asr oldin bo’lib o’tgan voqealar namoyosh 

bo’la boshladi… 

 Inson soldat bo’lib tug`ilmaydi, albatta. Yuliya Petina ham soldat 

bo’lishni hayoliga keltirmagan edi. U tinchlik frontida xizmat qilishga 

tayyorlanardi. Ammo yaqindagina Samarqand meditsina institutini 

tugatgan yosh vrach Vatan chaqirig’ini eshitib qoldi. « Mamlakat xavf 

ostida. Hamma - Vatan himoyasiga! Hamma narsa — front uchun! Biz 

g`alaba qilamiz!». Bu so’zlar Yuliyani harbiy komissariat idorasiga 

olib keldi. 

Men shifokorman. Frontga yuborsangiz, — deb ariza bitilgan 

qog`ozni uzatdi u. 

 ... Urush so’qmoqlari yosh vrachni Rostov-Donga olib keldi. Don 

daryosi yaqinidagi bir tepalikda meditsina-sanitariya batalyoni 

joylashgan. Meditsina xodimlarining qo’li-qo’liga tegmaydi. O’q 

yomg`iri tinmayotganiga qaramay, ular mudom band: yaradorlarni 

jang maydonidan olib chiqish, batalyonga olib kelib davolash, lozim 

bo’lganda zudlik bilan operatsiya o’tkazish... 
 Tinch oqar Don atrofi esa notinch. To’plarning gumburlashi, 

samolyotlarning jonga teguvchi tovushlari, o’qlarning shiv-shivlab 
uchishi. Bunday paytlarda Yuliya Petina ham operatsiyalar o’tkazardi, 
yaradorlarni davolardi. Bo’sh vaqti bo’lsachi, biroz hordiq chiqarish 
uchun daryo bo’yiga chiqardi, uzoqda qizarib turgan ufqqa qarab 
o’tirardi. To’g`ri, bu yerda ham havo toza emas. Xonada turli xil dori-
darmonlar hidi burqsib tursa, dalada o’q, kuyib ketgan uylar, daraxtlar 
hidi... Yuliya barcha qiyinchililarga bardosh berdi. Tunlarni uyqusiz 
o’tkazishga o’rgandi. U operatsiya stoliga yotqizilgan har bir 
jangchiga ehtiyotkorona, mehribonlik bilan yondoshar, ularning 
hayotini saqlab qolishga harakat qilardi. Chunki operatsiya stoliga 
yotqizilgan kishi Vatan ozodligi, xalq baxt-saodati uchun kurashchi, 
o’zi kabi minglab xotin-qizlarning xaloskori ekanini yaxshi bilardi. 
Yarador jangchilar tuzalib turdi, operatsiya stoli ham bir necha bor 
turli joylarga ko’chirildi, medsanbat ham jangchilar ketidan olg`a 
qarab siljidi. Yuliya Petina ham Rostovdan Kurskka, so’ngra 
Kenigsberg, Sharqiy Prussiyada bo’ldi. O’nlab, yuzlab jangchilarni 
davoladi. Qanchadan-qancha kishilar minnatdorchilik bildirishgan 
unga. 
—Aziz shifokorim! Siz meni o’lim changalidan qutqardingiz. Sizni 
hech qachon unutmayman! 
—«Siz kabi shifokorlarning mehnati xalq uchun, Vatan uchun, g`alaba 
uchun zarur! ». 

 Bir parcha qog`ozgami, gazeta varaqalarigami bitilgan bu iliq 
so’zlar, to’rt, uch burchakli soldat xatlari vrachni benihoya 
to’lqinlantirardi. Y.I.Petina Vatan oldidagi burchini sadoqat bilan 
bajardi. Og`ir ishdan qochmadi. Haqiqiy jasorat ko’rsatdi. Shuning 
uchun Yuliya opa «Qizil yulduz» ordeni va bir necha medallar bilan 
taqdirlandi. Soldat uchun har bir mukofot g`oyatda qimmatli. Chunki 
har bir orden yoki medallar uning jangovar kunlari haqida» hikoya 

qiladi. Yuliya Petina ham o’z ko’kragiga taqilgan orden va medallarga 
tikilib boqardi, front voqealari, jangovar do’stlarini eslaydi... 

 Urush tugashi bilan Yuliya Petina o’z jonajon shahri Kogonga 
qaytib keldi. U shahar poliklinikasida vrach terapevt bo’lib ish 
boshladi. O’z bilimini oshira borishni unutmadi. Obro’li-izzatli bo’ldi. 
Shahar poliklinikasining vrachi, sog’liqni saqlash a`lochisi, zapasdagi 
leytenant Y.Petinaning shogirdlari ko’p. Ular mohir vrachgha tez-tez 
murojaat qilib turadilar. Bilmaganlarini so’rab o’rganadilar. Mabodo 
siz Yuliya Ivanovnadan: 
—Siz uchun eng qimmatli narsa nima? — deb so’rab qolsangiz, u 
zudlik bilan: 
— Tinchlik! Ha butun dunyoda tinchlik bo’lsin! — deb javob 
qaytaradi.

1
 

A.Fozilov 
 

UNING JANGOVAR YO’LI 
 

 Bu voqea yaqinda bo’lib o’tdi, G’alaba kuni oldidan maktab 
o’quvchilari bilan Ulug` Vatan urushi veteranlari uchrashuvini tashkil 
qilish kerak edi. «Kimni taklif etish kerak?» degan savol hammani 
o’ylantirib qoldi. Hada jangda qatnashgan kishilar ozmi!? Shunda 
keksaroq o’qituvchilardan biri «Muzaffar Norov bilan uchrashuv 
o’tkazilsa, yaxshi bo’lar edi», —deb taklif qildi... Maktabning sport 
zali besh yuz kishini bag’riga oldi. Eshikdan ko’ksida orden va 
medallari yarqirab turgan Norov ko’ringanida, hamma o’rnidan turdi. 
O’quvchilar orasida «Muzaffar tog`a-ku, Muzaffar tog’a-ku» degan 
so’zlar eshitila boshladi. Ha, o’quvchilar Muzaffar Norovni har kuni 
uchratadilar. Chunki u kishining hovlisi maktabning yonginasida. 
Ammo, ko’pchilik uning urushdagi fidokorligini bilmas edi. 
— Aziz o’quvchilar! —deya so’z boshladi sobiq jangchi. — Urush 
to’g’risida gapirish siz uchun ertak, men uchun azob. Biz bir kunda 
105 kishi Shofirkondan frontga jo’nagandik. Urush tugagach esa faqat 
12 kishigina qaytib keldik, xolos... 

 Muzaffar Norov urushga jo’naguncha o’rta maktabda o’qir edi. U 
jangga Moskva ostonalarida kirdi. Kunlar ketidan kunlar o’ta 
boshladi. Qonli urushda tub burilish yasaldi, dushman chekina 
boshladi. Gvardiyachi Norov xizmat qilayotgan diviziya Moskva, 
Kiyev, Jitomir, Xarkov, Kaliningrad oblastlarini fashistlardan ozod 

qilishda faol qatnashdi. Sovet Armiyasi gitlerchi fashistlarni ona-
Vatanimizning aziz tuprog`idan quvgach, Yevropadagi boshqa 
xalqlarni ozod qilishga kirishdi. Muzaffar Norov ham Norvegiya, 
Finlandiya va Polshani fashistlardan tozalashda qatnashdi. Bu vaqtda 
jasoratli serjant vzvod komandirining yordamchisi vazifasiga 
tayinlanadi. Endi unga faqatgina jang qilish emas, jangchilarga 
rahbarlik qilish vazifasi ham topshirildi. Orqaga tobora chekinayotgan 
dushman oxirgi kuchini to’plab, zo’r berib qarshilik ko’rsatardi. Yosh 
komandirning bu davrdagi faoliyatida Oder daryosidan kechib o’tish 
o’z izini qoldirgan. Oder bo’ylaridagi dahshatli janglarda jasorat va 
matonat ko’rsatganligi uchun u uchinchi darajali «Shuxrat» ordeni 
bilan mukofotlandi. Bu yuksak mukofotdan ruhlangan jangchining 
g`ayratiga-g`ayrat qo’shildi. 
—Xususan Germaniya chegarasidagi bir shaharchaga razvedkaga 
borganimiz hech esdan chiqmaydi, —deb eslaydi fidokor jangchi. —
Biz 6 kishi edik. Niyatimiz «til» tutish. Oltovimiz olti joyni ko’zdan 
kechirib, qulay joy tanlagach, uchrashmog`imiz kerak edi. 
Belgilangan joyga borayotganimda 4 fashistning men tomon 
kelayotganini ko’rib qoldim. Yashirinib kuta boshladim. Ular 4 ta. 
Nima qilish kerak? Yo muvaffaqiyat, yo o’lim! Shu hayol bilan 
fashistlar yaqinlashgach «qo’lingni ko’tar» (biz nemischani o’rgangan 
edik) deb o’rnimdan irg’ib turdim. Qurollari yelkasida uchun fashistlar 
dovdirab qolib, qo’l ko’tarishdi. Shu zahoti boshqa razvedkachi 
do’stlarim kelib qolishdi. Shundan so’ng men «Jasurlik uchun» medali 
bilan mukofotlandim. Darhaqiqat jangchi M. Norov urush davrida 
ko’p jasorat ko’rsatgan. U xizmat qilayotgan diviziya 1945-yil may 
oyining birinchi kunlarida Berlinga kirib bordi. 9-mayda fashistlar 
bilan urush tugagan bo’lsada, Praga shahrida jonlashib olgan bir guruh 
dushmanlar oxirgi talvasaga tushgan edilar. Norovlar diviziyasi 
Pragaga kirib bordi. Fashistlar Germaniyasi batamom tor-mor etildi. 
Ko’ksida orden va medallari yarqirab turgan Oliy qo’mondonlikning 9 
marta rahmatnomasini olishga sazovor bo’lgan jangchi M. Norov 
maxsus buyruq bilan Sovet Armiyasi saflarida qoldi. U ikki yil yosh 
jangchilarga harbiy ishdan ta`lim bergach, 1947-yilda o’z ona 
qishlog’iga qaytib keldi.  

 Hozir M. Norov Shofirkon rayonidagi «Shofirkon» kolxozining 
mashina-traktor parkida slesar bo’lib ishlayapti. U o’z halol mehnati 
bilan ham barchaga o’rnak bo’layotir.

1

J. Bafoyev 
 

JANGOVAR KUNLAR 
 

 Muqaddas Vatanimiz uchun hayot-mamot janglari davom 
etayotgan 1942-yilning bahor fasli nemis bosqinchilar Leningrad va 
uning atrof rayonlariga xavf solayotgan edi. Lenin shahrini dushman 
hujumidan mudofaa qilayotganlar qatorida vobkentlik Rajab Obidov 
ham bor edi. U o’z taassurotlarini shunday hikoya qiladi: 
—Dushman Volxov, Leningrad ostonalarida katta kuch to’plagan edi. 
Uning yovuz maqsadi sovet qo’shinlarini qushab olish va Lenin 
shahrini zabt etishdan iborat edi. Dushmanning bu planini barbod etish 
choralari ko’rildi. Volxov shahrini ozod qilish uchun shiddatli jang 
boshlandi. Bizning polkimiz dushman atakalarini mardonavor qaytarib 
turdi. Ko’pgina fashist tanklarini majaqlab tashladik. 
—Batareya komandiri og`ir yarador bo’lganida, —deb hikoyasini 
davom ettiradi Rajab Obidov, —batareyaga komandirlik qilish menga 
topshirildi. Batareyamiz raschoti qahramonona jang qilib, o’nlab 
qishloqlarni nemis kallakesarlaridan ozod qildi. Janglarning birida 
yarador bo’lganim sababli meni gospitalga jo’natishdi. Unda 
davolanib chiqqach, ofitserlar tayyorlash kursida o’qidim va uni 
bitirgandan keyin kichik leytenant unvoni olib vzvod komandirligi 
vazifasini bajara boshladim. Bizning qismimiz gitlerchilarni 500 
kilometr masofaga quvib bordi. Shu masofada nemislarning yuzlab 
tank va to’plari majaqlab tashlandi.Bir botqoqlik yonida qurilgan 
dushman DZOT i bizning ilgari siljishimizga xalaqit berardi. Bu o’t 
ochish nuqtasini darhol yemirib tashlash to’g’risida buyruq oldik. 
Jangchilardan Sulaymonov, Voronin va Ilyushinlar bilan birgalikda 
tez harakat qilib, bu jangovar topshiriqni muvofaqqiyatli bajardik, 
qismimiz olg’a qarab hujumni davom ettiravrdi. Rajab aka Ulug’ 
Vatan urushi yillarida Sovet Armiyasi safida xizmat qilgan paytida 
bunday hayajonli voqealarni boshidan ko’p marta kechirgan. Urush 
bizning g’alabamiz bilan tamom bo’lganidan buyon yigirma yil 
o’tdi.Shu davr mobaynida Rajab aka kolxozda fidokorona mehnat 
namunalarini ko’rsatdi.Kolxozchilar unga ishonch bildirdilar va uni 
shu yil kolxoz raisligiga sayladilar.

1
 

S.Umarov  
«Buxoro haqiqati» ning muxbiri 

UNUTILMAS DAMLAR 

 
 1943-yilning avgust oyi. Fashist bosqinchilarni tor-mor qilish 

davom etmoqda edi. Men o’sha paytda Samarqand meditsina 
institutini bitirgach, frontga jo’nadim. Biz meditsina xodimlari odiga 
yarador jangchilarga meditsina yordami ko’rsatish, dushman ustidan 
qozonadigan g’alabamizni tezlashishiga yordam berish vazifasi 
qo’yilgan edi. Men o’qchi polkning sanitariya vzvodiga boshchilik 
qildim. Jangchilarimizning irodasi mustahkam edi. Ular yengil 
yarador bo’lgan paytlarida front orqasiga yuborilishni xohlamas, balki, 
tezroq tuzalib, yana dushmanga qarshi jang qilishni istar edilar. Men 
Sevastopol shahrini ozod qilish uchun olib borilgan jangda ham 
qatnashdim. Yigirmadan oshiq yarador jangchilarimizni jang 
maydonidan olib chiqdim va ularga meditsina yordami ko’rsatdim. 
Feldsher Ivan Kuzmin zo’r vatatparvarlik namunasini ko’rsatdi. O’zi 
yarador bo’lishiga qaramay, boshqa yarador jangchilarga birinchi 
yordam ko’rsatar edi. Boshqa meditsina xodimlari ham frontda ana 
shunday qahramonlik ko’rsatdilar. Yovuz dushmanni o’z uyasida tor-
mor qilishda ham qatnashdim. Mening Ulug` Vatan urushi 
frontlaridagi xizmatimni hukumatimiz yuksak darajada taqdirladi. 
Men Qizil Yulduz ordeni va medallar bilan mukofotlandim. Ulug` 
Vatan urushi bizning g`alabamiz bilan tamom bo’lgach, men ham 
ko’plar qatori mehnat frontiga qaytdim va mehnatkashlar sog`ligini 
saqlash yo’lida xizmat qila boshladim. Hozirgi paytda Buxoro shahar 
venerologik kasalxonasining bo’lim mudiri bo’lib ishlayapman.

1
 

T.Rahmonov 

vrach 

 

OTDA BERLINGACHA 

 

 Kitob-daftar ko’tarib olgan Karim akani har galgiday maktabdan 

uyga qaytayotganlarida uchratib qoldik. 

—Buncha shoshilmasangiz, domla… 

—Shoshilish kerak uka, uyda ham kutishyapti. Hammasiga 

ulgurishimiz zarur. 

                                                 
1
 Buxoro haqiqati.-1965.-8-may 



52 

 

Shu payt biz tomon yaqinlashib kelayotgan bir kishi sirpanchiq 

yo’lda oyog’i toyib yiqildi. Bir qo’li yo’q ekan, hadeganda turolmadi. 

Karim aka apil-tapil yordamga shoshilib, yiqilgan kishining o’rnidan 

turishiga ko’maklashib yubordi. 

—Eh la’nati urush! —dedi o’rnidan turgan kishi g’azab bilan va 

Karim akaga minnatdorchilik bildirib, yo’liga ravona bo’ldi. Shu 

bo’ldi-yu, suhbatimizning mavzusi ham ham o’zgardi. 

—Ha, bu la’nati urush qanchadan –qancha kishilarning yostig’ini 

qurutmadi, nogiron qilib, ishga yaroqsiz etmadi deysiz?! Karim aka 

chuqur xo’rsindi. Dahshatli janglarni–qonli qirg’inlarni eslash 

nihoyatda og’ir. 

Domlodan iltimos qildik: Jangovar kechinmalaringizdan biror 

voqeani hikoya qilib bersangiz. 

—Menning jangovar yo’lim hamma jangchilarinikidek oddiy.Tambov 

va u yerdan butun Belarussiya va Polsha orqali Berlingacha 

dushmanni otda quvdim. 

—Qiziq, otda Berliongacha a! 

—Ha, otda Berlingacha. Bu siz yoshlarga qiziq tuyuladi. Bizlarga esa 

eslash og’ir. 

Suhbatimiz davomida Karim aka Sultonovning bosib o’tgan 

jangovar yo’llari va o’qituvchilik kasbi to’g’risida batafsil bilib oldik. 

Urush boshlanganda Karim 19 yoshda edi, o’qituvchilik qilardi. 1942-

yilda Tambovdagi 15-kavaleriya polkiga otliq askar deb hisobga 

olindi. U yerdan asosan otda yurish, otda jang qilish va safda turish 

kabi mashqlar o’rgatilardi. Karim sinovlardan yaxshi o’tdi. 15 kishi 

Belarussiyaning Brest shahriga jo’natildi. Ular bu yerda harbiy taktika 

sirlarini o’rgandilar. Bu paytda esa chekinayotgan dushman jon-jahdi 

bilan qarshilik ko’rsatardi. Dushmanga yanada qaqshatqich zarba 

berish uchun oldingi marralarga yuzlab otliq jangchilar qarshi 

hujumga o’tdilar. Karim ham ana shu janglarda mardlik namunalarini 

ko’rsatdi. Ayniqsa Polshani bosqinchilardan ozod etishda aktiv otliq 

jangchi sifatida ishtirok etdi. 1945-yilning boshlarida Varshava ozod 

qilindi.1-Belarussiya fronti qo’shinlari shiddat bilan hujumga 

o’tdi.1945-yil 17-yanvarda Varshava ozod qilindi. Mohir jangchi 

Karim Sultonovning Oder daryosi yoqasidagi Kyustilin rayonida olib 

borilgan jangda ko’rsatgan mardligini hisobga olib, qo’mondonlik uni 

―Jangovor xizmatlari uchun‖ hamda ―Varshavani ozod etganligi 

uchun‖medallari bilan taqdirlandi. O’sha yilning aprelida ―Polshani 

ozod qilishda ko’rsatgan jasorati‖ uchun degan medalni olishga 

muyassar bo’ldi. 

 1945-yil 7-mayidan 8-mayiga o’tar kechasi Karim Sultonovlar 

xizmat qilayotgan polk jangchilari ittifoqchi mamlakatlar qo’shinlari 

bilan uchrashdilar. Ertasiga Reyxstag ustiga Qizil Bayroq hilpiradi. 

G’alaba simfoniyasi yangradi. Biroq urush tugagan bo’lsada hali 

jonajon mamlakatimizda osoyishtalik hukmron emas edi. 1946-yilning 

may oyigacha Karim Sultonov Germaniyada jangovar xizmatini 

davom ettirdi. Yashirinib qolgan josuslarni yo’q qilishda aktiv ish olib 

bordi. U o’zining jangovor xizmatlari evaziga Oliy Bosh 

qo’mondonning tashakkurnomasini olishga sazovor bo’ldi. 

 Shunday qilib, Karim Sultonov jangovor yo’llari nihoyasiga 

yetdi. Jonajon qishlog’iga qaytib, o’qituvchilik kasbini davom ettirdi. 

Mehnatsevar, kamtarin, o’z kasbining mohir ustasi Karim aka 

Sultonovni Sverdlov rayonida keksa-yu yosh hurmat qiladi. 5 o’g’il, 4 

qizning otasi bo’lgan Karim aka bu samimiy hurmatlarga o’zining 

halol xizmatlari tufayli erishgan.
1
 

Sulaymon Samadov, Sodiq Sohibov. 

 

30 YILDAN SO’NG... 

 

 Farmon Davronov ko’plar qatori Vatan urushiga jo’nab ketar 

ekan, o’shanda uning hamqishloqlari — toshmachitliklar dushmanni 

yengib, sog`-omon qaytib kelishiga istak bildirishgandi. Samarqandagi 

Timiryazev nomidagi veterinariya texnikumini bitirib kelgan F. 

Davronov bir harbiy qismda ta`lim oldi. U quroldan foydalanish va 

mo’ljalni aniq olishda boshqalardan ajralib turardi. Shu sababdan ham 

1941-yil dekabrda G’arbiy frontga yetib kelganda 565-polkning 

ikkinchi rotasida pulemyot raschotiga birinchi nomerli jangchi bo’ldi. 

Ana shu kunlarda Voronej shahri uchun hayot-mamot janglari davom 

etardi. Shahardagi ayrim ko’chalar bir kunda bir necha marta qo’ldan-

qo’lga o’tib turardi. Farmon pulemyotidan mo’ljalni aniq olar, har 

kuni bo’layotgan atakalarni qaytarishda va quzg’unlarni qirib 

tashlashda katta mahorat ko’rsatardi.Shu janglarda necha minglab 

fashistlar uning o’q yomg’irlari ostida yer tishladi. Biroq jang 

qurbonsiz bo’lmaydi. Biznikilardan ham anchagina talafot bo’lib turdi. 

                                                 
1
 Buxoro haqiqati.-1972.-9-may 

Mana shahar dushmandan butunlay tozalandi. Biroq nemislar 

qaytatdan shaharga kirib olish uchun tag’in hamla qiladi. Ana shu 

shiddatli janglarning birida Farmon Davronovning chap oyog’ining 

qoq tizzasiga o’q kelib tegadi. Ko’p qon ketishi natijasida Farmon 

hushdan ketadi. Shundan keyin uning gospitalma-gospital 

sarguzashtlari boshlanadi. Dastlab Tambov shahrida davolanadi. 

Vrachlar qancha da’vo qilishmasin, uning oyog’ini tuzatishning iloji 

bo’lmadi. Jasur jangchiga oxiri bir oyoqning bahridan kechishga 

to’g’ri keladi... 

 Sobiq jangchi «Buxoro» kolxozidagi Toshmachit qishlog`ida 

avvalgidek mehnat faoliyatini davom ettiradi. Chorvachilik 

fermalarida feldsher veterinar bo’lib ishlaydi. Jangdagi jasorati uchun 

qo’mondonlik uni hukumat mukofotiga tavsiya etgan edi. Ammo 

gospitalma-gospital yurish oqibatida mukofotni o’z vaqtida olish unga 

nasib bo’lmadi. Yaqinda o’ttiz yildan keyin sobiq jangchini rayon 

harbiy komissariatiga taklif qilib, 1945-yil 4-mayda chiqarilgan 

farmonga asosan «Jasurligi uchun» medali uning ko’ksiga tantanali 

suratda taqib qo’yildi. Hozir sobiq jangchining yetti farzandi bor. U 

bir necha faxriy yorliq va medllar sohibi. 
1
 

J. Turdiyev 

 

HUJUMDAN OLDIN... 

 

 Reyxstag uzra G’alabaning Qizil bayrog`i hilpiray boshlaganiga 

mana 30 yil to’lyapti. Ammo bombalar, zambaraklar, pulemyot va 

minomyotlarning tovushi sobiq jangchilar qulog’ida hali-hali chalinib 

turganday. Dahshatli qish paytlarida, yozning jazirama issiq kunlarida 

ham okoplarda turib, suv kechib, dasht-sahrolarda yurib jangovar 

topshiriqlarni bajargan sadoqatli kishilarning ishlari ko’z o’ngimizda 

namoyon bo’lib turadi. Buxorolik sobiq jangchi Murod 

Rahmatullayev bilan suhbatda bo’ldik. Oltmish sakkiz bahorni 

ko’rgan kamtarin bu kishi butun umrini halol mehnatda o’tkazgan. U 

urushda boshdan kechirganlarini zo’r hayajon bilan hikoya qilib 

beradi.1941-yil. Yozning dastlabki pallasi.Gitlerchilar Sovet Ittifoqiga 

qarshi urush boshladilar. Xalqimizning sodiq farzandlari ona-vatan 

himoyasi uchun frontga otlandilar. Front orqasida qolganalar esa 

                                                 
1
 Buxoro haqiqati.-1976.-21-fevral 

armiya uchun zavod va fabrikalarda, kolxozlarda ikki-uch hissa kuch 

sarflab mehnat qildilar. Shular qatori M.Rahmatullayev ham 

Buxorodagi 6-avtobazada slesar bo’lib ishlardi. U harbiy transport 

kolonnalari uchun ehtiyot qismlar, motor detallari tayyorlab berdi. 

 1943-yil may oyida M. Rahmatullayev ham frontga jo’nadi. 

Dastlab zapasdagi piyoda o’qchilar qismida oddiy soldat bo’lib taktika 

mashqlarida qatnashdi. Shundan so’ng yana bir necha quroldoshlari 

bilan front liniyasida joylashgan 554-gvardiyachi artilleriyachilar 

polkiga yuborildi. Bu polk birinchi Belorussiya frontidagi uchinchi 

armiya sostaviga qo’shilgan edi. M.Rahmatullayev esa telefon 

aloqachisi bo’lib, polkning 2-divizion shtabidan minomyot 

punktigacha kabel tortib, aloqani uzluksiz ta`minlab turdi. Urush 

holati qizg`in davom ettirilayotgan ayni shu paytlarda harakatdagi 

qismlarni telefon aloqasi bilan to’xtovsiz ta`minlab turish oson ish 

emas, albatta. 

 1944-yil. Polk qo’shinlari Bobruysk shahri ostonasida 

dushmanga qarshi qattiq jang olib bordi. Shu atrofdagi o’rmonzorda 

dushman gruppirovkasi o’rab olindi. Fashistlar ana shu xalqa orasidan 

chiqish uchun jon talvasasiga kelib, to’p, minomyotlar, avtomat va 

pulemyotlardan o’t ochib turar, dam qo’shinlarimizga hujum qilib 

turardi. Shunday paytlarda telefon liniyalarida sodir bo’lgan 

nuqsonlarni darhol tugatish, aloqani ta`min etish zarur. Havo hujumi, 

bomba, zambaraklarning snaryadlari tez-tez telefon liniyalarini buzib 

tashlardi. Harakatdagi tanklar va avtomashinalarning g`ildiraklariga 

o’ralib qolgan telefon kabellari 100-150 metr masofagacha uzilib 

ketardi. Vaziyat har qanday og`ir bo’lmasin Murod Rahmatullayev 

telefon kabelining uchlarini topib darhol bir-biri bilan ulab qo’yardi. 

Shtabdan minomyot punktigacha aloqani ta`minlaydi. Bu bilan u 

polkning jang operatsiyalarini muvaffaqiyat bilan hal etishiga katta 

hissa qo’shganligi uchun Qizil Yulduz ordeni va bir necha medallar 

bilan taqdirlangan. 

 M.Rahmatullayevga va uning aloqachi quroldosh do’stlari Safo 

Gaynullin, Dmitriy Isayev, Arazdurdi Annamurodov o’rtoqlarga 

Bobruysk shahrini dushmandan ozod etishda mardlik va jasorat 

ko’rsatganliklari uchun Oliy Bosh Qo’mondonlikning 

tashakkurnomasi e’lon qilindi. Batareya komandiri kapitan 

V.Alyoshin, politurk Yeroshkin o’rtoqlar jasur aloqachilarni yurakdan 

tabrikladilar. 

 1945-yilning dastlabki oylari. Aloqachi efreytor 

M.Rahmatullayev, batareya aloqa komandiri Ponomarenko, 

razvedkachilardan Moiseenko, Komilov, Lapin, Soldatenko va 

boshqalar 44-artilleriyachilar brigadasiga ko’chirildilar. General 

Podolskiy rahbarligidagi bu brigada 16-aprelda Sharqiy Germaniya 

zonasidagi fashistlar gruppirovkasini o’rab oldi va tor-mor qilib 

tashladi. 9-may kuni fashist bosqinchilari ustidan to’la g’alaba 

qozonildi. M.Rahmatullayev 1946-yilda ona yurti Buxoroga qaytib 

keldi. U Buxorodagi elektr stansiyasiga ishga kirdi. Rahmatullayev 

shu kollektivda dizel mashinisti bo’lib hozirgacha ishlab kelmoqda. 

1968-yilda qariyalik pensiyasiga chiqqanligiga qaramay, shu kunlarda 

ham halol mehnat qilishni davom ettirmoqda.
1
 

Baqo Saidov 

Ulug’ Vatan urushining qatnashchisi 

 

ULUG’ ZAFARGA TO’RT KUN QOLGANDA... 

 

 5-may 1945-yil. Urush olovining o’chishiga to’rt kun qolgan. 

To’rt kundan keyin to’plarning gumburlashi tinadi, onalarning bag’ri 

to’ladi, kelinchaklar labiga kulgu qo’nadi, xonadonlar fayzga to’ladi, 

urush bo’lib o’tgan yerlarda yana chechaklar unadi. Ammo hozir 

urush. Bu urush Berlin ko’chalarida boryapti. Fashistlarning oxirgi 

galalari ―qochib qolguncha otib qol‖ qabilida shaharni vayronaga 

aylantirib, juftakni rostlayaptilar. Berlining 140-kvartali ko’chalaridan 

birida to’satdan dushmanning 10 tanki hujumga o’tdi. Hujum 

qaytarildi. Yaradorlar ichida 1941-yildan beri charchamay dushman 

bilan olishayotgan o’zbek yigiti, buxorolik o’qituvchi Qodir Rasulov 

ham bor edi. Uning chap qo’li va bir qovurg’asi qattiq shikastlangan 

edi... 

Bugun ertalab Qodir aka uydan chiqar ekan, negadir o’sha 

g’alabadan to’rt kun oldingi 5-may kuni esiga tushib ketdi, U osmonga 

qaradi. Shisha kabi tiniq moviy samoda parcha-parcha bulutlar 

kezmoqda. ―Yomg’ir yog’sa kerak‖ hayolidan kechirdi va maktab 

tomon yo’l olar ekan, yana xotiralar girdobiga g’arq bo’ldi. 

 ....Qodir Rasulov 1939-yili Buxoro Davlat pedagogika institutini 

tugatgach, Sverdlov rayon, Xumin qishloq Sovetiga qarashli 

                                                 
1
 Buxoro haqiqati.-1975.-14-mart 

Oxunboboyev nomli maktabga direktor qilib tayinlandi. Shu yilning 

20-sentabrida Sovet Armiyasi safiga chaqirildi. Kiyev shahridagi 2 

yillik ofitserlar tayyorlash maktabini tugatgach KPSS safiga qabul 

qilindi. Qodir uchun quvonchli bo’lgan anashunday kunlarning birida 

urush boshlanib ketdi. Rasulovlar diviziyasiga Poltava shahrini 

mudofaa qilish topshirilgan edi. Ular Poltava shahridan Kremenchuk 

shahriga borib mudofaa chizig’ini tashkil etishdi. Qattiq janglardan 

birida u oyog’idan yaralandi. Qodir Xarkovdagi dala gospitalida 

davolana boshladi. Ko’p o’tmay bu yerga ham nemis soldatlari 

bostirib kela boshladilar. Yengil yaradorlar qatori u yana jangga kirdi. 

Shahar besh marta qo’ldan -qo’lga o’tdi. Bu urushda qahramonimiz 

ikkinchi marta yaralandi. Xarkov uchun olib borilgan kurashdagi 

xizmatlari uchun 1942-yili Qizil Bayroq ordeni bilan mukofotlandi. 

Gospitalda davolanib chiqqach, u Kiyev shahrini ozod qilishdagi 

janglarda qatnashdi. Bu jangda dushman Dnepr daryosining narigi 

qirg’og’iga uloqtirib tashlandi...Qodir 1944-yil dekabr oyida Visla 

daryosining narigi qirg’og’ini egallashda, Sandamir shahrini ozod 

etishda qatnashdi. 1945-yil 12-yanvar kuni Polshaning Lodz shahri 

ozod qilindi. Ko’pgina shaharlarni, jumladan Lodz shahrini 

dushmanlardan tozalashda aktiv ishtirok etgani uchun birinchi Ukraina 

fronti jangchisi Qodir Rasulovni SSSR Oliy Soveti Prezdiumi Qizil 

Yulduz ordeni bilan taqdirladi. U butun urush davomida ko’rganlari 

Lyublin maydonchasida ozod etilgan, ochlikdan sillasi qurib, kaltak 

zarbidan tanib bo’lmas darajaga yetgan sovet harbiy asirlari uchun, 

bombalar ostiga qolib ketgan hayotga tashna go’daklar uchun, 

yonayotgan uylarga telbalarcha talpinayotgan sochlari parishon onalar 

uchun hamma –hammasi uchun qasos olib, oxirgi gazandaning 

ko’zidan oqqan qonli yoshni ko’rmoqchi edi. Biroq g’alabaga to’rt 

kun qolganda qattiq yaralanadi. Bu uning qalbida haligacha armon 

bo’lib qolgan. 

 1946-yil iyul oyigacha gospitalda davolangach, jonajon Vatani –

ona shahri Buxoroga qaytgan Qodir Rasulov qadimiy va tabbaruk 

tuprog’ini ko’ziga surtar ekan, o’zi bilan birga jang qilib 

qaytmaganlarni esladi. Motam kiyimidagi chehralarni so’lg’in 

kelinchaklar ko’zlarida yosh miltilagani oq soch onalar, har sahar 

‖dada‖ deb ko’z ochuvchi go’daklarni ko’rdi. 

 Bir yildan keyin ya’ni 1947-yil 1-sentabr kuni Qodir yana 

o’zining sevimli kasbi o’qituvchilikka qaytdi hamda direktorlik 

lavozimiga tayinlandi. Mana o’shandan beri qariyb 30 yil o’tibdi. 30 

yil oldin bo’lib o’tgan urush dog’i hali-hali yuraklarni 

poralaydi....Qodir aka shularni o’ylab, maktab darvozasiga yetib 

kelganini sezmay qoldi. Maktab hovlisidan quvnoq o’gil-qizlarga 

qarab baxtiyor jilmayar ekan lablari beixtiyor shivirladi: Ishqilib mana 

bu chechaklar zavol ko’rmay o’ssinda! 

Bu istak Volgadan Shpres daryosigacha dushmanlarni tirqiratib 

quvgan o’zbek botirining, mehribon pedagogninggina istagi emas, 

balki butun jahon tinchliksevar xalqlarning istagi edi. Qodir aka yana 

osmonga qaradi. Bulutlar tarqalib ketgan. Ko’kda quyosh charaqlar 

edi!
1
 

M.Turdiyev 

 

URUSHNING ENG UNITILMAS KUNI 

 

 

  

 Ulug’ Vatan rushi davrida jang maydonlarida, frontning orqa 

tomonlarida anchagina qiziq voqealar bo’lgan. Ana shu haqida 

kishilardan so’rab qolsangiz, ular albata biror lavhani butun 

tafsilotigacha hikoya qilib beradilar. Buni ular uchun urush davridagi 

eng unitilamas kun desa bo’ladi. Quyida ana shu voqealardan bazilari 

haqida o’qiysiz. 

 

Tunggi olishuv 

 

 Olti sovet razvedkachisi yarim tunda yo’lga chiqdi. Havo go’yat 

sovuq, tevarak-atrof esa zim-ziyo qorong’u edi. Ular ancha masofani 

emaklab, dushman pozitsiyasiga yaqinlashdilar. Sovuqdan titragancha 

nari-beri yurib turgan nemis qo’riqchisiga razvedkachilaridan biri 

qo’qisdan hujum qilib, uning tomog’idan bug’ib oldi. Buyruq 

bajarilgan –‖til‖ tutilgan bo’lsa ham razvedkachilar bunga 

qanoatlanmadilar. Ular chaqqonlik bilan harakat qilib, boshqa 

qo’riqchi postlarni ham tovush ustiga tashlanib, nayza jangiga 

kirishdilar. G’aflatda qolgan fashistlar gapning nimadaligini bilishga 

ulgurmadilar. Ular  ‖Sovet qismlari ko’pchilik bo’lib hujumga o’tgan‖ 

                                                 
1

deya o’ylab, birin-ketin qo’llarini ko’targancha taslim bo’la 

boshladilar. Shu kecha 36 nemis soldat va ofitseri asir olinib, 16-tank 

brigadasi shtabiga keltirildi. Bu voqea 1943-yil fevral oyida Ukraina 

uchun bo’lgan janglarda yuz bergan edi, -deya hikoya qiladi shu 

jangovar operatsiya qatnashchisi, hozir Navoiy rayon radiouzeli 

hodimi Qodir Mardonov. Frontda bunday ‖planlashtirilmagan‖ 

olishuvlar ko’p bo’lib turadi. Ammo ana shu voqea sira-sira esimdan 

chiqmaydi. 

H.Jabborov, A.Begmatov 

 

SUVGA BORAYOTIB.... 

 

 Leningrad yaqinidagi Sinyavina stansiyasi atrofida shiddatli 

janglar davom etar edi. Hozir Buxoro shahar non kombinatida 

ishlayotgan Bobo Raupov ham o’sha paytda ana shu janglarda ishtirok 

etgan edi. Bir kuni qism komandiri unga ikki chelak suv olib kelishini 

buyurdi. Buning uchun dushmanning ko’zini shamg’alat qilib, ikki 

kilometr masofani bosib o’tish kerak bo’ldi. Raupov Sinyavina 

qishlog’i yonidan o’tayotganida 3 nemis soldati qishloq aholisidan bir 

necha kishiga avtomat o’qtab, ularni qayergadir haydayotganini 

ko’rdi. Darrov chelakni bir yoqqa qo’yib, soqchilarning o’ziga 

yaqinlashishini kutdi. Hayajonli bir necha daqiqaning o’tishi ancha 

qiyin bo’ldi. Mana, dushman soqchilari o’q bexato tegadigan 

masofada kelib qoldilar. Raupov o’q uzib, ulardan birini yerga qulatdi. 

So’ngra ikkinchi nemisni ham nishinga oldi. Buni ko’rib, uchinchi 

soqchi qayergadir qochib ketdi. Fashistlar qo’lidan qutulgan kishilar 

o’z uylariga eson-omon qaytib ketdilar. Qishloq keksasi –Kuzmenko 

bu haqida qismga xabar yetkazadi. Qism komandiri Plexanov jangchi 

Bobo Raupovga tashakkur bildirdi.  

Q.Baqoyev 

 

UCHINCHI HAYOT 

 

 1943-yil yozida Vobkent rayonidagi ‖Leningrad‖ kolxozining 

a’zosi Sayyora opa o’g’li Shomurod Ro’ziyevning Voronej shahri 

atrofidagi janglarda halok bo’lgani haqida qora xat oldi. Oradan yetti 

oy o’tgach, Sayyora opaga endi bu safar o’g’lining Oder daryosi 

rayonida halok bo’lgani haqida xabar keldi. Bir necha oydan so’ng esa 

Shomurod Ro’ziyevning o’zi uy eshigini taqilatib, onasi bilan diydor 

ko’rishdi.... 

Voronej atrofidagi janglarda 16 kishi bir tepalikni egallashga 

harakat qildilar. Ular orasida Sh.Ro’ziyev ham bor edi.U og’ir yarador 

bo’ldi. Ammo orqaga qaytmadi. Ular birgalashib tepalikda emaklashib 

chiqdilar. Dushman dzotiga granata irg’itdilar. Sh.Ro’ziyevdan ko’p 

qon ketib, u xushsiz bo’lib qoldi. Ko’zini ochganida front linyasi 

ancha ilgarilab ketganini ko’rdi. Uni Vasiliy Krutkov degan kishi dala 

gospitaliga olib borgan. Jangdan keyin qism komandiri Sh.Ro’ziyev 

halok bo’lgan deb gumon qilinib uyiga qora xat yuborgan 

ekan...Ikkinchi marta esa voqea bunday bo’lgan: Sh.Ro’ziyev tank 

komandiri bo’lib, Oder daryosi atrofida janglarda qatnashganida uning 

tanki yonib ketgan . Quroldosh do’stlari tank ekipaji halok bo’ldi deb 

o’ylaganlar. Tankchilar esa yonayotgan tank bilan dushman yo’lini 

to’sib, so’ngra o’zlari tankdan chiqib ketganalar. Ulardan ko’pi 

yarador bo’lgan. Sh.Ro’ziyev gospitaldagina o’ziga kelgan. 

 Uchinchi marta dunyoga qayta kelganman, -deya kulib hikoya 

qiladi Sh.Ro’ziyev. Ishonmasangiz mana qarang: ikki qora xat 

qo’limda-yu, o’zim soppa-sog’man.
1
 

J.Qurbonov 

 

BUXORODAN  BERLINGACHA 

 

 Beshim Xudoyorov nemis-fashist bosqinchilari Vatanimizga 

xiyonatkorona bostirib kirgan dastlabki kunlardanoq ixtiyoriy ravishda 

frontga yo’l oldi. U Ivanovo shahrida qisqa muddatli harbiy 

taryyorgarlik kursida puxta ta’lim oldi. Oddiy otish qurolidan tankka 

qarshi o’q uzadigan murakkab texnikalargacha mukammal o’rgandi. 

Taktik mashg’ulotlarda o’zini har tomonlama ko’rsatdi. Nihoyat 1942-

yil Kurs-Oryol yo’nalishlaridagi janglarga safarbar etildi. 

—Starshiy oskol stansiyasi orqali Proxorovka stansiyasiga boradigan 

tekislikda mudofaada turgan edik, —deya hikoya qiladi Beshim aka. 

Dushman o’qchi polkimiz joylashgan ana shu yo’nalishni qo’lga 

kiritishga intilar, katta texnika va boshqa kuchlari bilan tez-tez hujum 

qilar edi. Biroq quroldosh do’stlarim qatori fashistlarning barcha 

hujumlarini mardonavor qaytarib, qismlarimizning qat’iy 

harakatlariga imkoniyat yaratardik. Dushman tanklari bexato otgan 

snaryadlarimizdan quyuq alanga ichida qolar edi. Ikkinchi jahon 

urushi tarixda katta ahamiyatgan ega bo’lgan bu jangda biz g’olib 

chiqdik. Dushman yana bir razil niyatiga erisholmadi. 

 Fidokor to’pchining bundan keyingi jasoratli yo’li ulug’vor 

Rossiyaning ko’plab shahar va qishloqlari bo’ylab davom etadi. 

Ayniqsa Dnepr daryosining o’ng qirg’og’i uchun bo’lgan omonsiz 

olishuvda Beshim aka mardlik namunalarini ko’rsatadi. Uning to’pdan 

uzgan o’qlari dushmanning daryoning narigi qirg’og’idagi o’t ochish 

nuqtalarini birin-ketin yakson etaveradi. Natijada jangchilarimiz 

uchun daryoni kechib o’tish yo’li ochiladi. Ana shu shijoati uchun 

mohir to’pchi uchinchi darajali «Shuhrat» ordeni bilan taqdirlanadi. 

Urush qurbonsiz bo’lmaganidek, Beshim aka ham Dnepr uchun 

bo’lgan janglarning birida og’ir yaralanadi. Gospitalarda uzoq 

davolanadi. Frontni tark etmay, yana safga qaytadi. Endi u Birinchi 

Ukraina fronti jangchilari safida Ukraina hamda Belarussiya shahar, 

qishloqlarini dushmandan ozod etish janglarida qatnashadi. 

Mardonavor yurushlar bilan Polsha tuprog’ini kezib o’tib, Germaniya 

yerlarida qadam qo’yadi. Sovet soldatlari Berlin uchun hujum 

boshlaydilar. Beshim aka xizmat qilayotgan to’p raschoti ham 

o’zining eng so’nggi zarbalarini Reyxstag tomon yo’naltiradi. 

Buxorolik qasoskor jangchining uzgan o’qlari ham shahar 

ko’chalarida aks-sado beradi. Nihoyat o’rgimchak uyasi-Reyxstagda 

g’alaba bayrog’i hilpiraydi. Ko’rsatgan jasorati uchun Beshim 

Xudoyorov ham yuzlab jangchilar qatori Qizil Yulduz ordeni va 

Jasurlik uchun medallari bilan taqdirlanadi. 

 Urush tugagach Beshim aka yana ona yurti-Buxoro rayonidagi 

‖Madaniyat‖ kolxoziga qaytib keladi. Mana, 30 yildirki, u kolxozda 

fidokrona mehnat qilib, qishloq xo’jaligini yuksaltirishda o’zining 

kamtarona hissasini qo’shib kelmoqda. U mudirlik qilayotgan 

chorvachilik fermasi yil sayin katta muvofaqqiyatga erishmoqda. 

 Buxorodan Berlinga qadar mashaqqatli va qahramonona jangovar 

yo’lni bosib o’tgan Beshim Xudoyorov hamisha yoshlarning ardoqli 

otaxoni. Uning shon-sharafga to’liq xotiralari yigit-qizlarni harbiy 

vatanparvarlik ruhida tarbiyalashda katta rol o’ynamoqda.
1
 

J.Turdiyev 

XAVF CHEKINDI....BEMALOL ISHLASHINGIZ MUMKIN 

 

 Sapyorlik kasbi haqida so’z ketganda «Sapyor hayotda bir marta 

adashadi » deb naql etadilar. Darhaqiqat sapyorlarga urush yillarida 

xavf-xatar har qadamda yuz berar edi. Ammo ular har qanday 

vaziyatda ham o’z hayotlarini tahlika ostida qoldirib bo’lsa-da, 

jangchilarimiz uchun yo’l ochar edilar. Garchi urushning bulutli 

kunlari orqada qolib ketgan bo’lsa-da, uning asoratli nolalari hamon 

yo’qolgan emas. Yaxshisi, bu haqida batafsilroq hikoya qilaylik. 

 ....Kishilar istiqomat qiladigan uy oldida kattakon fashist 

bombasi borligi ma’lum bo’lib qoldi. Uni o’z o’rnida portlatish 

mumkin emas. Demak sapyorlarning yordami zarur. Buni eshitgan 

leytenat Saidjon To’rayev komandirligidagi sapyorlar zudlik bilan 

ishga kirishdilar. Ayniqsa, ko’plab mina, snaryad va aviabombalarni 

zararsizlantirishda katta tajriba ortirgan To’rayev jiddiy xavf bilan 

yaxshi ‖olishdi‖. Bunday sharoitda tez ammo ohistalik bilan harakat 

qilmaslik yomon oqibatlarga olib kelishini chuqur anglagan leytenat 

har bir daqiqadan unumli foydalandi. Ajal urug’ining portlovchi 

qismini sekinlik bilan olgach, o’z jangchilariga bombani mashinaga 

yuklashni buyurdi. Ko’p o’tmay Privoljsk cho’lida dahshatli portlash 

yuz berdi. 

—Tuproq ostida qolgan bomba yillar o’tsa-da, o’zining qudratli 

kuchini yo’qotmaydi, -deydi Said To’rayev. Shuning uchun uni 

zararsizlantirayotgan paytda nihoyatda aniqlik va chaqqonlik bilan ish 

ko’rish lozim. Ana shunda xavf-xatarni yengish mumkin.Tajribali 

ofitsernining so’zi bilan ishi bir. Bir kuni qismga shunday xabar yetib 

keldi. Katta magistral yo’l yaqinida dala ishlarini bajarayotgan 

ekskavatorchi bomba ‖skladi‖ ga duch keladi. Bu ham o’sha urush 

yillari ortga chekinayotib, yo’l-yo’lakay yashirib qo’yilgan dushman 

bombalari edi. Nima qilmoq kerak? Yana jasoratli va bilimdon 

sapyorlarga murojaat qilinadi. Leytenat To’rayev va oddiy jangchi 

Bolta Mirzayevlar shijoat bilan ishga kirishadilar. Avvalo bir tonnaga 

yaqin og’irlikdagi bombalarni boshqa joyga ko’chirishning iloji yo’q 

edi. Shuning uchun transport harakati to’xtatildi. Stansiyadagi kishilar 

xavfsizroq joyga ko’chirildi. Atrof osoyishta bo’lgach, sapyorlar uch 

soatga yaqin bombalar atrofida o’ralashib yurdilar. Nihoyat yana bir 

dahshatli portlash ovozi eshitildi. O’z uylari va ish joylariga qaytgan 

kishilar ikkita ekskavator sig’adigan handak paydo bo’lganini o’z 

ko’zlari bilan ko’rdilar. Bu o’tgan mash’um urushdan qolgan so’nggi 

asorat edi... 

—Xavf-xatar tugadi, endi bemalol ishlashingiz mumkin,-dedi 

yuzlaridagi terni artarkan, mamnuniyat bilan Saidjon atrofdagilariga 

qarata. 

 Toshkent politexnika institutini tugatib, Sovet armiyasi saflarida 

namunali xizmat qilayotgan Saidjon To’rayevning jangovar hayotida 

bunday voqealar ko’plab sodir bo’ladi. U har bir topshiriqni jonajon 

vatan topshirig’i deya hisoblab, uni astoydil bajarishga intiladi. 

Shuning uchun ham a’lochi jangchi, bilimdon komandir, Sovet 

Armiyasi ofitserining ko’ksida qator jangovar nishonlar haqli ravishda 

o’rin olgan. Uning nomiga pioner drujinalari, kolxoz va sovxoz 

mehnatkashlaridan kelayotgan minnatdorchilik maktublari qismimizga 

shon –shuhrat keltirmoqda. Buxoroliklar shaxsan Kogon rayonidagi 

Kalinin nomli kolxozda istiqomat qilayotgan uning ota-onasi 

o’zlarining jasur farzandlari bilan har qancha faxrlansalar arziydi.
1
 

E.Z.Fidelev 

2-qism komandiri 

 

PAXTAOBODDAN CHIQQAN QAHRAMON 

 

1.Farg’onadan xat 

 «Hurmatli redaksiya! Men Farg’ona oblasti, Leningrad 

rayonidagi Uchko’prik qishlog’ida istiqomat qilaman. Huzurimga tez-

tez quroldosh do’stlarim kelib turishadi. Ana shunday jangovar 

do’stlarimdan biri-buxorolik Turdi Sharopovdir. U kishi hozir 

G’ijduvon rayonidagi «Paxtaobod» kolxozida yashaydi. Men « o’ldi» 

ga chiqargan jasur va qo’rqmas, razvedkachilar bo’linmasi komandiri, 

uchala «Shuhrat» ordeni kavaleri Turdi Sharopov bilan 27 yildan 

so’ng qayta uchrashdim. Farg’ona yeridagi bu uchrashuv hamon 

yuragimni to’lqinlantirib keladi. Bu kishining hayot yo’li g’oyatda 

e’tiborli mashaqqat va sharaflarga to’liqdir. Bu haqida men to’la 

kafolat bera olaman. 

 Aziz do’stlar! Gazetangizda Turdi Sharopov to’g’risida 

material yoritsangiz. Buxoroliklar o’zlarining yana bir fidokor 

                                                 
1
 Buxoro haqiqati.-1975.-15-oktabr 



64 

 

farzadlari jasorati bilan oshna bo’lsalar, nur ustiga nur bo’lardi. 

Hurmat va ehtirom ila: Abdulla Otaxonov. Jangovar Qizil bayroq 

va Bog’dan Xmelnitskiy ordenli 74-Kiyev-Dunay o’qchi 

diviziyasining sobiq razvedka komandiri». 

 Sobiq razvedkachining o’limidan atigi bir oy oldin yozilgan bu 

xati bizni yo’lga chorladi. G’ijduvon «Paxtaobod» avtobusi tekis 

yo’lda yeldek uchadi. Ufqlarga tutashgan dalalarga nigoh 

tashlarkanman, hayolimda bo’lajak qahramonim gavdalanadi. Nahotki 

shunday shuhratli kishini haligacha hech kim bilmaydi. Bizni chekka 

sochlari oqargan, o’rta bo’yli, ko’z atroflarida yakkam-dukkam ajinlar 

toshgan kishi samimiy qarshiladi. Kelishimizning boisini 

aytganimizda Turdi akaning yuz-yuzlarida qandaydir ajablanish 

alomati paydo bo’ldi. Hiyol hayolga cho’mib, qo’llari bilan yarim 

yog’och o’ng oyog’ini ‖to’g’rilab‖ qo’ygandek bo’ldi. 

—O’z haqimda nima ham derdim, -dedi u anchadan so’ng. 1939-yilda 

18 yoshimda harbiy xizmatni boshlab Leningradni fin bosqinchilardan 

mudofaa qilish va dushmani tor-mor etishda qatnashganman. 

Poltavadagi polk snayperlar maktabini tugatib, qisqa muddatli 

otpuskaga kelayotganimda yana urush boshlanib qoldi. Dushman bilan 

Belorussiyaning eski chegarasida ilk bor to’qnashdim. To’g’risi, 

dastlab fashistlarning texnikasi kuchli edi. Minsk himoyalaridan so’ng 

Gomelga chekindik. Shahar uchun qizg’in janglar bo’ldi. Poltava 

uchun ham oyoqda turdik.... 

 

2.Turkiston legionida 

 Inson ba’zida taqdir shamoli oqimiga bo’ysinishdan o’zga chora 

topolmaskan. 1942-yilning qahraton yanvarida Xarkov shahri 

ostonalaridagi omonsiz olishuvda Turdi Sharopov o’ng oyog’i va 

bo’ynidan yaralanadi. Bomba portlashidan hosil bo’lgan chuqurlikda 

do’stlari unga yordam ko’rsatib turganida nemislar avtomat o’qtalib 

kelib qolishadi. Tutqunlarni Kiyev yaqinidagi, undan bir necha oy 

o’tgach, Poltava oblastidagi konslagerlardan biriga olib kelishadi. 

1943-yilning fevralidan esa Rubnodagi lager asirlar ‖boshopana‖si 

bo’ladi. 

 1943-yilning bahori. Rubnodagi lagerda sarosimalik. Fashistlar 

bir tongda musulmon asirlardan 450 kishini ajratib, vagonlarga 

yuklashdi. Poyezd bir necha soatdan so’ng no’malum stansiyada 

to’xtaydi. Kechqurun har ikki asirga bir buxankadan non, sho’rva va 

toza kiyim berishadi. Ajabo, bu qanday ‖sahiylik?‖. Yirtqichlar yana 

qanaqa hiyla o’ylashdi ekan? 

—Bugundan boshlab Reyx soldatlarsiz, -dedi rangpar, o’liknamo 

nemis ofitseri yarim chala rus tilida. Sizlarning vazifangiz 

kommunistlarni yoqotish. Turkistoni esa ular tazyiqidan ozod etishdir! 

—Yo’q, kommunistlarni emas, fashistlarni yo’qotish kerak! Shunday 

deya xitob qilishdi bir necha vatanparvar. Ular shu zahotiyoq otib 

tashlandi. T.Sharopov lagerda Turkiston legioni rota komandiri, 

farg’onalik Abdulla Otaxonov boshchiligida dushmanga qarshi kurash 

yashirin tashkilot harakatda ekanligini bilib qoladi. Bu tashkilot bilan 

yaqin aloqa bog’laydi. Nemis tilini yaxshi bilgan Otaxonov batalyon 

komandirligiga ko’tariladi. Shunda u o’z ishonchini qozongan Turdi 

Sharopovni yordamchisi qilib tayinlaydi. Har ikkala qasoskorning 

qalbiga bir tuyg’u –dushmandan intiqom olish maqsadida yurgan 

jafokashlarni sovet tomoniga olib o’tish tuyg’usi mahkam o’rnashadi. 

 

3. « Bizni Qizil askar denglar...» 

 Legion Kireyevka qishlog’iga –front chizig’iga yaqin yerga 

ko’chiriladi. Batalyon komandiri Turdi Sharopov partizanlar bilan 

aloqani tiklash topshiriladi. Buyruq sharaf bilan bajariladi. Qochish 

qat’iy kelishiladi. Vatanparvarlar komandir Abdulla Otaxonov va 

Turdi Sharopovlarning ko’rsatmasiga binoan musulmon komandirlar 

o’z sheflari–har bo’linmaga nazoratchi qilib qo’yilgan nemis 

ofitserlarni ‖otboy‖dan so’ng pichoqdan o’tqazishadi. Kech soat 24 da 

«osmonga qizil raketa otiladi. «Partizanlar bostirib kelishdi, trevoga! » 

degan buyruq eshitiladi. Legion oyoqqa turadi. «Reyx soldatlari» 

qurol-yarog’larini mashinalarga ortib, kichik daryo ko’prigidan 

o’tishadi va uni portlatishadi. Ana shunda Turdi Sharopov qat’iylik 

bilan harakat qilib, legion bilan birga ko’prikdan o’tgan to’rt nemis 

ofitserini shaxsan o’zi otib tashlaydi.... 

Oldindan ogohlantirilgan sovet soldatlari tong paytida Turkiston 

legionidagi 700 qochoq, ko’p miqdordagi jangovar texnikani 

mamnunlik bilan kutib olishadi. Do’stlar, kiyimimizga e’tibor 

bermang. Biz hech qachon dushman bo’lmaganmiz. Safingizga 

qo’shib, bizni qizil askar deya hisoblanglar, -derdi ko’zda shodlik 

yoshlari bilan sobiq asirlar. Biz vijdon oldida javob berib, 

gunohimizni qon bilan bo’lsada, yuvishga tayyormiz... » 

4.Razvedkada 

 ....Chernigov shahri uchun bo’lgan jangda legionchilarning 

taktikasi diviziya qo’mondoni, general mayor Kazaryanki, polk 

komandirlari podpolkovniklar Novikov, Gizzatullin va boshqa 

ofitserlarizmizni mamnun etdi. Ular dushman ustiga to’ppa-to’g’ri 

nemis soldati kiyimida bostirib bordilar. Fashistlar legionchilarni 

o’zimiznikilar deya o’ylashgan bo’lsa kerak, shiddatli o’t ochilguncha 

qarshilik ko’rsatishmadi. Qatiy zarba dushmani orqaga surib tashladi. 

Chernigovga nemis kiyimidagi qasoskor sovet jangchilari birinchi 

bo’lib kiradilar. Ko’p o’tmay Abdulla Otaxonov qism razvedkachilari 

komandirligiga, Sharopov esa razvedkachi bo’linma komandirligiga 

tayinlanadi. 

—Belaya Sernovni ozod etish uchun ‖til‖ zarur edi, -deydi Turdi aka, 

bu muhim vazifa mening bo’linmamga topshirildi. Shkarovka 

qishlog’iga yashirincha joylashdik. Tongda yaqin nemis 

avtomashinasi pistirmamizga yaqinlashdi. Shiddat bilan otilib, 

mashinaga bir sidra o’q uzdim. Kabinani tashlab qochishga iltilgan 

shofyorni yer tishlatdim. Talvasaga tushgan ober leytenat kabinadan 

qo’l ko’tarib chiqdi. O’q-dori va oziq-ovqat ortilgan mashina ruliga 

o’tirib, razvedkachilarim bilan birgalikda ‖til‖ni shtabga keltirdik. 

Undan muhim ma’lumotlar olingach, shiddatli hujumga o’tildi. Belaya 

Serkov uzra ozodlik bayrog’i hilpiradi. Ana shu mardlik uchun serjant 

Sharopov III darajali «Shuhrat » ordeni bilan taqdirlanadi. 74-o’qchi 

diviziya Yugoslaviya va Ruminya territoriyalariga zafar bilan kirib, 

o’nlab shahar va qishloqlarni fashistlar asoratidan ozod qiladi. Shonli 

diviziyaning bu yurushlarida razvedkachilar g’oyatda katta rol 

o’ynaydilar. Shu tufayli jangovar quroldoshlari Davlatov, serjant 

Ibrohimov, Klimovlar bilan birgalikda rzvedkachi Turdi Sharopovning 

ko’ksidan II darajali «Shuhrat » va II darajali Ulug’ Vatan urushi 

ordenlari joy oladi. 

 Starshina Sharopov Budapesht shahri yaqinidagi Budnaya 

qishlog’ida bo’lib o’tgan bir voqeani kechagiday eslaydi. Shiddatkor 

armiyamizning polk shtabi qishloqning g’arbidagi alohida uyda 

joylashgan. Razvedkachilar bo’linmasi esa g’arb tomondan kuzatuv 

punktida turgan. Bundan xabar topgan dushman 130 kishidan iborat 

desantchilarni tashlab, polk shtabini qirib tashlamoqchi bo’lgan. O’q 

ovozi eshitilishi bilanoq 23 kishidan iborat Turdi Sharopov boshliq 

razvedkachi bo’linma shtab mudofaasida hozir bo’lib, fashistlarni 

tutday to’kkan. Mayor Orlyanskiy boshliq 3-batalyon jangchilari ham 

tezda yordamga yetib kelgan. Natijada 70 gazanda asirga olinib, 

qolganlari qirib tashlanadi. Polk komandiri Sovet Ittifoqi Qahramoni 

Nikolay Mixaylovich Novikov, shtab boshlig’i Osechkin va 

xizmatdagi radistlar omon qolishgan. Bu jasorat uchun razvedkachi 

bo’linma komandiri starshina Turdi Sharopov I darajali «Shuhrat » 

ordeniga tavsiya qilinadi. Bu haqidagi buyruqning jangchilar oldida 

polk komandiri podpolkovnik Novikovning o’zi o’qib beradi. Ammo 

bu cheksiz quvonch nihoyasiga yetmadi. U ikkinchi kuni razvedkaga 

jo’nayotgan vaqtda dushman minasiga uchrab, og’ir yaralanadi. 

Sharopovni hushsiz holda Budapeshtdagi gospitalda jo’natadilar. 

Vrachlar uning o’ng oyog’ining tizzasidan pastini butunlay kesib 

tashlaydilar. Chap ko’zini esa Dnepropetrovskdagi gospitalda 

ochishadi. Buyuk G’alaba xushxabarni shu yerda eshitadi. Avgust 

oyida esa ona qishlog’iga qaytib keldi. Kolxozda ishladi, oilali, bola-

chaqali bo’ldi.... 

 

5. «Uchinchi ordeningiz qani » 

 1973-yilning oktabrida Ukraina tuprog’ida tarixiy va hayajonli 

voqea bo’lib o’tdi. Dahshatli urush yillarida Chernigov oblast shahar 

va rayonlarini gitlerchilardan tozalashda jasorat ko’rsatgan Qizil 

Bayroq hamda Bogdan Xmelenskiy ordenli 74-Kiyev-Dunay o’qchi 

diviziyasining veteranlari harbiy komissariatning mehmoni bo’lishdi. 

Chernigov dushmandan ozod etilishining 30 yiligi munosabati bilan 

uyushtirilgan bu uchrashuvga istedodli general mayor Kazaryan, 

istefodagi polkovniklar K.Z.Gizzatulin, Sovet Ittifoqi Qahramoni 

N.M.Novikov diviziya siyosiy bo’lim boshlig’i, polkovnik Savko, 

batalyon komandiri Orlyanskiy va boshqa hurmatli kishilar qatorida 

buxorolik botir razvedkachi, Paxtaobod kolxozi traktor parki mehnat 

buxgalteri Turdi Sharopov ham taklif qilinadi. Ming o’limni yengib, 

jonajon vatanimiz tuprog’i, erk va ozodlik uchun mardona kurashgan, 

‖gunohini‖ qon bilan bilan yuvgan jasoratli razvedkachini sobiq 

polkdoshlari quchoq ochib qarshilaydilar...Xaloskor veteranlar ko’p 

shahar va qishloqlarni ziyorat etadilar. 

—Xo’sh, I darajali «Shuhrat» ordeningizni nega taqmadingiz?-so’rab 

qoladi uchrashuvlarning birida polkovnik Novikov, -yoki 

yoqotdingizmi? 

—Yo’q, olishga ulgurmaganman. 

—Nega?! 

Turdi aka so’nggi razvedka paytida uni bir umrga nogiron etgan 

dushman minasi voqeasini qayta eslatadi. Polkovnik bir muddat 

hayolga tolgach, kamgap kamtarin, ammo yuragida hamon qatiyat 

jo’sh urib turgan jasoratli jangchisi, xaloskor razvedkachisini bag’riga 

bosadi. 

—Ordeni olgansiz deb yurardik. Axir shaxsan o’zim tavsiya 

qilganman-ku bunga. Hechqisi yoq. Mardlik mangulikdir. Biz o’zimiz 

tegishli joyga tavsiyanoma yozamiz. Ordeni albatta olishingiz kerak. 

Axir Siz chinakam qahramon siz! —dedi u.
1
 

Toshpo’lat Ahmedov 

 

PORLOQ TAQDIR 

 

 Poyezd Kogon vokzaliga kelib to’xtashi zamonoq perron 

odamlar bilan liq to’ldi. Kutib oluvchilar o’z tanish –bilishlarini 

izlaydilar. Safarga otlanganlar esa tezroq poyezdan joy olish 

taradudida. Uzun bo’yli, sochlari oqargan, o’rta yoshlardagi bir kishi 

vagondan tushishi bilanoq uning atrofini do’st-u birodarlar o’rab 

olishdi. 

—Juma aka, yaxshi borib keldingizmi ? 

—Sevastopol bugungi kunda juda ham go’zal bo’lib ketgandir ? 

—Quroldosh do’stlaringiz eson-omonmi ? 

Juma aka birin-ketin berilayotgan bu savollarga qisqagina javob 

qaytarar ekan, hayajonini do’stlariga bildirmaslik uchun ko’zlarini 

ulardan olib qochardi. Shu damda u Sevastopol bo’sag’asi —Sapun-

goradagi uchrashuv taassurotlari og’ushida edi. Bir paytlar dahshatli 

janglar bo’lgan Sapungorada 267-o’qchi diviziyaning sobiq 

jangchilari yana uchrashdilar. Ular mangu olov yonayotgan yodgorlik 

oldida sukut saqlab, urushda halok bo’lgan minglab quroldosh 

do’stlarining xotiralarini esga oldilar... 

Ha, Sevastopol uchun bo’lgan janglar, xuddi Leninrad mudofaasi, 

Kursk va Stalingrad jangi, Berlin shturmi kabi muhim harbiy 

operatsiyalar sifatida Ulug’ Vatan urushi tarixiga kirgan. Shuning 

uchun ham bugungi kunda oz qolgan Sevastopol xaloskorlari haqida 

ko’plab kitoblar yozilmoqda, filmlar yaratilmoqda, ularning jasorati 

                                                 
1

madh etilmoqda. Sevastopolda mardlik ko’rsatgan sobiq jangchilardan 

biri hamshahrimiz Juma Namozovdir. 

 Ko’nglini qandaydir vahima bosgan Roziya xola tuni bilan mijja 

qoqmay chiqdi. Eridan qolgan eski etikni kiyib, titilib ketgan jun 

ro’molni boshiga tashlaganicha yo’lga chiqqanida tong otishiga hali 

ancha bor edi. Xuddi bo’ri bolasidek uvillab esayotgan sovuq shamol 

uning yuzlariga igna sanchardi. Roziya xola qalin qor bosgan so’qmoq 

yo’ldan hamon olg’a odimlaydi. Shu mahal qayerdandir boyo’g’lining 

sovuq uqilashi quloqqa chalindi. Qadam bosib borayotgan ayol taqa-

tuq to’xtab qoldi. 

—Jiyanim Abdullajondan qora xat kelgan kuni ham boyo’g’lini 

sayrashini eshitib qoluvdim, —Roziya xola ana shu fikrdan qo’rqib 

ketdi. 

—Nahotki o’g’ilginam ham.... 

U bo’shashib yerga o’tirdi. Ko’zlariga halqa-halqa yosh paydo bo’ldi. 

....Roziya xola aloqa bo’limidan xursand bo’lib chiqdi. Qo’lida 

uchburchak shaklda tahlangan xat. U  o’g’lidan kelgan xatni boyaning 

o’zidagina ikki marta o’qib chiqqaniga qaramay, ko’zlarini yana 

maktubga qadadi. 

 « ....Urushdan oldin artilleriya harbiy bilim yurtida o’qiganim 

foyda berdi. Hozir tankka qarshi to’pning o’qlovchisiman. Moskva 

ostonalarida jang qilayotgan qismimiz soldatlari turli joylardan kelgan 

bo’lsalar ham, ular menga xuddi o’zimning Oqsoch qishlog’imiz 

yigitlaridek aziz bo’lib qolishdi. Ularning mardligini aytmaysizmi ?! 

Kechagi hujumning o’zidayoq qismimiz artilleriyachilari 

dushmanning o’nta yuk mashinasini va uchta tankini majaqlab 

tahlashdi. Ana shunday qahramon yigitlarimiz bor ekan, g’alaba 

albatta bizniki bo’ladi. 

 Oyijon, meni tabriklashingiz mumkin. « Jasurlik uchun » medali 

bilan mukofotlandim... ». 

Suyukli o’g’li –Jumadan kelgan bu xat urush zahmatlari tufayli tim 

qora sochlariga birdaniga oq tushgan, qaddi hiyol bukilgan, anchagina 

ozib qolgan Roziya xolaning ko’ngliga chiroq yoqdi, diliga quvvat, 

ko’ziga nur baxsh etdi. 

 Mana 17 kundan buyon 200 dan ortiq soldat kichkina orolchada –

Andreyevka qishlog’ida mudofaada turishibdi. Shimoliy Donetsk 

daryosining o’rtasidagi bu orol muhim platsdarm rolini bajarayotgani 

uchun ham nemislar qayta-qayta unga hujum qilishardi. Ammo 



70 

 

minomyotchilar bo’linmasining komandiri Juma Namozov boshliq 

jangovar muhofaza otryadi fashistlarning har bir hujumini mardlarcha 

qaytarib turardi. Vaziyat esa soat sayin murakablasha borardi. 

—O’rtoq komandir o’q-dorilar tugayapti. 

—Bor oziq-ovqat faqat bir haftaga yetadi. 

—Ikkala radioperedatchik ham ishdan chiqdi... 

O’zi juda yosh bo’lsa ham urush tashvishlari yuziga jiddiylik muhrini 

bosgan Juma Namozov ana shu masalalarni hal etishni o’ylab, bir 

nuqtaga tikilgancha sukut saqlardi. Blindajda to’plangan vzvod 

komandirlari yuz bergan vaziyat haqida o’z mulohazalarini bildirgach, 

Namozov ana shular asosida qaror qabul qildi. 

—O’q-dorini ham, oziq-ovqatni ham va hatto radioperedatchikni ham 

nemislarning o’zidan tortib olamiz. Birinchi vzvod sol tayyorlasin, 

ikkinchisi va uchinchi vzvod esa hujumga hozirlik ko’rsin.Yarim 

tunda qo’qqisdan bostirib, dushman mudofaa chizig’ini yoramiz. 

O’ljani qurol-aslaha, oziq-ovqat va asirlarni olib, tongga yaqin yana 

o’z pozitsiyamizga qaytamiz. Chunki katta hujum hali oldinda. 

 Operatsiya muvoffaqiyatli chiqdi. Subhidam payti osmonda 

birin-ketin porlagan to’rtta yashil raketa jangovar muhofaza otryadi 

yana o’z postida turganidan dalolat berdi. 

...Nihoyat mudofaaning 27–kunida Andreyevkadagi Katyusha 

qurilmalari dushmanga qarata o’q ochdi. Suvorov ordenli 267-o’qchi 

diviziyaning jangchilari urra sadolari ostida dushman istehkomlariga 

qarab hujumga o’tdilar. 4-Ukraina fronti 51-armiyasining asosiy kuchi 

Donbassni ozod etishda qaratildi. Bu jangdagi ishtiroki uchun 

bo’linma komandiri Juma Namozov Qizil Yulduz ordeni bilan 

taqdirlandi 

 Aziz o’rtoqlar, Sapungora dushmanning eng mustahkam 

istehkomidir. 17-nemis armiyasi mudofaada turgan bu pozitsiyalarda 

36 dot, 27 dzot, 1500 to’p va minomyot, 2400 ga yaqin pulemyot, 50 

dan ziyod tank bor. Sevastopol ana shunday istehkomlarning bir 

nechasi bilan o’rab olingan. Shuning uchun ham bu jang hayot-mamot 

jangi bo’ladi. 51-armiya qo’mondoni, armiya generali Y.G.Kreyzer 

soldatlarni o’z atrofiga to’plab, ularga bo’lajak jang ahamiyatini 

tushintirayotgan leytenatni tanimadi shekilli, hamrohidan so’radi: 

—Kim u gapirayotgan? 

—Diviziya siyosiy bo’limining instruktori Juma Namozov. O’zi 

O’zbekistondan, -deb javob berdi polkovnik Tolstov. 

—Gapga juda chechan ekan. Jangda ishtiroki qalay? 

—O’rtoq general mayor . Bu yigit jangda ham o’zini ko’rsatyapti. Har 

gal attakaga birinchi bo’lib boradi. 

Diviziya komandiri polkovnik Tolstovning gapi bu gal ham to’g’ri 

chiqdi. Sapungora operatsiyasi davrida Juma Namozov va boshqa 

ofitser siyosiy xodimlar jangchilarning oldingi aflarida borib 

ko’pchilikka o’rnak bo’ldilar. Bu jangda Namozov o’nga yaqin 

fashistni yer tishlatdi, granatalar irg’itib ikkita pulemyot raschotini 

gumdon etdi. 1944-yilning o’rtalarida Juma Namozov 1-Boltiq bo’yi 

fronti qo’mondonligi ixtiyoriga yuborildi. U Shaulyay, Prekuli, Libava 

kabi shaharlarni ozod etishda qatnashdi. Bir necha marta yarador 

bo’ldi, ammo jang maydonini tark etmadi. Polsha tuprog’ini fashist 

gazandalardan tozalashda mardlik namunalarini ko’rsatdi. Uning bu 

xizmatlari ikinchi Qizil Yulduz ordeni bilan taqdirlandi. 

 Urushdan keyin Juma Namozov bir muddat ofitser siyosiy xodim 

sifatida Armiya safida xizmat qildi. Ammo o’gir kontuziya va bir 

necha bor yarador bo’lgani sababli Moskva harbiy garnizoni meditsina 

komissiyasi Juma Namozovni invalidlikka chiqardi. U 1945-yilning 

dekabrida Qiziltepaga qaytib keldi. Partiya va hukumat uni qayerga 

ishga yo’llamasin, qaysi lavozimga tayinlamasin, Juma Namozov o’z 

mehnati bilan el orasida izzat-ikrom topdi. Bugungi kunda u 

respublikamizning yirik ilm maskanlaridan biri S.Orjonikedze 

nomidagi Buxoro davlat pedagogika institutining rektoridir. 

 Juma akaning farzandlari bayramlarni juda orziqib 

kutadilar.Chunki faqat bayram kunlaridagina dadalari o’z orden va 

medallarini taqadi. Hayot-mamot janglarida ko’rsatgan jasoratlari 

uchun olgan jangovar nishonlari qatorida mehnat frontidagi xizmatlari 

uchun taqdirlangan oliy nishonlar –ikkita ―Mehnat Qizil Bayroq‖ 

ordeni, ―Hurmat belgisi‖ ordeni va o’nga yaqin medallar uning 

ko’ksida porlab turadi. Ana shunday paytlarda Farida, Ra’no, Rustam 

va Nodiralar o’z dadalariga havas bilan boqadilar. Chunki ularning 

dadalari havas qilsa arzigudek porloq taqdir sohibidir.
1
 

A.Xalilov 

Jasorat 

 

 Nemis-fashistlari muqaddas tuprog’imizga xoinona bostirib 

kirganda Nurboy Norov endigina 20 bahorni qarshilagan yigit edi. U 

ko’ngillilar qatori ona-Vatan mudofaasiga otlandi. Chelyabinsk 

shahrida qisqa muddatli harbiy tayyorgarlikdan so’ng 36-o’qchi polk 

sostavida Stalingrad frontida birinchi marta jangga kirdi. Volga 

daryosi bo’ylarida quturgan dushman bilan olishdi. Jang qizigan bir 

paytda 1942-yil 10-dekabrda og’ir yaralandi. Gospitalda ancha 

davolangach, uni 1-Boltiqbo’yi fronti qismlaridan biriga yuborishdi. U 

snayperlik rotasida dushmanga qiron keltira boshladi. 

—Snayperlik o’ta ehtiyotkorlik va chaqqonlik talab qiladigan vazifa, 

— deydi Nurboy ota. Kezi kelsa yakama-yakka olishuvda ham 

qatnashardik. «Ura!» sadolari ostida dushman ustiga ham tashlanardik. 

Bir gal minalashtirilgan zonani tozalayotganimizda, 10-45 tacha 

fashist bug`doyzor ichidan biz tomonga emaklab kelayotganini ko’rib 

qoldik. Yog`dirgan o’qimizdan ularning anchasi yer tishladi. 

Qonxo’rlar g`azab bilan ustimizga tashlandilar. Qo’l jangi boshlanib 

ketdi. Shunda men ikki dushmanni otib tashladim. Otgan o’qimdan 

uchinchi gazanda ham naq oyog`im tagiga yiqildi-yu, tizzamga zaharli 

pichog`ini sanchishga ulgurdi. Yurolmay yerga o’tirib qoldim. Meni 

dala gospitaliga olib borishdi.  

 Nurboy ota Polshani dushmanlardan ozod qilishda ham 

qatnashgan. Og’ir to’qnashuvlarning birida 1944-yil 25-martda 

boshidan yaralandi. Jarohat uni ancha qiynab qo’ygan edi. Tuzalib 

chiqqach, II gruppa urush invalidi sifatida jangovar mukofotlar bilan 

jonajon qishlog`i—Ko’saravonga qaytib keldi. 

 Olovlarda toblangan bu otaxon hozir farovon hayot kechirmoqda. 

Uch o’g’il, bir qiz-u, 10 nevara u kishining atrofida parvona. Qishloq 

qariyalari pir-u badavlat bu otaxonning yoshligini eslashsa: «Yuragida 

o’ti bor yigit edi, hali ham o’sha olovligicha qolgan» deyishadi. Urush 

xotiralarini eshitgach, bunga biz ham ishonch hosil qildik.
1
 

M. Sharopov 

«Buxoro haqiqati» ning jamoatchi muxbiri 

MANGULIK QO’SHIG’I 

 

 Sovet Ittifoqi qahramoni qorako’llik Yuriy Bikov frontda mohir 

pulemyotchi sifatida dong taratgandi. Janglarda 600 dan ortiq fashistni 

yer tishlatgan bu azamat g’alaba salyuti yangrayotgan kunlarda 

dushman o’qidan halok bo’ldi. Shuningdek Shoyimardon G’afforov, 

To’xta Jo’rayev, Rabbi Azimov, Olim Rahimov, Suvon Hasanov kabi 

yuzlab qorako’llik mard jangchilar ona-vatan ozodligi, kelajak avlod 

baxt-saodati yo’lida o’z jonlarini qurbon etganlar. Sariq vabo-

fashizmga qarshi olot rayoni farzandlari ham aktiv qatnashdilar. 

Yuzlab yigitlar ko’ngillilar qatorida frontga jo’nashdi. Berlin uzra 

g’alaba bayrog’i xilpiraganida, rayon mehnatkashlari o’zlarining 

g’olib va mard farzandlarini dasta-dasta gullar bilan kutib olishdi. 

Ammo frontdan qaytayotganlarni kutib olish uchun stansiyaga 

chiqqanlar orasida yum-yum yig’laganlar ham bo’lgan. Chunki qaysi 

bir o’g’lonning dadajoni, qaysi bir mushtipar onaning yakka-yu 

yagona farzandi, mana to’rtinchi bahor eshikka intizor boqqan 

kelinchaklardan birining sevimli yori frontdan qaytmadi. Birgina 

Sharq yulduzi kolxozidan frontga ketgan 450 alp qomat yigitning 150 

tasidan « qora xat » keldi...O’tgan shanba 3-may kuni Qorako’l va 

Olot rayonlarining yo’lari kesishadigan maydon kishilar bilan gavjum 

bo’ldi. Duxovoy orkestr o’sha olovli yillar marshlarini chaladi. O’z 

orden va medallarini taqib chiqqan veteranlarning qo’llarida 

guldastalar. Urush nimaligini faqat kinolarda ko’rgan, kitoblarda 

o’qigan baxtiyor o’g’il-qizlar ulardan o’z nigohlarini uzishmaydi. 

 Oblast, rayon partiya va sovet tashkilotlarining rahbarlari, urush 

qahramonlari minbarga yaqinlashganlari zahoti atrof suv quygandek 

jimib qoldi. Qorako’l va Olot rayonidan 1941-1945-yillarda urushga 

borib, mardlarcha halok bo’lgan jangchilar xotirasiga o’rnatilgan 

yodgorlik ochilishiga bag’ishlangan miting ochiq deb e’lon qilindi. 

Qorako’l rayon partiya komitetining birinchi sekretari S.Jo’rayev va 

Olot rayon partiya komitetining birinchi sekretari X.Husanovlar ikkala 

rayon mehnatkashlarining Ulug’ Vatan urushidagi ishtiroki, ularning 

Buyuk G’alabaga qo’shgan hissalari haqida gapirdilar. Vatan urushi 

qatnashchisi, ikki « Shuhrat » ordeni kavaleri, Qorako’l rayonidan 

Ko’klam Shodmonov urush veterani, Olot rayonidan maktab direktori 

Olim Choriyev, Qorako’l rayonidagi Yuriy Bikov nomli maktab 

o’qituvchisi Rustam Ochilov, Olot rayonidagi Sharq yulduzi 

kolxozining ilg’or sut sog’uvchisi Dilorom Rahmatova va boshqalar 

so’zga chiqib to’planganlarni Buyuk G’alabaning 30 yilligi bilan 

tabrikladilar hamda urushda halok bo’lgan jangchilarga yodgorlik 

o’rnatilayotgani ular xotirasini abadiylashtirish borasida qutlug’ ish 

ekanligini qayd etdilar. Oblast harbiy komissari, polkovnik J.Azimov 

bir gruppa urush veteranlariga « 1941-1945-yillarda Ulug’ Vatan 

urushidagi g’alabaning o’ttiz yilligi » yubiley medallarini va SSSR 

mudofaa minstiri, Sovet Ittifoqi marshali A.A.Grechkonining 

tabriknomasini topshirdi. Mitingda O’zbekiston KP oblast 

komitetining sekretari H.N.Mo’minov nutq so’zladi. Miting tugagach 

oblast ijroiya komitetining raisi Sh.K.Xayrullayev to’planganlarning 

gulduros qarsaklari ostida yodgorlik oldidagi qizil lentani kesadi. 

Sovet Ittifoqi Qahramonlari Azimjon Rahimov, Kamol Jamolov, 

uchala « Shuhrat » ordenlari kavaleri No’mon Sharipovlar yodgorlik 

supasidagi magulik olovini yoqishadi. Yodgorlik ustidagi oq choyshab 

tushiriladi. Yuksak shohsupa ustida yelkasiga avtomat osgan soldat va 

Vatan timsoli bo’lgan ona haykallari namoyon bo’ladi. Shundan keyin 

oblast, rayon partiya va sovet tashkilotlarining rahbarlari, urush 

veteranalari, kolxozchilar, maktab o’quvchilari yodgorlik ostida 

gulchambarlar qo’yishadi. 

 Tantanali marosim tugadi. Ammo yodgorlikni ziyorat qilayotgan 

kishilar oqimining keti uzilmaydi. Haykaltaroshlardan V.Protkov va 

A.Morozovlarning monumental asarlari quyosh nurida yaraqlaydi. Bu 

haykal urushda jonini fido qilgan qorako’llik va olotlik jangchilar 

xotirasining mangulikka dahldorligidan guvohlik beradi.
1
 

A.Halilov 

«Buxoro haqiqati»ning maxsus muxbiri 

 

BERLIN KO’CHALARIDA JANG 

 

 1945-yilning bahor fasli. 28, 29 va 30-aprelda Berlin 

ko’chalarida shiddatli janglar bo’ldi. 1-Ukraina, 1 va 2-Belorussiya 

frontlarining qo’shinlari shaharni hamma tomondan qurshab temir 

halqa ichiga olganlar. Qudratli tanklar, artilleriya va minomyotlar 

hamda pulemyotlarimizdan otilayotgan o’qlar sadosidan yer-u ko’k 

larzada. Fashistlar uyasi Berlin o’n to’rt kundan beri iskanjada. Lekin 

gitlerchilar osonlikcha jon bermayaptilar. Ular jon talvasasida har bir 

uy, har bir kvartalni mustahkam istehkomga aylantirib, bizga qarshi 

o’q uzmoqda. Ammo endigina bu urinish foydasiz. Yaxshisi g’olib 

sovet jangchilari oldida fashistlar tiz cho’kmog’i kerak. Biz ishg’ol 

etgan ko’chalarda qo’l ko’tarib taslim bo’lgan asir gitlerchilar ko’k 

shinellarini shalviratib, boshlarini quyi solgan holda avtomatchi 

soldatlarimiz nazorati ostida bormoqda. Ularning ba’zilari ―Gitler 

kaput‖ deb takror-takror javraydi. Mana asirlardan biri engashib, 

yerdan bir katta toshni oldida, yo’l chetidagi hashamatli uy derazasiga 

qarab otdi. Deraza oynalari chil-parchin bo’lib ketdi. 

—Nega bunday qilding? —so’radi soqchi. 

—Bu uyda, -dedi asir, gitlerchi general Fon Ilgen turar edi. U qonli 

urush boshlagan kishilardan bo’lib, fyurer nomidan ish yurgizdi, 

bizlarni shu holga tushirdi… 

—Hozir u bormi? 

—Nayn general kaput 

—Kaput bo’lgan bo’lsa yaxshi bo’libti, yur tezroq, yura qol, dedi 

avtomatdagi soqchi 

Bahodir jangchilarimiz shiddat bilan shahar markazidagi 

Tirgarten parki rayoniga qarab hujum qilmoqdalar. Chunki markaziy 

hukumat idoralari va mash’um Reyxstag binosi ana shu yerda 

joylashgan. Begunoh xalqlar boshiga son-sanoqsiz kulfatlar solgan, 

fitna-fasot makoni bo’lgan bu binoni urush ig’vogarlaridan tozalamoq, 

xalqlarni ular zulmidan xalos qilmoq darkor. Hamma 

jangchilarimizning fikri-zikri ana shu muqaddas burchni tezroq 

bajarishga qaratilgan. Berlin ko’chalaridan birida jang qilib turib, 

vayron bo’lgan uylar yonida bir to’da nemis ayollarining qiy-chuvi, 

nola-fig’oni ustidan chiqib qoldik. Ular orasida qarilar va yosh bolalar 

ham bor. Hammalarining rangi zafaron, och-nahor bo’lsalar kerak, 

yurgani madorlari yoq. Bu manzarani batalyon komandirimiz 

gvardiyachi kapitan Sergey Matveyevich Novikov ko’rib, ularga non, 

suv berishni buyurdi. Xotin-xalachlar soldatlarimiz qo’lidan non-suvni 

minatdorchilik bilan oldilar. Shu payt avtomatchi qozoq yigiti-

Jamambetov buyum xaltasini ochdi-da, bir bo’lak non va ikki 

chaqmoq qandni olib devor tagida qo’lida nimjon bolasini ko’tarib 

o’tirgan ozg’in nemis ayoli yoniga bordi. 

—Ma, bu non bilan qandni yeb ol ! —dedi. 

Ayol non bilan qandni olar ekan, gunohkorlarcha yerga mayus qarab, 

« Gitler kaput » der edi. Fashist jallodlarining shafqatsizligini 

isbotlovchi yana bir mash’um voqeaning guvohi bo’ldik. Berlin 

metrosiga yaqinlashganimizda bu yerdan olamon gurullab qochib 

chiqmoqda. Ma’lum bo’lishicha fashistlar sovet jangchilarining yo’lini 

to’sib qolish maqsadida metroga kanal suvini oqizganlar. Vahshiylar 

hatto metroda bir necha kundan buyon najot istab yotgan xotin, 

bolalari, ota-onalarini ham ayamaganlar. Sapyorlarimiz kanaldan 

metroga oqayotgan suvni bog’lab falokat oldini oldilar. Reyxstag 

tomon jang-u jadal qizib ketdi. Jangchilarimiz ko’zida nafrat va qasos 

o’ti yonadi. Bu qasos hissi ularni zafar sari olg’a boshlardi. Ko’z 

oldimizda urushning o’z Vatanimizdagi dahshatli kunlari namoyon 

bo’ldi. Moskva, Stalingrad ostonalaridagi qonli janglar, Leningrad 

blokadasi, Voronej, Belgorod, Xarkov, Kiyev, Sumi, butun Ukraina, 

Belorussiya yerlari gitlerchi bosqinchilarning vahshiyliklari, 

yondirilgan shahar va qishloqlar, tiriklayin suvga, o’tga tashlangan, 

yerga ko’milgan, dorga osilgan begunoh ayollar, chollar, go’daklar, 

tul qolgan xotinlar, yetim-yesirlar... 

 Bu jinoyatlarning hammasi qasos talab etardi. 30-aprel kuni 

g’olib sovet jangchilari Reyxstag ustiga g’alaba bayrog’ini tikladilar. 

2-mayda Berlin tamoman taslim bo’ldi.
1
 

G’ulom Kenjayev 

Ulug’ Vatan urushi qatnashchisi  

 

BELORUS ENSIKLOPEDIYASI BUXOROLIK JANGCHI 

HAQIDA 

 

 Yaqinda Belorus Sovet ensiklopediyasining 11-tomi nashrdan 

chiqdi. Unda Belorussiyaning ko’pgina mashhur kishilari qatori 

buxorolik sobiq jangchi Sharif Ergashevning ham nomi bor. Bu izzat-

ikromga Sh.Ergashev Belorussiya tuprog’ini nemis-fashist 

bosqinchilaridan tozalashdagi kurashlarda fidokorlik namunalarini 

ko’rsatgani uchun sazovor bo’ldi. 1943-yilning 15-oktabrida 

shturmchilar gruppasi sostavida u Loyev posyolkasi yaqinida Dnepr 

daryosini kechib o’tdi. Hujumning oldingi safida borayotgan 

Sh.Ergashev dushman okopiga granatalar irg’itdi, avtomatdan o’q 

uzib, ko’pgina gitlerchilarni yer tishlatdi. Nemislarning sarosimaga 

tushib qolganlaridan foydalangan vzvod o’z hujumini muvoffaqiyat 

bilan davom etirdi. Jang maydonida ko’rsatgan jasorati uchun 

Sh.Ergashevga Sovet Ittifoqi Qahramoni degan yuksak unvon berildi. 

Belorus xalqi hozir Romitan rayonida istiqomat qilayotgan bu jasur 

jangchining nomini hurmat bilan tilga oladi.
1
 

I.Kogan 

«Dneprovskaya pravda» gazetasining xodimi 

 

O’TYURAK KOMSOMOLLAR 

 

 Sovet kishilarining Ulug` Vatan urushida ko’rsatgan 

qahramonligi, fashizm ustidan qozonilgan g`alabasi, shonli armiyamiz 

shuhrati aslo unutilmaydi, bugungi va kelajak avlod ularni hamisha 

eslaydi. Ota-bobolarimiz ko’rsatgan jasorat biz, yoshlar uchun katta 

maktab sifatida hamisha tilga olinadi. Ulug` Vatan urushining g`alaba 

bilan tugaganiga mamlakat komsomollari qo’shgan hissa juda katta. 

O’sha paytda jangchilarning asosiy qismini komsomol a`zolari tashkil 

etgan edi. Mamlakat komsomollari urushning birinchi kunlaridanoq 

ko’ngilli bo’lib frontga borganlar, qo’lga qurol olib, dushman bilan 

jang qilganlar. Bular orasida minglab buxorolik komsomollar ham bor 

edi. Urush boshlangan 1941-yilning iyun oyidayoq oblastimiz shahar 

va rayonlari komsomol komitetlariga 9 ming ariza tushgan edi. 

Komsomol a`zolari o’z arizalarida frontga borishni iltimos qilishgan. 

Bular orasida o’nlab xotin-qizlar ham bor edi. Soliha Davronova, 

Saida Ro’ziyeva, Rahima Olimova, Muazzam Omonova, Xosiyat 

Usmonova, Muhtarama Saidjonova, Salomat Sanginova, Matlab 

Muxtorovalar shu jumladandir. 1942-yil Buxoro shahridan 21 qiz o’z 

arizasi bilan jo’nab ketdi. Bular meditsina xodimlari, aloqachilar, 

o’qituvchilar va oddiy ishchilar edi. Xosiyat Usmonova frontda 

urushning oxirgacha aloqachi bo’lib ishladi. Hamshira Muxtarama 

Saidjonova yuzlab soldat va ofitserlarni jang maydonidan olib chiqqan 

buxorolik jasur qiz, komsomol yo’llanmasi bilan frontga borgan 

Solixa Davronova jang maydonlarida ko’rsatgan mardliklari uchun II 

darajali «Vatan urushi», Qizil Yulduz ordeni va medallar bilan 

mukofotlangan.U frontga batalyon komsomol tashkilotchisi bo’lib 

ishlagan. 

 Oblastimizdan Sovet Ittifoqi Qahramoni unvonini olgan 

jangchilarning ko’pchiligi frontga komsomol yo’llanmasi bilan 

borgan. G’ijduvonlik Valijon Nabiyev ana shularning biri. U Ulug’ 

Vatan urushi boshlanganda G’ijduvon rayoni komsomol komitetining 

bo’lim mudiri bo’lib ishlardi. Valijon Nabiyev urushga kirgan 1942-

yilning dastlabki kunlaridanoq qo’mondonlikning topshiriqlarini 

bajarib, yaxshi jangchi sifatida tanilgan. Shuning uchun u 

razvedkachilar bo’linmasining komandiri bo’lgan va hammasi bo’lib 

50 marta razvedkada bo’lgan. Valijon Nabiyev Dnepr daryosidan 

o’tish uchun bo’lgan janglarda mardlik ko’rsatgani uchun Sovet 

Ittifoqi Qahramoni unvonini olishga sazovor bo’ldi. Komsomol 

yo’llanmasi bilan frontga borgan buxorolik Azimjon Rahimov, 

qorako’llik Yuriy Bikov va boshqalar komsomolga xos mardlik bilan 

jang qildilar. Vatanimizni dushmandan ozod qilishga katta hissa 

qo’shdilar. Shuning uchun ularga Sovet Ittifoqining Qahramoni 

unvoni berildi. 

 Urush yillari komsomollari ana shunday jasorat ko’rsatishgan.Bu 

biz uchun hozirgi avlod yoshlari uchun namuna bo’la oladi.
1
 

M.Mavlonova 

Buxoro Davlat pedagogika instituti studenti 

 

FARMON TO’PCHI 

 

 Urush tugaganiga 32 yil bo’lgan bo’lsada, lekin uning jarohatdari 

Farmon Omonovning qalbida hamon saqlanmoqda... 1942-yil. 

Dushman mamlakatimizda anchagina joyni vayronaga aylantirgan. 

Ana shunday bir paytda Farmon ham Vatan himoyasiga jo’nash uchun 

G’ijduvon rayon harbiy komissariatiga bir necha bor murojaat qildi. 

Komissariatda unga hali sen yoshsan deb rad javobini berishdi. U yana 

murojaat qildi. Yuragida dushmanga bo’lgan nafrati oshgan 17 yashar 

bu yigit ko’ngillilar qatori kuzda frontga yo’l oldi. 

 Farmon Omonov Kiyevda qisqa tayyorgarlikdan o’tgach to’g’ri 

front liniyasiga tushdi. U 11-Belorussiya frontida 21-o’qchi 

diviziyaning 57-artilleriya polkida navodchik bo’lib xizmat qildi. 

Yosh yigit janglarda jasorat ko’rsatdi. Ayniqsa Vitebsk ostonalarida 

bo’lgan jangda u o’zbek yigitining haqiqiy mardligini mamoyish etdi. 

O’z jangovar safdoshlari yordamida 5 ta nemis tankini yer bilan 

yakson qildi. Qattiq va shiddatli bu jangda u jarohatlandi. Jangchilar 

uni gospitalga jo’natishdi. Tez orada tuzalib chiqqan Farmon to’pchi 

Vatanimizni nemis gazandalaridan tozalashda davom etdi. Litva, 

Latviya, Ukraina, Polsha, Chexoslovakiya yerlarini dushmandan ozod 

etish uchun bo’lgan janglarda ham haqiqiy matonat namunalarini 

ko’rsatdi. Urushda har tomonlama chiniqqan o’zbek yigiti Reyxstagni 

shturm qilishda ishtirok etib, buyuk g`alabani Berlinda nishonladi. 

 1946-yilda u o’z ona yurtiga qaytdi. Ko’kragida «Jasorat uchun», 

«Jangovar xizmatlari uchun» medallari porlab turibdi. Urushdan 

g`alaba bilan qaytgan oddiy dehqon o’g`li tez orada traktorchilik 

kasbini egallab, kolxozda ishlay boshladi. Chigit ekdi, g’o’za qator 

oralariga ishlov berdi. Yil sayin paxtadan mo’l hosil yaratilishiga 

o’zining hissasini qo’shdi. Dalada ham frontdagidek mehnat qildi.  

 Mana, 30 yildirki, u sevimli kasbi traktorchilikni ulug`lab 

kelmoqda. Farmon Omonovning farzandlari ham otasi bilan yonma-

yon kolxozda ishlashadi. Farmon aka kolxozdagi S. Ayniy nomli, Ibn 

Sino nomli maktab o’quvchilari huzurida tez-tez bo’ladi. Sobiq 

jangchi ilg`or mexanizator o’quvchilarga olovli yillar xotiralaridan, 

mehnat muvaffaqiyatlaridan so’zlab beradi.
1
 

D.Bahromov 

G’ijduvon rayoni. 

 

OTA-O’G’IL VATAN UCHUN JANG QILDILAR 

 

 Ulug’  Vatan urushi boshlanganida Iban Farmonov 17 yoshda 

edi. U o’z tengdoshlari kabi urushga borib nemis-fashist 

bosqinchilarni tuprog’imizdan daf qilishga qatnashmoqchi edi. 

O’shanda hech kim urush bu qadar cho’zilishini hayoliga 

keltirmagandi. Ammo urush ancha cho’zildi. Cho’ponlar birin-ketin 

yurt himoyasiga otlanishdi. Ko’plar qaytib kelmadi. 1943-yil avgust 

oyida Iban peshqadam cho’pon, otasi Farmon Hotamovni 

gitlerchilarga qarshi jangga kuzatib qoldi. Endi sen bosh cho’ponson. 

Faqat o’zingning og’aringni emas, balki menikiga ham ko’z-quloq 

bo’lib turasan. Seni ham urushga olib ketmasalar, deyman,-dedi 

hayrlashayotib ota. Kel, yaxshisi birga jangga otlanaylik. 

Dushmanlarni tezroq yakson qilamiz. Iban otasidan kelgan birinchi 

xatni o’qishga ulgurmadi. Oradan ikki hafta o’tar-o’tmas uni ham 

frontga kuzatib qoldilar. Iban Belarussiyani ozod qilishda ishtirok etdi. 

Boshqa katta operatsiyalarda ham qatnashdi. Jangni Berlin yaqinidagi 

shaharchalardan birida nihoyasiga yetqazdi. U II Belarussiya frontida 

otasi iblislarga qarshi jang qilganligini bilmasdi. Sapyor Farmon 

Hotamov mard jangchi edi. U yarador bo’lgandan keyin, 1945-yil 

yanvar oyida uyiga qaytdi. Iban Farmonovning ko’ksiga esa «Qizil 

Yulduz», III darajali «Shuhrat» ordenlari va «Jangovar xizmatlari 

uchun» medali bezadi. Ular yana yagona maqsad yo’lida mehnat qila 

boshladilar. 40 yildan beri Farmon Hotamov endilikda pensiya 

gashtini surmoqda. Ammo u bir daqiqa ham bo’sh tura olmaydi. Uni 

ba’zan o’g’lining otarida, ba’zan sovxoz markazida uchratasiz. 

Konimex rayonidagi Shofirkon sovxozida uning o’g’li ham eng 

peshqadam cho’ponlardan biri sanaladi.
1
 

G.Yastrebov 

 

SADOQAT 

 

 Ko’klam o’z sepini yoza boshladi. Zarmanog` qishlog`ida katta 

chorbog`ning dov-daraxtlari ham gulga burkandi. Ariq bo’ylarida o’t 

o’lanlar sabza urdi. Dalada ish qizib ketdi. Ana shunday xushhavo 

bahor oqshomlarining birida zarmanog`liklar Nor bobo xonadoniga 

to’plandilar. Ular turmush qurayotgan Maxfirat bilan G’afurni nikoh 

to’yi bilan qutladilar, ikki yoshga ahillik, baxt tiladilar. Keksalar 

«qo’sha qaringlar» deb yuzlariga fotiha tortishdi.  

 Dolzarb paytlar edi. Vaqt g`animat. Dalalarda yumush qaynaydi. 

Buning ustiga aksariyat ishlar qo’lda bajariladi. Shunday damda qo’l 

qovushtirib o’tirib bo’larmidi?! Ikki yosh to’yning ertasigayoq o’zlari 

yashab turgan Buxoro rayonidagi Menjinskiy nomli kolxozi dalasida 

ishlay boshladilar. To’ng`ich farzandlari Zubayda dunyoga kelib oila 

bag`ri to’ldi, quvonchi yanada ortdi. Ular chindan ham baxtiyor edilar. 

Lekin... mamlakatimizga fashistlar xiyonatkorona bostirib kirdilar. 

Urush bu oila quvonchini ham chil-parchin qilib tashladi. Maxfirat 

ayaning xuddi kechagidek yodida: G’afur hali tong oqarmay yo’lga 

hozirlik ko’ra boshladi. Xotini safar xaltasiga joylagan yegulikning bir 

qismini dasturxonga qo’ydi. 

— Menga shu yog`i ham bo’ladi, — dedi u hazil ohangda. Keyin 

garchi nima gapligini tushunmasa ham bir joyda javdirab turgan 

Zubaydaga ko’zi tushib ovozi xiyol qaltirab chiqdi. — Bolalarni 

zoriqtirma. Endi o’zing ham ona, ham otasan. Maxfiratning ko’ziga 

yosh quyilib keldi. Xo’ngrab yubormaslik uchun uyni yig`ishtirisha 

boshladi. Qo’y, xafa bo’lma, —tasalli berdi eri. Hali bu kunlar ham 

o’tib ketadi. Qarindosh-urug`lar, hamqishloqlar G’afurni kuzatgani 

chiqdilar. Maxfirat ham erini poyezdgacha kuzatmoqchi edi. Lekin 

G’afur ko’nmadi. «Sen qolaver, go’daklarni, o’zingni o’ylasangchi, —

dedi. Keyin hazillashdi: «Baribir frontgacha borolmaysan-ku!..» Ular 

xayrlashdilar. Hali hayot, visol zavqiga tashna juvon endigina «tili 

chiqqan» qizaloq va 9 oylik Shukrullo bilan qoldi. 

  Yigitlarning deyarli hammasi frontga ketgan. Xo’jalik 

yumushlari keksalar, ayollar zimmasida. Yetar-yetmaslik. Turmush 

sharoiti og`ir Maxfirat ham nuridiydalariga qaradi, ham dalada ishladi. 

Erta tongda ketib yarim oqshom uyga qaytdi. Mehnat bilan ovundi. 

Yolg`izlikni biroz unutdi. Onda-sonda eridan keladigan uchburchak 

xatlar bir dunyo quvonch, umid bag`ishlardi. G’afur birinchi xatini 

Stalingrad ostonalaridagi janggohlardan yo’lladi. Qolgan maktublari 

Kursk oblastidan keldi. Keyin xat kelmay qo’ydi. «Nima bo’ldiykin?.. 

Nahotki...» Hayoliga nogahon ko’lanka tashlagan dahshatli fikrlardan 

juvonning ich-eti muzlab ketardi. Keyin darhol o’zini qo’lga olardi: 

Yo’q u tirik...» Bir kuni qaynakasi Yormuhammadni harbiy 

komissariatga chaqirishdi. Yoshi o’tgani uchun uni frontga 

olishmagandi. «Qishloqda yigitlar ham qolmadi hisob. Urushga 

jo’natishsa kerakda», o’yladi betob yotgan Maxfirat. Lekin 

Yormuhammadga harbiy komissariatda qora xat tutqazishdi: «Oddiy 

jangchi G’afur Norov Dnepr daryosidan kechib o’tish janglarida 

jasorat ko’rsatib, mardlarcha halok bo’ldi...» Yormuhammad so’nggi 

jumlalarni o’qiyolmadi. Hayolida daf`atan ukasining qiyofasi 

gavdalanib, ko’z oldi qorong`ulashdi... 

Maxfirat ayani judolik bir umr xomush qilib qo’ydi. Keyin 

Shukrullo ham vafot etdi. Lekin gam-qayg’u ayaning xiyol qaddini 

buksa ham, irodasini buka olmadi. G’afurini sog`ingan paytlarida 

birga kechgan baxtiyor damlarini xotirladi, taskin topdi. Eridan 

yodgor — nuridiydasi Zubaydani asrab avayladi. Qolgan umrini 

shunga bag`ishlashga ahd qildi. Aya Quyimozor suv ombori 

qurilishida ishladi. Qariyb chorak asr, pensiyaga chiqqunga qadar 

Buxoro pillakashlik fabrikasida mehnat qildi. 

Maxfirat Norova mehnatsevarligi, xushmuamolaligi bilan ajralib 

turardi, —deydi fabrika sarnax sexi boshlig`i Zayniddin Sayfiddinov. 

Hayot qiyinchiliklarini ko’p ko’rgan bu ayolning hech qachon 

noliganini, qo’l uchida ishlaganini eslolmayman. Mehnat zarbdori M. 

Norovaning fazilatlariga yoshlarimiz havas qilardi… 

Bu fazilatlar ayaning hayot yo’liga ham sayqal berdi, ayol 

sadoqati, bardosh-irodasi nimalarga qodir ekanligini ko’rsatdi. Bugun 

Maxfirat aya Zubayda ona bilan Tilla aka xonadonida izzat-ikromda. 

Kuyovi Tilla To’layev shofyor. Ayaning 3 nevarasi esa uyli-joyli. 

Zaynab, Zamira oblast kasalxonasi hamshirasi. Xayrulla ota kasbini 

ardoqlamoqda. Aya bugun baxtiyor. Uning qonli urush jarohatlagan 

qalbini ana shu baxt, farovon turmush nashidasi to’ldirib turibdi.
1
 

J.Ismoilov 

«Buxoro haqiqati» ning muxbiri 

 

O’QCHILAR KOMANDIRI 

 

 Aziz Vatanimiz boshiga og’ir kulfat tushdi. Fashist gazandalari 

tabbaruk tuprog’imizga xoinlarcha bostirib kirdi, o’shanda hamma 

qo’liga qurol olib mudofaaga ketdi. Ammo mo’ylovi endigina sabza 

urib qirchillama yigit bo’lib qolgan Samad og’ir kasallik tufayli 

to’shakda yotardi. U frontdan kelayotgan noxush xabarlarni eshitib, 

ich-ichidan kuyinar, dushmanga bo’lgan nafrati kun sayin ortardi. 

Uning kasali uzoq cho’zildi. Nihoyat u sog’aydi. Kasalxonadan 

chiqqan kuni Samad harbiy komissariatga ariza ko’tarib bordi. Ammo 

uning arizasini qaytarishdi va o’zi tug’ilib o’sgan Kollektiv kolxoziga 

ishga yuborishdi. U kolxozda buxgalter yordamchisi bo’lib ishlay 

boshladi. Ko’p o’tmay unga ham navbat keldi. U 1942-yilning 12-

martida qishloqdoshlari Shodi Ergashev, Asad Saidov, Rashid 

Rajabovlar bilan Vobkent harbiy komissariatiga kelishdi. Bu yerdan 

ular respublikamizdagi harbiy tayyorgarlik punktlariga yuborildi. 

Yanvar oyida esa, o’zbek jangchilari tushgan poyezd Ivanovo 

oblastiga qarashli Vishni-Volochok shahriga yetib keldi. Bu yerda 

Samad o’z do’stlari bilan oxirgi sinov mashqlaridan o’tdi. U shu yerda 

serjantlik kursini bitirdi. Shundan so’ng Samad 30-harakatdagi 

armiyaning Kalininsk tomonidagi 464-o’qchi polkiga yuborildi. U 

qo’liga qurol olib, Vatan himoyasiga kirdi. Hayot-mamot uchun 

bo’lgan janglarda Samad toblandi, bir necha marta yarador bo’lishiga 

qaramay dushman bilan tikkama-tikka olishib, uni yer tishlatdi. Ko’p 

o’tmay u otryadda eng epchil, mohir o’qchi sifatida tanildi. 

 Rijev shahri uchun qizg’in janglar davom etardi. Dushman 

shahar ichiga mustahkam o’rnashib olgan. Samad xizmat qilayotgan 

polkka nemislar mudofaasini yorib o’tish va chap tomondan 

kelayotgan tanklarimizga madad berib turishdek muhim topshiriq 

berilgan edi. Qattiq janglar bo’ldi. Ammo dushman shaharni bermadi. 

Ana shunday urushlardan birida Samad yaralanib Kalinin shahar 

gospitaliga tushdi. U davolanib o’z qismiga qaytdi. Bu paytda o’qchi 

polk qismlar Rijev shahriga yaqinlashib qolgan edilar. Dushman sovet 

soldatlarining qaqshatqich zarbasiga dosh bera olmay oldingi 

pozitsiyatsiyalarini tashlab chekinayotgan edi. 1943-yilning noyabr 

oylari edi — deb hikoya qiladi S. Karimov, — Havo sovuq, qor 

tizzadan keladi. Biz navbatdagi hujumga kirdik. Men otryadim bilan 

dushmanga qarab o’q otib borayotgan edim. Birdan o’rmon yaqinidagi 

nemislar blindajiga ko’zim tushib qoldi. Unga yaqinlashayotganimda 

nemis ofitseri chiqib qoldi. Uni shartta otib tashladim. Lekin 

blindajdan chiqqan ikkinchi nemis menga qarab ketma-ket o’q uzdi. 

Gursillab yerga quladim. Qor ustida 22 soat yotibman. Biznikilar 

Rijev shahrini egallab qaytayotganlarida meni qor tagidan topib 

olishgan va Gorkiy shahriga gospitalga yuborishgan. Ko’zimni ochib 

o’zimni to’shakda ko’rdim. Shu yerda 6 oy yotdim. Vrachlar meni 2 

marta operatsiya qilishdi. Gospitaldan sog`ayib chiqqach, o’z 

qismimga ketmoqchi bo’ldim. Ammo meni shahardagi samolyotsozlik 

zavodiga ishga yuborishdi. 1944-yilning oxirlarida meni uyga 

qaytarishdi. G’alaba bayramini ona qishlog`im — Mahallada katta 

shodiyonalik bilan kutib oldim. Men bilan urushga ketgan quroldosh 

do’stlarimiz qaytishmadi. Ular aziz Vatan deb jonlarini qurbon 

qilishdi. 

 Samad Karimov hozir Peshko’ rayon matlubot jamiyatida bosh 

ekonomist bo’lib ishlamoqda. Uning to’rt farzandi, oltita nevarasi bor. 

O’qchilar komandirining qalqondek ko’ksini qator medallar bezab 

turibdi.
1
 

M. Qudratov 

 

BUXORODAN PRAGAGACHA 

 

 Stalingradni ozod qilish uchun Saratovdagi komandirlar 

tayyorlash maktabining kursantlari ham yordamga kelishdi. Bular 

orasida dalmunlik Rajab aka Ismoilov ham bor edi. Ularga Millerovo 

stantsiyasi tomonidan o’tib, Stalingradni fashistlardan to’sish 

topshirilgan edi. 1943-yilning 19 noyabrida erta tong bilan sovet 

qo’shinlari fashistlarga qarshi keskin jang boshladi. To’rt kunlik 

shiddatli jangdan so’ng dushmanning 330 ming soldat va ofitseri 

qurshab olindi. Fashistlar jon-jahdlari bilan xalqani yorib o’tishga 

harakat qildilar. Biroq urunishilar behuda ketdi. 1943-yilning 2-

fevralida qattiq janglardan so’ng fashist qo’shinlari katta talafot berib 

chekinishga majbur bo’ldi. Ana shu hayot-mamot uchun bo’lgan 

janglarda to’pchi Rajab aka Ismoilov dushmanning ko’pgina 

texinikasini, o’q-dori omborlarini ishdan chiqardi. Yakkama-yakka 

jangda bir qancha fashistlarni yer tishlatdi. Bu haqida R. 

Ismoilovning` o’zi bunday hikoya qiladi:  Biz himoya qiladigan 

joydan katta asfalt yo’l o’tardi. Har ehtimolga qarshi shu joyda 

dushmanning o’tish xavfi ham yo’q emas edi. Men, leytenant 

Abdullin, oddiy soldat Basya Zenchenko uchchalamizga shu yerni 

qo’riqlash topshirilgan edi. Bizda avtomat, granata, pichoq, tankka 

qarshi otadigan qurol bor edi. Xato qilmagan ekanmiz. Tushdan so’ng 

yo’lning pastki tomonidan dushmanning bir necha mashinasi va 

soldatlari kela boshladi. Shunda komandirimiz: «Ismoilov mashinalar 

nishonga olinsin!», deb buyruq berdi. Birinchi snaryaddanoq ilgarilab 

kelayotgan mashinaning biri yondirib yuborildi. So’ngra shu zaylda 

bir necha, mashinalarni ishdan chiqardik. Fashistlar o’zlarini 

mashinalardan tashlab, avtomatdan o’t ochib, biz tomonga hamla 

qilishdi. Ularni Abdullin bilan Vasya o’qqa tutib turishdi. Dushman 

orqaga qarab chekina boshladi. Shu payt quvonganimdan «ura» deb 

qichqirib yuborganimni bilaman, nimadir katta kuch bilan yelkamdan 

                                                 
1
 Mehnat zarbdori.-1979.-27-mart 



85 

 

urib yiqitdi. Bir necha sekund ichida hushimdan ketdim. Keyin bilsam 

mina parchasi chap yelkamning etini suyagidan ajratib ketibdi.  

 Dushman o’qi komandirimizning o’ng qo’lini uchirib ketgan edi. 

Meditsina hamshiralari tez yordam ko’rsatishdi, ikki oycha gospitalda 

davolandim. O’sha kungi jasoratim uchun qo’mondonlikning tavsiyasi 

bilan «Qizil yulduz» ordeni bilan taqdirlandim.  

 R. Ismoilov Sovet Armiyasi safida 1939-yilning noyabridan 

1946-yilning oktyabriga qadar xizmat qildi. U Dneprni kechishda, 

Lvov, Kiyev, Sharqiy Prussiyani fashistlardan ozod qilishda faol 

qatnashdi. U Buyuk G’alabani Pragada kutib oldi. U 5 marta yarador 

bo’ldi. Vatanga bo’lgan muhabbat dushmanga nisbatan g`azab, 

g`alabaga bo’lgan ishonch uni hamma vaqt oyoqqa turg`azdi. Ana shu 

jang-u jadallarda ko’rsatgan mardligi va jasurligi uchun gvardiyachi 

serjant, to’pchi Rajab Ismoilov o’nlab jangovor orden va medallarga 

sazovor bo’ldi.
1
 

S. Samadov. 

 

U O’LIMLARNI DOG’DA QOLDIRGAN 

 

 Qadimiy rus shahri Voronej ostonalarida dahshatli janglar 

borardi. Shaharni himoya qilishda qatnashayotgan qo’shinlarga 

ko’makka kelgan yangi qism sostavida Buxoro rayonidan Qudrat 

Rahimov ham bor edi. U 474- o’qchi polk sostavidagi rotalarning 

birida otuvchi sifatida jangga kirdi. Qudrat Rahimovning 9 kishilik 

bo’linmasiga qo’mondonlik eng mas`uliyatli uchastkani himoya qilish 

haqida buyruq berdi. U Voronejning go’zal teatr binosi edi. Binoni 

shikastlanishdan saqlab qolish ancha mushkul... 

To’qqiz bahodirning ko’rsatgan jasorati front gazetalari hamda 

«Jangovar varaqa» larda va boshqa qismlarga ham yetib bordi. 

Hamshahrimiz ana shunday tengsiz janglarda o’n bir oy qatnashib 

dushmani vatan tuprog`idan haydashda o’z hissasini qo’shdi. 

Qo’mondonlik Qudrat Rahimovning bu jasoratlari uchun 1942 -yil 12 

-avgustda «Jasurligi uchun» medali bilan taqdirladi. Ammo jang 

qubonsiz bo’lmaydi. Rahimov qattiq janglarning birida to’qqiz 

joyidan yaralanib, murdalar orasida qolib ketdi. Jang maydonida halok 

bo’lganlarni qidiruvchi komanda askarlaridan biri xushsiz yotgan 

Qudratni zudlik bilan gospitalga jo’natishni boshlig`iga ma`lum qiladi. 

Og`ir yaralanib, ko’p qon yo’qotgan Rahimov bir necha kun 

gospitalda ham o’ziga kelmadi. Shifokorlarimiz uning hayotini saqlab 

qolish uchun qattiq kurashdilar. U gospitalda to’qqizta o’rtog’ining 

hammasi halok bo’lganini eshitdi. Bu jasurlarning hammasi o’limdan 

so’ng SSSR orden va medallari bilan taqdirlangan edilar . Lekin 

Q.Rahimov uchun ordenlardan ko’ra Voronej shahrining go’zal teatr 

binosini shikastlanmasdan saqlab qolinganini eshitish katta quvonch 

edi. 

— Dushman Voronejdan 300 kilometr narida uloqtirib tashlandi, — 

deb xotiralaydi Qudrat Rahimov. Men esa uzoq Sibirning Omsk shahri 

gospitalida uzoq davolandim... 

U tuzalgach II gruppa Vatan urushi invalidi bo’lib, yana 

Buxoroga qaytdi. Ammo hali frontlarda qattiq janglar borardi. Shu 

sababli Qudrat qishlog’iga qaytgach, qoloq brigadani boshqarishni 

Buxoro rayon «Buxoro» kolxozi pravleniyesidan iltimos qildi. 

Kishilar bilan til topdi Kecha- kunduz tinmay mehnat qildi. Ekishni 

vaqtida o’tqazib, hosilni vaqtida yig`ishtirib oldi. Hosildorlik dastlab 

16 sentner bo’lsa, keyinchalik 30-40 sentnerga ko’tarildi. 

Q.Rahimov urushdan so’ng 25 yil brigada boshlig`i bo’lib ishladi. 

Partiya va hukumatimiz sobiq jangchini mehnat frontidagi jasoratini 

ham munosib taqdirladi. Uni Mehnat Qizil Bayroq ordeni va bir necha 

medallar bilan taqdirladi. 

 Ha, o’limlarni dog`da qoldirgan Qudrat Rahimov bugun o’sha 

og`ir yillarda ko’rsatgan jasoratini ham qishloqlariga, maktab 

bolalariga maroq bilan hikoya qilib bermoqda.
1
 

J. Turdiyev 

 

 
«O’LIB TIRILGAN»LARDAN BIRI 

 
Yaqinda Buxoro rayonidagi Karl Marks nomli kolxoz a’zosi 

Ahtam aka Hamidov xonadonida quvonchli voqea ro’y berdi. Qizil 
Yulduz ordeni sobiq jangchi ko’ksiga taqildi. Rosa 30 yildan so’ng o’z 
egasini qidirib topgan orden Ahtam akani qattiq hayajonga soldi. 
Hatto ko’zlariga ham ishonmadi. Axir u Ulug’ Vatan urushi 

boshlanmasdan oldin hamqishloqlari Rajab Sharipov, Komil 
Ma`murov, Umid Toshey O’roq Po’latov va Ro’zi Cho’liyevlar bilan 
birga harbiy xizmatga jo’nagan edi. Yosh jangchi jangovar qurol-
yarog`larni endi o’rganayotganda butun mamlakatga mudxish xabar 
tarqaldi. Nemis-fashist bosqinchilari Vatanimizga xoinona bostirib 
kirishdi. Ana shunda Ahtam aka Hamidov el-yurt ozodligi uchun 
kurashayotganlar safiga qo’shildi. Qo’lda qurol bilan yov ustiga 
yurishlar qildi.U xizmat qilgan qism dastlab Ukraina, Belorussiya 
yerlaridagi tengsiz janglarda qatnashdi. Vaqtincha orqaga 
chekinishsada, ularning qalbidagi dushmanga bo’lgan g`azab va 
intihom o’ti juda kuchli edi. Xususan u Stalingrad, Kiyev uchun olib 
borilgan ozodlik janglarida fidokorlik namunalarini ko’rsatadi. 
Xususan qahramon Stalingrad shahrining har bir tuprog’i uchun 
bo’lgan shiddatli janglar kechagiday uning esida. O’sha omonsiz 
olishuvlarni u quyidagicha hikoya qiladi: «Biz traktor zavodini 
himoya qilardik. Zavodning o’ng tomonini men xizmat qilib turgan 
bo’linma jangchilari qo’riqlab turishardi. Qattiq jang shu qadar 
dahshatli ediki, dushman hujumini kuniga 8-10 marta qaytarishga 
to’g’ri kelardi. Pulemyotchi bo’lganligim tufayli zimmamdagi vazifa 
og`ir edi. Men har bir dushman hujumida o’nlab kelgindilarni yer 
tishlatardim. Biroq dushman havodan hujum qilib qoldi. Shunda 
qarshimizda portlagan bomba meni tiriklayin tuproq ostiga ko’mib 
tashladi. Bir qo’lim qattiq jarohatlandi. Og`ir kontuziya bo’lib qoldim. 
Ammo, mehribon vrachlar meni hayot bag`riga qaytardilar...» 

Axtam Hamidov bir marta o’lib tirilganlardan . U Stalingraddagi 
jasorati uchun hukumatimizning shonli ordeniga taqdim etilgan edi. 
Ammo, bu mukofot unga faqat oradan o’ttiz yil o’tgach taqdim etildi. 
Demak erk va ozodlik yo’lida kurashgan kishilarning qahramonligi 
hech qachon unitilmas ekan.

1
 

J.Turdiyev 

 

URUSHNING SO’NGGI QURBONI 

(Qabri Yevropada qolgan qorako’llik urush qahramoni Yuriy 

Bikovning hayoti, jasorati va armonlari) 

 

 Chibirdonota yaylovlaridagi cho’ponlarning bezgakka chalinib, 

og’ir betob bo’lganlari sababli qo’y-echkilar qarovsiz qoldi. Bu 

haqidagi xabarni raykom kotibidan eshitgan Mixail Andreevich 

o’rinbosarini kasalxonada qoldirib, bemorlarni ko’rgani cho’lga 

borishga qaror qildi. U tong yorishar-yorishmas qaysidir qishloqda 

o’ziga berilgan ikkita zog’ora nonni, fonendoskop, shprits va uyida 

bor uch-to’rt xil dorini titilay deb turgan eski sumkaga solib, yayov 

yo’lga chiqanida hali xotini shirin uyquda edi. Kechga tomon otarga 

yetib borgan vrach u yerdagi manzarani ko’rib, dahshatga tushdi; bir 

o’tovda eski ko’rpa-to’shaklarga o’ranib olgan besh kishi isitma va 

og`riqning zo’ridan bexush yotardi. Ular yoniga cho’kkalagan Mixail 

Andreevich juda charchaganiga qaramay zudlik bilan muolaja ishlarini 

boshlab yubordi. O’limning sovuq nafasini yuzlarida his etib yotgan 

cho’ponlar ukol va dorilar kuchidan o’zlariga kelib ko’zlarini ochdilar. 

Shundan so’ng doktor sumkasidagi zog`ora nondan bittasini olib, 

mayda bo’laklarga bo’ldi-da, bemorlarga tarqatdi. Ikki kundan buyon 

og`ziga birorta ushoq ham solmagan cho’ponlar apil-tapil non kavshay 

boshladilar. Yarim kechgacha bemorlarga qaragan Mixail Andreevich 

charchaganidan toshdek qotib uxlagan bo’lsa ham tong saxarda o’tov 

tomon kelayotgan yuk mashinasining tovushidan darrov uyg’ondi. 

— Qani turinglar, suyunchi beringlar. Urush tugadi, — mashina 

kabinasidan sakrab tushgan tuman harbiy komissari Aleksey Lavrov 

qadrdon do’sti bo’lgan vrachni quchoqlab olib, uning yuz-ko’zlariday 

beto’xtov o’pa boshladi.  

— Reyxstag olinibdi. Ana endi askarlarimiz g`alaba bilan uylariga 

qaytishadi. Barcha qorako’lliklarning faxri, sening o’g`ling — Sovet 

Ittifoqi Qahramoni Yuriy Bikov vataniga qaytadi. U qaytgan kunining 

o’ziyoq tuman markazida katta to’y qilib, Yuriyni uylantiramiz. Men 

qizim Nastenkani unga beraman... 

Bir-birini quchoqlab, o’payotgan bu ikki rus kishisining nimalar 

haqida gapirayotganini bemorlar tushunishmasa ham qandaydir 

quvonchli voqea yuz berganini anglashdi. Kasal bo’lgan cho’ponlar 

o’rniga vaqtincha podaga qarashga kelgan ikki o’zbek yigiti mashina 

bortidan tushib, ularga urush tugaganini ma`lum qilishdi. 

 

* * * 

 

 ...Oktyabr to’ntarishi yuz berganida Mixail Bikov Moskva 

universiteti tibbiyot fakultetini tugatib, endigina vrachlik faoliyatiga 

kirishgan davrlar edi. Qizil askarlar uni majburan o’z saflariga olib, 

egniga harbiy formani kiydirishdi, keyinchalik esa Petrograd 

mudofaasiga olib ketishdi. Ana shu tariqa, u 1920-yil yozigacha 

Rossiyaning turli frontlaridagi gospitallarda vrachlik qildi, zarur 

bo’lganda oddiy sanitarlardek jang maydoniga kirib, yarador 

askarlarni o’t-olov ichidan olib chiqdi. Ammo bir millat 

farzandlarining qizillar va oqlarga bo’linib, grajdanlar urushi nomini 

olgan birodarkushlik janglarida minglab askarlarning bexudaga halok 

bo’layotgan-larini, butun jahonda kommunistik inqilobni amalga 

oshirish bahonasida davlat banklariga, dehqonlar omborlariga ko’z 

olaytirgan komissarlarning bedodliklarini ko’rgan Mixail bu to’s-

to’polonlardan olis-olislarga, tinch o’lkalarga qochib ketishni maqsad 

qilib qo’ydi. Povoljedagi ocharchilik chog`ida ota-onasi, ukalari vafot 

etishdi. Buni eshitgandan so’ng g`am-anduhlardan uzoqda bo’lish 

uchun boshi oqqan tomonga ketmoqchi bo’ldi. Bu orada Frunze 

boshchiligidagi Turkiston fronti qo’shinlarining Yangi Buxoroga 

yuborilishini eshitib, ular safiga qo’shildi. Ammo Kogon temir yo’l 

stansiyasiga kelgan poyezdlarga ortilgan to’plarni va boshqa harbiy 

texnikani ko’rib, Rossiya xujum qilmaslik to’g`risida amir Said 

Olimxon bilan bitim tuzganiga qaramay qizil askarlar qadimiy 

Buxoroni shturm qilishga shaylanayotganlarini, bu yerda ham unga 

tinch-osuda hayot nasib etmasligini angladi. Shu sababli tun 

qorong’usida Chorjo’yga ketayotgan yuk poyezdiga yashirincha 

chiqib olib bo’lajak balo-qazo janglaridan qochib qoldi. Qorako’l deb 

atalgan stantsiyada poyezdan tushgan Mixail hayotining keyingi qismi 

shu hudud bilan chambarchas bog`lanishini xali bilmas edi. Chor 

ma`murlari tomonidan qurdirilgan temir yo’lning Qorako’l 

stantsiyasida asosan rus ishchilari mehnat qilardi. Ular urush 

dahshatlarini boshidan kechirgan o’z hamyurtlarini bag`rilariga bosib, 

mehr-muhabbat ko’rsatishdi. Stantsiya ishchilari uchun qurilgan 

uylardan birida yosh shifokor uchun xona ajratildi. 

 Qizil askarlar Buxoroni zabt etib, sho’ro hokimiyatini o’rnatgan 

bo’lsalar ham Qorako’lda hayot avvalgidek tinch-osuda davom etardi. 

Chunki temir yo’lning odatdagidek faoliyat ko’rsatishini ta`minlab 

turgan oddiy ishchilarga hech kimning ishi yo’q edi. To’rt-besh 

bemorni davolagan Mixail Bikov qo’li yengil shifokor sifatida nom 

chiqardi. Stantsiya boshlig’i yosh vrachning boshqa yurtlarga ketib 

qolmasligi uchun kichikkina to’y qilib, qizi Kseniyani unga nikohlab 

berdi hamda kuyovini o’z xonadoniga ko’chirdi. 

Qorako’lda ish boshlagan birinchi diplomli vrach Mixail 

Bikovning dovrug`i qishloqlarga ham tarqaldi. Har kuni stantsiyaga 

yaqin qishloqlardan bemorlar kelib, undan davolashni iltimos qila 

boshladilar. Mixail o’zbekchani, bemorlar esa ruschani bilmaganlari 

bois bir-birlarini tushunmay qiynalganlarida shu yerda o’sib-

ulg`aygan Kseniya eriga yordamga kelar edi. Vrach tez orada bunday 

ko’makdan voz kechdi, chunki qunt bilan mashq qilib, o’zbekchani 

xotinidan yaxshiroq gapiradigan bo’ldi. Mixail va Kseniya 1923- yilda 

tug`ilgan farzandlariga Yuriy deb nom qo’yishdi... 

 

* * * 

 

 ...Odatda temir yo’l yaqinida yashagan bolalar qishloqda o’sgan 

tengdoshlariga nisbatan ancha dovyurak, sho’x va pishiq bo’lishadi. 

Poyezdlar to’xtaganida vagonlardan tushgan yo’lovchilarga, 

dexqonlardan arzon-garovga olingan qandek o’riklarni, shaftoli va 

olmalarni, shirin-sharbat qovun va tarvuzlarni qimmatga sotgan 

stantsiya bolalarining cho’ntagida hamisha pul bo’lar edi. Shu sababli 

doimo po’rim kiyinib yuradigan istagan narsasini xarid qilishga qurbi 

yetadigan bu o’spirinlarga qishloq bolalari havas bilan qarashardi. 

Dastlab o’zbek sinflarida o’qigan, keyinchalik tuman markazida 

darslar rus tilida olib boriladigan KIM (Yoshlarning kommunistik 

internatsionali) maktabi tashkil etilgach, u yerga qatnay boshlagan 

Yuriy ham ancha chaqqon chiqdi. Yettinchi sinfda o’qigan chog`i 

yo’lovchilarga meva-cheva sotib, cho’ntagini pulga to’ldirgan bu 

o’spirin uyidagilarga ―Ota-bobolarim yurti — Rossiyani tomosha 

qilgani ketdim‖ degan mazmundagi xat qoldirib, stantsiyadan o’tuvchi 

poyezdda Moskvaga jo’nadi. Roppa-rosa bir oydan so’ng Qorako’lga 

qaytgan Yuriyga otasi ham, onasi ham dakki berishmadi, qaytanga 

uning mustaqil ravishda shu uzoq, joylarga borib kelganidan xursand 

bo’lishdi. ―Dada, men maktabni bitirganimdan so’ng sizdek 

doktorlikka o’qimayman. Balki Ivanovodagi manufaktura 

korxonalaridek katta to’qimachilik fabrikasida muxandis bo’laman. 

Keyin albatta Qorako’lning o’zida ana shunday fabrikani tashkil etib, 

dehqonlarimiz yetishtirgan paxtadan shu yerning o’zida gazmol 

to’qishni yo’lga qo’yaman‖. Butun mamlakatda qishloq xo’jaligini 

kollektivlashtirish bahonasida o’ziga to’q dehqonlarni quloq qilish, 

Stalin qatag`oni, qama-qamalar ayni avjiga chiqqan bir paytda bu 

o’spirinning orzusi haqiqatdan uzoq bo’lsa ham niyatining 

samimiyligidan, pokligidan ota behad xursand bo’ldi. Ammo tez orada 

boshlangan II jaxon urushi millionlar qatori Yuriyning ham orzularini 

kunpayakun etdi. 

 

* * * 

 

 1943-yilda armiyaga chaqirilgan Yuriy Bikov bir muddat 

serjantlar tayyorlash maktabida o’qidi. So’ngra 383-o’qchi 

diviziyasining 691-polki  2-pulemyot rotasi raschyot komandiri 

sifatida Qrim platsdarmini kengaytirish uchun bo’lgan janglarda 

ishtirok etdi. Gitlerchilar tomonidan kuchli tayanch nuqtalariga 

aylantirib olingan 82, 5 va 104, 3-tepaliklari, Saryov va 

Bezimyannaya  qo’rg`onlarini fashistlardan tozalashda chinakam 

jasorat ko’rsatdi: dushmanning 6 ta o’t ochish istehkomini yakson 

etib, yov uchun muhim taktik ahamiyatga ega bo’lgan hududlarni 

batalyon jangchilari egallab olishiga yordam berdi. 1943-yilning 

noyabrida Kerch shahri ostonalarida jang qilayotgan Shimoliy Kavkaz 

fronti qo’shinlari Adjim-Ushkay tosh konlari g`orlarida yashiringan 

partizanlarni nemislar qurshovidan olib chiqish operatsiyasini 

boshladi. Ana shu jangda vzvod komandiri og`ir yarador bo’ldi. 

Serjant Yuriy Bikov fashistlar o’q selini yog`dirayotgan shu taxlikali 

damda vzvodga rahbarlikni o’z zimmasiga olib, pulemyotchilari bilan 

partizanlarning g`orlardan chiqib, asosiy kuchlarga qo’shilishiga 

xavfsiz yo’l ochdi. 

 Yuriy Bikov boshchiligidagi jangchilar o’rnashib olgan tepalikni 

egallash niyatida dushman to’qqiz marta qattiq, hujumga o’tgan bo’lsa 

ham har gal pulemyotlardan otilgan shiddatli o’q yomg`iriga duch 

kelib, orqaga chekinishga majbur bo’ldi. Kunning oxiriga borib, Bikov 

vzvodida yarador bo’lmagan pulemetchi qolmadi. 300 dan ziyod 

gitlerchi yana oldinga tashlandi. Ammo 10-15 nafar yarador 

pulemyotchi birorta ham fashistning tepalikka chiqishiga yo’l 

qo’ymadi. Nemislar tepalik oldida 60 soldat va ofitserning murdasini 

qoldirib, yana chekindilar... 

 Bu jang tafsilotlar biror kishining hikoyasidan olingani yo’q. 

Ular urush davrida 500 nafardan ziyod nemis soldati va ofitserini yer 

tishlatgan qorako’llik jasur pulemyotchi Yuriy Bikovni "Sovet Ittifoqi 

Qahromoni" unvoni va "Oltin Yulduz‖ medali bilan mukofotlashni 

so’rab, Moskvaga hujjatlar yuborishgan qism komandirlarining 

taqdimnomalaridan olingan. Hayot-mamot janglari chog`ida, o’q va 

snaryadlar betinim otilayotgan paytda yozilgan bu taqdimnomalar 

mubolag`a, yolg`ondan holi bo’lgani turgan gap. Shu boisdan 1944-

yilning 16 -mayida Ittifoq Oliy Soveti Prezidiumining Farmoni bilan 

22 yoshli Yuriy Bikovga Qahramonlik unvoni berildi. 

 

* * * 

 

 Qahramonning qiska muddatli ta`tilga Qorako’lga kelgani katta 

bayramga aylandi. Shifokor Mixail Andreevichnikiga o’g`lini yuksak 

mukofot bilan qutlagani kelayotganlarning cheki bo’lmadi. Raykom 

kotibi harbiy komissar Aleksey Lavrov taklifiga ko’ra bozor 

yaqinidagi bog`da dala harbiy oshxonasida sho’rva pishirtirib, katta 

davrani tashkil etdi. Ne-ne janglarda qo’rquv nima ekanini bilmagan 

Yuriyga bu marosimda so’z berganlarida o’zini yo’qotib qo’ydi. Unga 

faxr va havas bilan qarayotgan yurtdoshlariga sof o’zbek tilida 

"Kechirasizlar, men Vatanimizga bostirib kirgan dushmanlarga qarshi 

jang qilishni bilaman, xolos. Gapga esa no’noqman‖ deya jiqqa terga 

botgan peshonasini dastro’moli bilan artdi. Butun tuman ahli shu 

gapning o’zi uchun Qahramonni uzoq olqishladi. 

 Qorako’lda qanchaki rus qizlari bo’lsa, o’sha kezlar ularni 

Bikovlar xonadoni yonida ko’rish mumkin edi. Yura ularning 

barchasini shirin gaplari bilan xursand qilsada, harbiy komissarning 

ko’hliqqina qizi Nastyaga o’zgacha mehr bilan qarashini ko’pchilik 

sezdi. Qahramonni kuyov qilishni o’zi uchun sharaf, deb bilgan 

Aleksey Lavrov ham Yura va uning otasiga niyatini ochiq-oydin aytdi: 

—Mixail Andreevich, o’g`lingiz besh yuzdan ziyod fashistga qiron 

keltirib, yigitlik burchini bajarib bo’ldi. Urushning ham ko’pi ketib, 

ozi qoldi. Agar rozi bo’lsangizlar, men rahbarlar bilan gaplashib, 

Yurani komissariatga ishga olsam-u, uni frontga boshqa yubormasak. 

Shu orada ularning Nastenka bilan to’yini ham o’tkazib olsak, 

deyman. 

—Yo’q, men hech qachon jang maydonidan birinchi bo’lib 

chiqmaganman. Hali urush tugamagan ekan, men albatta frontda 

bo’lishim kerak. G’alaba bilan qaytganimdan so’ng esa, ixtiyorim 

sizlarda, o’shanda birgalashib ajoyib to’yni o’tkazamiz. Nastenkaning 

meni kutishiga albatta ishonaman, — Yuriy qat`iy ohangda shunday 

deya otasiga savol nazari bilan qaradi. 

Farzandidan yana ajralib, uni frontga yuborish ota uchun 

qanchalik og`ir bo’lmasin Mixail Andreevich o’g`lining bu mardona 

gapini ma`qulladi. 

 

* * * 

 

 Chibirdonota yaylovidan bemor cho’ponlarni tumandagi yakka-

yu yagona mashinada Qorako’lga olib kelayotgan, urushdagi g`alaba 

daragidan bexad xursand Mixail Andreevich allaqachon bo’lajak to’y 

rejalari hakida kuyib-yonib gapirayotgan komissarning yuziga 

qarayotgan bo’lsa ham uning birorta so’zini eshitmay olisdagi o’g’lini 

o’ylar edi: "Qani endi Yura tezroq Qorako’lga kelib, tugab borayotgan 

balxi tutlar mevasidan tatib ko’rsa. Axir u tutni jondilidan sevardi‖. 

Ammo 45-yilning balxi tutlaridan tatib ko’rish II jaxon urushi 

frontlaridan qaytmagan 1972 nafar qorako’llik askar yigitlar qatori 

serjant Yuriy Bikovga ham nasib etmadi. Chunki Qahramonlik 

nishonini ro’kach qilib, urush tugamay Qorako’lda qolishni istamagan 

bu yigit Chexoslovakiya va Germaniyada fashistlar bilan bo’lgan 

daxshatli janglardan omon chiqib, G’alaba e`lon qilinganidan ikki kun 

o’tgach — 11-mayda Oder daryosi yaqinidagi kashtan gullariga 

burkangan Frankfurt shahridagi vayronalarda pisib yotgan dushman 

o’qidan halok bo’ldi. 

 Farzand dog`i Mixail Andreevich va Kseniya xolani adoi tamom 

qildi. Hech kimga ozor bermay yashagan, elga faqat naf keltirgan, 

o’zbek tuprog`ini o’ziga ikkinchi vatan deb bilgan bu qariyalar qazo 

qilgach, nafaqaga chiqqan sobiq harbiy komissar Aleksey Lavrov 

sevgilisi Yurani kuta-kuta turmushga chiqmay o’tayotgan qizi 

Nastyani olib Rossiyaga jo’nab ketdi... 

 Bugun Qorako’l shahridagi Yuriy Bikov ko’chasi, Qahramonga 

o’rnatilgan chog`gina byust va temir yo’l stantsiyasi yonidagi keksa 

balxi tut daraxtlari Vatan fidoyisi xotirasini odamlar yodiga tushirib 

turibdi. Stantsiyaga yaqin joyda qad rostlagan, bugungi kunda tuman 

dehqonlari yetishtirgan paxta tolasidan tayyorlagan maxsulotini 

jahonning turli mamlakatlariga eksport qilayotgan ―Qorako’lteks‖ 

O’zbekiston-Amerika korxonasi o’spirinligida Ivanovo 

manufakturasidek katta fabrika qurmoqchi bo’lgan Yuriy Bikov 

orzusining istiqlol davridagi ro’yobi emasmikin?! 

Abdujalil Xalilov 

O’zbekiston jurnalistlar uyushmasi a’zosi 

 

G’IJDUVONLIK  LEONARD  BOBO 

 

 Ikkinchi jahon urushi yillarida dastlab viloyatimizga ko’chirilgan 

14 ta bolalar uyida 2000 nafardan ziyod o’g`il-qiz tarbiyalangan. 

Keyinchalik bolalar uyi yana o’ntaga ko’paygan. Tarbiyalanuvchilar 

soni 3700 nafarga yetgan. O’sha tahlikali kunlarda yuzlab buxoroliklar 

jang borayotgan hududlardan diyorimizga evakuatsiya qilingan rus, 

ukrain, polyak va boshqa millat bolalarini oilasi bag`riga olgan. 

Xonadonlar oromini o’g`irlagan yovuz urush minglab go’daklar 

bolaligini o’g`irlagani ham rost. 1930-yilda tug`ilgan estoniyalik 

Leonard Eduardovich Lauk ham urush boshlanishi bilan 

O’zbekistonga kelib qolgandi. G’ijduvon tumani Yangi rabot 

qishlog`ida yashovchi Umid Turdiyev Leonardni asrab oldi. Xonadon 

bekasi Muyassarxon bolani oq yuvib, oq tarab, uni o’z farzandiday 

ko’rdi. Savob amali ortidan birin-ketin ularning farzandlari tug`ildi. 11 

yoshida o’zga bir oilaga tushib qolgan Leonard o’zbek tengdoshlari 

qatori shu qishloqdagi o’rta maktabda o’qib, savodini chiqardi. 

Hamqishloqlar uning ismini aytishga qiynalishib, Lo’na deb 

chaqirishardi. O’sha vaqtdagi ―Kommunizm’’ kolxozida brigadir 

bo’lib ishlayotgan otasi yonida mehnat qilib, dala ishlarida unga 

yordamlashdi. Urush tugagach ham u shu yurtda yashab qoldi. 

 Saksoninchi yillarda G’ijduvon tumanidagi ―Qizil iztoparlar‖ 

klubi a`zolari Leonardning ota-onasi uni izlayotgani xabarini 

keltirishganida Muyassar buvining xursandligini ko’rsangiz edi. 

"Bolaligimning bag’ri butun bo’ldi, endi armonsiz ko’z yumaman" 

deya dunyolarga sig`masdi. Leonard yurtiga ketdi. Tug`ilgan 

qishlog`i, yaqinlari bilan ko’rishib, ikki oycha Estoniyada yashadi. 

Ammo Muyassar buvining nurli chexrasi, o’n ikki nafar og`a-ini bir 

dasturxon atrofida jam bo’lib, davra qurish, o’zi yaratgan bog`-rog` 

uning ko’z oldidan ketmadi. Yig`lagan damlari bag`riga bosib katta 

qilgan o’zbek ayolining onalarcha mehri uning yuragini butkul asir 

etgandi. Ko’ngli yorishmagan Leonard ikki oygina tug`ilgan uyida 

yashay oldi, xolos. U tinchini, ko’ngil oromini O’zbekistonda deb 

bildi. Ota-onasidan kechirim so’rab, Buxoroga, Yangi rabot 

qishlog`iga qaytajagini aytganida, yaqinlari hayron qolishdi. Ammo 

uning ra`yini qaytarishmadi. Muyassar buvi uni sog`inib, bag`riga 

qaytishiga ich-ichidan ishonardi. ―Onajon‖ deb eshikdan kirib kelgan 

Leonardni ko’rganida xursandligidan ona-bola yig`lab ko’rishishdi. 

Go’yo ikki oy emas, ikki yil ketgandek har bir qishloqdoshiga xursand 

bo’lib termilardi. U o’ziga qadrdon bo’lib qolgan keng dalalar 

bag`riga otildi. Oradan yillar o’tdi. Go’dakligida o’zbek xonadoniga 

farzandlikka olingan Leonard qishloqning ola yigitlaridan bo’lib yurt 

tashvishiga yelka tutdi. Farzandlar ko’rdi, nevarali bo’ldi, sochlariga 

oq tushdi. 

—Lo’na bobo haqida so’zlab bering, deya ―Sarvari‖ MFY faoli 

Nasiba Ikromovani suhbatga tortdim. Opa u kishi haqida bilganlarini 

so’zlay ketdi: 

—Bu yurt odamlari quyoshdek mehri issiq insonlar, jannati odamlar, 

derdi rahmatli. Endi ularsiz yashay olmayman. Axir, og`ir damlarimda 

meni bag`riga olib, o’ksik ko’nglimga malham bo’lgan onajonimni 

qanday tashlab ketay? O’n ikki og`a-inimiz. Ular menga 

tug`ishganlarimdan-da ziyod mehr ko’rsatishdi. Bir ko’rpa ostida 

ulg`aydik. Ular — mening ham jigarlarim! 

Lo’na bobo kolxozda montyor bo’lib ishlar, qishloqdoshlari 

xizmatini qilarkan, ulardan haq, olmasdi. Men sizlardan qarzdorman, 

axir, deya ko’ngli allanechuk, bo’lib ketardi. Boshqa millat vakili 

bo’lsada, o’zbekona urf-odatlarga qattiq amal qilar, qo’li ko’ksida, 

keksaga ham kulib salom berardi. Ayniqsa Muyassar buvi vafot 

etganida, uning qabri ustida uzoq yig’ladi. Shu ko’yi qabristonda 

kezinar, har kuni onaning qabrini tavof etib, uning haqiga duo o’qirdi. 

 Ikki yil burun Muyassar buvining qabri oldida yangi sag`ana 

paydo bo’ldi. "Meni onamning yoniga ko’minglar", deya vasiyat 

qilgandi Lo’na bobo. Har yili Xotira va qadrlash kuni arafasida uning 

qabri gullar bilan burkanadi. Tutingan aka -ukalari, farzandlari bobo 

haqiga duo o’qishadi. "Leonard yaxshi inson edi. Hech kimning 

ko’ngliga ozor bermasdi", deya eslashadi uni qishloqdoshlari ham. 

 Yaqinda televizorda Suriyaga borib terrorchilar safiga qo’shilgan 

hamda o’z Vataniga xiyonat qilganlar haqida ko’rsatuv berildi. Onalar 

faryodi, otalar afsus-nadomati qalbimni junbushga keltirdi. 

Yigitlarning yurtga xiyonati har birimizning ko’ksimizga xanjardek 

qadallib, yurakda og`riq, uyg`otdi. Beixtiyor Lo’na boboni esladim. 

Uni Buxoro zamini onadek bag`riga olgandi. U shu tuproqqa xiyonat 

qilmadi, shu yer farzandi bo’ldi. Bog`lar barpo etdi, o’ziga haykal 

qurib ketdi, go’yo.
1
 

Shaxlo Baqoyeva 

«Buxoronoma» muxbiri 

 

FASHISTLARNI QIRGAN AKA-UKALAR 

 

 O’zbekon — «Pravda» jamoa xo’jaligining katta qishloqlaridan 

biri. Urush arafasi edi. Hamma o’z tirikchiligi, mehnat bilan band. 

Izbullayev xonadonidagi norg`ul yigitlardan biri kolxozda ishlasa 

boshqa biri o’qishda va yana biri o’qituvchilik qilardi. Biroq urush 

deyarli hamma narsani ostin-ustun qilib yubordi. Tinch hayot izdan 

chiqdi. Butun mamlakat fojialar girdobida qoldi. «Hamma — Vatan 

mudofaasiga!», «Hamma narsa front uchun!.» degan chaqiriqlar 

barchani larzaga keltirib, ona-Vatan himoyasiga da`vat etardi. Qaysi 

yuragida o’ti bor, or-nomusli, vatanparlar yigit o’z ona yerini yovning 

oyoq osti qilishga yo’l qo’yadi. El-yurtni nemis-fashist gazandalari 

hujumidan himoya qilish uchun aka-uka Izbullayevlar ham birin-ketin 

ajal maydoni — frontga otlandilar. Habibulla aka 1942 -yilning may 

oyida — yer-u osmondan o’q-olov yog`ilib turgan paytda jangga kirdi. 

Shunga qadar urush ortini mustahkamlash uchun kurashayotgan 

kishilar safida edi. Har bir tirik jonda urush paytida dastlab 

vaqtinchalik qo’rquv, hayajon bo’lishi tabiiydir. Qishloq yigiti uchun 

ham bu tuyg`u begona emasdi. Dastlab u dovdirab qoldi. 

Kutilmaganda yog`ilayotgan o’q-olovlar ta`siri yomon bo’larkan, 

o’sha kunlarning o’zida uning izidan Ubaydulla aka urushga ketdi. 

Habibulla aka Kalinin, Velikiye Luki, Tarjon shaharlarida 

pulemyotchi sifatida o’t-olov kechdi, dushman bilan qattiq olishdi. 

Biroq lashkar bexatar bo’lmas deganlaridek u Rjev shahrini ozod 

qilishda juda og`ir yaralandi. Uch-to’rt qovirg`asini oskolka parchasi 

sindirdi, vujudining bir yonini o’pirib ketganday bo’ldi. Nachora? U 

taqdirga tan berdi. Ko’z oldidan yuzlab, minglab odamlarning qoni 

daryo bo’layotgani, ular jon berayotgani ketmasdi. Kalinin, Ivanovvo 

shaharlari, Udmurdiyadagi harbiy gospitallarda davolandi. Jangdagi 

jasoratlari uchun ko’ksida II darajali Vatan urushi ordeni. «Jangovar 

                                                 
1
 Buxoronoma..-2018.-9-may 

xizmatlari uchun», «Jasurligi uchun» medallari porladi, 1944 -yilda 

esa unga o’z ona qishlog`iga qaytib kelish nasib etdi. Lekin shunda 

ham ko’p vaqt og`ir ishga yaramadi.   Uning ukasi Ubaydulla aka esa 

1-Boltiq bo’yi frontida snayper-pulemyotchisi sifatida ko’p 

shaharlarni ozod qilishda ishtirok etdi. Urush tamom bo’lganidan 

so’ng ham Ubaydulla Izbullayevni harbiy xizmatga saqlab qolishdi. 

Ular urush vayron etgan shahar va qishloqlarni tozalash, tartibga 

keltirishda qatnashdilar. Abdulla akaning ko’rsatgan jasoratlari esa 

akalarinikidan aslo kam emas. O’qishni bitirib, o’z ona qishlog’idagi 

o’rta maktabda dars berayotgan Abdulla aka ko’ngillilar qatorida 

1943-yilning fevral oyida Sovet Armiyasi safiga chaqirildi. Ikki yil 

urushda ishtirok etgan bo’lsada, uning ko’rsatgan jasoratlari 

beqiyosdir. Abdulla aka Kursk, Belgorod, Lvov, Varshava, Broslav, 

Praga shaharlarini nemis-fashist gazandalaridan ozod etishda 

qatnashdi. Dnepr daryosidan kechib o’tish, Pragani ozod etish, 

Berlinni ishg`ol qilishda ko’rsatgan jasoratlari uchun ikki marta ―Qizil 

Yulduz‖ ordeni bilan taqdirlandi. Urush tugab Vataniga qaytgach, 

juda ko’p yillar Xamza nomli, Gagarin nomli maktablarda direktor, 

ilmiy bo’lim mudiri bo’lib ishladi. 1964 -yilda unga O’zbekiston SSR 

xalq maorifi a`lochisi degan nom berildi. G’alabaning 40 yilligi 

nishonlanayotgan kunlar edi. Yana bir quvonchli xushxabar Abdulla 

aka qalbini his-hayajonlarga to’ldirdi. Unga II darajali Vatan urushi 

ordeni topshirildi. 1-Ukraina frontining 60-armiyasi, 70-gvardiyachi 

dviziyasining 203-polkida pulemyotchi bo’lib xizmat qilgan Abdulla 

Izbullayevning urushda ko’rsatgan jasoratlari, maktab-maorif 

sistemasidagi xizmatlari inobatga olindi. U nafaqat O’zbekon 

qishlog`i, balki rayondagi hurmatli kishilardan biri sanaladi. U haqida 

vaqtli matbuot nashrlarida juda ko’p maqolalar berilgan. Abdulla aka 

hozir pensiyada, qarilik gashtini suryapti. Uning 4 farzandi, 15 

nabirasi bor. Akalari Habibulla va Ubaydullalar ham u bilan yonma-

yon yashaydilar.. Habibulla aka urush jarohatlari bitgandan so’ng 

kolxozda mehnat qila boshladi. U hisobchi bo’lib ishladi. Yakka-yu 

yolgiz farzandi Xayrullani o’qitdi, o’qituvchilar safiga qo'shdi. Bugun 

nabiralari uning atrofida parvona. 

 Ubaydulla aka esa 1949-yilda armiya safidan bo’shalgandan 

so’ng Buxoro davlat pedagogika institutida sirtdan ta`lim oldi. 1986-

yilgacha Xamza nomli maktabda yosh avlodga tarix, geografiya 

fanidan dars berdi. Unga bu xizmatlari uchun 1979-yilda O’zbekiston 



98 

 

SSR xalq maorifi a`lochisi degan nom berildi. Ubaydulla aka 4 

farzandni tarbiyalab voyaga yetkazdi, ularni o’qidi. Bugungi kunda 

uning o’g`li Nurulla Izbullayev otasi va amakisi yo’lini davom ettirib, 

ular ishlagan maktabda direktorlik qilmoqda. Maktab rayondagi eng 

peshqadam o’quv yurtlaridan biri hisoblanadi. Unda tashkil etilgan 

muzeyda esa ota-bobolarning, umuman o’zbekon qishlog’ining tarixi 

o’z aksini topgan.  

 Izbullayevlarning o’g`il-qizlari, kelinlarining ko’pchiligi 

o’qituvchi. Ular hammasining mehnat staji birgalikda hisoblansa, 400 

yildan oshib ketadi. Urush ishtirokchilari Habibulla, Ubaydulla va 

Abdulla Izbullayevlar hamon tetik. Shu dorilomon kunlarga sog’-

omon yetib kelganlaridan behad mamnundirlar.
1
 

Baxshulla Rajabov 

Buxoro rayoni 

 

«QIZIL YULDUZ» EGASINI TOPDI 

 

 Ulug` Vatan urushi boshlangani haqidagi shum xabar tarqalganda 

B.A`loyev Romitan rayonidagi Makarenko nomli maktabda pedagogik 

faoliyatini endigina boshlagan edi. O’shanda savodsizlikni tugatish 

mehnatkashlar farzandlarini savodxon qilish muhum vazifalardan 

sanalar edi. B.A`loyev 1943-yilninig avgust oyida frontga jo’nadi. 

Smolensk uchun bo’lgan dastlabki janglardayoq qattiq yaralandi. Oka 

daryosi bo’yidagi Kaluga shahri gospitalida davolandi, so’ngra esa 

Belorussiyaning Orsha shahri uchun bo’lgan janglarda ishtirok etdi. 

Oddiy o’qchi A`loyev xizmat qilayotgan polk askarlari Belorussiya, 

Ruminiya, Vengriya shahar va qishloqlari uchun bo’lgan janglarda 

jasorat namunalarini ko’rsatdilar. Balaton ko’li bo’yida bo’lib o’tgan 

shiddatli janglar hamon uning ko’z o’ngidan ketmaydi. 

— Oddiy askar A`loyev! Bir qadam oldinga! —starshinaning bu 

buyrug`i Boboni sergak tortirdi. Dunay sohilidagi Pesht shahri uchun 

bo’lgan jangda u, starshina va yana bir jangchiham qorlikda ikki 

dushmanni asirga olgani uchun o’zini dadilroq sezdimi, «Yest» deb 

oldinga chiqdi. Yana ikki jangchi uning safiga qo’shildi. Starshina esa 

qat'iy ohangda buyurdi: — Razvedkaga! Razvedkaga chiqishning 

sababi bor edi. So’nggi jangdan qariyb o’n soat vaqt o’tgan bo’lsada, 

                                                 
1
 Buxoro haqiqati.-1991.-9-may 

dushman bitta ham o’q otmayapti. Yana bir nayrang ishlatayotganga 

o’xshar edi. Hammayoq jim-jitlik, vaziyatni bilish kerak. Ular 

to’satdan jang qilis uchun yo pisib yotishibdi, yo qochib qolgan. Buni 

aniqlash kerak edi. Mazkur vazifa Bobo va uning ikki quroldosh do’sti 

zimmasiga tushdi. Ular bu vazifani ado etishdi. Dushmanning 

taxminan qancha kuchi borligi, o’q-dori ombori qayerda 

joylashganligi aniqlandi. Biroq razvetkachilarni payqab qolgan 

dushman soqchisi avtomatdan ketma-ket o’qlar uza boshladi. Bu jang 

Bobo A`loyevning jangovar faoliyatiga nuqta qo’ydi. Unda og`ir 

yaralangan oddiy askar Vengriyaning Seged shahri, so’ngra 

Ruminiyaning Fakshan shahridagi gospitallarda uzoq davolandi. 

Natija shu bo’ldiki, komissiya uni jang qilishga yaroqsiz, deb topdi. 
 G’alaba bongi yangraganda ya`ni bu voqeadan to’rt-besh oy 

o’tgandan so’ng ham oddiy o’qchi B. A`loyev Armaniston SSR ning 
Allaverdi rayonidagi Axtala stantsiyasi gospitalida davolanayotgan 
edi. Xushxabardan qalbi quvonchga to’ldi. Oradan yillar o’tdi. 1967-
yilda uning xayoliga kelmagan quvonchli hodisa yuz berdi. Urush 
tugaganidan buyon roppa-rosa 22 yil o’tgan edi.  Harbiy komissariat 
B. A`loyevni chaqirib qolishdi. U bu chaqiriqni odatdagi uchrashuv-
suhbatlarga qatnashish bo’lsa kerak, deb o’yladi. Yo’q, u adashgan 
ekan. O’sha Balaton ko’li yonidagi Sekeshfexervar shahrida olib 
borilgan janglarda jasorat ko’rsatganligi uchun Qizil Yulduz ordeni 
bilan taqdirlangan ekan. Nihoyat mukofot o’z egasini topdi. 

 B. A`loyev esa ezgulik beiz ketmasligini yanada chuqurroq 
tushundi. U 1983-yilga qadar o’sha Makarenko nomli maktabda 
pedagogik faoliyatini davom ettirdi. O’zbek tili va adabiyoti fanidan 
dars berdi. Bu xizmatlari uchun u kishi O’zbekiston SSR da xizmat 
ko’rsatgan o’qituvchi unvoni bilan taqdirlangan. Yetmish uchinchi 
bahorni qarshilayotgan otaxon ayni kunlarda Romitan shahar 
Sovetining deputati, shahar urush va mehnat veteranlari kengashi, 
mahalla qo’mitasi rasi sifatida faoliyat ko’rsatmoqda. 
— Hech bir ro’zg`or, oila kamchiliklarsiz to’la-to’kis bo’lmaydi, —
deydi otaxon.  
—Vatannmizni ham katta bir ro’zg`or desak, xato qilmaymiz. 
Modomiki, shunday ekan, bu oilaning tinch-totuvligi, yaxshi turmushi 
uchun barcha birday jon kuydirishi lozim. So’nggi paytlarda 
mamlakatimizda turli millatlar o’rtasida ro’y berayotgan turli nizolar, 
kelishmovchiliklar g`ashimni keltiradi. Urush davrida bitta sigaretani 
15-20 kishi chekkanmiz. Bir buxanka nonni 5-10 kishi baham ko’rib 

yeganmiz. Sen u va bu millat vakili, demay do’stlarimiz yarasiga doka 
o’rnida ko’ylagimizni yirtib, bog’laganmiz. O’shalarni eslasam 
ko’zlarimdan tirqirab yosh chiqib ketadi. Nahot, urushda 
mustahkamlanib ketgan insoniylik, do'st-birodarlik, mehr-oqibat 
rishtalari endilikda shunchalik payhon qilinsa?! 

 Sobiq jangchi Bobo A’loyevning uyi Romitan shahridagi 
noma`lum askar xotirasiga o’rnatilgan yodgorlik xiyoboni yonginasida 
joylashgan. U har safar ana shu xiyobondan o’tar ekan Vatan ozodligi 
yo’lida jonini fido qilgan no’malum askar xotirasiga o’rnatilgan 
haykal va romitanlik jasur yigit, Sovet Ittifoqi Qahramoni Ernafas 
Xo’jayev byusti oldida biroz sukut saqlaydi. Urushga oy borib omon 
qaytmagan quroldoshlarini eslaydi. Bayramlarda g’alaba kunida, turli 
tadbirlarda yodgorlik poyiga gullar qo’yadi. Vatanni o’t-olovdan 
qutqarib, o’zi mangu olovga aylangan yurtdoshlari oldida ta’zim bajo 
keltiradi.

1
 

S. Beshimov 
 

URUSHNING O’CHMAS IZLARI 
 

 Urush odamlarning qalbida o’chmas dog’ qoldirib hamon ularni 
qiynab kelmoqda. Urush dahshatlari haqida gapirish qiyin. Uning 
jarohatlarini sanab tugatib bo’lmaydi. Otasiz qolgan o’g`il-qizlar, 
yorini kuta-kuta sochiga qirov qo’ygan kelinchaklar, o’g`lining 
diydoriga zor bo’lib dunyodan o’tgan onalar ming-minglab. Faqat 
bugina emas, kimlardir tug`ilgan ona qishloqlarini qaytib 
ko’risholmadi. Kimlarningdir bolalikdagi ismi, familiyasi o’zgarib 
ketdi. 
  ...Ochlik Nadyani ota-onasidan ayirdi. U o’zini bolalar uyiga 
keltirishganini tinch oqar daryoni, o’rmonlarga tutashib ketgan keng 
o’tloqlarni elas-elas biladi. Barcha bolalarga birdek mehribon, shirin 
so’z ikki tarbiyachini eslaydi. Afsus, nomlarini xotirlay olmaydi. 
Urush yillarida Ukrainadan juda ko’p bolalar, qariyalar, ayollar 
O’zbekistonga evakuatsiya qilindi. Bolalar uyida tarbiyalanayotgan 
yuzdan ortiq o’g’il-qizlarni Vobkentga keltirishdi. Shular orasida yetti 
yashar Nadya Lermontova ham bor edi. Ochlikdan sillasi qurigan bu 
kichkintoylar atrofdagilardan tortinib, hurkak nigoh bilan qarab 
qo’yardilar. Vobkentliklar ularni o’z bag`irlariga oldilar. Roza opa 
Qodirova va Mardon aka Qodirovalar Nadyani o’z farzandlaridek 

mehr bilan parvarish qila boshladilar. Nadya tez orada o’zbek tilini 
o’rganib bu yerdagi maktabga ta’lim ola boshladi. Ota-onasining 
o’zbekchalab Manzura deb chaqirishlari unga yoqardi. Yillar o’tdi. 
Nadya o’zbek yigiti Esonga turmushga chiqadi. Ulardan 2 o’g’il va bir 
qiz dunyoga keladi. Farzandlari ishlab chiqarishning turli jabhalarida 
halol mehnat qilib kun kechirishadi. Jumladan katta o’g’li Valeriy 
Navoiy elektroximiya zavodida ishlasa, 2-o’gli Sodiq quruvchilik 
sohasida, qizi Lola esa tikuvchilik bilan shug’ullanar edi. Manzura 
opa Qodirovaning o’zi 30 yildan buyon Vobkent shahridagi «Hilola» 
bolalar bog’chasida tarbiyachilik qilib kelmoqda.  

 «Ota-onamni eslay olmayman. Ularning ism-familyalari menga 
ma`lum emas, —deya xotirlaydi u, —shaharda emas, qishloqda 
yashaganmiz. Bu aniq. Kiyev, Xarkov degan nomlar xotiramda 
qolgan. Ko’p xat yozdim. Urush tugagandan buyon yozaman. Hech 
bo’lmasa, tug’ilgan qishlog`imni bir ko’rsam edi». 

 Nadya — Manzura opaning oilasi but, turmushi farovon. 
Vobkent o’z yurti, vobkentliklar o’z qarindoshlaridek bo’lib ketgan. 
Lekin, uning yuragida hali urush qoldirgan iztiroblar unutilgani yo’q. 
Hamon urush jarohatlari uni qiynaydi.  

 Urush jarohatlari... Musibatli yillar, Manzura opa bilan bir joyda 
—«Zarafshon» kolxozining Toqi do’z qishlog’ida yashovchi Ulug’ 
Vatan urushi 1-gruppa invalidi Akram bobo Ergashev qalbida ham 
o’chmas iz qoldirdi. Undan urush to’g`risida so’ragan edim, 
otaxonning yuzlari o’zgarib ketdi. Tomirlari bo’rtib chiqqan 
barmoqlarga titroq kirdi. So’qir ko’zlardan silqib yosh 
chiqdi….Akram bobo urushda oyoqlari va ikkala ko’zidan judo bo’ldi. 
Kontuziya ta`sirida u hech narsani xotirlay olmaydi. A. Ergashev 
urush boshlanganda hamqishloqlari Nozim Boboyev, Ne`mat 
To’xtayev, Siroj Mirzayev, Xodi Xojiyevlar bilan ko’ngilli bo’lib 
frontga otlandi. 1941-yil 6-sentyabrdan 1943-yil noyabr oyigacha 613-
o’qchi polk sostavida bo’lib, Ukraina fronti, Dunay bo’ylari, 
Stalingrad uchun olib borilgan janglarda qatnashdi. Og`ir 
kontuziyadan so’ng davolanib, yarim jon bilan ona-qishlog`iga qaytdi. 
Lekin urush jarohati tufayli yorug’ dunyo unga qorong’u bo’ldi. 
Yorug’ olam, ona-yurti chiroyini, odamlar. yolg`izgina o’g`lining 
chehrasini ko’rish unga nasib etmadi. Uning ko’zi bir umr ojiz bo’lib 
qoldi. Hozir otaxonning o’g`li Temirjon injener, kelini kolxozda 
ishlaydi. Nevaralari Hulkar, Hilola, Maxmud, Maqsudalarni o’zi 
erkalab, ularga dunyoga tinchlik, baxt tilaydi. Akram boboning oilasi 

but, turmushi farovon. Lekin uning yuragida ham xali urush asorati 
tugagani yo’q…Qonli urush qalblariga unutilmas jarohatlar qoldirgan. 
M. Qodirova, A. Ergasheva singari kishilar bilan suhbatlashar 
ekansan, ular dilidagi his-hayajon, kechinmalar beixtiyor senga ham 
ko’chadi, yuragingda urush olovini yoquvchilar, qurollanish 
poygasiga zo’r berayotgan kimsalarga cheksiz nafrat, qahr-g`azab 
uyg`onadi. Ona-Vatanimiz mustaqilligi, el-yurt baxt-saodati uchun 
kurashgan kishilarni e'zozlaging, ardoqlaging keladi.

1
 

D. Xalimova 
«Buxoro haqiqati »ning muxbiri 

 
DOVYURAK ALOQACHI 

 
 Ulug’ Vatan urushi boshlanganida Ibrohim Moldaviyada, 

chegara yaqinidagi 14-alohida tankchi polkda harbiy xizmatni 
o’tayotgan edi. Radist Ibrohim Karimov dushmanning dastlabki 
zarbasiga ko’ksini tutganlar safida bo’ldi. Urushning to’rtinchi 
kunidagi shiddatli janglarning birida u yaralandi. Gospitalda davolanib 
safga qaytgach, aloqachilik qila boshladi. O’q yomg`iri yog`ilib turgan 
paytlarda telefon simlari tortib, aloqani ta`minladi. 
— 1944-yilning dekabrida, — deb xotirlaydi Ibrohim Karimov, — 
men xizmat qilayotgan Lenin ordenli, ikki marta Qizil bayrog`li 15-
o’qchi diviziya Polsha territoriyasini dushmandan ozod qilish uchun 
janglar olib borardi. Biz Varshavadan 60 kilometr yuqorida, Visla 
daryosi bo’yida mustahkam platsdarmda turardik. Diviziyamiz har 
qanday sharoitda ham pozitsiyani bermasligi kerak edi. Fashistlar esa 
ko’z ochirmasdan to’pdan o’q uzishar edi. Artilleriya tayyorgarligi 
ikki soat davom etdi. Barcha turdagi qurollardan otilib yer-u ko’kni 
porox tutuni qopladi. Bunday og`ishma natijasida diviziya kuzatuv 
punkti bilan platsdarm o’rtasidagi aloqa uzilib qoldi. Biz zudlik bilan 
telefon liniyalarni ko’zdan kechirdik. Ikki kilometr uzunlikdagi liniya 
ishdan chiqqan, telefon simlari bo’lak-bo’lak bo’lib yotardi. O’q 
yomg`iri ostida qaytadan sim tortishga to’g`ri keldi. Aloqa tiklandi. 
Tezda bizga Varshavadan uchta artilleriya polkimiz yordamga keldi. 
Nemis-fashist bosqinchilari uloqtirib tashlandi. 

 Ibrohim Karimov jang qilayotgan diviziya Germaniya 
territoriyasida janglarni davom ettirdi. 1945-yilning mart oyi 
boshlarida starshiy leytenant Solomatin komandirlik qilayotgan 

aloqachilar vzvodi jangovar topshiriq oldi. Diviziya shtabi Dantsig 
yaqinidagi kichik bir qishloqqa ko’chgani uchun shtabga aloqa liniyasi 
tortishi kerak. Aloqachilar kartadan yo’lni belgilab olishdi. 
—Menda bir taklif bor, -dedi Solomatin. Hamma karta ustiga 
engashdi. U qo’lidagi qalamni egri chiziq ustidan yurgizarkan, fikrini 
davom ettirdi. Liniya mana bu yo’l bo’ylab tortilganda masofa 13 
kilometrni tashkil qiladi. Agar to’g`ri tortsak, masofa qariyb ikki 
baravar qiskaradi. Faqat bu yerda dushman bo’lishi mumkin. 
Aloqachilar liniyani tunda tortishga kelishib, tayyorgarlik ko’ra 
boshlashdi. Ular himoya kiyimlarini kiyib, tun yarmidan oqqanida 
jangovar topshiriqni bajarishga kirishdilar. Yerdan hali qor 
ko’tarilmagan. Snaryadlar portlashidan hosil bo’lgan uydim-chuqurlar 
tun qorongusida qorayib yotibdi. Aloqachilar masofaning yarmiga 
yetganda nemislarga duch kelishdi. Qorovullar ustalik bilan gumdon 
qilindi. Kazarmalarda uxlagan fashistlar esa jangchilarimizning 
sharpasidan seskanib turishdi. Yigitlarimizning otishga shay turgan 
avtomatlarini, granatalarni ko’rib ular noiloj taslim bo’lishdi. 127 
gitlerchi asir olindi, diviziya shtabi bilan tez orada aloqa o’rnatildi. 

 Jasur aloqachi I. Karimov 1945 -yil 9 -mart kuni yarador bo’lib 
Kirov shahridagi gospitalga keltirildi. U g`alabani shu yerda kutib 
oldi. Jangchining ko’ksida «Qizil Yulduz » ordeni, «Jasurligi uchun», 
«Jangovar xizmatlari uchun» medallari porlab turardi. Urush g`alaba 
bilan tamom bulgach, Ibrohim aka tinch mehnatda o’zini ko’rsatdi. 
«Hurmat belgisi» ordenli G’ijduvon paxta tozalash zavodida 
buxgalter, keyinchalik kassir bo’lib ishladi. Sobiq jangchi hozir ham 
ana shu korxonada mehnat qilmoqda.

1
 

Z. Bahodirov. 

 

FRONT XOTIRALARI 

 

 Qizil armiya safiga chaqirilgan paytlarim hali-hali esimda.  1938-

yilda 20 yoshga to’lib, sevimli qishlog’imda kolxozchi bo’lib ishlar 

edim. Sentabr oyida meni armiya safiga chaqirdilar.Yettinchi sinf 

ma’lumotim bo’lganligi uchun meni Boku shaharidagi ofitserlar 

tayyorlash bilim yurtiga o’qishga yubordilar. Bu yerda harbiy 

mahoratimni oshirdim. Lekin, biz bir gruppa o’zbek yigitlatlari bilim 

yurtini endigina bitirib, harbiy unvon olamiz deb turgan paytda 

qonxo’r fashist gazandalari mamlakatimizga hujum boshladi. Harbiy 

bilimlarni puxta egallaganligimiz tufayli urushning dastlabki kunidan 

boshlab bizni Sevastopol shahri ostonalarida dushmanga qarshi jangga 

yo’lladilar. 

 1942-yilning ayni bahor payti. Orjonikedze shahri uchun Qizil 

Armiya dahshatli janglarni boshidan kechirmoqda. Men ham 264-

polkda yana jangga kirdim. Ona-vatanga sadoqatli armiya qanchalik 

talafot ko’rmasin, Zakavkaziyani tezroq dushman qurshovidan xalos 

qilish uchun kecha-kunduz jang qildi. Urush qurbonsiz bo’lmaydi, 

deydi donolarimiz. Haqiqatdan ham qonli janglarda Qizil Armiya 

mardlarcha kurashdi. Qisman quroldosh do’stlarimiz og’ir 

jarohatlangan bo’lsa, ularning o’qi zarbasidan yuzlab hattoki, minglab 

fashistlar yer tishladi. Stalingrad shu paytlarda dushman qo’lida 

qurshovda edi. Biz komandirimiz buyrug’i bilan Stalingrad 

ostonalarida hamon dadil qadam tashlab bormoqdamiz. Tish-tirnog’i 

bilan qurollangan nemis bosqinchilarining ko’plab diviziyasi shaharni 

to’la egallab, o’ziga ‖in‖ qilib olgan. Qisqa muddatli tanafusdan so’ng 

Qizil Armiya dushmanga qarshi jangga kirdi. Biz ulug’ harbiy 

sarkardalarmiz ko’rsatmalariga amal qilib, shahar atrofini o’rab oldik. 

Qurshovda qolgan dushman katta talafot ko’rdi. Qiyinchiliklarga 

bardosh berolmagan nemis bosqinchilari taslim bo’lishga majbur 

bo’ldi. Stalingrad uchun bo’lgan qonli urush gitlerchilar 

Germaniyasining mag’lubiyati bilan yakunlandi. Armiyamiz 

Stalingradni qo’lga kiritgach, o’z g’alabasiga komil ishonch bilan 

qaradi. Kun sayin u harbiy marshlar bilan g’arbga yo’l oldi. Birin-

ketin shahar va qishloqlarlarmiz, o’rmon va yalangliklar, daryo va 

ko’llarimiz dushman qo’lidan qaytarib olindi. Xarkov, Kiyev, Lvov 

shaharlari uchun bo’lgan janglarda quroldosh do’stlarim bilan 

mardonavor qatnashib, dushman gazandalariga birin-ketin zarba bera 

boshladik. Polsha, Chexoslovakiya, Vengriya kabi mamlakatlar 

dushman qo’shinidan xalos qilindi. Biroq urushning so’nggi 

daqiqalarigacha qatnasha olmadim. Ona-Vatan tuprog’imiz 

dushmandan tozalanib, qo’shni mamlakatlar chegarasiga botirlacha 

odim qadam tashlagan paytlarimda uchinchi marta o’ng oyog’imdan 

qattiq yaralanib, qariyb bir yil gospitalda davolandim. Shu payt 

gitlerchilar Germaniyasi tor-mor keltirilib, jangchilarimiz ona 

qishloqlariga qaytayotgan payt edi. Men urush iztiroblarini ko’p 

chekdim. Lekin Ona-Vatanimiz tuprog’ini barcha quroldosh 

do’stlarim qatori himoya qilish va uni har qanday dushmandan xalos 

qilishda grajdanlik burchimni sidqidildan bajardim. Partiya va 

hukumat menning jang maydonlaridagi xizmatlarimni unutmadi. 

Oilamda olti farzandim bor. Katta o’g’lim Hayitboy o’qituvchi bo’lish 

maqsadida Toshkent oliy maktab quchog’ida tahsil ko’rmoqda. Qizim 

Dilbaroy shifokor bo’lish uchun Buxoro meditsina bilim yurtiga 

o’qiyapti. Boshqa farzandlarim ham qishloq maktablarida o’qiyapti. 

 Urush nima ekanligini biz amalda ko’rdik. Istagim shuki, bunday 

qonli voqealar hech bir mamlakatda bo’lmasin. Farzandlarimiz 

hamisha gulday ochilib, jonajon xalqimiz uchun, uning farovon yo’li 

uchun ter to’kib mehnat qilaversinlar. Doimo hayotimiz charog’on 

bo’lsin. Biz dunyoda hamisha tinchlik tarafdorimiz.
1
 

Jumaqul Navro’zov 

Ulug’ Vatan urushi qatnashchisi, pensioner 

 

BUXORODAN BERLINGACHA 

 

 Fashist gazandalari Stalingrad ostonalarida iskanjaga olingan 

davrda Sharif endigina 10-sinfni tugatgan edi. U o’z xohishi bilan 

frontga jo’natishlarini so’rab, ariza yozdi. Nihoyat bu talabi qondirilib, 

1942 -yil dekabrda frontga yo’l oldi. Dastlab, Penza ostonalarida 

harbiy tayyorgarlikdan o’tdi. 1943 -yildan boshlab jang harakatlarida 

aktiv ishtirok etdi. 1943 -yil yozida urushning eng qaynoq rayoni 

Kursk yonidagi janglarda Sharif aka xizmat qilgan 11-gvardiyachi 

tank korpusi ayniqsa jasorat ko’rsatdi. Sovet jangchilari dushmanning 

kuchli o’q yomg`irini pisand qilmay, uning barcha hamlalarini 

matonat bilan qaytardilar. Dushmanga qaqshatgich zarba berildi. 

Tankchilarimiz Dnestr daryosidan o’tib Toporovka qishlog`ini 

egalladilar. Ular bu yerda dushman olib ketish uchun to’plangan juda 

katta miqdordagi g`allaga duch keldilar. Polsha orqali o’tadigan temir 

yo’l izlari tor bo’lganligi uchun g`alla shu yerda g’amlangan edi. 

Qo’mondonlik g`allani nobud qilmasdan, uning olib ketilishiga yo’l 

qo’ymaslik to’g’risida qat'iy buyruq berdi. Bu sharafli vazifani 

bajarish mayor Kulovin boshliq polk zimmasiga yuklatildi. Ammo 

fashistlar tezda o’zlarini o’nglab oldilar va himoyani qayta 

mustahkamlab, yorib o’tgan polkni qurshab oldilar. Kulovinchilar 

bilan aloqa uzildi. 42 kun mobaynida ular dushmanning o’zlaridan yuz 

karra ko’p sonli kuchiga bardosh berdilar. Ahvol kundan-kun 

og’irlashib borardi. O’q-dori tugamoqda, oziq-ovqat esa allaqachon 

tugagan edi. Mahalliy aholining yordami soldatlar joniga oro 

kirayotgan edi. 

 Bir kuni komandir serjant Shansovni, kichik serjant Boltayevni 

va soldat Boykolarni o’z huzuriga chaqirib, ularga razvedka qilish va 

«til» tutib kelish vazifasini topshirdi. Oq maska, xalat, granata va 

avtomatlar bilan qurollangan do’stlar Sapogi qishlog`iga kech 

qorong’isida kirib keldilar. Qishloq chekkasidagi uy egasi ularga 

qishloqda 150 nemis soldati, 5 tank va ofitserlar borligi, nemislar 

sovuqda bardosh bera olmay qishloq Soveti binosiga o’rnashib 

olganliklarini ma`lum qildi. Shunday qilib, uchala do’st qo’qisdan 

hujum planini tuzdilar. Boyko bilan Boltayev qishloq Soveti binosiga 

yetganda nemis soqchisi sovuqda junjikib harakat qilardi. Sh. 

Boltayev soqchiga shu yaqinda turgan xashak g’arami tomonidan 

yaqinlashib, uning diqqatini o’ziga tortdi. Shu payt Boyko soqchiga 

to’satdan tashlanib, uni imi-jimida gumdon qildi. 

 Avtomat ko’targan Boltayev o’qdek otilib, eshikdan kirdi va 

nemislarga «Xend xoh» deb buyurdi. Sarosimaga tushgan nemislar 

derazadan tashlamoqchi bo’lganda, qo’lida granata ko’tarib olgan 

Boykoga duch kelishdi. Ular tezda nemislarni qurolsizlantirib, 

qo’llarini orqaga mahkam bog`lagancha polk tomon yo’lga tushdilar. 

Qishloq chetida ularni tayyor chana hozirlagan chol kutib turardi. Olib 

kelingan asirlar nemis ofitserlari bo’lib, ular juda muhim ma`lumotlar 

berdilar.  

 Shunday qilib, Ukraina tuprog’idan urushga kirgan Sharif aka uni 

Berlinda g’olibona tugatdi. Urush tugagandan keyin ham Sharif 

Boltayev Germaniyadagi sovet qo’shinlari safida 1950-yilgacha 

xizmat qildi. U ana shu davr ichida Sovet Ittifoqi marshali, 

Germaniyadagi qo’shinlarimiz bosh qo’mondoni V. Chuykovdan 

tashakkurnoma oldi. Uning urushdagi jasorat va mardliklari oliy Bosh 

qo’mondonlikning 14 tashakkurnomasi va Sovet davlatining 8 medali 

bilan taqdirlandi. 

 Bugungi kunda Buxoro Davlat pedagogika, instituti qishloq 

xo’jalik asoslarikafedrasi katta o’qituvchisi, Vatan urushi veterani 

Sharif Boltayev yangi insonni tarbiyalash kabi muhim ishda samarali 

ishlab kelayotir. U xalq maorifi sistemasi uchun malakali mutaxassis 

kadrlar tayyorlashga uzining munosib hissasini qo’shmoqda.
1
 

Sh. Boltayev 

Buxoro davlat pedagogika instituti o’qituvchisi 

 

OTAM QABRINI TOPDIM 

 

 Muharrir kabineti eshigi shaxt bilan ochilib, qo’liga «Do’stlik 

bayrog`i» gazetasini ushlagan 40 yoshlar chamasidagi erkak kirib 

keldi. 

—Gazetadagi mana bu maqola yuzasidan keldim, — dedi u 

muharrirga gazetani uzatib. Bu 24-iyulda bosilgan «Xalq e`zozida» 

maqolasi bo’lib, ukrainalik urush veterani E. Parxachev imzosi bilan 

bosilgan edi. Unda romitanlik yigit Abdulla Rahmonovning Ukraina 

yerlarini nemis-fashist bosqinchilaridan tozalash uchun olib borgan 

janglarda ko’rsatgan jasorati va mardlarcha halok bo’lgani,  A. 

Rahmonov bugungi kunda Zaporojedagi qardoshlik mozorlaridan 

biriga dafn etilgani haqida yozilgan edi. 

 Suhbatdoshimiz bilan tanishdik. 27-avtokorxona shofyori 

Fayzulla Raxmonov ekan. «Otamni topdim» dedi u quvonchi ichiga 

sig`may. Necha-necha yillar nomini eshitishini orzu qilib kelgan 

dadam haqida ilk xabar bu ». Suhbatimiz uzoqqa cho’zildi. 

—Dadam Abdulla Rahmonov urushga ketganda —1941-yilda 

onamning qornida ekanman, —dedi u, Akam Namoz bir yoshdanam 

oshgan ekan. Onamiz Sanam Bozorova qo’lida o’sib tarbiya topdik. 

Urushdan keyin esimizni tanigach otam haqida, uning qabri 

qayerdaligini surishtirib ko’p joylarga xat yozdik. Ammo aniq javob 

bo’lmadi. Kuni-kecha mana bu gazetaga ko’zim tushdi. Nihoyat 

otamning qabrini bo’lsada topishga muvaffaq bo’ldik. Dunyoda 

birovga yaxshilik qilish uchun yaratilgan insonlar borligidan 

xursandman. 

 Fayzulla aka «Oktyabr 50 yilligi» sovxozi Ko’knoriyon 

qishlog`ida istiqomat qilar ekanlar. 11 farzandlari bor ekan. Shulardan 

Farhod baynalmilalchi jangchi, Faxriddin Sovet armiyasi saflarida 

xizmat qilayotgan ekan. Ular bobolari jasur jangchi — Abdulla 

Raxmonov xotirasini hamisha yodda saqlashadi. 

—Akangiz haqida gapirib bersangiz, —so’raymiz Fayzulla akadan. 

—Akam Namoz Buxoro shahrida yashaydi. «Oblkolxozstroy» 

boshqarmasida ishchi bo’lib ishlaydi. 10 nafar farzandi bor. Onamiz 

1972 -yilda 67 yoshlarida hayotdan ko’z yumdilar.  

 Fayzulla aka shu kuni bizlarga otasi qabrini ziyorat qilishga 

otlanayotganini, hozir maqola avtori E. T. Parxachev bilan aloqa 

bog`lash niyati borligini bildirdi. Biz Abdulla akaga oq yo’l tilab 

romitanlik jasur jangchi qabrini romitanlik vatandoshlari nomidan 

ham ziyorat qilishini tiladik.
1
 

Z. Qurbonova. 

 

VETERANNING  BAXTI 

 

 Otasidan yetim qolganda Zarif bir yarim yashar go’dak edi. Katta 

akasi Sharif ro’zg`or tebratishga kirishdi. U Fayzi karvon degan boy 

eshigida aravakashlik qilardi. Ammo uning topgan bir burda noni 

oilaga yetmasdi. Nihoyat Oktyabr inqilobi g`alaba qozondi. Lekin 

Qurama qishlog`ida Otamurod boy hamon davr surib, mardikor 

ishlatardi. Yosh Zarif unga mardikor tushdi. Shu yerda yetim Adiz 

bilan do’st tutindi. Ular 1924-yilgacha yelib-yugurib og`ir mehnat 

qilishdi. Bu vaqtga kelib Zarif ancha es-xushini tanib qolgan edi. U 

atrofida yuz berayotgan voqealarga jiddiy e’tibor berardi. 1931-yili 

―Pravda‖ kolxozi tuzildi. (Hozirgi Tezguzar qishloq sovetidagi 

I.Mo’minov nomli kolxoz). Shu yili Zarif komsomol safiga qabul 

qilindi. Shundan so’ng uning hayotida katta o’zagarishlar bo’ldi.  

 1936-yili Zarif yangi ochilgan MTS da ishlay boshladi. 

Mehnatsevar yigit traktor boshqarishni obdon egallab, dehqonlarga 

yaqin madadkor bo’ldi. Unga halol, unumli mehnatlari uchun mukofot 

berishdi. Zarif oilasini tiklab oldi. Ammo bu orada Ulug` Vatan urushi 

boshlanib ketdi. Zarif armiyaga ketishga harchand urunmasin tezda 

ruhsat berishmadi. Chunki uning mehnati bu yerda ham juda asqotib 

turardi. Lekin baribir, keyinroq bo’lsa ham uning arizasini inobatga 

olib, armiyaga jo’natishdi. 

 Z. Shodiyev Qarshida ikki oy harbiy tayyorgarlik ko’rib, 292- 

avtobatalyonga harbiy xizmatni boshladi.Yaroslav shahrida 6 oy o’qib 

avtomexanik bo’ldi. Keyin Gorkiy zavodida yana 6 oy ishladi. So’ng 

                                                 
1

1-Belarussiya frontida fashistlarga qarshi jangga kirdi. Dushman o’q 

yomg’iri ostida soldatlarimizga kuch va madad berib turdi. Lekin 

1943-yil dekabrda fashistlarning samalyotlari qilgan bombardimon 

uning mashinasini ishdan chiqardi. Mashina kabinasini teshib o’tgan 

snaryad uni yarador qildi. Gomel shahridagi gospitalda 

davolanayotganida suyagi singani ma’lum bo’ldi. 11 oy davolandi va 

g’alaba arafasida ona-qishlog’iga jo’natishdi. Z.Shodiyev urushdan 

1945-yil 22-aprelda invalid bo’lib qaytdi. Urushdan so’ng 6 yil 

raykomda shofyorlik qildi. Keyin esa MTS da mehnat faoliyatini 

davom etirdi. 

 Hozir Zarif Shodiyev 73 yoshda. Lekin keksaman deb qarab 

turgani yoq. Rayon qo’riqlash bo’limida hamon ishlab kelmoqda. 

 Ha, Shofirkon rayon markazidagi Komsomol ko’chasida 

istiqomat qilayotgan urush veterani Z.Shodiyev boshliq bu inoq oilaga 

barcha havas qiladi.
1
 

H. Kamolov. 

 

DIYDOR  KO’RISHDILAR 

 

 Nasrulla aka quroldosh do’sti Qurbontoy Turdialiyev bilan 

uchrashib, Ulug` Vatan urushi davrida boshdan kechirgan mashaqqatli 

kunlarni, bo’lib o’tgan voqealarni bir-bir esga oldilar... Nasrulla aka 

Navbahor rayonidagi Keskanterak qishlog’idan harbiy xizmatga 

chaqirilganda, 21 yoshli yigit edi. Bu voqea 1942 -yilning 12-fevralida 

bo’lgandi. Avvaliga Samarandda harbiy tayyorgarlikdan o’tdi. 

Artileriyachilar kursini muvaffaqiyatli tugatdi. Stalingrad uchun olib 

borilgan janglarda ishtirok etib, qo’l-oyog`idan og’ir yarador bo’ldi. 6 

oy gospitalda yotib davolangach, 131-o’qchi diviziya sostavida 

Leningrad shahrini qamaldan ozod etish uchun bo’lgan janglarda 

qatnashdi. Oktyabr revolyutsiyasi beshigi ozod etilgan kuni ikkinchi 

marta qattiq yaralandi. Uni gospitalga keltirdilar. Qancha kun behush 

yotganligini eslolmaydi. Kunlarning birida peshonasida 

kimningdir issiq kaftini sezdi. Bu yonidagi yaradorlardan birining 

mehribon qo’llari edi. 

— Ancha yaxshisiz, avvaliga juda qo’rqitdingiz, - dedi u mayin 

jilmayarkan sof o’zbek tilida. 

                                                 
1

— Mehribonligingiz, uchun rahmat, — deya oldi Nasrullo aka. Ammo 

negadir shu tobda ko’ziga yosh oldi. Bu yosh hamyurtining iliq 

munosabatidanmi yoki bu gal ham o’limga chap berganidanmi, — 

o’zi ham bilmas edi. Shu-shu bo’ldiyu, Nasrulla aka Qozog`iston SSS 

Chimkent oblastidan qoraqalpoq yigiti Qurbontoy Turdialiyev bilan 

qalin do’st tutindi. Gospitaldan davolanib chiqqan quroldoshlar yana 

jangga otlandilar. Ular Boltiqbo’yi respublikalarini yovuz 

dushmanlardan ozod qilishda qatnashdilar, gitlerchilar Germaniyasi 

batamom tor-mor bo’lganligi haqidagi xushxabarni Boltiq dengizidagi 

orollarning birida eshitdilar. 

 Nasrullo aka Qurbontoydan oldin harbiy xizmatdan bo’shab, ona 

qishlog`iga qaytdi. Tinch mehnat og`ushiga sho’ng’ib ketdi. Urushdan 

«Jasurligi uchun» medali va qo’mondonlikning bir necha 

rahmatnomalari bilan qaytgan bu yigit mexanizatorlik kasbini egallab 

qishloqda hurmat qozona boshladi. 

 Yillar birin –ketin tez oqar suvdek o’taverar ekan. U biri-biridan 

shirin bo’lgan jajji ikki o’g`il va ikki qizga ota bo’ldi. Farzandlar asta-

sekin ulg`aydilar. To’ng`ich o’g`li Xolmurod hozir «Gigant» 

sovxozining ilg`or brigada boshliqlaridan biri. Kichik o’g’li Elmurod 

esa harbiy xizmatda, Vatan oldidagi sharafli burchini oqlamoqda. 

Qizlari ham endilikda bola-chaqali, sovxoz ishlab chikarishida aktiv 

qatnashib kelayotirlar. 

 Nasrulla aka so’nggi yillarda gospitalda tanishgan qozog`istonlik 

do’stini tez-tez qo’msardi. Hatto bir necha marta uning adresiga xatlar 

jo’natdi. Ammo undan darak bo’lmadi. Kunlarning birida Navoiy 

rayon harbiy komissariatiga borib, birga jang qilgan quroldosh do’stini 

topishga yordam berishlarini so’rab, murojaat qildi. Uning iltimosi 

inobatga olindi. Tez fursatlar ichida u izlayotgan do’stidan maktub 

keldi. 30 yildan buyon bir-birini istab yurgan do’stlar diydor ham 

ko’rishdilar. Qurbontoy aka quroldosh do’stining mo’tabar mehmoni 

bo’lgan edi. Ha, shu kuni Nasrulla aka Tursunov xonadonini katta 

shodiyona quchdi. Frontchilar ko’zlaridan to’xtovsiz quvonch yoshlari 

oqardi. Do’st diydori shirin deb shunga aytarkanlarda. 

 Mana, 5 yildirki, polkdosh do’stlar o’rtasidagi oilaviy bordi-

keldi, quyuqlashib qolgan. Ha, ular bayram kunlarida, tantanalar 

arafasida yo’qlab bir-birinikiga borib turishadi.
1
 

                                                 
1

N.Abdurahmonov, Sh. Xabibov  

«Buxoro haqiqati»ning maxsus muxbirlari 
 

USTOZ 

 

 Maxsumlar qishlog’ida yangi maktab tashkil qilindi. 

Savodsizlikni tugatish uchun kurash avj olgan o’sha paytlarda 

hozirgiday ilm dargohi qayda deysiz? O’quvchilar odamlarning 

uylarida o’qitilardi. Unda atigi ikki o’qituvchi ishlardi, xolos. Joy 

yoqligini eshitgan Razzoq aka ham hovlisidagi ikki xonani maktab 

ixtiyoriga bergandi. Xalq hamon qashshoq, bolalar ham ko’pincha 

maktabga ko’rimsizgina kiyimda, yalangoyoq qatnardilar. Endigina 

oq-qorani taniy boshlagan Qozoq hovlilariga kelib saboq berayotgan 

o’qituvchilarning yurush-turushiga, harakatlariga havas bilan qarar, 

nazarida ulardan bilimdon, ulardan qudratliroq kishi dunyoga yo’qdek 

tuyulardi. Shuning uchunmi u ulg’ayib o’qituvchi bo’lishga ahd qildi. 

Buxoro pedagogika bilim yurtini tugatib, o’zi tahsil ko’rgan 

‖VLKSM‖ ( hozirgi M.Jo’raboyev nomli) maktabga boshlang’ich 

sinflarga dars bera boshladi. Oradan ikki yil o’tgach, yosh muallim 

Qozoq Razzoqov Sovet armiyasi safiga chaqirildi. Qardosh 

Belarussiya poytaxtida yigitlik burchini o’tashga kirishdi. Xuddi 

kechagiday yodida: shinel kiyganida bir yildan oshgandi. 

‖Odatdagiday mashq bo’lsa kerak‖, o’yladi u. Hamma maydonda saf 

tortdi. 

 Urush boshlandi. Fashistlar Germaniyasi mamlakatimizga 

xiyonatkorona bostirib kirdi, -dedi komandir tashvishli ohangda . 

Jangchilarga Minsk yaqinidagi o’rmonga chekinish to’g’risida buyruq 

berildi. Uch kundan so’ng rota starshinasi Q.Razzoqov xizmat 

qilayotgan tankchilar qismi nemis gazandalariga yuzma-yuz keldi. 

Keyinchalik qism Moskva ostonalarida ko’chirildi. O’zbek yigiti 

poytaxt himoyasida qatnashdi. Ko’ngillilar buyuk g’alaba quvonchini 

his etgunga qadar u yana qanchadan –qancha janglarda, jon olib, jon 

bermadi, qanchadan-qancha so’qmoqlarni qon to’kib kechmadi, 

deysiz. 

 Ona yurtiga zafar bilan qaytgan Q.Razzoqovning ko’ksida Qizil 

bayroq, qizil yulduz, I va II darajali Vatan urushi ordenlari, jangovor 

medallar porlab turardi. U yana sevimli maktabi quchog’iga yo’l oldi. 

Shundan beri Qozoq aka yoshlarga ta’lim-tarbiya berib o’qituvchilik 



112 

 

kasbini ulug’lab kelyapti. Boshlang’ich sinf o’qituvchisi zimmasiga 

nihoyatda katta ma’suliyat yuklangan. Bolalarning kelajakda qanday 

kishilar bo’lib yetishishlari ko’p jihatdan unga bog’liqdir, -deydi 

mohir pedagog o’z kasbi mashshaqatlari haqida gap ketsa. Negaki hali 

maktab nima, o’qish-yozish nimaligini bilmagan bolalarni ilk bor 

boshlang’ich sinf muallimi qarshi oladi, ularni bilimlar olamiga 

yetaklaydi. Obrazli qilib aytganda, u niholni parvarishlaydi. Tabiiyki, 

yaxshi parvarish qilingan niholning hosili ham barakali bo’ladi. 

 Tajribali o’qituvchi o’z kasbini ana shunday butun murakkablari 

bilan his etadi. Bor bilim va tajribasini zimmasidagi vazifani to’g’ri 

hal qilishga qaratadi. Har bir mashg’ulotga puxta tayyorlanadi. 

Ko’rgazmali qurollar, texnika vositlardan keng foydalanadi.  

Kasbdoshlarining ilg’or tajribalarini o’rganadi. Natijada uning sinfi 

hamisha to’la o’zlashtirishga erishadi.Shuning uchun ham Vobkent 

rayon Telman nomli kolxozda yashayotgan bu jonkuyar pedagogning 

yosh avlodga ta’lim-tarbiya berish sohasidagi ko’p yillik xizmatlari 

Lenin ordeni, ‖O’zbekiston SSR xalq maprifi a’lochisi ‖ nishoni, 

respublika maorif minstrligining faxriy yorliqlari bilan taqdirlangan. 

 Nihollar.... Ustoz shogirdlarni nihollarga qiyoslaydi. Darhaqiqat, 

u parvarish qilgan ilk nihollar allaqachon voyaga yetgan.Taniqli shoir 

va olim Jamol Kamol, UzFA Til va adabiyot instituti katta ilmiy 

xodimi, filologiya fanlari kandidati Bahrom Bafoyev, Buxoro oziq-

ovqat va yengil sanoat texnologiyasi instituti o’qituvchisi, matematika 

fanlari kandidati Isroil Safarov, partiya xodimi Tolib Avezov, shifokor 

Sulaymon Sobirov, paxta ilmining bilimdonlari Narzulla Yo’ldoshev, 

Kamol Fozilov kabi yuzlab el-yurt xizmatidagi kishilarga ilk bor 

Q.Razzoqov saboq bergan. O’zi ishlayotgan maktab kollektivi 

a’zolarining ham yarmidan ko’pi uning sobiq o’quvchilaridir. 

 Endilikda keksa pedagog 20 ga yaqin nevaraning suyukli bobosi, 

kattakon oilaning boshlig’i. To’ng’ich o’g’li Qayum Telman nomli 

kolxoz partiya tashkilotining sekretari. Qiyom oblast kasalxonasida 

vrach, Roziq-xo’jalikda hisobchi, qizi Ma’mura kolxozchi, kelinlari 

Nodira va Mehri Razzoqovalar –o’qituvchi. 

....Bu kech ham Qozoq aka darsxonasida allamahalgacha chiroq 

o’chmaydi. U ish planlarini ko’zdan kechirdi, o’tiladigan temani 

konspektrlashtirdi. Sinfdan tashqari qilinadigan ishlarni rejalashtirib 

oldi. Tong yorishgach u odatdagiday yana ilm dargohi quchog’iga 

otlanadi. Murg’ak qalblarga ezgulik, ilm urug’ini qadaydi, ularni el 

yumushiga yaraydigan kishilar qilib voyaga yetqazishga intiladi. Zero, 

chinakam insongina baxtiyor ertamiz haqida qayg’urib, nurafshon 

istiqbol tashvishida yashay oladi.
1
 

Jahongir Ismoilov 

«Buxoro haqiqati» ning jamoatchi muxbiri. 

 

URUSHNING SO’NGGI KEZLARIDA 

 

 Galaosiyolik Fatulla Fayziyevning vaqt o’tishi bilan harflari 

xirallashib ketgan hujjatlarini titkilar ekanmiz, uning Stalingrad 

yonidagi Kapustin Yarskoye qishlog`idan Berlingacha bosib o’tgan 

olovli yo’li, Brandenburg darvozasidan Reyxstag pillapoyalarigacha 

bo’lgan xavf-xatarli ajal bilan olishuvlari ko’z oldimizda gavdalanadi. 

Bir quchoq bo’lib ketgan Oliy bosh Qo’mondon tashakkurnomalari 

orasida eng so’nggilari diqqatimizni jalb etadi. Mana ular: 

 1945 yil. 23 aprel. 339— raqamli buyruq. Nemislarning mudofaa 

chizig’ini yorib o’tish va Berlin shturmidagi ishtiroki uchun; 

 1945-yil 25-aprel.342-raqamli buyruq. Shpandau va Potsdam 

shaharlarini olish uchun; 

 1945-yil 1-may.355-raqamli buyruq. Brandenburgni ishg’ol 

etganligi uchun; 

Urushning so’nggi haftanomasi bu. Har ikki kunda bir 

tashakkurnoma. Ana shularning o’zi hamyurtimiz F.Fayziyevning 

so’nggi janglarda ko’rsatgan mardlik va jasurligi timsolidir. 

 Qirq beshinchi yilning birinchi mayida, -deb eslaydi sobiq 

frontchi : xalqumidan olov purkayotgan minglarcha to’plar narasidan 

Berlin zamini to’g’anardi, yer-u osmon titrardi. Shahar chekkalaridagi 

uylarning peshayvonlari sharmandalarcha taslim bo’lish alomati 

bo’lgan tayoqchalarga ilib qoyilgan oq matolarga to’lib ketgandi. Uy 

yerto’lalaridan qo’larini ko’targan nemis soldat va ofitserlari chiqib 

kelishardi va o’z taqdirlarini g’oliblar qo’liga topshirishardi.Sovet 

jangchilari ko’chalarni to’ldirib, harbiy asirlarni olib o’tishardi. Endi 

ular 1941-1942-yillaridagidek o’ziga bino qo’ygan tajang va olifta 

fashistlarga sira o’xshamasdilar. Boshi egilgan va bukchayib qolgan 

ayanchli to’da edi bu. Qismlarimiz Brandenburg darvozasidan o’tib, 

Berlin ko’chalari bo’ylab fashistlar parlamenti binosiga yopirildi. 

                                                 
1

Uning devorlaridagi minglarcha dastxatlarga ―Buxorodan-

Berlingacha, Serjant F.Fayziyev‖ degan yozuv ham qo’shildi. 

Reyxstag pilapoyalari yonida harbiy fotomuxbir olgan tarixiy 

suratdagi g’oliblar orasida ko’ksini jangovor orden va medallar bezab 

turgan hamshahrimiz Fatulla Fayziyev ham bor. 

 Reyxstagning ikkinchi va uchinchi qavatlarida fashistlarning 

so’nggi qarshiligi sindirilayotgan bir vaqtda Berlin yaqinidagi Ratenov 

shaharchasida yashirinib qolgan es-eschilar to’dasi qarshilik 

ko’rsatishni davom ettirardi. F.Fayziyev qismi zudlik bilan o’sha 

yerga tashlandi. 1-maydan 7-maygacha bo’lgan so’nggi janglarda es 

eschilarning Ratenov va Potsdam gruppirovkalari ham majaqlanib 

tashlandi. 

 Avvaliga general-leytenat Konstantinov qo’mondonlik qilgan 

Qizil bayroqli Suvorov va Bogdan Xmelnitskiy ordenli otliq 

gvardiyachi polk, keyinchalik esa Brandenburg otliq kazak korpusi 

sostavida jang qilib fashistlarni o’z uyasida yanchib tashlashda 

qatnashgan galaosiyolik F.Fayziyev 1945-yilning may oyida 

ko’kragini «Qizil Yulduz», «1-darajali Vatan urushi» ordenlari, 

«Jasurligi uchun», «Varshavani ozod qilganligi uchun», «Berlini 

ishg’ol etganligi uchun» va boshqa jangovor medallar bilan bezab, ona 

yurti Buxoroga qaytdi. 

 Yevropa xalqlarini fashizm asoratidan qutqarish singari o’zining 

xaloskorlik, missiyasini bajarib, tinch mehnat quchog`iga qaytgan 

minglarcha sobiq jangchilar qatori Fatulla Fayziyev ham xalq 

xo’jaligini tiklash ishlarida jonbozlik ko’rsatdi. Urushdan keyingi 

faoliyatini xavf-xatarli va ayni vaqtda faxrli kasb militsiya organlari 

xizmatiga bag`ishladi. 1961 -yilda uning jangovar nishonlari qatoriga 

«Ichki ishlar organlaridagi benuqson xizmatlari uchun» va boshqa 

qator mehnat medallari qo’shildi. Olti o’g`il, olti qizning otasi, 

ko’plab nevaraning bobosi Fatulla aka Fayziyev hozir ham aloqa 

organlarida xizmatda.
1
 

A. Raxmatullayev 

 
 

                                                 
1

HAMON SAFDA 

 

Kasbi oddiy elektramontyor bo’lgan ko’zlaridan nur yog`ilib 

turuvchi yigitlardek serg`ayrat Ahrol aka Konimexda ko’pchilikka 

tanish. U yosh-u qariga barobar, hamsuhbat bo’lsangiz, yaxshi 

taassurot qoldiradi. 

Vatanimiz muqaddas tuprog`idan nemis-fashist bosqinchilarini 

haydab chiqarish uchun 1943-yil kuzida frontga jo’nagan Ahrol 

Narziyev 19 yoshlik navqiron yigit edi. Frontda u ko’plar qatori 

mashhur qo’mondo Vatutin rahbarligidagi 2-armiyaning 3-

korpusida aloqachi bo’lib xizmat qildi. Frontda aloqachilik kasbi 

yengil kasblardan emas. O’q-yomg’irlari orasida front liniyasi bo’ylab 

aloqa simlarini tortish, uzilgan simlarni tiklash paytida Ahrol Narziyev 

bir necha bor qiyinchiliklarga duch keldi. Qrim oblastining Feodosiya, 

Simferopol shaharlarini ozod qilishda, nemislarni quvib g’arbiy 

Ukrainagacha borishda ko’pgina dahshatli voqealarning shohidi 

bo’ldi. Yaralangach, g’arbiy gospitalda 6 oy yotib davolandi. 

Ahrol Narziyev urushdan g`alaba bilan qaytdi. Urushda 

ko’rsatgan mardlik va jasorati evaziga berilgan 3 ta jangovar medal 

ko’ksini bezadi. Shu kunlarda ham sevimli kasbi elektromontyorlikni 

sidqidildan ardoqlab kelmoqda. Ahrol akaning eng yaxshi hislati — 

kamtarlik, Bu hislat uning doimiy fazilati. Ko’p yillik samarali 

xizmatlari evaziga u O’zbekiston SSR Oliy Soveti Prezidiumining 

Faxriy yorlig`i va bir necha bor rayon, oblast partiya-sovet 

tashkilotlarining faxriy yorliqlarini olishga sazovor bo’lgan.
1
 

 A. Rahmonov 

«Buxoro haqiqati» jamoatchi muxbiri 

JANGOHDAGI  JASORAT 

 

 Vatan oldidagi yigitlik burchini o’tab, uning armiya safidan o’z 

ona-qishlog`iga qaytishiga sanoqli oylar qolganida mamlakatimiz 

g’arbiy sarhadlarida nemis-fashist bosqinchilari to’plarining dahshatli 

sadolari yangradi. Beshafqat dushman osoyishta shahar va qishloqlar 

uzra o’q-olov yog`dirdi, muqaddas yerni toptab, uni begunoh inson 

qoniga bulg`ay boshladi. Tanlarga titroq solgan bu noxush xabar 

barcha diyonatli kishilar qatori katta serjant Jabbor Qodirov xizmat 

qilayotgan 6-gvardiyachi o’qchi diviziyaning 25-polki soldatlari, qahr-

g`azabini qo’zg`atdi. Ular darhol Vatan himoyasiga otlandilar. 

 Harbiy mashqlarda chiniqqan, nishonga bexato otishni puxta  

egallagan Jabbor Qodirov gitlerchi fashistlar bilan birinchi marta 

Jitomir oblasti uchun, bo’lgan qaqshatgich janglarda yuzma-yuz keldi. 

Dastlab biroz dovdiraganday bo’ldi. Ammo inson nafrati, qahr-g`azabi 

har qanday dovdirash va qo’rquvga o’rin qoldirmaydi, uni jasurlik va 

jasoratga undaydi. 

 «Yo’q bo’sh kelmaslik kerak! Sen dushmanni o’ldirmasang 

dushman seni o’ldiradi. Jang qonuni shu. Bosqinchiga o’lim». U 

poroxning achchiq tutuni, keng janggoh chang-to’zoni ichida yugurib, 

yiqilib, emaklab borardi. Mana, ro’parasida dushman. Jahl bilan 

avtomat tepkisini bosdi. Birinchi o’qdan birinchi dushman yer tishladi. 

Bu uni ruhlantirdi. Yugurdi, otdi..., yugurdi, otdi... Yana, yana, yana... 

Dushman ko’ksiga birin-ketin uning o’qlari qadalardi. O’zining 

ko’ksida esa bu jangdagi jasorati tufayli «Jasurligi uchun» medali 

porladi. Janggohlarda mardlik va matonat ko’rsatish dushman 

hujumini qaytarish, uning asosiy kuchlarini izdan chiqarish, eng 

muhimi — hayot-mamot jangida g`oliblikka erishish hammaning 

diqqat markazida edi. Frontning hali u, hali bu yo’nalishida jang 

qizirdi. Kursk yo’nalishida olib borilgan qonli kurash laxzalarida 

J.Qodirovning yana bir mardona jasorati tahsinga sazovor bo’ldi. 

Uning ko’ksida jangovar medali bilan yonma-yon uchinchi  darajali   

« Shuxrat » ordeni yaltiray boshladi. 

 Urush davom etardi, har qadamda xavf-xatar, daxshat, fojia... 

Kimdir qo’li-dan, kimdir oyog`idan, yana kimdir yulduzdek porlab 

turgan ko’zlaridan judo bo’lardi. O’t-olov ichra jon taslim 

etayotganlarning sanog`i yoq. Uy-joylar vayronaga aylanmoqda. 

Dushman o’qidan halok bo’lgan navjuvon onasi ko’kragiga bargdek 

titrayotgan jajji qo’lchalari bilan mahkam yopishib olib, tinmay 

chinqirayotgan begunoh go’daklarning bir lahzalik ayanchli holatini 

aytmaysizmi? Yuragida zarracha odamiylik uchquni bo’lgan qaysi bir 

inson bunga befarq qaray olardi?! Bularning hamma-hammasi uchun 

dushmandan o’ch olish kerak edi, o’ch! 

—Bu daxshatli fojialar biz jangchilarini hech qachon befarq 

qoldirolmasdi! -deydi o’sha og`ir yillarni eslab Jabbor aka. Beshafqat 

bosqinchilarga nisbatan qahr-g’azabimiz yanada ko’proq oshardi. 

Barcha ko’rgiliklar uchun dushmandan qasos olishga qasamyod 

qilardik. Aka-ukaday qadrdon bo’lib qolgan quroldosh 

do’stlarimizdan, jang maydonida ba`zan bir lahzadayoq ayrilib 

qolishimiz juda-juda alam qilardi. Ular uchun ham o’ch olishga 

kirishardik. Mening yigirma yoshli Ashur G’ulomov, Idris Axmedov, 

Sarif-metov, Ashur Qosimov singari quroldosh do’stlarim 

qahramonlarcha halok bo’ldilar. Yigirma yosh... Axir ular nimani 

ko’rdi?! Ularning` ham bu dunyodan umidi katta ediku! 

 Jabbor Qodirovning O’zi ham bir necha marta yaralandi. 

Harakatdagi harbiy dala meditsina qismlarining gospitallarida 

davolanib, yana safga qaytdi. Nemis-fashist gazandalarini ona-Vatan 

tuprog`idan tezroq uloqtirib tashlashga bor kuch-g`ayratini safarbar 

etdi, minomyotchilikni o’rgandi. Oder daryosi qirg`oqlarida davom 

etgan janglar Ulug` Vatan urushi taqdirini hal qiluvchi asosiy omil 

sifatida tarix saxifalaridan alohida joy olgan. Gitlerchilar daryoning 

narigi soxilida o’rnashib olib, Qizil Armiya qismlariga keskin 

qarshilik ko’rsatishardi. Qo’shinlarimizning daryoning o’sha 

qirg`og`iga o’tishi, dushmanning muhim mudofaa punktini ishdan 

chiqarishi uchun platsdarm tayyorlash topshirig`i berildi. Tajribali 

jangchilar qatori 120 millimetrli minomyot raschoti komandiri Jabbor 

Qodirov ham shu vazifani bajarishga kirishdi. Juda og`ir edi. Kunduzi 

daryoni dushman kuzatib turibdi. Tunda esa suv sovuq, atrofni 

projektorlar yorityapti. Dushman sezsa, otib tashlaydi. Shu 

qiyinchilikka qaramay, ular topshiriqni bajarishdi. Qo’shinlarimizga 

yo’l ochib berishdi. Navbatdagi xujum boshlandi. Daryo bo’yida 

ko’rsatgan mardliklari uchun ko’pgina soldatlar orden va medallar, 

Oliy Bosh  qo’mondonlikning tashakkurnomalari bilan taqdirlandilar. 

Jasur jangchi Jabbor Kodirov ko’ksini Qizil Yulduz ordeni bezadi. 

 Elba daryosi qirg`oqlarini fashistlardan tozalashda u yana bir 

maqtovga loyiq jasorat ko’rsatdi. Bu safar J. Qodirov Oliy Bosh 

qo’mondonlikning tashakkurnomasi bilan mukofotlandi. 

 Ha, urushning har bir laxzasi mardlik va jasoratni talab etadi. 

Ulug` Vatan urushi sovet kishilarining G’alabasi bilan tugadi. 

Kurskdan   Avstriyagacha bo’lgan og`ir va mashaqqatli jangovar 

yo’lni  bosib     o’tgan,       urushning     barcha            qiyinchiliklarini 

ko’rgan J. Qodirovning o’sha yillardagi hayotining xar bir laxzasi 

jasoratlarga to’liq edi. 

Jasur jangchi 1946- yilning iyun oyida o’z ona-qishlog`iga qaytib 

keldi. Qariyb sakkiz yil Qizil Armiya saflarida mardona xizmat qilgan 

yigitni ham qishloqlari katta quvonch bilan kutib olishdi. U ko’p yillar 

Vobkent rayonidagi «Oktyabr» kolxozi dalalarida halol mehnat qildi, 

qishloq xo’jaligi, ayniqsa paxtachilikni rivojlantirishga o’zining 

munosib hissasini qo’shdi. 

 Hozir J. Qodirov keksalik gashtini surmoqda. Oradan qirq yil 

o’tgan bo’lsada, u hamon yoshlarga urush va uning fojialari haqida 

so’zlab berib, ularni qonli, jangovar kurashlar natijasida ozod 

yashayotgan Vatanni sevishga, tinchlikni, hozirgi farovon kunlarni 

qadrlash va qo’riqlashga da`vat etmoqda.
1
 

Baxshulla Rajabov. 

 

IKKINCHI UMR 

 

1. Yigitlarning ahdi 

 

 Tilavjon Saidov o’rmon chekkasida bir guruh askarlar bilan turar, 

achchiq maxorka tutini esa qorli havoga tarqalardi, nariroqda 

majaqlanib yotgan gavda, uzilib ketgan qo’l...Qorga to’kilgan qon 

izlari qorayib ko’rinar, kishi qalbida yomon hislar qo’zg`ardi. Shunga 

qaramay, go’yo yaqindagina bu yerlarda ajal urug`ini sepuvchi 

snaryadlar portlamaganday, daraxtlarga qushchalar uchib kela 

boshladilar. Bularga qarab Tilavjon Firishkentni, bolaligini esladi. 

O’sha vaqtlarda hamma kabi u ham ilmga intildi. Avval, ta`lim-tarbiya 

maktabining G’ijduvondagi fillialini, so’ngra Buxorodagi pedagogika 

bilim yurtini bitirdi. 1939 -yilda habiy xizmatga chaqirildi. 1941 -yil 

                                                 
1
 Buxoro haqiqati.-1985.-25-yanvar 



119 

 

22 –iyun tongotarida u Litva o’rmonlaridan birida harbiy qism 

oshxonasida navbatchilik qilar edi. Ana shu yerdan uning xavf-u xatar, 

azob-uqubatlarga to’la jangovar yo’li boshlandi. Bu yo’llar uni 

Moskva ostonalariga ham Stalingrada ham olib bordi. 228-o’qchi 

diviziya sostavida Xarkov oblasti shahar va rayonlarini dushmandan 

tozalashda qatnashdi. 1943-yil o’rtalarida yarador bo’lib, bir muddat 

davolangach, yana jangga kirdi. Mana 1943-yilning oxiriga kelib 

Jitomir oblasti Yanushpol rayoni chegarasidagi o’rmonlardan birida 

qism o’z saflarini to’ldirish maqsadida bu yerda turibdi. Shu payt 

ularga bir guruh yigitlar kelib qo’shildilar. Oralarida o’rta bo’y, 

mo’ylovli o’zbek yigiti ham bor edi. U Tilavjon bilan so’rashib, 

quchoqlashib ketdi. Bu kishi vobkentlik Raxmon Raximov ekan. U 

urushgacha rayon partiya komitetida ishlagan. Budyovniy nomli 

kolxozga rais bo’lgan, yo’l qurilishi idorasida xizmat qilgan. Uyda 

xotini Raximaxon hamda O’ktam va Rustam ismli o’g`illari qolgan. 

Rahmonjon ham hayot maydonlarida ko’p sarson-sargardon bo’lgan. 

Qurshovda qolganida partizanlarga qo’shilgan. Bir-birini topgan 

hamyurtlar fashistlardan qattiq o’ch olishga ahd qildilar va mabodo 

biror korhol ro’y bersa, tirik qolgan kishi oilalarga xabar berishi 

to’g’risida kelishib oldilar. 

 

2.Matrunki uchun bo’lgan janglarda 

 

 Avvaliga atrof tinch, qor bilan qoplangan dalaning nafas olishga 

quloq solayotganday o’rmon ham sukunat saqlar edi. Hujum tunda 

boshlandi. Dushman bilan biznikilar o’rtasida keng maydon yastangan 

bo’lib, nemislar o’rmon chekkasidagi mustahkamlangan joydan 

shiddat bilan o’q yog’dirar, boshlarning usitidan tinmay ajal urug’lari 

o’tib turardi. O’ngdan va chapdan bizning rotalar jang qilib borayotir. 

Agar hujum to’xtatilsa, dushman shundan foydalanib batalyoni ikkiga 

ajratishi va qirib tashlashi mumkin. Tongga yaqin rota komandiri 

starshiy leytenat Aleksev va komsorg Saidov jangchilarni maydondan 

kesib o’tishga boshladilar. Mana, ular o’rmon chekasidagi daraxtlar 

ostida yer bag’irlab yotibdilar. Lekin maydondan o’tib olganlar faqat 

to’rt kishigina edi. Bular–rota komandiri Aleksev, oddiy soldatlar 

Petrov, Rahimov va Saidovning o’zi. Petrovning qo’l pulemyotida 

bitta ham o’q qolmagan. Miltiqlarning o’qlari ham allaqachon 

sarflangan bo’lib, faqat Saidovning avtomatida bir diska qolgan, 

xolos. O’rmon esa dushmanlarga to’la. Nima qilish kerak? 

 Tong orqaga boshlaganida yonginalarida joylashgan dushman 

pulemyotini va 10 metrcha nariroqda cho’zilib yotgan jangchimizni 

ko’rib qoldilar. Shunda Saidov asta emaklab borib pulemyotning 

raschotini gumdon qildi va jangchini sudrab okopga tushirdi. U 

oyog`idan yaralangan yoshgina osetin yigitni okopga tushirar ekan, 

yelkasi qattiq jazillab ketganini sezdi. U o’ziga kelganda atrofida 10-

15 nafar nemislarni ko’rdi. Yonida esa osetin yigiti qoniga belanib 

yotibdi. Ular nemis blindajida edilar. Uni nemis ofitseri o’shqirib 

so’roq qila boshladi. Shu payt blindajga kirgan bir frits ofitserga 

allanimalar dedi. Ofitser shoshib yanada balandroq tovush bilan 

buyruqlar bera boshladi. Ko’p o’tmay nemislar qishloqni tashlab 

chekindilar. Lekin, ular ketish oldidan osetin yigit bilan Tilavni ham 

unutmagan edilar. Ularni o’sha joyning o’zida bittadan o’q bilan otib 

tashlab chiqib ketdilar. 

 

3. Shafqat hamshiralari 

 

 Shu kuni kechga yaqin Matrunki qishlog`ini egallagan 

jangchilarimiz nemis blindanjida otib tashlanganlarni topdilar va 

jasadlardan bittasining nafasi borligini sezib qoldilar. Bu —o’q chap 

biqinini teshib o’tgan Saidov edi. Osetin yigit esa allaqachon olamdan 

o’tgan ekan. Saidovni jangchilar shu qishloqdagi bir xonadonning ikki 

ayoli qo’liga topshirdilar. Ayollar uning yaralarini avaylab, tozalab, 

malham qo’yib bog’ladilar. Harbiy kiyimlarini almashtirdilar. 

Jangchining hayotini saqlab qolish uchun qo’llaridan kelgan hamma 

ishni qildilar. 1944-yil boshida Jitomir viloyatida olib borilgan janglar 

to’g’risida xabarlarni eshitganlar bu yerda qishloqlar necha marta 

qo’ldan-qo’lga o’tib turganini yaxshi biladilar. Saidov o’lim 

to’shagida yotgan Matrunki qishlog’i ham ikkinchi kunda yana 

nemislar qo’liga o’tgan edi va bu holat Shura hamda uning onasi 

Oksana Vlasovnalar uchun katta xavf tug’dirgan edi. Har daqiqada 

nemislar xabar topib qolishi mumkin. Lekin, shafqat hamshiralari 

jangchining hayoti uchun kurash olib borishdan qo’rqmadilar. 

 Saidov esa hamon hushsiz yotar, ona bilan qiz uning tomog’iga 

suv tomizar, qaqrab ketgan lablarini muttasil ho’llab turardilar. 

To’rtinchi kun deganda u ko’zlarini zo’rg’a ochib: Men qayerdaman? 

Siz kimsiz?-deya oldi. Bundan quvonib ketgan Alensandra 

Revensova: Men Shuraman, siz biznikidasiz, xotirjam bo’ling, sizni 

hech kim xafa qilolmaydi, -deydi u. 

-Biznikilar qayerda? 

-Chekindilar . Ular yana qaytib keladilar. 

-Bugun nechanchi chislo? 

-11-yanvar. 

 Tilavjon o’lgan odam edi. Shuralar bo’lmasa bu daf’a aslo omon 

qolmasdi. Mana, oradan yana tahlikali uch kun o’tyapti. Lekin, 

Saidovning ahvoli unchalik yaxshilanmayapti. Buning ustiga 

qishloqda nemislar ekanini eshitgach, bu oilaning xuniga sabab 

bo’lmayin degan azob ham uni qiynay boshladi. Shura esa: «Men sizni 

frontga jo’nagan akam o’rniga akam deb bilaman, bemalol 

davolanaverasiz» deb qattiq turib olgan edi. Bir kuni Shuraning otasi 

Kuzma bobo biznikilar qishloqqa yondashib turgan o’rmonni yana 

ishg`ol qilganlari haqida xabar keltirdi. Shundan so’ng somon 

bosilgan brichkani kechga yaqin keltirib, Saidovni ehtiyot qilib unga 

yotqizdilar va o’zimizning qismlarga eltib topshirdilar. Bu yerdan T. 

Saidov dala gospitaliga, undan esa Jitomirga jo’natildi.  

 Vrachlarning dori-darmonlari ish berdimi yoki yosh 

organizmning quvvatlari jarohat ustidan g`olib keldimi, har qalay 

necha marta yaralangan, hatto to’ppadan-to’g`ri otib tashlangan 

bo’lishiga qaramay T. Saidov sog`ayib ketdi va yana safga qaytdi. 

Axir Berlingacha hali necha-necha kecha-kunduzlar bor edida. 

 

4. Orden tarixi 

 

 Tilavjon endi o’limlardan omon qolib o’z qalbida qo’rquvni 

anchagina yengib olgan bo’lishiga qaramay, Berlinga yaqinlashgan 

sari qarshiligi oshib borayotgan yov bilan olishish tobora 

murakkablashib borar, G’alabaning yaqinligini sezgan sari qalblarning 

tipirchilashi kuchayardi. 

 Tilavjon jang qilayotgan 226-diviziyaning 987-o’qchi polki 

Polshaning Belogorod rayonida shiddatli janglar olib bordi. Bir jangda 

starshina Saidov vzvodi qishloq chekkasidagi hovlini egalladi. Hovli 

avstriyalik generalga tegishli bo’lib, uning egasi Belorussiyada otib 

tashlangan ekan. Soldatlarimiz hatto generalning bevasi egnidagi ust-

boshida ham ularning talonchnlikdan iborat razil maqsadini ko’rib 

turar edilar. Bu hovlida Rossiyadan tashib keltirilgan anchagina 

buyumlar bor edi. Xullas, ana shu hovlini egallashda ham, so’ngra 

navbatdagi hovlida podvalga qamalib olgan nemislarni tutib olishda 

ham shaxsan Tilavjonning katta jasorati ish berdi. Lekin, hali qishloq 

to’la egallanmagan edi. Keng ko’chaning nariyog’idagi transheyadan 

o’tayotgan pulemyot olg’a harakat qilishga imkon bermasdi. Shunda 

Saidov rota komandiridan butun zanjir bo’ylab osmonga o’q uzib 

tursinlar deb iltimos qildi va ana shu fursatdan ustalik bilan foydalanib 

ikki xatlab dushman transheyasiga yaqin bordi hamda ketma –ket 

granatalardan uloqtirib pulemyotning ovozini o’chirdi. ‖Ura‖ deb 

o’rnidan turayotganda esa yaralanib yiqildi, ammo jangovor topshiriq 

bajarilgan edi. Jangchilarimiz qishloqni butunlay egallab oldilar. 

Bilagidan qon oqayotgan Saidovni shtabga olib keldilar, telefonda 

so’zlashayotgan shatb boshlig’i uni ordenga taqdim etganliklarini 

bildirdi va Saidovni gospitalga jo’natdi. 1945-yil 15-aprel kunidagi 

ana shu jasorati uchun vzvod komandiri Saidov ―Qizil Yulduz‖ 

ordenini olgan. Shunday qilib, g’alabaga sanoqli kunlar qolganda 

Saidov yarador bo’lib, Noviy Sonch shahridagi gospitalga tushdi. Bu 

yerda ancha vaqt davolangach, 1945-yil avgust oyida g’alabamizdan 4 

oy o’tgach, yurtiga qaytdi. 

 

5. Qadrdonlar 

 

Tilavjon urushdan qaytgach bir necha yil G’ijduvonda 

o’qituvchilik qildi. So’ngra Surxondaryoning Denov rayonida paxta 

tayyorlash punktida ishladi. Yana Buxoroga qaytib, shahardagi 

idoralardan birida bog`bon bo’lib mehnat qildi. 3-gruppa invalidi 

jangchi Saidov pensiyaga chiqqandan so’ng ham necha yillar 

davomida mehnat qilib keldi. Tilavjon aka Saidov ko’p vaqt urushda 

boshidan kechirgan voqealarni eslab yurardi. 1963-yilda u turmush 

o’rtog`i Munavvar opa bilan urush paytida o’zi jang qilgan Jitomirga 

bordi. Oradan 19 yil o’tgandan keyin urush vaqtida uni o’z bag`riga 

olib, o’limdan saqlab qolgan Matrunki qishlog’ini yana qidirib 

topdilar. Aleksandra Revensova Saidovni — o’sha onasi bilan o’zi 

o’limdan saqlab qolgan yigitni tanidi. Shuraning onasi Oksana 

Vlasovna Tilavjonning yaralariga giyohlardan malham bog`lab 

davolagan o’sha mushfiq ona olamdan o’tgan edi. 

Saidov unutilmas jang maydonini, osetin yigit bilan o’zi otib 

tashlagan joylarini borib ko’rdi. Shuraning xonadonida mehmon 

bo’lib, Raxmonjon halok bo’lgan va ko’milgan qabristondan bir siqim 

tuproq oldi. Qishloqqa Revensovaning Kishinyovda yashaydigan 

uchuvchi o’g`li Vladimir ham kelgan ekan. U bilan tanishdi. 

Aleksandraning singlisi Gana bo’yiga yetib qolibdi. Kuzma bobo 

nihoyatda qarib qolibdi. Urushga ketgan Aleksandraning eri esa 

qaytmabdi. Aleksandra boshqa turmush qurmay hayotini ikki bolasiga 

bag`ishlabdi. 

O’shandan buyon ham oradan 22 yil vaqt o’tdi. Endi bu qishloq, 

odamlari Saidovlar uchun qadrdon bo’lib qolgan. Ular O’zbekistonga 

keladilar. Bular Ukrainaga tez-tez borib turadilar . 1984-yilning oktabr 

bayramini ham Saidovlar Matrunki qishlog’ida kutib oladilar. 

Hozir Tilavjon aka Saidov Buxoro shahridagi ―Sharq-1‖ 

mikrorayonidagi 11/1-uyining 2-kvartirasida yashaydi. Bu adresga 

turli joylardan juda ko’plab xatlar kelib turadi. Faqat frontchilardan 

bo’lsa kerak, deb o’ylamang. Albatta, ulardan ham xat keladi. Lekin 

ko’p xat kelishining yana bir sababi ham bor. Tilav aka gulchilikka 

mehr qo’ygan kishi . Eshigi oldidagi bir parcha yerda bahor-u kuzda 

gullar chaman-chaman bo’lib ochilib turadi. U haqida ―Svetovodstvo‖ 

jurnalida kichkinagina maqola bosilib chiqqan edi. 2 mingga yaqin xat 

oldi. Xavaskor gulchilar, tajribali bog’bonlar undan maslahatlar 

so’raydilar, o’zlari u yoki bu masalada takliflar kiritadilar, kerakli gul 

urug’larini so’rab oladilar yoki yuboradilar. Xullas, sobiq jasur 

jangchisning hozirgi mashg’uloti shunday nozik, shunday nafis ishki, 

hech kim bu kishi o’limlarni dog’da qoldirgan jangchi ekanligini 

hayoliga ham keltirmasa kerak.
1
 

A.Akramov, Y.Vahobov 

«Buxoro haqiqati» muxbirlari 

 

ZAFARGA ISHONCH 

 

 Ibrohim aka hozirgina pochtalon keltirgan xatni oldi-yu, 

konvertning yuzidagi tanish yozuvga bir lahza tikilib qoldi. Qo’llari 

titragancha konvertni zo’rg`a ochdi. Xatdagi satrlarni o’qir ekan, 

ko’zlarida sevinch uchqunlari porlay boshladi. Maktubni o’qib 

                                                 
1
 Buxoro haqiqati.-1988.-30-yanvar 

bo’lgach, ko’z yoshlarini dastro’moli bilan artdi. Uning ko’zlaridan 

oqayotgan bu yoshlar sevinch yoshlari edi. Inson qattiq quvongan 

paytlarida odatda shunday bo’ladi. Maktub Xorazm oblasti, 

Qo’shko’pir rayonida istiqomat qiluvchi quroldosh do’sti Sari 

Shermetovdan kelgan edi. Xatda bitilgan mehr to’la so’zlar Ibrohim 

akani o’yga toldirdi. Hayolida o’tmish xotiralari, urush yillarining 

lavhalari qayta jonlana boshladi... 

 Ibrohim aka Shofirkon rayonidagi Urganji qishlog`ida tug`ilgan. 

Uning dadasi Hamid ota kambag`al dehqon edi. Oilani zo’rg`a 

tebratardi. Sakkiz farzandni boqish uchun qilmagan hunari qolmadi.  

 Mamlakatimizda kollektiv xo’jaliklar tuzish ishlari qizg`in 

boshlanib ketdi. 1931 -yilda Bauman nomli kolxoz (hozirgi Lenin 

nomli) tuzildi. Yangi xo’jalik uchun malakali kadrlar kerak edi. 

Endigina 17 yoshga to’lgan Ibrohimni Buxoroga buxgalterlar 

tayyorlash kursiga uqishga yuborishdi. 1934-yilda buxgalterlik kursini 

tugatdi. 1939-yilgacha Bauman nomli kolxozda ishladi. Yangi 

tuzilgan xo’jalikning itstisodiy qudratini ko’tarish, tejamkorlik 

ishlariga katta e`tibor berdi. Ibrohimni 1939-yilda Sovet Armiyasi 

safiga chaqirishdi. Xizmat burchini Ruminiyaga chegaradosh bo’lgan 

Bessarabiya (hozirgi Moldaviyaning shimoliy-g`arbiy chegaralari) da 

o’tay boshladi. Xizmat muddati tugashiga uch oy qolganda Germaniya 

fashizmi Vatanimizga xiyonatkorona bostirib kirdi. 

 1941-yil. Urushning dastlabki kunlarida tish-tirnog`igacha 

qurollangan fashistlar mamlakatimiz ichkarisiga g`oyat katta 

territoriya bo’ylab yopirilib kelardi. Begunoh g`o’daklar va 

qariyalarning shafqatsiz o’ldirilishi, shahar va qishloqlarimizning 

kultepaga aylantirilishi bizning qalbimizda dushmanga nisbatan nafrat 

va g`azab o’tini yoqardi, — deydi sobiq starshiy serjant I. Xamidov. 

 Ibrohim Jukov qo’mondonligidagi birinchi Belorussiya frontida 

jang qildi. U vzvod komandirining yordamchisi edi. Odessa shahrini 

dushmandan himoya qilish uchun bo’lgan shiddatli janglarda katta 

jasorat ko’rsatdi. Bir necha fashist gazandalarini yer tishlatdi. Ana shu 

yerda uch joyidan og`ir yaralandi. 9 oy gospitalda davolanishga to’g`ri 

keldi. 1943 -yilda yana safga qaytdi. Leningrad, keyinchalik Estoniya, 

Latviya, Litva, Varshavani ozod qi- lishda va Berlinni ishg`ol etishda 

jasurlik namunalarini ko’rsatdi. G’alaba kuni arafasida reyxstag ichida 

ikkala oyog`idan yaralandi. Lixtenberg rayoni gospitalida davolandi. 

Urush tugaganidan so’ng bir yil davomida Berlin komendaturasida 

ishladi. Biz ona-Vatanimiz ozodligi uchun bo’lgan janglarda 

kelgusidagi G’alabaga katta ishonch bilan ishtirok etdik. Qalbimizdagi 

nurli umid va ishonch tufayli zafar qozondik, — deydi sobiq jangchi. 

... 1946 yilning avji bahorida Ibrohim aka ona qishlog`i Urganjiga 

qaytib keldi. Shu yilning apreldan boshlab kolxozda, o’zining sevimli 

kasbi — buxgalterlikni davom ettira boshladi. Xo’jalikning iqtisodiy 

ahvolini yaxshilash, tejamkorlikni va mehnat unumdorligini oshirishga 

alohida e`tibor berdi. U buxgalterlik qilgan Lenin nomli kolxoz yillar 

utishi bilan iqtisodiy jihatdan baqquvvat xo’jalikka aylandi. 1976 -

yilda urush va mehnat veterani I. Hamidovni kolxoz ahli izzat-ehtirom 

bilan pensiyaga uzatdi. Salkam 40 yil buxgalterlik sohasida ishladim. 

Shu yillarda el -yurt uchun oz bo’lsada, naf keltirgan bo’lsam, bir umr 

o’zimni baxtiyor deb hisoblayman, — deydi Ibrohim aka. Ko’p yillik 

mehnatlari, qaramonliklari evaziga I. Hamidov ko’ksida Qizil Yulduz 

ordeni va o’nlab medallar porlab turibdi. Oilada u mehribon ota. O’n 

farzandni tarbiyalab voyaga yetkazdi. Turmush o’rtog`i Adolat opa 

esa Qahramon ona. 

 El-yurt osoyishtaligi uchun olovli jangga kirgan, bugun esa 

baxtiyor, hur zamonimizda qarilik gashtini surayotgan Ibrohim 

Hamidovdek oliy himmat kishilar oldida hamisha ta`zimdamiz. 
1
 

B. Usmonov. 

 

U REDAKSIYAGA QAYTMADI 

 

 Qorako’llik jurnalist Xo’janazar Nafasovning nomi Proskurov 

okrug yashirin partizanlar tashkiloti a`zolari, ro’yhatiga mangu yozib 

qo’yilgan. 1938-1939-yillarda Qorako’l rayon «Bolshevik sur`ati» 

gazetasiga muxarrirlik qilgan bu insonning tarjimai holi oddiy: 1936-

yilda xatlar va ommaviy ishlar bo’limi mudiri, 21 -yoshda muxarrir, 

rayon partiya komitetining a`zosi, rayon komsomol komiteti byuro 

a`zosi, 1939 -yil noyabridan harbiy xizmat, kichik leytenant, fashistlar 

asirligidagi kunlar va 1941-yil dekabridan partizanlik... 

 Yaqinda hamyurtimning tabarruk qoni tomgan sobiq Proskurov, 

hozirgi Xmelnitskiy shahrida bo’ldim. Uning turmush o’rtog`i Fil 

Ivanovna Gurnitskaya, partizanlar tashkilotining raxbarlaridan biri, 

hozirda iste`fodagi polkovnik F. V. Nazarov, botir partizan ayol 

Vilgelmina Ruchkovskayaning qizi Charmiana Ruchkovskayalar bilan 

suhbatlashgan sari Xo’janazar Nafasov hayotiga oid voqealar ko’z 

o’ngimda jonlana boshlandi. 

 Janglarning birida og`ir yaralangan Xo’janazar Nafasov 

gitlerchilar qo’liga asir tushib qoldi va Rakovskiy qamoq lageriga 

tashlandi. 1941-yilning sentyabrida yaxshi odamlarning ko’magida 

fashistlar changalidan qutilgan Xo’janazar sal oyoqqa turgach, 

partizanlar gruppasiga qo’shildi. 1942-yil 27-iyun. Navbatdagi 

operatsiya. Grichani temir yo’l deposida Somchuk Aleksey 

Mitrafanovich ismi-sharifi ostida slesarlik qilayotgan Xo’janazar 

Nafasov va uning sheriklari M. S. Perkovskaya, A. F. Krisa, A. A. 

Sovva, Apapanovichga frontga jo’natishga sozlab qo’yilgan 

parovozlarni ishdan chiqarish topshirildi. Shunday qilinsa 

nemislarning shu yo’nalishdan qurol-aslaha yuborish plani orqaga 

surilardi. Botir partizanlar depoga va yonilg`i omboriga juda 

ustamonlik bilan joylashtirgan portlovchi modda kechqurun soat o’n 

ikkilarda chor atrofni larzaga soldi. Ketma-ket elektr stantsiyasi va suv 

minorasi ham ular uyushtirgan portlash natijasida yakson etildi. 

Ertalabgacha depo territoriyasidagi 661 dastgoh va yoqilg`i omborini 

olov o’z domiga tortdi. Eng muhimi, 12 parovoz yo’lga chiqmadi. 

Grichanidan bir vaqtning o’zida fashistlarning ikki esholoni o’tishi 

kerak edi: G’arbdan qurol-aslaha ortilgan, sharqdan esa Germaniyaga 

jo’natilayotgan boyliklar yuklangan poyezd kelardi. Vazifa aniq: 

sostavlarning o’tib ketishiga yo’l qo’ymaslik kerak. Xo’janazar 

Nafasov soqchilarning ko’zini shamg`alat qilib, temir yo’l strelkasini 

burab, ikki poyezdning yo’nalishini bir-biriga to’g’rilab qo’ydi. Bir 

necha lahzadan so’ng kutilgan hodisa yuz berdi. 

 1942 -yil oktyabr oqshomlaridan birida nemis soldat va ofitserlari 

rosa dilxushlik qilishardi. Bu bazm-jamshid ularning ba`zilariga 

qimmatga tushdi. Xo’janazar o’z sherigi Sasha Vinogradov bilan 

to’rtta kayfi taroq gitlerchini daraxtga osib ketishdi. Ular orasida 

Grichanining komendanti ham bor edi. Oddiy sovet kishisining yuksak 

grajdanlik tuyg’usi, dushmanga nisbatan qaxr-g`azabini ko’rsatuvchi 

voqealarni yana ko’plab keltinrish mumkin. 

 1943-yil 18-aprel. Navbatdagi «ov»dan qaytgan X. Nafasov qo’l-

betini yuvishga endi tutinuvdiki, qo’qisdan eshik taraqlab ochilib, 

to’rt-besh politsay xonaga bostirib kirdi. Qimirlama, otib tashlayman. 

Ha, muttaham partizan, qo’lga tushdingmi? -dedi politsaylarning 

boshlig’i masxaromuz ishshayib, unga yaqinlasharkan. Familiyangni 

yuz xil o’zgartirsang ham topib olamiz. Xo’janazar unga boplab javob 

qaytarishga ulgurmadi. Boshliqning imosi bilan bir politsay 

Xo’janazarning biqiniga tepdi, ikkinchisi jag`iga avtomat qo’ndog`i 

bilan tushurdi. Fritslar Xo’janazar va qo’lga tushib qolgan boshqa 

partizanlardan sir olish maqsadida qirq kun davomida 40 ming qiynoq 

usulni ishga solishdi. Itlarga talatishgandayam, badanga temir qizdirib 

bosishgandayam, qovirg’alarini ezg`ilashgandayam, ular churq 

etishmadi. Xo’janazarning turmadan yozgan so’nggi nomasi shunday 

tugallanardi: «O’rtoqlar, taslim bo’lmang! Biz hech kimni sotmadik! » 

Maqsadiga erisholmagan fashistlar 1943-yil 27-may kuni 28 

bo’ysunmas partizan qatori Xo’janazar Nafasovni ham otib tashlashdi. 

Bu fidoyilarning jasorati tufayli partizanlar tashkilotining 240 nafar 

a`zosi dushman domiga tushmadi va ular Proskurov shahri ozod 

bo’lgunga qadar kurashni davom ettirishdi. 

 Ha, u redaktsiyaga qaytmadi. Xo’janazar Nafasov Vatan ozodligi 

uchun bo’lgan kurashda mardlarcha halok bo’ldi. Ammo uning 

jasorati, porloq xotirasi kishilar qalbida saqlanib qoldi.
1
 

S. G’aybullayev  

 

SURONLI YILLARNI ESLAB... 

 

 Buyuk G’alabaning 40 yilligi tantanalari tobora yaqinlashgan sari 

biz, frontchilar Ulug` Vatan urushining olovli yillarini tez-tez 

eslaymiz...  

1941 -yilning iyun oyida 9-sinfni bitirgan yoshlàr kanikul kunlari 

ota-onalarimizga yordam berish uchun erta tongda dalaga chiqardik. 

Hamma shod-xurram. Suvchilarga yordamlashardik. Urush 

boshlangani haqidagi xabar hammamizni larzaga soldi. Harbiy 

komissariatga yo’l oldik. Biroq bizni frontga yuborishmadi. 

«Shoshilmanglar, sizlar hali yosh. Fashist gazandalari bilan jang 

qilishga ham ulgurasizlar» deyishdi. Nihoyat, bizga ham navbat keldi. 

O’rta maktabni bitirgan yoshlar 1942-yili frontga jo’nab ketdik. 

Bryansk o’rmonlarida qayta to’ldirilayotgan 272-polk ixtiyoriga 

yuborishdi. Bir oylik tayyorgarlikdan so’ng bizni oldingi marraga olib 

kelishdi. Gomel shahri uchun bo’lgan janglarda qatnashdim. 1943-

yilning oktyabr oyida general (keyinchalik Sovet Ittifoqi marshali) 

Rokossovskiy qo’mondon bo’lgan Markaziy frontga keldik. 204-

o’qchi polk soldatlari safida Lyublin shahrini ozod qildik. Tula, 

Kursk, Oryol shaharlari uchun bo’lgan hayot-mamot janglarida 

ishtirok etdim. 

 Fashist gazandalari har kuni bir necha bor hujumga tashlanar, 

lekin bizning qaqshatgich zarbamizga dosh berolmay, yana 

chekinishardi. To’p snaryadlari, granatalar, minalarning portlashi va 

tanklarning guldirashidan yer-ko’kni qora tutun, chang-to’zon 

qoplardi. Oryol yonidagi janglarning biri hamon esimda. Dushman 

mudofaa chizig`iga pulemyotdan o’q otayotgan edim, yaqin joyda 

snaryad portladi, chap oyog`imga go’yo laxcha cho’p yopishganday 

bo’ldi. Yaram og`ir bo’lgani uchun gospitalda davolanishga to’g`ri 

keldi. 

 Yana front. Yana kurash va g`alaba yo’llari. Polsha tuprog`ini 

fashist gazandalaridan ozod qildik. Sovet Ittifoqi marshali G. K. Jukov 

qo’mondonligidagi 1-Belorussiya fronti 667-o’qchi polk jangchilari 

safida Germaniyaga kirib bordik. Mana, ro’paramizda Berlin shahri. 

Unga boqqan sayin fashizm uyasiga nisbatan g`azabimiz oshardi. 

Axir, fashist quzg`unlari Vatanimiz tuprog`ida qanchalar vaxshiyliklar 

qilganligini unutib bo’ladimi?! Ular nafaqat harbiylarni balki, 

okkupatsiya qilingan sovet yerida begunoh bolalarni, keksalarni, 

himoyasiz ayollarni ham o’ldirdilar. Shularni o’ylar ekanmiz, 

dushmanga bo’lgan nafratimiz yanada oshardi. 

 Fashistlar so’nggi istehkomlarida turib qattiq qarshilik 

ko’rsatishdi. Biroq sovet jangchilarining shiddatli zarbalariga dosh 

berolmay so’zsiz taslim bo’lishdi. Xuddi kechagiday esimda. Berlin 

ko’chalarida shahdam qadamlar bilan yuribmiz. Binolar peshtoqida 

qizil bayroqlar...  

 Xizmatlarimiz munosib taqdirlandi. «Varshavani ozod qilganligi 

uchun», «Berlini olganligi uchun» medallari, marshal Jukov va 

general-leytenant Telegin imzosi bilan berilgan «Rahmatnoma» bilan 

mukofotlandim. 

 1945-yilning noyabrida qishloqqa qaytib keldim. Juda ko’p 

hamqishloqlarim frontdan qaytishmagan... Kolxozda keksalar-u 

ayollar, o’smir bolalar qolishgan. Urush keltirgan jarohatlar hamma 

joyda sezilib turibdi. Ammo odamlarning ruhlari tetik, yuzlarida 

g`alaba quvonchi. Hamma kolxoz dalalarida zarbdorchasiga mehnat 

qiladi. Men ham ana shular safidaman. 1953-yili Samarqandga 

o’qishga bordim. O’qishni tamomlab, 1957-yildan 1960-yilgacha 

Peshko’ rayonidagi Oxunboboyev nomli kolxozda partiya 

tashkilotining sekretari, kolxozlar yiriklashtirilgach agronom bo’lib 

ishladim. 1980 -yilda esa pensiyaga chiqdim. 

 Tinchlik! Bu so’z biz uchun naqadar qadrdon! Uning zamirida 

olam-olam ma`no bor. Yaratish, bunyodkorlik, obodlik, farovonlik, 

orzu-istaklarning amalga oshishi — bularning hammasi faqat tinchlik 

so’zi bilan chambarchas bog`langan. Tinch qurilish yillarida turmush 

o’rtog`im B. Jo’rayeva bilan 5 farzandni voyaga yetqazdik. Katta 

o’g`lim Qahamon va qizim Mavjudalar el salomatligi posboni, 

Manzura esa Telman nomli o’rta maktabda o’qituvchi bo’lib ishlaydi. 

O’tkir Toshkent teatr va rassomchilik institutida o’qiydi . Kenjamiz — 

Muhammad esa Ibn Sino nomli o’rta maktabning 8-sinfida ta`lim 

olyapti. Ulug` Vatan urushi invalidi va mehnat veterani sifatida 

Nafaqa olib, keksalik gashtini surib, rohat-farog`atda yashayapman. 

Hech qachon urush bo’lmasin, yer yuzida hamisha tinchlik bo’lsin
1
 

Sharof Narzullayev  

Ulug’ Vatan urushi qatnashchisi, mehnat veterani. 

 

DNEPRDAGI JASORAT 

 

 Xuddi kechagidek xotiramda. Olovli 1943-yilning yozi oxirlab 

qolgan adi. Dnepr daryosini dushman qo’lidan tortib olish uchun 16 

gvardiyachi-kavalariya dviziyasi tashlandi. Lekin Dnepr qirg’oqlarida 

yetgunga qadar Chernigov shahrini ishg’ol qilish zarur edi. Chernigov 

ostonalarida esa ikkita kichikroq daryo va bir necha aholi punktlari 

bo’lib, dushman qulay pozitsiyalarni egallab turar, ularga kirishga 

uringan sovet qo’shinlariga zarba berishga urinardi. Chkalov nomli 

sovxozga kirishga urinayotgan qo’shinlarga ham mudofaada turgan 

fashistlar ana shunday qattiq qarshilik ko’rsatar edilar. 

 O’zbek yigiti Xalloq Aminov bo’linma komandiri bo’lib, xizmat 

qilayotgan 60-gvardiyachi kavaleriya polki sovxozga kiraverishda 

dushman bilan yuzma-yuz keldi. Fashistlar tank, pulemyot va 

avtomatlardan tinimsiz o’q yog’dirishiga qaramay X.Aminov o’z 

bo’linmasini olg’a boshladi va dushman istehkomini yon tomondan 

o’tib 20 tacha soldat hamda ofitserni yer tishlatdi. Natijada polkning 

qarshi hujumga o’tishi ta’minlandi va sovxoz ozod qilindi. 

 Sentabr oyi oxirlarida polk Dnepr sohiliga chiqdi. Jangchilar 

oldida daryodan kechib o’tish vazifasi turardi. Sohilning dushman 

egallab olgan tomoni baland bo’lib bu sovet qo’shinlarining 

harakatlarini kuzatish uchun qulay edi. Gvardiyachi katta serjant 

X.Aminov o’qlarning ‖g’izzilab‖o’tishini eshitib turardi. Mina 

portlab, yer-ko’kni larzaga keltirardi. Shunga qaramay bo’linma 

jangchilari daryodan kechib o’tdilar va dushmaning kichikroq 

istehkomini ishg’ol qildilar. Bu fashistlar mudofaasini parchalash va 

qarshi hujumgan o’tishda muhum ahamiyatga ega edi. Bo’linma 

komandiri shiddatli to’qnashuvlarda alohida jasorat ko’rsatdi. U uch 

fashistga qiron keltirib, bir fritsni asir oldi. 

 Sovet qo’shinlari Galki xutori (Gomel oblasti)ga hujumga 

o’tdilar. Nemislar esa qattiq qarshilik ko’rsatar edilar. Qanday 

bo’lmasin xutorni egallash kerak. X.Aminov bo’linmasi dushman 

mudofaasini yorib o’tib, qarshilik ko’rsatayotgan gruppani yakson 

qilish to’g’risida topshiriq oldi. Jangovor vazifa bajarilib, 

fashistlarning ko’pgina soldat va ofitserlari, texnikasi yakson qilindi. 

Jangchilar shunday jasorat ko’rsatib Vatan uchun kurashdilar. 

Gvardiyachi katta serjant Xalloq Aminov esa Sovet Ittifoqi 

Qahramoni unvoni bilan taqdirlandi. 

 Qahramon jangchi asli Shofirkon rayon ‖Leninobod‖ kolxozining 

Iskogari qishlog’idanligini bilar edik, keyinchalik u bilan xat yozishib 

turdim.Kolxoz raisi bo’lib ishlaganini xo’jalik partiya tashkilotiga, 

qishloq Sovetiga rahbarlik qilganini eshitib dil-dildan quvondim. 

Hozirgi paytda qarilik gashtini surayotgan quroldosh do’stim Xalloq 

Aminovning hayot yo’li vatanparvar yoshlar uchun ibratlidir.
1
 

G. Belov 

16-gvardiyachi kavaleriya dviziyasining sobiq komandiri, 

istefodagi gvardiya general-leytenati, Sovet Ittifoqi Qahramoni. 

BURCHGA SADOQAT 

 

 Ulug’ Vatan urushi yillarida jonajon Vatan mudofaasiga otlangan 

minglab kishilar qatori men ham dushmanga qarshi jang qildim. 1942-

yil fevral oyida bizning qismimizga Bobrovskaya stansiyasida 

dushmanning mudofaasini yorib o’tib, temir yo’lni ishg’ol qilish 

topshirildi. Jang nihoyatda shiddatli bo’ldi. Dushman ham yerdan, 

ham osmondan hujumni avj oldirdi. Lekin nemislar jon-jahdlari bilan 

qarshilik ko’rsatishlariga qaramay, qismimiz qo’shinlari ularning 

mudofaasini yorib o’tib topshiriqni bajardilar. Shu jangda qattiq 

yarador bo’ldim. Quroldoshlarim meni jang maydonidan olib 

chiqishdi. 6 oy davomida Penza shahridagi gospitalda davolanib, yana 

o’z qismimga qaytdim. Oradan ikki kun o’tgach polkovnik 

Prikopenko meni huzuriga chaqirib, ‖Jasorat ko’rsatgani uchun‖ 

medalini topshirdi va bundan keyin razvedkachilar gruppasida 

xizmatni davom ettirishimni aytdi. 

 Polsha tuprog’ida sodir bo’lgan bir voqea hali-hali esimda. Besh 

kishidan iborat razvedka gruppasida edim. Gruppamiz juda muhum 

strategik ahamiyatga ega bo’lgan ma’lumotlarni qo’lga kiritib 

jangovor topshiriqdan qaytayotgan vaqtda nemislar razvedkasiga duch 

kelib qoldik. Ular yetti kishi edi. Ikki orada otishmalar boshlandi. Ikki 

fritsni aniq nishonga oldim. Sarosimaga tushib qolgan boshqa 

nemislar esa orqaga chekinishga majbur bo’lishdi. Ertasi kuni korpus 

komandiri operatsiyada qatnashgan razvedkachilarga, shu jumladan 

menga III darajali ‖Shuhrat‖ ordenini topshirdi. Shu paytda fashizm 

uyasi-Berlin ostonasida shiddatli janglar davom etar edi. G’alabaga 

sanoqli kunlar qolgandi, aprelda yana yarador bo’ldim. Bir oydan 

keyin tuzalib, harbiy qismga qaytdim. 

 Shunday qilib, Ruminiya, Vengriya, Yugoslaviya, 

Chexoslavakiya, Bolgariya Polsha shahar va qishloqlarini nemis-

fashistlardan ozod qilish uchun olib borilgan hayot-mamot janglarida 

qatnashdim. 1945-yil iyul oyida tug’ilib o’sgan shahrim-Kogonga 

qaytib keldim. 

 O’shandan beri samarali mehnatimni hukumatimiz munosib 

taqdirlailar. Mehnat ordeni bilan mukofotlandim. Bundan keyin ham 

Vatanimizning kuch-qudratini yanda oshirish, tinchlikni 

mustahkamlash yo’lida kuch-g’ayratimni ayamay mehnat 

qilaveraman.
1
 

Nor Xo’jayev 

Urush va mehnat veterani 

 

BU YER HAM FRONT EDI 

 

 Katta orzu-umidlar bilan pedagogika bilim yurtiga o’qishga 

kirgan Safar Yo’ldoshev urush boshlangani haqidagi xabarni eshitib, 

qalbi larzaga keldi. Uning ko’ngilli bo’lib frontga jo’nash xususidagi 

arizasini harbiy komissariatda rad etishdi, «Bizga pedagog kadrlar 

urush davrida ham kerak» deyishdi unga. O’qishni bitirgach, 1942-yil 

bahorida yana harbiy komissariatga yo’liqdi. Bu gal uning iltimosi 

qondirildi. O’shanda Safar 19 yoshda edi. Lekin u tushgan eshelon rus 

o’rmonlarini oralab ketmadi, boshqa tomonga — janubga qarab yo’l 

oldi. Ko’p o’tmay u Ozarbayjonga, Eron bilan chegaradosh tog`li 

Qoraboqqa keldi. Urush alangasi bu yerdan ming kilometrlar uzoqda 

edi. Uni 41-chegara otryadi ixtiyoriga yuborishdi. Qisqa muddatli 

tayyorgarlikdan so’ng 20-zastavada chegarachilik qila boshladi. Oraz 

(Arseks) daryosi shundoqqina zastavaning yonidan oqib o’tadi. 

Kaspiy dengiziga quyiladigan bu o’ynoqi daryo bahor va yoz paytlari 

qirg`oqqa sig`maydi. Oraz nimasi bilandir Zarafshonga o’xshab 

ketadi. Safarning bolalik yillari esa Zarafshon sohillarida kechgan. U 

zastavaga chiqqan kunlari Orazga tikilar ekan, erkalanib oqqan 

Zarafshon ko’z oldiga keladi. Biroq, bu yerda hayol surishga vaqt 

berilmagan. Chegara daryoning narigi sohili begona sarhad —Eron. 

To’g`ri, u yerda fashist bosqinchilari yo’q. Biroq, har qalay ehtiyot 

bo’lish kerak. 

 1943-yil boshlaridanoq qizil armiya qaddini tiklab oldi. 

Stalingrad ostonalaridagi mislsiz talofot dushman ildiziga urilgan 

bolta bo’ldi. Chunki, ular Stalingrad orqali Sharqiy Kavkazga chiqqib, 

Kaspiyning tuganmas neft boyliklarini qo’lga kiritmoqchi edilar. Bu 

plan amalga oshmagach, fashistlar Eron va Turkiya orqali 

Ozarbayjonga o’z josuslarini—qo’poruvchi va terrorchilarni yubora 

boshladilar. Endi chegarani juda xushyorlik bilan qo’riqlash kerak edi. 

 1943-yil. Tog`larda qor eruvi boshlangan. Oraza hayqirib 

oqmoqda. Bahorning yomg`irdan bo’shagan bulutlari oysiz tunda 

pag`a-pag`a suzadi. Olisda, tog’ etaklaridagi ovullar, harbiy qism bu 

payt shirin uyquda. Faqat chegarachilar uyg’oq. 20-zastavada bu 

kecha ikki chegarachi—Ivan Xarchenko va Safar Yo’doshev 

navbatchilik qilshmoqda. O’zlariga bir yil davomida o’rganib qolgan 

ovcharka it ham chegarada. Oddiy soldat Safar Yo’ldoshev shudgor 

qilingan kontrol yo’lak chetidan ovcharkani yetaklab borar ekan, 

itning negadir bezovta bo’layotganini sezdi. 

—Vanya! Bu hayqiriqdan u bilan yonma-yon borayotgan Xarchenko 

seskanib ketdi.  

         — Nima? 

—Eshityapsanmi?!  

Qamish shitirlayapti nazarimda. Ular bir zum to’xtab qolishdi, 

keyin qamish shitirlagan tomonga qarashdi. Biroq, tunning 

qorong`uligida hech narsani ko’rib bo’lmasdi. Qamishlarning 

shitirlashi esa tobora aniqroq eshitila boshladi. Chegarachilar nafas 

yutib kuzata boshladilar, shu asnoda bir necha daqiqa o’tgach, ikkita 

qora sharpa sohildan yuqoriga ko’tarila boshladi. Ular soya kabi jim 

kelishardi. Lekin, har qancha ehtiyotkor bo’lmasinlar, shundoq 

chegarachilar istiqboliga qarab kelardilar... 

 Erta tongda nemislarning ikkita o’ta xavfli josusi ushlanganligi 

haqidagi xabar butun qismga, okrukka tarqaldi. Oradan ko’p o’tmay 

Safar Yo’ldoshev va Ivan Xarchenko chegara qo’shinlari 

qo’mondonining tashakkurnomasini olishga musharraf bo’ldilar.  

 Safar Yo’ldoshev jang maydonlarida qahramonlik ko’rsata 

olmadi. Lekin, 1945-yilgacha Vatanimizning janubiy chegaralari 

daxlsizligini ko’z qorachig`iday qo’riqladi. 1945-yil. Urush g`alaba 

bilan tugadi. Biroq haliham ayrim yirik shaharlarda banditlar, 

terrorchilar harakati ko’zga tashlanib qolardi, Safar Yo’ldoshev 

soldatlik formasini militsianer kiyimiga almashtirib, Moskvada 

yashirinib olgan banditlarga qarshi kurashdi. Harbiy xizmatdan qaytib 

kelgan Safar Yo’ldoshevni juda keng ko’lamdagi ishlar kutardi. 

Vobkent rayon komsomol komitetining birinchi sekretari, Peshko’ 

rayon partiya komitetida bo’lim mudiri, partiya komiteti sekretari, 

oblast partiya komitetida instruktor sifatida faoliyat ko’rsatdi. 

Samarkand qishloq xo’jalik institutini tugatib, agronomlik kasbini 

egalladi. 1970-yildan 1983- yilgacha Kogon rayon qishloq xo’jalik 

mahsulotlari tayyorlash davlat inspektsiyasining bosh inspektork 

vazifasida ishladi. 

 Safar Yo’ldoshev barakali xizmatlari uchun 3 marta O’zbekistan 

SSR Oliy Soveti Prezidiumining Faxriy yorlig`i bilan mukofotlandi. 

1948 -yilda buxorolik ko’ngilli oilalarni Mirzacho’lni o’zlashtirishga 

safarbar etganligi uchun VLKSM Markaziy Komitetining faxriy 

yorlig`ini olishga muyassar bo’ldi. 

 Safar akaning xonadonida ikki o’g`il voyaga yetdi. Ayni paytda 

ikkovi ham el xizmatida. Kattasi Bahodir Kogon shahidagi DOSAAF 

maktabida muallim. Kenjasi Baxshullo «Buxoro» sovxozida 

ishlayapti. Safar aka o’tgan yil pensiyaga chiqdi. Shunga qaramay 

«Buxoro» da qishloq xo’jalik . mahsulotlari tayyorlash bo’yicha 

direktor o’rinbosari bo’lib ishlamoqda.
1
 

T.Shomurodov, S.Shodiyev 

 

TANKCHI TAQDIRI 

 

O’shanda voqea bunday bo’lgan edi. Rahmon aka janggohlarda 

aka-uka tutingan quroldosh do’sti — Vladimir Smirnovdan 

telegramma oldi. Poltava oblastining Kremenchug shahrida istiqomat 

qilayotgan Vladimir Shofirkon sari yo’lga otlanganini aytib, boradigan 

vaqtini ko’rsatgan edi. Rahmon aka telegrammani o’qir ekan, qalban 

sevinchlarga to’ldi, lablari esa allanimalarni pichirlar, hayajondanmi, 

keksalikdanmi, bilinar-bilinmas titrardi. U urush xotiralarini xayolida 

tiklashga harakat qildi. Oryol, Kursk, Stalingrad, Berlin uchun bo’lgan 

ayovsiz janglarni, qadrdon do’sti Volodyani esladi… 

Urush boshlanganligi to’g`risidagi noxush xabar bu xonadonga 

ham yetib keldi. Butun mamlakat oyoqqa turdi. Rahmon 1941-yil 23 -

iyunda ko’ngillilar saflda frontga jo’nadi. Vatan oldidagi muqaddas 

burchini Oryol oblastida, 227-artilleriya polkida xizmat qilishdan 

boshladi. 1942 -yilning boshlarida 651-tankchilar polkida jang qildi. 

Ulyanovsk shahrida qisqa muddatli tankchilar tayyorlaydigan kursni 

muvaffaqiyatli tugatib, serjant unvonini oldi. Stalingrad ostonalarida 

bo’lgan janglarda qatnashdi. R. Xamroyev 63-gvardiyachi tank 

brigadasida ekipaj komandiri edi. Bir voqea hech qachon xotirasidan 

ko’tarilmaydi. Izg`irin qish. Surunkasiga esayotgan shamol ko’z 

ochishga qo’ymaydi. Qism jangchilari qalin o’rmon yoqasida 

joylashgan qishloqni dushmandan tozalash maqsadida bir necha bor 

hujum uyushtirishdi. Ammo natija ko’ngildagidek bo’lmadi. 

Operatsiya barbod bo’ldi. Kuzatuv uchun yuborilgan 

razvedkachilardan esa darak yoq. Demak, o’rmonda qandaydir sir bor. 

Shunda kuzatuvdan qaytgan razvedkachilardan biri jonga oro kirdi. 

Uning raportidan ma`lum bo'ldiki, dushman avtomatchilarining bir 

guruhi o’rmondagi daraxtlarning tepa qismida o’rnashib olishgan. 

Shitirlagan tovushga ham o’q uzishadi. Pastda esa pulemyot nuqtalari 

ham ko’zga tashlanadi. Komandir, Rahmonni huzuriga chaqirdi.  

Gvardiyachi katta serjant Hamroyev, —dedi u harbiylarga xos 

ohangda, — razvedka ma'lumotlari bilan tanishib chiqing. Mana, 

xaritada hammasi ayon. Siz boshliq ekipajga dushman o’t ochish 

punktini yo’q qilish vazifasi yuklatiladi. Topshiriqning naqadar 

muhum ekanini anglayapsizmi? 

—Xuddi shunday, o’rtoq mayor, — javob berdi Rahmon. Butun 

imkoniyatdan foydalanamiz. Rahmon boshliq ekipaj a’zolari buyruqni 

bajarish uchun belgilangan vaqtda jangga otlanishdi. Tank o’rmon 

tomon borar ekan, haydovchi Vladimir Smirnov Rahmonga ko’z 

qisdida ―Boplaymiz, o’rtoq komandir‖ deb qo’ydi. Tankchilar xaritaga 

qarab olishdi-da, puktni ketma-ket o’qqa tutishdi. So’ng nemislar 

yashiringan daraxtzorlarni ag’dar-to’ntar qilib yuborishdi. Fashistlar 

endi pana-panadan granata irg’ita boshlashdi. Tank bir zumda olov 

xalqasi ichida qoldi. 

O’rtoq komandir, tank yonyapti. Volodyaning xayqirig’idan 

Rahmon seskanib ketdi, ammo tezda o’zini tutib qat’iy ohangda 

buyruq berdi. Hech kim joyidan qo’zg’almasin, o’t ochilsin. Madad 

kuchlari yetib kelganida tankchilarning badaniga o’t chirmasha 

boshlagan edi… 

Mana shu operatsiyadagi jasorati uchun Rahmon Hamroyev 

jangovor Qizil Bayroq ordeni bilan taqdirlandi. Urush yillarida bunday 

voqealar uning hayotida ko’p takrorlandi. Uch marta tankda yondi. 

Ammo faqat tasodif tufayli omon qoldi. Jasur tankchi ko’ksini III 

darajali Shuhrat ordeni, qator medallar bezadi. 

Rahmon quroldosh do’sti Volodya bilan urushdan so’ng 

Kremenchug shahrida bo’ldi. O’sha yerda ukrain qizi Nadejdaga 

uylandi.Ammo keyinchalik baxtsizlik ro’y berdi. Ko’zi yoriyotgan 

Nadejda to’lg’oq paytida olamdan o’tdi. Go’dak Lilyani Nadyaning 

singlisi asrab qoldi. Shundan so’ng Rahmon Shifirkonda qaytdi. Uzoq 

yillar K.Marks nomli kolxozda brigada boshlig’i, tabelchi bo’lib 

ishladi. 

Hozir qizi Lilya qayerda bo’lsa ekan? Sog’-salomatmikan? 

Vladimirning Shofirkonga kelib-ketganiga ham ancha bo’ldi. 

O’shanda u Lilyanining ikki farzandi borligi, turmush o’rtog’i 

shaxtyor ekanligi xususida gapirgan edi. Lekin ular qayergadir ko’chib 

ketganliklari sababli turar joylarini aytolmadi. Topamiz, -deb yozgan 

edi, Volodya ishonch bilan. Faqat sendan iltimosim shuki, Buyuk 

G’alabaning 40 yilligini polkimiz jang qilgan o’rmonlarda 

nishonlaylik. Ungacha Lilyaning ham daragi topilib qolar… 

Rahmon aka hozir yo’l taraddudida.
1
 

S. Muxtorov. 

 

FIDOYILARDAN BIRI 

 

 Germaniya fashizmi mamlakatimizga bostirib kirgan 1941-yilda 

Mubinjon «Qizil partizan» artelida ishlardi. Endigina 18 bahorni 

qarshilagan yosh o’g’lon 1942 -yil oxirida armiya safiga chaqiriladi. 

Qisqa muddatli harbiy tayyorgarlikdan o’tgach, 14-gvardiyachi havo 

desanti diviziyasi sostavida xizmatni davom ettirdi. 

 Butun front bo’ylab shiddatli janglar davom etayotgan qizg`in 

paytlar edi o’shanda, — deb eslaydi sobiq jangchi. Bir kuni starshiy 

serjant Ivanov rahbarligida oddiy soldatlar — Strunkov, Oltinbayev, 

shu jumladan men mahsus topshiriq oldik. Buyruqqa ko’ra biz Polsha 

territoriyasiga yaqin bir shaharga — dushman orqa tomoniga chiqib, 

nemislarning mudofaa chizig`i va harbiy texnikasi haqida ma`lumotlar 

to’plashimiz lozim edi. Razvedkachilar tushgan maxsus samolyot 

Polsha territoriyasiga tomon yo’l oldi. Yarim kechada belgilangan 

joyga yetib bordik. Komandirning buyrug’i bilan birin-ketin 

samolyotdan pastga qarab sakradik. Qish payti, havo ancha sovuq edi, 

buning ustiga qattiq shamol esib turardi. Har kim har qayerga borib 

tushdi. Ma`lum signallar orqali bir-birimizni qidirib topdik.  

 Ivanov bilan ikkalamiz chor atrofdagi vaziyatni bilib kelmoqchi 

bo’ldik. Kutilmaganda dushman razvedkachilariga duch keldik. Ular 

besh kishi edi. Uch nemisni aniq nishonga oldik. Qolgan ikki frits esa 

qurol-yarog’ini tashlab taslim bo’ldi. Ulardan biri ofiter edi. So’roq 

paytida nemis ofitserni strategik ahamiyatga molik bo’lgan muhim 

ma`lumotlarni aytib berdi. Razvedka muvaffaqiyatli yakunlanib, 

topshiriq bajarildi. Qo’mondonlik barcha razvedkachilarni, shu 

jumladan meni «Jangovar xizmatlari uchun» medallari bilan 

mukofotladi. Shundan keyin Mubinjon Baqoyev 1-Ukraina fronti, 30-

diviziyaning 38-gvardiyachi minomyotchilar brigadasi sostavida 

Polshadagi fashizm uyasi — Berlingacha bo’lgan jangovar yo’lni 

bosib o’tdi. Hayot-mamot janglarida ishtirok etib, harbiy burchga 

sadoqat namunalarini ko’rsatgan Mubinjonning xizmatlari munosib 

taqdirlandi. Uning ko’ksini bezab turgan «Pragani ozod qilganligi 

uchun», «1941 -1945-yillarda Germaniya ustidan qozonilgan G’alaba 

uchun» singari jangovor medellar ana shundan dalolat berib turibdi. 

 M. Baqoyev G’alabadan keyin yana uch yil harbiy xizmatda 

bo’lib, 1940 –yilda tug`ilib o’sgan diyori Buxoroga qaytib keldi. Shu 

yildan boshlab hozirga qadar turli joylarda samarali ishlab kelmoqda. 

 Hayotimiz tinch, turmushimiz farovon, — deydi sobiq frontchi. 

Bularning hammasi tinchlik tufayli. Dorilomon bu zamonda 

osmonimiz hamisha sof va beg`ubor bo’lsin !
1
 

А.Akramov 

 

JASORATLI KUNLARNI ESLAB... 

 
 Men urush dahshatlarini o’z ko’zim bilan ko’rgan, soldat shineli 

bilan minglab kilometr yo’l bosib, hayot-mamot janglarida nemis-
fashistlari bilan yuzma-yuz olishgan kishilardan biriman. Urush 
g`alabamiz bilan tugaganiga ham salkam 40 yil bo’lyapti. Lekin, biz 
veteranlar hali-hali o’sha suronli yillarni, quroldosh do’stlarimizni, 
Vatan uchun bo’lgan qonli janglarda halok bo’lgan qahramonlarni 
eslaymiz. Ha, urush qoldirgan asoratni, nemis-fashist gazandalarining 
mamlakatimiz shahar va qishloqlarida qilgan mudhish yovuzliklarini 
insoniyat hech qachon unutmaydi. Men ham ba`zida shu haqida 
o’ylasam, o’zimni bir lahza bugungi tinch, farovon hayotimiz uchun 
kurashganlar safida deb his qilaman. Shu paytda urush lavhalari 
kinolentasidek ko’z oldimdan o’taveradi... 

 1943 yil. Qo’shinlarimiz butun front bo’ylab qarshi hujumga 
o’tgan damlar edi o’shanda. Hamma Vatan mudofaasiga otlangan. 

Ko’plar qatori men ham shu yilning yanvar oyida armiya safiga 
chaqirildim. Hamshaharlarim — Rizoqul Safarov, Istam Rahimov, 
Murod Aminov, Karim O’rinov va boshqalar bilan birga qisqa 
muddatli harbiy tayyorgarlikdan o’tish uchun Farg’ona shahriga 
keldik. Bu yerda merganlarcha otishni o’rgandik. Harbiy bilimizni 
takomillashtirdik. Shundan keyin Kalinin frontiga qarashli 179-
minomyotchilar diviziyasi ixtiyoriga kelib, xizmatni davom ettirdik. 
Urushda dastlabki harbiy saboqni ana shu diviziya sostavida oldim. 
Novel shahri uchun bo’lgan janglarda 1943-yil 6 -oktyabrda yarador 
bo’ldim. Davolangach, yana safga qaytdim. O’z qismimiz qo’shinlari 
bilan ikkinchi Boltiqbo’yi frontida jang qildim. O’sha paytlarda 
vzvodga komandirlik qilardim. Latviyaning Rezekne, Velyana, 
Madonna singari shahar va qishloqlaridan dushmanni quvib chiqarish 
uchun bo’lgan hayot-mamot janglarida ishtirok etdim. Madonna 
shahri uchun bo’lgan qonli olishuv hamon esimda. Qo’mondonlik 
dushman mudofaa chizig`ini aniqlash to’g`risida aniq ma`lumotlar 
to’plashini bizning vzvodimiz zimmasiga yukladi. Rus yigiti Yurkin 
boshliq bir gruppa soldatlarni razvedkaga yubordim. Yigitlarimiz 
topshiriqni bajarishda jasorat ko’rsatishdi. Ular olib kelgan «til» — 
nemis soldati bizlarga ancha muhim narsalarni aytib berdi. Natijada 
shaharni egallash bo’yicha belgilangan operatsiya muvaffaqiyatli 
yakunlandi. 

 1944 -yil 13- oktyabrda vzvodimiz soldatlari Latviya poytaxti — 
Rigani ozod qilish uchun bo’lgan janglarda ajoyib qahramonlik 
namunalarini ko’rsatdilar. Janggohdagi jasorat va matonat uchun bir 
gruppa yigitlarimiz orden va medallarga taqdim qilindi. Shu jumladan 
men Qizil Yulduz ordeni bilan mukofotlandim. 

 1944-yilning iyul oyida diviziyamiz marshal Jukov 
qo’mondonlik qilayotgan birinchi Belorus fronti ixtiyoriga o’tdi. 
Belorussiya shahar va qishloqlarini, shundan keyin, PolsHa poytaxti 
Varshavani dushmandan ozod qilishda ishtirok etdik. Oder daryosidan 
o’tib, fashizm uyasi —Berlinni ishg’ol etishda qo’mondonlik 
topshirig`ini a`lo darajada bajardik. Bizning polkimizga «Berlin 
polki» degan nom berildi. Operatsiya muvaffaqiyatini ta`minlashda 
ko’rsatgan alohida xizmatlarim uchun men «Berlinni ishg`ol qilganligi 
uchun» medali va ikkinchi Qizil Yulduz ordeni bilan taqdirlandim. 

 Urush g`alaba bilan tugagandan keyin jonajon qishlog`imga 
qaytib keldim. Uzoq yillar davomida G’ijduvon rayon partiya komiteti 
agitatsiya bo’limida, ―Kolxoz xaqiqati‖ rayon gazetasida, rayon 

madaniyat bo’limida ishladim. Qariyb o'n yildan beri rayondagi 
Kalinin nomli maktabda boshlang`ich harbiy ta`lim o’qituvchisi bo’lib 
ishlab kelmoqdaman. 

 Jang-u jadal yillarida biz, turli millat farzandlari g’alabaga 
eltuvchi g’oyat mashaqqatli yo’lni bosib o’tdik. Shu boisdan ham 
frondosh do’stlar, polkdoshlar uchrashib, xat yozishib turamiz. Men 
1974-yilda Rigada polkdoshlarim bilan diydor ko’rishdim. Shahar 
fashistlardan ozod qilinganligining 30 yilligi tantanalarida qatnashdim. 
Velyana shahridagi maktablarning o’quvchilari bilan uchrashdim. 
Hozirgi vaqtda men ishlayotgan bilim dargohi bilan shu shahardagi 
maktab o’quvchilari o’rtasida internatsional do’stlik yozishmalari olib 
borilmoqda.

1
 

Temur Yusupov 
istefodagi kapitan  

 
BERLINGACHA BORGAN TO’PCHI 

 
 51-to’pchilar polki navbatdagi jang oldidan saf tortdi. Uning 

safida yaqindagina Podolsk artilleriya bilim yurtini tamomlab qaytgan 
serjant Zayniddin Shukurov ham bor edi. Polk komandiri jangchilarga 
alohida mexr va ishonch bilan boqarkan, shunday dedi: ―Muqaddas 
tuprog`imizni yaramas kelgindilar toptamoqda, qishloq va 
shaharlarimizning kulini ko’kka sovurmoqda. Bunga chidab 
bo’lmaydi. Har biringiz oila a`zolaringiz, yor-u birodarlaringiz uchun 
dushmandan o’ch olishingiz kerak intiqom payti keldi. Qonga qon, 
jonga jon!‖ 

 1943-yilning kuzida Zayniddin 45 millimetrli to’p komandiri 
sifatida jangga kirdi. U nishonga olish sirlarini tajribali to’pchidan 
kam bilmasdi. Navodchik Kaluga shahrini ozod qilishda zo’r matonat 
ko’rsatdi. Uning to’p raschyotidan ikki kishi safdan chiqdi. Ammo 
to’pning ovozi sira tinmadi. Nemislarning o’rmalab kelayotgan 
tanklari ustiga ajal olovini yog`dirib turardi. Z.Shukurov 
komandirligidagi raschyot to’pchilariga yangi topshiriq berildi: 
tinimsiz snaryad otib dushman diqqatini o'rmon ichkarisiga jalb etish 
lozim. Topshiriqni qonun deb bilgan soldatlarimiz operatsiyaning 
muvaffaqiyatli chiqishi uchun snaryadlarni ayashmadi. Dushman 
asosiy kuchlarini shu tomonga tashladi. Bizning asosiy qo’shinlarimiz 
esa yon tomondan aylanib o’tib, unga qaqshatgich zarba yetkazdi. 

Topshiriq a`lo darajada bajarildi. Mardlarcha jang qilgan to’pchi 
Z.Shukurov mukofotga tavsiya etildi. Unga katta serjant unvoni 
berildi. Z.Shukurov ko’pdan-ko’p jangovar operatsiyalarda qatnashdi. 
Keyinchalik 76 millemetrli to’pga navodchiklik qildi. Berlin uchun 
bo’lgan jang uning yodida xuddi kechagidan saqlanib qolgan. Berlin 
shahridagi uylar, yerto’lalar va pana joylarda bekinib olgan nemis 
bosqinchilari to’plar na`rasidan taxlikaga tushdilar. Bu—
qo’shinlarimiz kutgan natija edi. Jangchilar qatorida mard to’pchilar 
ham oldinga tashlanishdi. Tengsiz olishuvda Zayniddin Shukurov eng 
oldingi qatorda bordi, fashistlarga katta talafot yetkazishga o’z 
xissasini qo’shdi. Dovyurak to’pchi «g`alaba» degan muborak so’zni 
hamma qatori zo’r quvonch bilan qarshi oldi. «Urra!» sadolari Berlin 
ko’chalarida tinchlik ovoziday uzoq baralla yangrab turdi. 

 Vatan katta serjant Z.Shukurovning jangovar xizmatlarini 
munosib taqdirladi. U ko’ksiga II darajali Vatan urushi va III darajali 
«Shuhrat» ordenlari, «Berlinni zabt etganlig`i uchun», «Varshavani 
ozod qilganligi uchun» kabi jan govar medallarni taqib, ona-yurti — 
Vobkent rayonidagi Rabotieshon qishlog`iga qaytdi. 

 Zayniddin aka o’shandan buyon kolxoz dalalarida mardonavor 
ishlab, mo’l ko’lchilik yo’lida kuch-g`ayrat sarflamoqda. U 4 nafar 
farzandini voyaga yetkazgan piru-badavlat otaxonlardan. Pensiyaga 
chiqqaniga qaramay, hamon mehnat quchog`ida bo’lgan 
Z.Shukurovning nomini hamqishloqlari «Berlinni zabt etgan 
to’pchimiz » deb faxrlanib tilga olishadi.

1
 

U. Istatov 
 

VATAN FIDOYISI 
 

 Ulug’ Vatan urushining dastlabki kezlaridayoq Axmad Kabinov 
ham ko’ngillilar qatorida frontga otlandi. Suronli urush yillarida, 
Moskva ostonalarida bo’lgan janglardan tortib, Kenigsbergni ozod 
etish uchun olib borilgan janggacha qatnashdi. Harakatdagi 
qo’shinning razvedka bo’linmasida xizmat qilgan Axmad o’z 
quroldosh do’stlari bilan komandirlarning topshiriqlarini bekamu-
ko’st bajardi. Bryansk shahri yaqinidagi o’rmon. Polk komandiri 
razvedka bo’linmasiga dushman tomondan «til» olib kelish haqida 
buyruq berdi. Tun. Qorong`u o’rmonda 11 kishi bormoqda. Ularning 
hammasi o’lim bilan yuzma-yuzligini xis etardi. Ammo Vatan 

muhabbati o’limdan ham ustun edi. Razvedkachilar o’ng tomondagi 
pastlikdan o’tib, dushman turgan pozitsiyaga yaqinlashdilar. Har 
zamonda qayerdadir avtomat tirilaydi, raketa otiladi. Komandirning 
ishorasiga binoan razvedkachilar emaklab olg’a siljiy boshladilar. O’n 
qadam narida dushman soqchisi. Soqchiga ikki kishi tashlandi. Axmad 
do’stlariga yordamga kelib nemisning og`ziga latta tiqdi. 
Razvedkachilar tutib keltirgan «til» dan olingan ma`lumot polkka 
katta yordam berdi. Dushmanning yangi kuchi aniqlandi. Oradan bir 
kun o'tar-o’tmas Bryansk shahri nemislardan tozalandi. Axmad 
Kabinov ko’rsatgan jasorati uchun Qizil Yulduz ordeni bilan 
mukofotlandi. A. Kabinov Litva, Latviya, Ukraina respublikalarini 
nemis-fashistlaridan ozod qilishda qatnashdi. Kenigsberg uchun olib 
borilgan janglarda qattiq yaralandi. Janglarda ko’rsatgan xizmatlari 
uchun I va II darajali Vatan urushi ordenlari, III darajali «Shuhrat» 
ordeni, «Jasurligi uchun», «Jangovor xizmatlari uchun» 
«Kenigsbergni ozod etishda qatnashganligi uchun» kabi medallar 
bilan mukofotlandi. 

 Ulug’ Vatan urushidan qaytib kelgach, Axmad aka ona 
qishlog`idagi maktabda harbiy ta`lim va jismoniy tarbiyadan dars 
berdi. Ajoyib shogirdlar yetishtirdi. Suhbat va uchrashuvlarda sobiq 
frontchi kamtarlik bilan: « Men faqat Vatan oldidagi burchimni ado 
etdim, xolos», deydi. Ha, Vatan oldidagi burch— muqaddas burch. 
Shu burch yo’lida A.Kabinov qahramonona jang qildi, yosh avlodga 
ta`lim-tarbiya berdi, ayni paytda esa Kogon temir yo’l bo’limiga 
qarashli 4-ishchilar ta`minoti bo’limida ishlamoqda. Uning olti o’g`li 
ota izidan borayotirlar. Hozirda ular turli sohalarda samarali mehnat 
qilmoqdalar. Mamlakatimizda ming-minglab qahramonlar borki, 
ularni birgina so’z bilan «Vatan fidoyisi» deb atash mumkin. A. 
Kabinov ham ana shunday fidoyilardandir.

1
 

Y. Qubonov. 

 

O’ZBEKNING UKRAIN QIZI 

 

 Ulug’ Vatan urishining dastlabki yillari edi. Nemis-fashist 

bosqinchilari shahar va qishloqlarimizni egallab, kulini ko’kka sovura 

boshladilar. Ana shu suronli yillarda ota-onasiz qolgan yosh bolalar 

Vatanimizning ichkarisiga, jang sadolaridan xoli bo’lgan shahar va 

qishloqlarga ko’chirildi.  Evakuatsiya qilingan bolalardan bir 

qanchasi  G’ijduvon rayoni mehnat ahli o’z bag’riga oldi. 

 Beshtuva qishlog`ida istiqomat qiluvchi Umida Shodiyeva ham 

Ukrainadan keltirilgan moviy ko’zli, malla sochli bir qizaloqni o’z 

tarbiyasiga oldi. Qizchaning yoshi taxminan 3-4 yoshlarda edi. U ota-

onasini ham, o’z nomini ham bilmasdi. Umida opa uni Halima deb 

atadi. Halima o’zbek oilasida o’sdi, ulg’aydi. Umida opani o’z onasi 

deb bildi. Maktabni bitirgach, kolxozda ishladi. Shu yerlik Axtam 

Akramovga turmushga chiqdi. Hozir ularning to’rt farzandi bor. Katta 

qizi Romila –uy bekasi, o’g’li Tolibjon shu kunlarda Armiya safida 

yigitlik burchini o’tamoqda. Imom traktorchilik kasbini egallash 

uchun rayondagi bilim yurtida o’qimoqda. Kichik qizi Nozima esa 

Lenin nomli maktabning 4-sinfida o’qimoqda. Farzandlar o’qishda va 

ishda namuna ko’rsatib, ota-onalariga munosib bo’lib o’smoqdalar. 

 Ukrainalik o’zbek qizi Halima Shodiyeva shu kunlarda Lenin 

nomli kolxozning 12-brigadasi dala ishlarida ibrat ko’rsatib mehnat 

qilmoqda. Ona yurtim Ukraina bo’lsa ham men o’zbek qiziman, -

hikoya qiladi Halima opa. Shodiyevalar oilasida kamolga yetdim. 

Baxtimni shu yerda topdim. Menga g’amxo’rlik ko’rsatgan 

hukumatimizdan, mehri daryo, ajoyib odamlardan, onam Umida 

Shodiyevadan umrbod minnatdorman.
1
 

M. Maxmudov. 

 

ONA-VATAN DEB... 

 

 Yo’ldoshni Sovet Armiyasi safiga chaqirishganida u behad 

xursand bo’ldi. Chaqiruv qog’ozini qo’liga oldi, hamma do’stlariga, 

ustozlariga ko’rsatib chiqdi . Ayniqsa, «Bolalar uyida» uni mehr bilan 

tarbiyalagan kishilarning sevinchini aytmaysizmi? 

— Tabriklaymiz, Yo’ldoshjon, Vatan himoyachisi bo’lib yigitlik 

burchingni sharaf bilan ado etishingda muvaffaqiyatlar tilaymiz, 

deyishdi ular. Yo’ldoshni ana shunday shod-xurramlik bilan armiya 

safiga kuzatib qoldidar. Yo’ldosh harbiy xizmatni shimoliy 

rayonlardan biri — Kareliyada boshladi. Dastlabki mashqlar unga 

biroz qiyinchilik tug`dirgan bo’lsada, yosh soldat ulardan aslo 

qochmadi. Uzining tirishqoqligi, ziyrakligi va chaqonligi bilan tez 

orada quroldosh do’stlari o’rtasida ko’zga tashlanib qoldi. Ko-

mandirlarning har qanday jangovar topshiriqlarini aniq va puxta 

bajarib, ular e'tiborini qozondi. 

 1941-yil 22-iyun. Butun mamlakatimizda bo’lganidek Yo’ldosh 

xizmat qilayotgan qismga ham shum xabar keldi. Shu kuniyoq 

ularning qismi Leningradga yo’l oldi. Nemis-fashist gazandalaridan 

o’ch olish, ularni ona tuprog’imizdan uloqtirib tashlash har bir 

kishining dil muddaosiga aylandi. Yo’ldosh Leningraddagi 220-

artilleriya polki sostavida birinchilardan bo’lib jangga kirdi. Qasoskor 

o’zbek o’g’loni dushman bilan yuzma-yuz olishib mardlik 

namunalarini ko’rsatdi. Frontning oldingi chiziqlarida murakkab 

operatsiyalarni amalga oshirishga salmoqli hissasini qo’shdi. O’sha 

yilning dekabr oyi judda qattiq keldi. Qorbo’ron izg’iriqli shamol ko’z 

ochirmaydi. Ana shunday kezlarda Yo’ldosh xizmat qilayotgan qism 

jangchilari son va harbiy texnika jihatidan bir necha bor ustun bo’lgan 

dushman gruppasiga duch kelib qoldi. Ikki o’rtada shiddatli janglar 

boshlandi, Soldatlarimiz nimaga qodir ekanliklarini ana shu 

to’qnashuvda namoyish etishdi. Artilleriyachi oddiy askar Yo’ldosh 

Sodiqaliyev ham dushmandan qasos olishda o’zini ko’rsatdi. 

Komandirlari tomonidan berilgan jangovar topshriqlarini 

muvaffaqiyatli bajarib fashistlarga qaqshatgich zarba berdi. Jang 

qizigan bir paytda, oldingi liniyada borayotgan Yo’ldosh bexosdan 

o’zini yerga tashladi. Yovuz dushman o’qi uni chap oyog`ini qattiq 

jarohatlagan edi. Uni jang maydonidan olib gospitalga jo’natdilar. Ana 

shu jangda jasurligi va mardligi uchun oddiy askar Yo’ldosh 

Sodiqaliyev Qizil Yulduz ordeni bilan taqdirlandi. 

 Gospitalda davolanib, salomatligi yaxshilangan Yo’ldosh yana 

frontga jo’nadi. U 3-Ukraina frontining 13-o’qchi brigadasida 

xizmatni davom ettirdi. Ukrainaning bir qator shaharlari, shuningdek 

Chuguyev, Xarkov Voronej shaharlarini nemis bosqinchilardan ozod 

qilishda qatnashdi. Janglarda ona-Vatanga bo’lgan mexr-muhabbatini 

namoyish qildi, bosqinchilardan o’ch oldi, biroq Poltava shahri uchun 

hayot-mamot janglari borayotgan bir paytda Yo’ldosh Sodiqaliyev 

ikkinchi marta qattiq yarador bo’ldi. U Kemerovodagi gospitallarning 

birida uzoq vaqt davolandi. Ammo vrachlar uning qaytib jang 

maydoniga kirishi uchun ruxsat berishmadi.  

 Urushdan qaytgan Yo’ldosh o’qidi, yuridik ma’lumot oldi. Uzoq 

yillar davomida Tomdi, Kogon rayonlarida, shuningdek oblast 



144 

 

prokuraturasida mas'uliyatli vazifalarda ishladi. U qayerda bo’lmasin, 

pokiza, halol, vijdonan ishladi. Sobiq jangchi, adliya maslahatchisi 

Y.Sodiqaliyev samarali mehnatlari evaziga qo’sha-qo’sha orden va 

medadlar bilan mukofotlandi. 

 Kamtarin inson, Yo’ldosh aka Sodiqaliyev o’tgan yili hurmat 

ehtirom bilan pensiyaga uzatishdi. Ayni kunda u qarilik gashtini 

suryapti. Urush va mehnat veterani tez-tez zavod va fabrikalarda, 

korxona va tashkilotlarda, maktablarda va jamoat joylarida bo’lib, 

Buyuk G’alaba to’g’risida suhbatlar o’tkazib turadi.
1
 

Izzatulla Xojiyev. 

 

IKKINCHI ONA-SHAHRIM 

 

 Men Ukrainadagi artilleriyachilar bilim yurtida ta’lim olayotgan 

vaqtimda yashnayotgan bu respublikaning Voroshilovgrad, Xarkov, 

Poltava, Odessa singari bir-biridan go’zal shaharlarida bo’lganman. 

Fashistlar Germaniyasi mamlakatimizga xiyonatkorona bostirib kirgan 

1941-yil yozida ana shu Ukraina tuprog`ida edim. Urush yillarida 

odessaliklar, ayniqsa buyuk jasorat na’munalarini ko’rsatishdi. Bu 

yerga dushmanning Shimoliy Kavkavga yorib o’tishi lozim bo’lgan 

ikki millionga yaqin soldati, saralangan, kuchli harbiy texnikasi 

jamlangan edi. Shaharni mudofaa qilishda qatnashgan 4-Ukraina 

fronti jangchilari safida respublikamiz, shu jumladan oblastimizdan 

o’nlab dovyurak o’g`lonlar bor edi. O’zbek jangchilarining shaharni 

himoya qilish va uni dushmandan tozalashda ko’rsatgan mislsiz 

jasorati urush Solnomasidan munosib o’rin olgan. 

 Sobiq to’pchi— Buxoro rayonidagi «Pravda» kolxozining a`zosi 

Tolib Yunusov dushman samolyotini urib tushirgani uchun Jangovar 

Qizil Bayroq ordeni bilan, Salim Azimov esa janggohda ko’rsatgan 

jasorati uchun uchinchi darajali «Shuhrat» ordeni bilan tarqdirlangan. 

Mehnat Qahramoni S. Azimov hozir «Madaniyat» kolxozida istiqomat 

qilmoqda. Shuningdek, «Qizil Yulduz» ordenlari kavaleri, 

«Galaosiyo» sovxozining ishchisi Sobiq to’pchi Bayram Musoyev, 

«Buxoro» kolxozining suvchisi Olim Choriyev va o’nlab boshqa 

buxorolik qahramonlarning nomlarini odessaliklar hurmat bilan tilga 

olishadi. 

 Kogon rayonidagi Kalinin nomli kolxozdan Pirnazar Ashurov, 

To’ra Turdiyev, Yusuf Ashurov, Juma Ashurov, Razzoq Xamroyev, 

Ochil Xamroyevlar Odessa uchun jon berdilar. Mana, oradan 40 yil 

o’tdi. Bu davr ichida Odessa qayta tiklanib, Ukrainaning eng go’zal 

shaharlaridan biriga aylandi. Men 1945-yilda to’rt oy davomida ana 

shu qahramon shahar harbiy komendaturasida ishlaganman. Uning har 

qarich yeri menga tanish. Odessani ikkinchi ona shahrim desam 

yanglishmayman. G’alaba bayrami arafasida Odessada bo’ldim. 40 yil 

mobaynida shaharda yuz bergan ulkan o’zgarishlarni o’z ko’zim bilan 

ko’rdim. Hammayoq sarishta-yu saranjom. Bu yerda har kuni mehnat 

simfoniyasi baralla yangramoqda. Uning osmoni sof va musaffo. 

Bugungi shodiyona kunda barcha quroldosh dustlarimni, g’alabaga 

munosib hissa qo’shgan barcha mehnat ahlini Buyuk G’alabamizning 

shonli 40 yilligi bilan chin yurakdan tabriklayman, ularga mustahkam 

salomatlik, mehnatda esa yangidan-yangi muvaffaqiyatlar tilayman.
1
 

Jo’ra Turdiyev 

urush va mehnat veterani,  

O’zbekiston SSRda xizmat ko’rsatgan madaniyat xodimi 

 

VETERANNING IBRATLI UMRI 

 

 Lesnovlarning katta, inoq oilasi a`zolari otalari xonadonida tez-

tez to’planadilar. Bu paytlarda Nikolay Yakovlevich va Yekaterina 

Kondratevnalar bir zum ham tinmaydilar: pirog pishiradilar, har xil 

ovqatlar tayyorlaydilar, stol ustini bezaydilar. O’g`illari Aleksandr va 

Sergey, qizlari Tatyana, Nadejda, Natasha, ularning erlari va kichik 

Lesnovlar—Nikolay Yakovlevichning nevaralari keladilar. Stol 

atrofidagilar turmush, uy-joy va boshqalar, xursandchiliklar va 

qiyinchiliklar haqida gapiradilar. Sulola boshlig`i, kamgap, jiddiy 

Nikolay Yakovlevichga navbat kelganda u urush haqida, quroldosh 

do’stlarining jasoratlari to’g`risida so’zlaydi. U nevaralari Marina va 

Andryushalarning urush haqidagi savollariga to’la javob qaytara oladi. 

Chunki u urushning 1418 kunini o’z boshidan kechirdi.  

 Ekskavator mashinisti bo’lib ishlagan Nikolay Lesnov 1938-yilda 

Armiya safiga Buxorodan chaqirilgan edi. U Ulug` Vatan urushi 

boshlangan paytda Uzoq Sharq chegarasida xizmat qilardi. U 

Simferopoldagi polk artilleriya kichik komandirlari maktabini 

tugatgandan so’ng Mongoliyada yapon militaristlariga qarshi urushda 

qatnashdi. Ulug` Vatan urushi frontiga esa 1942-yil noyabrida kirdi. 

Katta serjant N.Lesnov xizmat qilgan kism yangidan tuzilgan 96-

artilleriya brigadasi sostavida Leningrad frontiga keldi. Bu yerda 

qattiq janglar borardi. U Pulkovo ostonasidagi qamalni yorib o’tish 

jangida qatnashdi. 

 Batareya komandiri N. Lesnov Pulkovo rayonida dushmannning 

juda mustahkam, uzoq muddatga mo’ljallangan mudofaa istehkomi 

barbod etishda, Krasnoe selo, Gatchina shaharlarini ozod qilishda, 

nemislarning Tartudagi mustahkam mudofaasini yorib o’titshda, Sovet 

Latviyasi poytaxti Riga shahrini ozod qilishda ko’rsatgan jasorati 

uchun «Jangovar xizmatlari uchun» medali bilan mukofotlandi va 

Bosh qo’mondonning tashakkurnomasini olishga muvaffaq bo’ldi. 

 Veteranda 2-Belorussiya fronti bilan bog`liq juda ko’p xotiralar 

bor. Bizning qo’shinlarimiz Sharqiy Prussiya chegaralaridan 1944-

yilning kuzida o’tdilar. Polkimiz Polshaning shimoliy qismida Narev 

daryosi bo’yiga keldi va muhim operativ punktni egalladi. Oliy Bosh 

qo’mondonlik dushmanning Sharqiy Prussiyadagi gruppirovkasini tor-

mor qilishni 2 va 3-Belorussiya frontlariga topshirgan edi. 

Qo’shinlarimiz tanklar, zambaraklar va samolyotlar jihatidan 

dushmandan ustun edi. Soldat va ofitserlarimiz zo’r shijoat bilan 

jangga kirar, yovuz dushmanni tezroq yo’q qilish uchun kurashar 

edilar. Nikolay Yakovlevich 2-Belorussiya fronti harbiy kengashining 

jangchilarga qarata murojaatnomasini bizga ko’rsatdi. Unda shunday 

so’zlar yozilgan: «Shu hal qiluvchi soatda bizning xalqimiz, 

Vatanimiz, sizni harbiy burchni sharaf bilan bajarishga, butun 

kuchingizni nemis bosqinchilarini tor-mor qilishga qaratishga da’vat 

etadilar. 

— Sharqiy Prussiya operatsiyasi, — deydi N. Lesnov, —1945-yilning 

yanvarida boshlandi. Janglar boshlanishidanoq shiddatli bo’ldi. Quyuq 

tuman va qor yog`ishi samolyotlarning uchishiga, zambaraklardan 

to’la foydalanishga imkon bermasdi. Shu sababli tanklardan 

foydalanish bilan chegaralandik. Artilleriya tayyorgarligidan so’ng 

jangning asosiy qiyinchiligi piyoda askarlar zimmasiga tushdi. Sovet 

jangchilarining qahramonona harakatlari tufayli dushman mudofaasi 

barbod etildi. 2-Belorussiya frontining katta serjanti N. Lesnov xizmat 

qilgan polki Sharqiy Prussiyaning ichkarisiga hujumni kuchaytirib, bir 

necha mustahkamlangan mudofaa inshootlarini qattiq zarbaga 

uchratdi. Boltiq dengizi qirg`oqlariga chiqdi. Dushmanning Sharqiy 

Prussiya gruppirovkasi Germaniyadan ajratib qo’yildi. Sharqiy 

Prussiya shaharlari — Prenslats, Angeonde, Nayshtrelis, 

Fyurstenberg, Granzes, Varen, Vezenbergni ishg`ol qilishda 

ko’rsatgan mardligi, jasorati uchun III darajali Shuhrat ordeni bilan 

mukofotlandi hamda Oliy Bosh qo’mondonlikning rahmatnomasini 

oldi. Nikolay Yakovlevich ko’pgina shahar va qishloqlarni nemis 

bosqinchilaridan ozod qilishda qatnashdi. U ikki marta yaralanib, 

gospitalda davolangandan so’ng, yana harakatdagi armiya safida 

bo’ldi. 

 Ulug` Vatan urushi tamom bo’ldi. Ko’kragini orden va medallar 

bezagan Nikolay Lesnov 1945-yilning noyabrida uyiga qaytdi. 

Buxoroliklar g`olib jangchilarni katta izzat-hurmat bilan qarshi oldilar. 

Unga dam olish taklif qilindi. Biroq u bundan voz kechib, o’zining 

qadrdon kollektivida ekskavator mashinisti bo’lib ishlay boshladi. 

Nikolay Yakovlevich yoshlar murabbiysi. U qirq yil davomida o’nlab 

yoshlarga o’z kasbini o’rgatdi. Kollektiv 1978-yilda Nikolay Lesnovni 

pensiyaga chiqardi. Biroq u uyda bekor o’tirishni xohlamadi, 

korxonada slesar bo’lib ishlashni davom ettirdi. Nikolay Yakovlevich 

barcha ishda namuna, —deydi «Buxarairstroy» trestining 

Buxorodagi ko’chma mexanizatsiyalashgan kolonnasi boshlangich 

partiya tashkiloti sekretari M. P. Sevak. 1943-yidan KPSS a`zosi N. 

Ya.Lesnov kollektivning jamoat ishlarida aktiv qatnashadi. Har bir 

kishi 1945-yilning mayida qozonilgan Buyuk G’alaba bilan faxrlanadi 

va uni hech vaqt unutmaydi. 
1
 

B.Jumayev 

 

«O’LMAS GARNIZON» JANGCHISI 

«Buxoro haqiqati» ning shanba uchrashuvidan 

 

 Ulug’ Vatan urushi tarixida o’zining munosib o’rnini olgan 

unutilmas voqealar juda ko’p. Urushning dastlabki kunlaridayoq Brest 

qal`asi himoyachilari ko’rsatgan ommaviy jasorat, mardlik va matonat 

namunasi olamshumul g’alabamizning debochasi bo’ldi. Brest qal`asi 

mudofaachilaridan biri oblast matlubot xodimi Abdumalik Xakimov 

muxbirimiz bilan suhbatda bo’ldi. Quyida shu suhbat tafsiloti 

yoritiladi. 

 Sovet xalqi qahramonliginnng ajoyib ramzi bo’lgan Brest 

qal`asi mudofaasi va urush yillaridagi jangovar yo’lingiz haqida 

so’zlab bersangiz. 

 —Bug daryosi ustidagi qal`a himoyachilari Vatanimizga 

xiyonatkorona bostirib kirgan dushmanning birinchi zarbasiga 

ko’kraklarini qalqon qildilar, nemis-fashist bosqinchilarining 

yengilmasligi haqidagi ovozalarni puchga chiqardilar. Brest 

himoyachilarining jasorati noma'lum bo’lib qolmadi. Omon qolgan 

jangchilar xotirasi, tarix sahifalari, yodgorliklar o’sha jangovar 

kunlardan darak berib turibdi. Jasur o’g’lonlarning ko’rgan-

kechirganlari endilikda odamlarni hayratga solmoqda. Men ham o’sha 

unutilmas va alangali yillar guvohi bo’lganligim bilan behad 

faxrlanaman. 

 1941-yilning 22-iyun tongotari, ya`ni mash’um urush boshlangan 

kun hech qachon xotiramdan ko’tarilmaydi. Maxsus G’arbiy 

okrugdagi 4-armiya qismlaridan birida siyosiy xodimlar tayyorlash 

maktabida ta'lim olayotgandik. Subhidamda bombalarning dillarga 

iztirob soluvchi portlashlaridan cho’chib uyg`ondik, goh u yerda, goh 

bu yerda snaryadlar portlar, binolar o’t-alanga olib, chor atrof yonardi. 

Pastlab uchib borayotgan dushman samolyotlari esa jangchilarimizni 

bomba yomg`iri ostiga oldi. Qal`ani tutun qoplagan, ba`zi binolar 

lovullab yonardi. Yovuz dushman qal`a ichinigina emas, tinch aholi 

yashaydigan joylarni ham bombardimon qilar, qishloqlar, o’rmonlar 

alanga ichida edi. Shosha-pisha kiyinib, ko’chaga qarab yugurdik. 

Komandir buyrug’i bilan sharq tomonga qarab chekina boshladik. 

O’rmon ichida kursantlar va jangchilar to’plana boshlashdi. 

Dastlabki vahima va sarosimalik uzoqqa cho’zilmadi. Urush 

boshlanganligini chuqur his qilib, dushman yo’lini to’sishga 

shaylandik. Tish-tirnog`igacha qurollangan dushmanga qarshi 

ommaviy kurash boshlandi. Shiddatli jang-jadallar bilan qurshovdan 

chiqqan soldatlarimiz Belorussiya o’rmonlarida xalq qasskorlari — 

partizanlarga qo’shilib kurashni davom ettirdilar. Qurshovdan chiqib 

g’arbiy front shtabida harbiy xizmatni davom ettirdim. Moskva 

mudofaasi himoyasi safida bo’lib, «Moskva himoyasi uchun» medali 

bilan taqdirlandim. 

 Harbiy chiniqish sinovlari katta jangovar maktabga aylandi. 
Boshqa jangchilar qatorida mendek yosh o’zbek jangchisiga g’arbiy 
front yuragini, uning atoqli sarkardalari Timoshenko, Konev va 
Sokolovskiylarni qo’riqlash topshirildi. Hamma jangchilar vaqtini 
harbiy davr talablari darajasida ijro etdilar. Men ham shu polkda 
xizmat qilganim, jangovar do’stlar ortirganim bilan fahrlanaman. 

 1943-yilning may oyida Frunze nomidagi 2-Kiyev o’ziyurar 
artilleriya maktabiga o’qishga yuborildim. Bu yerdan kichik leytenant 
unvonini olib yana harakatdagi armiyaga qaytdim. Boltiq bo’yida 
gitlerchilarga qarshi qizg’in jang olib borayotgan 9-o’ziyurar 
artilleriya polkiga rota komandiri qilib tayinlandim. Dushmanning 
Kurlyandiya gruppirovkasini tamomila tor-mor qilish janglarida 
qatnashib, Buyuk G’alaba kunigacha sharafli, jangovar yo’lni bosib 
o’tdim. 
— Brest qal`asi himoyachilari safida o’zbekistonlik jangchilar 
ham bo’lganligini yaxshi bilamiz... 
— Ha, Brest garnizoni turli millat farzandlaridan iborat bo’lgan ahil 
internatsional harbiy bo’linma edi. Bunda o’zbek xalqi farzandlarining 
xizmat qilganliklari hali-hali yodimda. Kitoblik Hakim Gadoyev 
degan jangovar do’stim, xotirasi qalbimda o’chmas iz bo’lib qolgan. 
Jang-jadalning og`ir damlarini ham, dastlabki zafar nash`asini ham 
uning bilan birga surgan edik. Ming afsuski, jangovar do’stligimiz 
barvaqt uzildi. U Yartsevo shahri ostonasida qahramonlarcha halok 
bo’ldi. Keyinchalik, farg`onalik jangchi Boydavlatov, Yoqub Safarov 
va E. Jabborqulovlarning aql bovar qilmaydigan mardlik qissalarini 
hayratlanib tinglaganman. Qal`a himoyachilari bo’lgan o’zbekistonlik 
jangchilar taqdirini birinchilar qatorida aniqlashga munosib hissa 
qo’shgan marhum o’zbek yozuvchisi Adham Rahmat katta ijodiy 
izlanishlar olib borganligi hammaga ma’lum.U zabardast yozuvchi 
Sergey Smirnovdan o’rnak olib, o’zbek jangchilari xotirasini tiklash 
yo’lida qutlug’ ishlar qildi. Afsonaviy Brest qahramonlarining, frontda 
beiz yo’qolgan bahodir o’zbek yigitlarining nomlarini xalqimizga 
tanitdi. 
—Tarixchilar Brest shahri va qal`asida ko’rsatilgan 
qahramonlikni — xalq jasoratining eng yuksak cho’qqilari bilan 
tenglashtirmoqdalar. 
— Men bu fikrga batamom qo’shilaman. Chindam ham «O’lmas 
garnizon» jasoratini qahramon-shaharlar shon-shuhrati bilan 
tenglashtirish mumkin. 

Odessa, Sevastopol, Leningrad, Tula va Stalingrad 
himoyachilarining mislsiz mardligi va qahramonligining tengi yo’q 
albatta. Ayni vaqtda Brest qal`asi mudofaachilari esa tashqi 
dunyodan tamomila ajralib qoldilar. Front ichkarilab kirgan vaziyatda 
dushman bilan yakkama-yakka olishuvda sovet kishilari g`oyaviy-
siyosiy birligi yanada yorqin namoyish bo’ldi. «Brest qal`asi» degan 
ikki og`iz so’z chimakam xalq qahramonligining ajoyib ramzi bo’lib 
qoldi. 
— Quroldosh do’stlaringiz bilan bog`lanib turasizmi va bu 
aloqalar nimalardan iborat? 
— O’tmishni eslasang hozirgi kunning qadr-qimmati yanada 
yaxshiroq bilinadi deydilar. Ulug` Vatan urushining unutilmas 
xotiralari kechagiday yodimda. Qayerda bo’lmayin, xoh do’stlar 
davrasida, xoh yoshlar o’rtasida o’sha sinov yillarining xotiralarini 
esga olaman, hozirgi ozod, farovon hayotimiz naqadar katta qurbonlar 
evaziga saqlab qolinganligini eslatib o’taman. Quroldosh do’stlarimni 
ham unutganim yo’q. Har yili imkoni boricha G’alaba bayrami kunida  
Brest qal`asiga, quroldosh do’stlar bilan uchrashuvga oshiqaman. 
1984-yil 9 -may kunini Brestda do’stlar davrasida nishonlashga to’g`ri 
keldi. Brest qal`asidagi har bir g`isht, har bino jangchilarimiz 
jasoratidan hikoya qiladi. Vatanimizning G’arbiy chegarasida 
urushning dastlabki kunlarida ko’rsatilgan qahramonlik haqida hikoya 
qiluvchi yodgorliklar bu yerda juda ko’p. Ulardan biri — memorial 
muzeydir. Ko’pgina hujjatlarda o’zbek jangchilarning ishtiroki 
haqidagi ma`lumotlar ham bor. 

 Ulug` Vatan urushi yillaridagi xizmatlarimni Vatan munosib 
taqdirladi. Jangovar orden va medallarim yoniga mehnat frontining 
mukofotlari qo’shildi. «Mehnat Qizil Bayroq» ordeni, ikki marta 
«Hurmat Belgisi» ordenlari va bir qator medallar bilan 
taqdirlanganman. «O’zbekiston SSR da xizmat ko’rsatgan savdo 
xodimi» degan unvonga ham sazovor bo’ldim. Kamtarin xizmatlarim 
evaziga berilgan yuksak mukofotlar va taqdirlanishlar uchun 
hukumatdan minatdorman.

FAYZULLA OTANING TILAGI 

 

 Fayzulla ota oila a`zolari davrasida televizor ko’ryapti. Ekranda 

urush haqida badiiy film namoyish qilinayotir: dushman tanklari 

muqaddas ona-tuprog`imizga bostirib kirib, qora kalxatlar—nemis 

samolyotlari ajal bombalarini yog`dirmoqda. Omonsiz jang, lov-lov 

yonayotgan shahar va qishloqlar... Bolalaridan judo bo’lgan onalar 

ko’z yoshi, yetim qolgan go’daklar faryodi... Naqadar dahshat! 

 Fayzulla ota cheksiz xayolga cho’mdi. Axir, u hozirgina oynai 

jahonda tomosha qilib turgan manzaralarni o’z ko’zi bilan ko’rgan-da! 

F. Ibrohimov urush boshlanganida Ukrainaning Vinnitsa shaharida 

Vatan oldidagi yigitlik burchini o’tardi. Fashistlar Germaniyasi 

mamlakatimizga xiyonatkorona bostirib kirgan birinchi kunlardanoq 

oddiy soldat Fayzulla Ibrohimov o’zi xizmat qilayotgan vzvod o’qchi 

piyoda polk sostavida dushman bilan yuzma-yuz jangga kirdi. Mohir 

pulemyotchi o’nlab gazandalarni yer tishlatdi. Novomoskovsk, Izyum, 

Kantimerovka, Kalacha, Shepitovka singari shahar va qishloqlarni 

dushmanlardan tozalashda ishtirok etdi. U 1943-yil yoz kunlarining 

birida bo’lgan qonli jangda qattiq yaralandi. O’ng qo’lining 

panjalaridan ajralgan jasur jangchini harbiy xizmatga yaroqsiz deb 

topishdi. Davolanib, qishlog’iga ikkinchi gruppa urush invalidi bo’lib 

qaytgan Fayzulla aka yana sevimli kasbi — o’qituvchilikni davom 

ettirdi. Chap qo’li bilan xat yozishni mashq qildi. Sirtdan o’qib, oliy 

ma`lumotli bo’ldi.  

 Jang va mehnat maydonida chiniqqan Fayzulla ota qarilikni tan 

olib, uyda o’tiradiganlardan emas. U hozir ham Qorako’l rayonidagi 

Lomonosov nomli maktabda yosh avlodga matematika fani sirlarini 

qunt bilan o’rgatmoqda. Ko’ksida birinchi darajali Ulug` Vatan urushi 

ordeni, «Jangovar xizmatlari uchun», «Jasurligi uchun» kabi o’ndan 

ortiq medallar yarqirab turibdi. Xalq maorifi a`lochisi F.Ibrohimov 

maktablarda bo’ladigan yig`ilish va uchrashuvlarda o’quvchilarga 

jang xotiralaridan gapirib beradi. 

 Biz urush nimaligini yaxshi bilamiz. Kelajak avlodlar baxtiga 

hamisha tinchlik, farovonlik bo’lsin, —deydi Fayzulla ota.
1
 

T. Mustafoyev 

O’LIM BILAN YUZMA-YUZ 

 

 Kolxozlar, tashkilotlar va maktablarda Ulug` Vatan urushining I 

gruppa invalidi Narzulla ota Hikmatov bilan bo’ladigan 

uchrashuvlarda yoshlar ko’pincha bir xil iltimos bilan unga murojaat 

etadilar. 

—Otaxon, jang xotiralaridan so’zlab bersangiz. 

—O’sha olovli yillarda ko’plar qatori men ham ona-Vatan himoyasiga 

otlandim, —deya so’z boshlaydi Narzulla ota. 64-gvardiyachi 

diviziyaning 197-o’qchi polkida oddiy soldat edim. Jangchilarimiz 

Boltiqbo’yi shaharlari hamda Volkov yo’nalishida shiddatli janglar 

olib borardilar. Ayniqsa Zvonka, Sinyaven, Podsinyaven, Tixren, 

Boksitogorok kabi shahar va qishloqlarni dushmandan ozod etishdagi 

qonli olishuvlar esimdan sira ko’tarilmaydi... 

 Narzulla ota Hikmatyov hayot-mamot jangida mardlik 

namunalarini ko'rsatdi. Yondirilgan shahar va qishloqlar, yetim qolgan 

go’daklar va bolalar uchun nemis gazandalaridan qassos oldi. Jang 

maydonlarida 3 marta qattiq yaralandi. Jarohatlari bitishi bilanoq yana 

frontning oldingi chizig`ida harakat qildi. 1943-yilning dekabrida 

bo’lgan shiddatli jang Narzulla Hikmatov hayotida o’chmas iz 

qoldirdi. Bu uning uchun so’nggi jang edi. 

...Qaxraton qish. Yerni qalin qor qoplagan. Izg`irin shamol ko’z 

ochirgani qo’ymaydi. Hikmatovlar polki o’rmonda joylashgan. 

Razvedka ma`lumotlariga ko’ra bugun tunda dushman shaharga 

hujum qilishi kerak. Bu to’qnashuv, oson emasligini har bir jangchi 

yaxshi bilardi. Xuddi kutilganidek dushman tanklari, piyoda qismlari 

o’rmonga qarab bostirib kela boshladi. Komandirning buyrug`i bilan 

jangchilarimiz to’p va minomyotlarni ishga soldilar. Qattiq jang 

boshlanib ketdi. Narzulla okopdan turib fashist tanklariga ajal 

o’qlarini tinmay yog`dira boshladi. Dushman tanklaridan biri 

harakatdan to’xtab, uning tutuni falakka ko’tarildi. Kutilmaganda 

kuchli bir zarba Narzullani pulemyoti bilan 50-60 metrlarga uloqtirib 

tashladi... Ertasi kuni o’rmon ichidan, aloqa kabeli ortib o’tayotgan 

ikki rus jangchisi o’liklar ichidan kimningdir ingragan tovushini 

eshitib qoldilar. U xushdan ketgan qattiq sovuqdan karaxt bo’lgan 

Narzulla edi. Ikkala oyog’idan ayrilgan Narzulla gospitalda uzoq 

davolandi. U bilan atigi bir haftagina turmush qurgan umr yo’ldoshi 

Muqimaxonga majrux bo’lib qolganligini, uning esa o’z mayli 

bo’yicha ish tutishi mumkinligini achchiq iztirob bilan yozib yubordi. 

«Haliku ikki oyog’ingizdan ayrilgan ekansiz, ikkala qo’lingizdan 

ayrilgan taqdirda ham men sizni intizorlik bilan kutardim». 

Muqimaxonning bu javob maktubi Narzullaning ko’nglini tog`dek 

ko’tarib yubordi. U tamom sog`aygach, 1944 -yilning dekabrida ona 

yurtiga qatdi. Ulug` Vatan urushi g’ala bilan tugab, hayot yana o’z 

iziga tushib ketdi. Narzulla Hikmatov ham umr yo’ldoshi Muqimaxon 

bilan osuda hayot kechirib, bir-biridan shirin 6 ta farzand ko’rishdi. 

Ularning hammasi bugun el xizmatida. 

 G’ijduvon rayonidagi Kabobi qishlog`i markazida qad ko’targan 

tipovoy hovlining darvozasida shunday lavha yozilgan. «Bu uyda 

Ulug` Vatan urushining I gruppa invalidi Narzulla Hikmatov 

yashaydi». Otaxon ko’pincha dala va fermalarda, mashina-traktor 

parklarida, maktablarda bo’ladi. Yosh avlodga quroldosh do’stlarining 

Ulug` Vatan urushi yillaridagi jasoratlari to’g`risida maroq bilan 

so’zlab beradi.
1
 

Z. Sadiyev 

 

QAHRAMONNING  XOTIRA  DAFTARI 

 

 Darvoza xalqasi oxista chertilib, kimdir mo’ralagandek bo’ldi. 

Hovli o’rtasidagi oynavand mehmonxonada kuz faslining toza 

havosidan baxra olib, atrofni zavq bilan kuzatib turgan Xalloq bobo, 

kelavering, uydaman, degandek sekin yo’talib qo’ydi. Mehmonxonaga 

pochtalon kirib keldi. U qishloq oqsoqolí bilan qo’l berib salomlashdi, 

hol-axvol so’radi. Sumkasidagi yangi gazetalardan olib otaxonga 

uzatdi. Pochtalon Xalloq bobo uzatgan choyni ichib, ketishga 

shoshildi. Otaxon ko’krak cho’ntagidan ko’z oynagini olib taqdi-da, 

gazeta o’qishga kirishdi. Ayniqsa rayon gazetasida urush veterani 

haqida bosilgan materialni entikib o’qidi. Yaxshi yozibdi, hayolidan 

o’tkazdi u. Hayollar uni suronli yillarga yetakladi. Hayajonini 

bosolmay qoldi. Xotira daftari bir-bir varaqlandi. 

 Stalingradda, Don frontida, 2-Belorussiya frontlaridagi 

mardonavor janglar ko’z oldidan xuddi kino lentasidek 

o’taverdi...1941-yilning ikkinchi yarmida Iskogore qishlog’ining 70 

                                                 
1
 Buxoro haqiqati.-1986.-9-may 



154 

 

xo’jalikdan iborat aholisidan 50 ga yaqin yigit Vatan himoyasiga 

otlandi. O’shanda Xalloq Aminov brigada boshlig’i edi. Nihoyatda 

og’ir mehnat bilan ekin ekilib, hosil yig`ishtirilardi. El boshiga 

tushgan kulfat esa bu mehnatni yana o’n chandon og`irlashtirib 

yuborgandi. Barcha ish bolalar va ayollar zimmasida edi. Vatanimiz 

taqdiri hal bo’layotgan shu tahlikali damlarda Xalloq Aminov ko’plar 

qatori uning o’rni ham frontda ekanini vijdonan his etib frontga 

jo’nadi.  

 1942-yil noyabr oyi. Stalingrad uchun hayot-mamot janglari 

boryapti. Dushman itdek quturgan. Bosib olgan joylarni xarobaga 

aylantirib, begunoh kishilarimizni turli qiynoqlar bilan o’ldirmoqda 

edi. Xalloq jang qilayotgan Don frontida ham ahvol og`ir kechardi. 

Har kuni yuzlab qurbonlar berilardi. Osmondan nemis samolyotlari 

o’n martalab xatlar tashlardi. Xatda «Tezroq taslim bo’ling, baribir biz 

g`alaba qilamiz», degan yozuvlar bor edi. Jangchi soldatlar, ruhingizni 

tushirmang. Bir tomchi qonimiz qolguncha kurashamiz. Biz albatta 

g`alaba qilamiz! Komandir Milikinning mushtini qisib so’zlagan bu 

so’zlari jangchilarga madad berardi. Ovora bo’ladi dushman, —dedi 

rus yigiti Voronin. Ta’ziringni beramiz hali, —qozoq Is’hoqov. Qonga 

qon olamiz, —dedi Xalloq ham. Boshqalar ham xuddi shunday qasam 

qilishdi.  

 Ukrainaning Chernigov oblasti uchun bo’lgan janglarda 

soldatlarimiz dushmandan qasos olish uchun ana shunday shasht bilan 

jangga kirdilar. Ayniqsa, Minsk   rayoni    uchun    bo’lgan   janglarda 

X. Aminov o’ndan ziyod fritsni yer tishlatdi. 

 Bir voqea sira esimdan ko’tarilmaydi, — deydi X. Aminov. 

Minsk rayonida edik o’shanda. Biror yegulik narsa topish uchun 

qishloqqa kirib bordik. Bir uyga kirganimizda yerto’ladan tovoq 

ko’tarib chiqayotgan 45-50 yoshlardagi ayol qarshi oldi. Negadir u 

bizni uncha xushlamadi. Qo’llari titrar, goh-goh olazarak ko’zlari 

bilan yertlaga qarab qo’yardi. Menda va sheriklarimga shubha tug’ildi. 

Biz, o’nga yaqin jangchi ehtiyotkorlik bilan yerto’laga tushdik. To’rtta 

shirakayf nemis soldati xurrak otib yotardi. Sezdirish uchun otilgan 

o’qdan ular cho’chib turib, qo’llarini ko’tarib taslim bo’lishdi. Biz 

to’rttala fashistni ham shtabga boshlab keldik. Asirlardan qimmatli 

ma`lumotlar olindi. 

 1943-yilning sentyabr oyi. Dnepr yaqinida shiddatli janglar 

bormoqda. O’q yomg’irdek yog`ilardi. Snaryadlarning daxshatli 

sadolari quloqni qomatga keltiradi. Dushman ko’z ochgani qo’ymaydi. 

Narigi sohilda mustaxkam o’rnashib olgan dushmanni qanday 

bo’lmasin tor-mor etish kerak edi. Birdan-bir yo’l—dushmanga 

sezdirmay daryodan kechib o’tish! Bu operatsiyani 24 -sentyabr kuni 

yarim tunda amalga oshirish mo’ljallandi. Nihoyatda xavfli bo’lgan bu 

topshiriq Voronin, Is’hoqov va Aminovga tonshirildi. Ekipaj qayiqda 

4 marta xavfli sohilga pulemyotlar bilan qurollangan jangchilarni olib 

bordi. Dushman hech kutilmagan bu hujumdan sarosimaga tushib 

qoldi. Ko’p talafot ko’rib chekindi. 10 kun ayovsiz jang bo'ldi. O’n 

birinchi kuni Dnepr ustiga ko’prik qurilib, tanklar o’tkazildi. «Urra» 

sadolari ostida olg`a siljildi. 2-Belorussiya frontining G. Belov 

komandirlik qilgan diviziyasi jangchilari ana shunday mardonavor 

jang qildilar.  

 X. Aminov Dneprni kechib o’tishda ko’rsatgan mislsiz jasorati 

uchun Sovet Ittifoqi Qahramoni unvoniga sazovor bo’ldi. 1944-

yilning o’rtalarida qahramon jangchi gospitalga tushib qoldi. U uzoq 

vaqt Qozon shaxrida davolandi. Sog`aygach, front ortida jo'natildi. 

 1944-yilning 25-iyun X. Aminovning xotirasidan sira 

ko’tarilmaydi. U shu kuni Moskvaga borib, M. I. Kalininning qabulida 

bo’ldi. O’zbek yigitining ko’ksiga Oltin Yulduz medali va Lenin 

ordenini taqib qo’ydi. O’shanda M. I. Kalininning: «Biz g`alaba 

qilamiz, Sizga o’xshagan mard, ona-yurtini jonidan ortiq sevuvchi 

fidoyilarning jasorati tufayli g`alaba qilyapmiz. Doimo omon 

bo’ling!» degan gaplari Xalloq akaning xotirasidan bir umrga 

o’chmaydi. 

 1944-yilning oxirida X. Aminov ona qishlog`i— Iskogorega 

qaytib keldi. Urush asorati har bir xonadonda kezib yurgan bir damda 

u hamqishloqlariga dalda bo’ldi. Samarqandda rahbar kadrlar 

tayyorlash kursida o’qidi. Voroshilov nomli kolxozga rais qilib 

saylandi. 

—Suv nihoyatda tanqis paytlar edi, —deya hikoya qiladi Xalloq bobo. 

Har bir kolxozga navbat bilan uch kun suv berilardi. Bor imkoniyatni 

ishga solib, 20-30 gektar sug’orardik xolos. Qolgan kunlar esa yana 

navbat kutardik. Shunday og`ir paytlarda ham gektaridan 37 

sentnergacha hosil olganmiz... 

 Xalloq bobo hozir pensiyada. Lekin u jamoatchi sifatida katta 

faoliyat ko’rsatmoqda. Otaxon rayondagi maktab o’quvchilari 

huzurida tez-tez bo’lib turadi. Ularga urush xotiralari haqida gapirib 

beradi. Yoshlarni otalar jasoratiga sodiq qolishga, a`lo va fidokorona 

mehnat bilan tinchlikni mustahkamlashga munosib hissa qo’shishga 

da`vat etadi.
1
 

D. Jabborov. 

 

SADOQAT 

 

 Ko’klam o’z sepini yoza boshladi. Zarmanog` qishlog`ida katta 

chorbog`ning dov-daraxtlari ham gulga burkandi. Ariq bo’ylarida o’t 

o’lanlar sabza urdi. Dalada ish qizib ketdi. Ana shunday xushhavo 

bahor oqshomlarining birida zarmanog`liklar Nor bobo xonadoniga 

to’plandilar. Ular turmush qurayotgan Maxfirat bilan G’afurni nikoh 

to’yi bilan qutladilar, ikki yoshga ahillik, baxt tiladilar. Keksalar 

«qo’sha qaringlar» deb yuzlariga fotiha tortishdi.  

 Dolzarb paytlar edi. Vaqt g`animat. Dalalarda yumush qaynaydi. 

Buning ustiga aksariyat ishlar qo’lda bajariladi. Shunday damda qo’l 

qovushtirib o’tirib bo’larmidi?! Ikki yosh to’yning ertasigayoq o’zlari 

yashab turgan Buxoro rayonidagi Menjinskiy nomli kolxozi dalasida 

ishlay boshladilar. To’ng`ich farzandlari Zubayda dunyoga kelib oila 

bag`ri to’ldi, quvonchi yanada ortdi. Ular chindan ham baxtiyor edilar. 

Lekin... mamlakatimizga fashistlar xiyonatkorona bostirib kirdilar. 

Urush bu oila quvonchini ham chilparchin qilib tashladi. Maxfirat 

ayaning xuddi kechagidek yodida: G’afur hali tong oqarmay yo’lga 

hozirlik ko’ra boshladi. Xotini safar xaltasiga joylagan yegulikning bir 

qismini dasturxonga qo’ydi. 

— Menga shu yog`i ham bo’ladi, — dedi u hazil ohangda. Keyin 

garchi nima gapligini tushunmasa ham bir joyda javdirab turgan 

Zubaydaga ko’zi tushib ovozi xiyol qaltirab chiqdi. — Bolalarni 

zoriqtirma. Endi o’zing ham ona, ham otasan. Maxfiratning ko’ziga 

yosh quyilib keldi. Xo’ngrab yubormaslik uchun uyni yig`ishtirisha 

boshladi. Qo’y, xafa bo’lma, —tasalli berdi eri. Hali bu kunlar ham 

o’tib ketadi. Qarindosh-urug`lar, hamqishloqlar G’afurni kuzatgani 

chiqdilar. Maxfirat ham erini poezdgacha kuzatmoqchi edi. Lekin 

G’afur ko’nmadi. «Sen qolaver, go’daklarni, o’zingni o’ylasangchi, —

dedi. Keyin hazillashdi: Baribir frontgacha borolmaysan-ku!..» Ular 

xayrlashdilar. Hali hayot, visol zavqiga tashna juvon endigina «tili 

chiqqan» qizaloq va 9 oylik Shukrullo bilan qoldi. 

  Yigitlarning deyarli hammasi frontga ketgan. Xo’jalik 

yumushlari keksalar, ayollar zimmasida. Yetar-yetmaslik. Turmush 

sharoiti og`ir Maxfirat ham nuridiydalariga qaradi, ham dalada ishladi. 

Erta tongda ketib yarim oqshom uyga qaytdi. Mehnat bilan ovundi. 

Yolg`izlikni biroz unutdi. Onda-sonda eridan keladigan uchburchak 

xatlar bir dunyo quvonch, umid bag`ishlardi. G’afur birinchi xatini 

Stalingrad ostonalaridagi janggohlardan yo’lladi. Qolgan maktublari 

Kursk oblastidan keldi. Keyin xat kelmay qo’ydi. «Nima bo’ldiykin?.. 

Nahotki...» Hayoliga nogahon ko’lanka tashlagan dahshatli fikrlardan 

juvonning ich-eti muzlab ketardi. Keyin darhol o’zini qo’lga olardi: 

Yo’q u tirik...» Bir kuni qaynakasi Yormuhammadni harbiy 

komissariatga chaqirishdi. Yoshi o’tgani uchun uni frontga 

olishmagandi. «Qishloqda yigitlar ham qolmadi hisob. Urushga 

jo’natishsa kerakda», o’yladi betob yotgan Maxfirat. Lekin 

Yormuhammadga harbiy komissariatda qora xat tutqazishdi: «Oddiy 

jangchi G’afur Norov Dnepr daryosidan kechib o’tish janglarida 

jasorat ko’rsatib, mardlarcha halok bo’ldi...» Yormuhammad so’nggi 

jumlalarni o’qiyolmadi. Hayolida daf’atan ukasining qiyofasi 

gavdalanib, ko’z oldi qorong`ulashdi... 

 Maxfirat ayani judolik bir umr xomush qilib qo’ydi. Keyin 

Shukrullo ham vafot etdi. Lekin g’am-qayg’u ayaning xiyol qaddini 

buksa ham, irodasini buka olmadi. G’afurini sog`ingan paytlarida 

birga kechgan baxtiyor damlarini xotirladi, taskin topdi. Eridan 

yodgor — nuridiydasi Zubaydani asrab avayladi. Qolgan umrini 

shunga bag`ishlashga ahd qildi. Aya Quyimozor suv ombori 

qurilishida ishladi. Qariyb chorak asr, pensiyaga chiqqunga qadar 

Buxoro pillakashlik fabrikasida mehnat qildi. Maxfirat Norova 

mehnatsevarligi, xushmuomalaligi bilan ajralib turardi, —deydi 

fabrika sarnax sexi boshlig`i Zayniddin Sayfiddinov. Hayot 

qiyinchiliklarini ko’p ko’rgan bu ayolning hech qachon noliganini qo’l 

uchida ishlaganini eslolmayman. Mehnat zarbdori M. Norovaning 

fazilatlariga yoshlarimiz havas qilardi… 

Bu fazilatlar ayaning hayot yo’liga ham sayqal berdi, ayol 

sadoqati, bardosh-irodasi nimalarga qodir ekanligini ko’rsatdi. Bugun 

Maxfirat aya Zubayda ona bilan Tilla aka xonadonida izzat-ikromda. 

Kuyovi Tilla To’layev shofyor. Ayaning 3 nevarasi esa uyli-joyli. 

Zaynab, Zamira oblast kasalxonasi hamshirasi. Xayrulla ota kasbini 

ardoqlamoqda. Aya bugun baxtiyor. Uning qonli urush jarohatlagan 

qalbini ana shu baxt, farovon turmush nashidasi to’ldirib turibdi.
1
 

J.Ismoilov 

«Buxoro haqiqati» ning muxbiri 

 

HAMISHA SAFDA 

 

 Rashid 1940-yilda Lenin komsomoli safiga a`zo bo'ldi. Endi u 

komsomolchasiga yashashi, ishlashi lozim edi. Kutilmaganda zavq-

shavq bilan boshlangan o’zgacha hayotga darz ketdi. Fashist 

bosqinchilari yurtimizga xiyonatkorona bostirib kirdilar. Endigina O’n 

yetti yoshga to’lgan Rashid harbiy komissariatga ona -vatan himoyasi 

uchun jo’natishlarini so’rab bir necha marta murojaat qildi. Unga har 

gal yoshligi, front orqasida ham o’t yurak komsomollar juda 

kerakligini uqtirib, talabini rad etishardi. Mana, nihoyat 1943 -yilning 

mart oyida Rashid frontga jo’nadi. Qancha shaharlarni jang bilan 

kechdi. Vitebsk, Spasdemenskiy, Smolensk, Gomel, Malinovskiy... 

Rashid bevaqt qurbon bo’lgan go’daklarni, onalarni, keksalarni ko’rdi. 

Qalbida dushmandan qasos olish hissi yanada tug`yon urdi. 

 O’zining jasurligi, sezgir va bilimdonligini namoyon etgan 

o’tyurak yigitni qisqa muddatli kursga o’qishga yuborishdi. U o’rtacha 

og`irlikdagi tank mexanik-xaydovchisi bo’lib, 2-Belorussiya fronti 

sostavida yana dushmanga qarshi jangga kirdi. Ko’ksini birinchi 

darajali «Vatan urushi» ordeni, «Jangovar xizmatlari uchun», 

«Germaniya ustidan g`alaba qilganlik uchun», «Yaponiya ustidan 

g`alaba qilganlik uchun» kabi qator medallar bezadi. R. Rahmatullin 

1945 -yilning dekabrida Buxoroga qaytdi va oblast moliya bo’limida 

buxgalter-revizor bo’lib, ish boshladi. Sirtdan Toshkent moliya 

texnikumida tahsil oldi. Mana, 12 yildirki, oblast ijroiya komiteti 

kontrol-reviziya boshqarmasida bo’lim boshlig`i bo’lib ishlamoqda. 

 Shu yillar davomida u qanchadan-qancha shogirdlar yetishtirdi. 

N. Ibragimov, V.Grebenkov, X. Rahmonov, D. Is’hoqov, S. 

Daminovlar Rashid Raxmatullinning boy tajribasini o’rganishdi. 

«Moliya ishlari a`lochisi» nishondori, R.Raxmatullin hamon 

shogirdlari safida sidqidil mehnat qilmoqda.
1
 

 J. Ro’ziyev 

 ishchi-qishloq muxbirlari universiteti tinglovchisi 

 

SEN MILTIQ BILAN, MEN KETMON BILAN 

 

      Front ortidan maktub. Buxoro rayon Kunjiqal`a qishloq 

sovetidagi Stalin nomli kolxoz a`zosi, frontchining xotini Norjon 

Nosirovadan 

 

 Qimmatli Nosirjon yana senga o’z ishim haqida yozmoqchiman. 

Esingda bormi sen frontga jo’nayotib ketmoningni menga qoldirgan 

eding. Shuni esingda tutki ketmon sening xotining qo’lida ajoyib 

ishladi, g’o’za chopig`ida bo’larkanman, qator oralar shunday yaxshi 

ishlanib, yumshatilar, yer begona o’tlardan tozalanar ediki, go’yo 

g`o’zalar bunday g`amxo’rlik uchun shahzoda senga rahmat degandek 

silkinardi. 

 Zveno paxta yerlarining gektaridan 35 sentnerdan hosil 

yetishtirib, qasamni bajardi. Esingda bormi men gektaridan 18 sentner 

hosil berish to’g’risida qasamyod qildim, deb senga yozgan edim. 

Men 10 oyda 520 mehnat kuni ishladim. Yanvargacha buni 620 taga 

yetqazaman. Hali dalalarimizda paxta ko’p. Gektaridan 150 sentner 

hosil topshiramiz. 

 Bolalarimiz haqida tinchsizlanma, kolxozimizda yaxshigina 

bolalar bog`chasi bor. Ikki bolamiz ham unda tarbiyalanadi. Ular 

kunduzi tarbiyachilardan o’rgangan hikoyalarini kechasi menga 

so’zlab beradilar. Nosirjon, frontdan qaytganingda kolxoz xotin-

qizlarining uyda o’ltirmay ajoyib fidokorlik bilan ishlayotganligini 

ko’rasan. Uyga kelarkansan, men nemis bosqinchilarni tor-mor 

qilishda sen bilan birga qatnashdim deb ayta olaman. Hozircha sen 

yovuz dushmani miltiq bilan boplab urgin, men esa front orqasidan 

ketmon bilan uraman. 

 «Buxoro haqiqati» gazetasi,  

1944 yil, 6-noyabr 

DO’STLIK IPI UZILMAS 

 

 1943-yilning qahraton qish payti. Soldatlarimiz Cherkask 

oblastidagi Matviyenko qishlog’ini nemis gazandalaridan ozod qilish 

uchun shiddatli jang olib bormoqda. Qishloqning har bir qarich yeri 

uchun qon to’kib jon olayotir. Ana shu ukrain yigiti Georgiy Gurko 

bilan o’zbek bahodiri Ro’ziqul To’rayev ham safda turib, fashistlarga 

qirg’in keltirardi. Qishloqning so’ngi xonadonlari uchun bo’layotgan 

olishuvlarning birida Ro’ziqul mardlarcha halok bo’ldi. O’zbek yigiti 

ukrain qishlog’idagi do’stlik qabristonida dafn qilindi... 

 Mana oradan 30 yilcha vaqt o’tib ketdi. Ro’ziqul To’rayevning 

quroldosh do’sti Georgiy Gurko bir kuni urushdan kiyib kelgan 

shinelini eski kiyimlar orasida ko’rib qoldi. Shinel cho’ntaklarini 

ko’zdan kechirayotib, urush tafsilotlari yozilgan daftarchasini olib, 

varaqlay boshladi. Daftarchasidagi yozuvlarning birida quroldosh 

do’sti Ro’ziqul To’rayev ko’rsatgan mardliklar haqidagi taassurotlar 

qayd qilingan edi. U shu zahotiyoq do’stlik qabristoniga shoshildi. 

Ro’ziqul dafn qilingan qabrni topdi. Ko’p o’tmay qabr atrofini temir 

chambarak bilan o’rab oldi. Ro’ziqulning kichik suratini kattalashtirib, 

uni qabr peshtoqiga o’rnatdi. Georgiyda o’zbek do’stining avlodlarini 

qidirib topish niyati tug’ildi. Lekin u adresni aniq bilmasdi. Unda 

faqat Ro’ziqulning Buxoro oblast Olot rayonidagi Navoiy nomli 

kolxozda yashagani ma’lum edi, xolos. U bir necha bor xat yozdi, 

lekin javob ololmadi. Maktub yozishni esa tark etmadi. Do’stlik mehri 

uni tinch qo’ymasdi. 

 Kolxoz idorasiga ish bilan borgan Ro’ziqul To’rayevning o’g’li 

Salimjon sekretar stoli ustidagi xatlar orasida o’z otasining ismini 

o’qib, hayron qoldi. Xatni olib avaylab ochdi va satrma-satr o’qishga 

kirishdi. Ota mehriga qonmagan Salimjon darhol javob xati yozdi va 

Gurko bilan aloqani mustahkamladi. O’tgan yili Salimjon To’rayev 

o’z qarindoshlari bilan Cherkask oblasti Chigerin rayonidagi 

Matviyenko qishlog’ida mehmon bo’ldi. Ularni butun ukrain 

qishlog’i, ayniqsa Gurkolar xonadoni juda iliq kutib oldi. 

 Do’stlik qabristonidagi noma’lum soldatlar mozori oldida qishloq 

ahlining katta yig’ilishi bo’ldi. Yig’ilishga Chigerin rayon partiya, 

sovet aktivlari, Ulug’ Vatan urushi veteranlari kelishdi. Vatan ozodligi 

yo’lida halok bo’lgan jangchilar sha’niga unitilmas so’zlar aytildi. 

Qabrga gulchambarlar qo’yildi. Ukrain va o’zbek xalqining ajoyib 

do’stligi namoyish qilindi. 

 Mana, 3 yildirki ukrainalik Gurko va o’zbekistonlik To’rayevlar 

xonadoni xuddi tug’ishganlarday qadrdon. Xat-xabarlashib, bordi-

keldi qilib turishadi. Georgiy Gurkoning qizi Lyubasha Gurko bu yil 

Cherkaskdagi pedagogika institutini bitiradi. Uning maqsadi otasining 

quroldosh do’sti Ro’ziqul To’rayevlar oilasi yashab turgan Olot 

rayoniga kelib, rus tilidan yoshlarga bilim berishdir. 

 Ha, Ulug’ Vatanimizdagi ajoyib do’stlik ipining naqadar 

mustahkamligi ukrain va o’zbek xalqining kichik bir xonadonida ham 

yaqqol ko’rinib turibdi.
1
 

 T.Mustafoyev 

 

XALOSKOR O’RTOG’IMNI ESLAYMAN 

 

 Men o’tgan urushning ayanchli kunlarini boshdan o’tkazib, uning 

o’chmas asoratlarini hamon ko’ksida olib yurgan jang veteraniman... 

Mana, qariyb o’ttiz yilcha bo’lyaptiki, odamlar jangda dom-daraksiz 

ketgan yaqin birodari, aka-ukasi, qarindosh urug`larining yo’liga ko’z 

tikadi. Sobiq jangchilar o’z quroldosh do’stlarini qayta uchratish 

maqsadida izlanishlar olib boradi. Men ham o’z xaloskorim, najotkor 

bir do’stimni ko’pdan beri eslayman. Uni ancha-muncha izlagan 

bo’lsamda, afsuski, hozirgacha diydor ko’risholmadim. Nihoyat, 

ushbu maktubni sevimli gazetamiz «Buxoro haqiqati» ga yozib 

yuborishga ahd qildim. Zora, orzum ushalsa...  

 Buxorodagi pedagogika bilim yurtini tamomlab, endigina 

o’qituvchilik qilib yurganimda harbiy xizmatga chaqirildim, qisqa 

muddatli o’quv tayyorgarlikdan so’ng qismimiz Smolenskni himoya 

qilishga otlandi. Men 852 -gvardiyachi o’qchi polkda, qiziltepalik 

(qaysi kolxozdan ekanligini bilmayman) Rajab Ro’ziyev degan 

jangchi bilan tanishdim. U qo’liga qurol olguniga qadar cho’ponlik 

qilgan ekan. Ro’ziyev bilan og`a-inidek qadrdonlashib ketdik. U 

bo’lib o’tgan bir jangda fidoiylik ko’rsatgani uchun polkimiz 

qo’mondoni tomonidan rahmatnoma olgan edi. 

 Bir kuni hujum oldidan bizni shtabga chaqirib, «til» tutish 

vazifasini topshirishdi. Men, Rajab Ro’ziyev va yana ikki jangchi 

buyruqni muvaffaqiyatli bajardik. Buning uchun bizlar «Jasurlik 

uchun» medali bilan taqdirlandik. Xullas, Ro’ziyev bilan mudom bir 

safda turib, dushmanga qarshi kurashdik. Ammo Vyazma shahri 

yaqinida bo’lgan bir jangda men chap qovurg`am va boshimdan og`ir 

yaralandim. Ko’p qon ketganidan xushsiz bo’lib qolganman. Ana 

shunda, ayovsiz o’q yog`ilib turgan bo’lsada, Rajab Ro’ziyev meni 

jang maydonidan olib chiqqan, so’ngra zudlik bilan sanbatga 

jo’natilishimga ko’maklashgan... Bir necha kundan so’ng gospitalda 

ko’z ochdim. Nina ismli meditsina hamshirasi mening xalaskorim 

Ro’ziyev ekanligini takror-takror tilga olgan edi... 

 1943-yil avgust oyida invalid bo’lib, yana o’z qishlog`imga 

qaytib keldim. Shundan beri qishlog’imizdagi maktabda yosh avlodga 

ta`lim-tarbiya berib kelyapman. Baxtli va farovon turmushimiz noz-

ne`matlaridan mudom bahramandman. Biroq, keyingi paytda 

ko’nglimda bir ezgu umid menga yana orom bermay qo’ydi. 

Qiziltepalik quroldosh do’stim, menga ikkinchi hayot baxsh etilishiga 

sababchi bo’lgan xaloskorim Rajab Ro’ziyev balki tirikdir?! (Koshki 

shunday bo’lsa!). Balki uning yor-birodarlari bordir? Hurmatli 

gazetxonlar ana shu haqda menga xabar bersalar, o’zimni g`oyatda 

baxtiyor his etar edim.
1
 

 Qodir Islomov 

 Ulug` Vatan urushi invalidi,  

 Sverdlov rayonidagi  

Lermontov nomli maktab o’qituvchisi  

 

DAFTARCHADAGI YOZUV 

 

 Inson tabiati shunaqa bugungi tashvish hamisha kechagisini 

unuttiradi, ertangi esa bugungisini. Lekin bu— vaqtinchalik unutish, 

o’sha tashvishli kunning nimasidir abadiy esda qoladi, bir umr yoddan 

chiqmaydi...   

 So’lim Kumushkentni obi hayot bilan ta`minlaydigan qadim 

Elach arig’ining shundoqqina yoqasida saf tortgan yuqoridan esgan 

shamol salqin shabadasini urib turadigan shinam hovlilarning birida 

shu haqida suhbat qurdik. Hovli egasi — rozmozlik Dehqon bobo 

bundan qirq yil burungi voqealarni kecha bo’lib o’tganday eslay 

boshladi. 

— Urushga omochimni dalada qoldirib ketganman, — deydi 

otaxon. Shu orada unga choy uzatamiz. Qariya o’ng qo’lini ko’ksiga 

qo’yib, chap qo’lini piyolaga cho’zadi. Ko’krakdagi qo’lining 

harakatsiz barmog’ini ko’rib, cholnig ko’nglida kechgan gap bizning 

ham hayolimizdan o’tadi: «Qaytib omoch ushlay olmadim...» 

— Urush bizni yo’lda kutib oldi. O’rmon oralab yelayotgan 

poyezdimizga dushman samolyotlari hujum qildi. Sostavni to’xtatib 

o’rmonda yashirinishga majbur bo’ldik. Jang maydonigacha esa hali 

ancha bor. U yog`iga kunduzi o’rmonda tunab kechasi yurishga to’g`ri 

keldi... 

 Dehqon To’qov Ulug` Vatan urushida oddiy jangchi bo’lib 

xizmat qildi. Iltimosimizga binoan mezbon harbiy xujjatlarini-yu 

barcha jangovar mukofotlarini bizga ko’rsatadi. Qo’limizda 755661 

nomerli uchinchi darajali «Shuxrat» ordeni. 

— Urushdan ordensiz qaytganman, — deydi Dehqon bobo. 

1968-yili meni rayon komissariyatiga chaqirib qolishdi. Keyin 

Buxoroga katta yig`ilishga bordik. O’sha yerda topshirishdi bu 

ordenni. 

— Bu orden aynan qaysi jasoratingiz uchun berilgan? Keyin... 

nimaga endi chorak asrdan so’ng? 

— Hech kim shaxsan jasorat ko’rsatay deb jangga kirmaydi. 

Maqsad qahramon bo’lib shuhrat ortirish emas, jon kuydirib Vatanni 

himoya qilish. Ikki yilcha urushda bo’ldim. 1943-yilning 17-

sentyabrigacha Ukrainada o’ng qo’limdan yaralanib, gospitalga 

tushdim. 

— Lekin orden biror muayyan xizmatingiz uchun berilgan 

bo’lishi kerak. 

— Nima desam? Janglarning birida shundoqqina yonimda 

snaryad portlab meni uloqtirib tashlabdi. Hushimga kelsam, oyoqlarim 

tuproqda qorishib yotibdi. O’zim esa soppa—sog’man. Tong ota 

boshlagan, jang tugab, hammayoq tinchigan. Turib, sheriklarimni 

izlashga tushdim. Yurib-yurib bir yerto’la— blindajning yonidan 

chiqib qoldim. Yerto’la eshigi oldidan uzun transheya qazilgan. Eshik 

yaqinida ikki soldat yotibdi. O’likmi, tirikmi noma`lum. Avval 

o’zimiznikilar deb o’yladim. Pisib borib qarasam, nemislar. Og’ir 

jangdan keyin charchab uxlab qolishgan ko’rinadi. «Nima qilish 

kerak? Balki yerto’lada ham bordir ulardan. Yaxshisi, tezda 

sheriklarga xabar qilaman». Menga birinchi uchragan bo’linmamiz 

komandiri bo’ldi. Bo’linmamizdagilardan ikkalamizgina omon qolgan 

ekanmiz. Komandirdagi ikki granatani bittadan qo’lga olib, nemislar 

blindaji tomon ketdik. 

— Sen, —dedi komandir, — yerto’laning ustiga qarab otasan. 

Men eshigiga. Granatalarni irg`itdik-u, orqaga chetlandik. qaytib 

borib, tuproq orasidan charm papka topib oldik. Papka to’la xujjat. 

Uning bor narsasini qo’lga kiritib, o’zimiznikilarni izlashga tushdik. 

O’shanda komandir cho’ntagidan daftarchasini chiqarib, bir nimalarni 

yozib qo’ydi. So’ngra meni quchoqlab:  

—Manashu jang tugasin, seni katta mukofotga tavsiya qilaman, 

yasha, og’ayni, -dedi. 

Lekin o’sha jang oxiriga yetmasdanoq kommandir qattiq 

yaralandi, men uni qo’limda jon berayotgan paytda sanitarkaga 

topshirdim...  

... —«Shuhrat» ordenini yana qo’limizga olamiz. Vatan uchun jon 

fido qilgan o’sha kommandirning davlat harbiy arxiviga tushgan 

daftarchasi, unda bitilgan Dehqon To’qovning jasorati haqidagi tarixiy 

yozuv, eski hujjatlarni sinchkovlik bilan titkilab, shuncha yillardan 

keyin bo’lsa ham urush qahramonlarini taqdirlashga hissa 

qo’shayotgan jonkuyar kishilar ko’z o’ngimizga keladi. Shu narsaning 

o’zi biz-yoshlarga urush veteranlarni naqadar e’zozlashimiz 

kerakligini yana bir bor ta’kidlagandek bo’ladi.
1
 

Sultonmurod Olimov 

 Vobkent rayoni 

 

ABADIYAT QONUNI 

 

 U o’shanda o’n to’qqiz yoshda edi. Qizil vagonga tushib jo’nab 

ketayotganida vokzal ham, yo’llar ham, odamlar xam osoyishta, tinch 

edi. Ota-onalar bolalarini ko’zlariga yosh olmay armiyaga 

jo’natishardi. Osmon sokin, zamin osoyishta, hayot go'yo bir 

maromda ketayotganday edi. Qizil eshelon askarlarni Belorussiya 

tuprog`iga olib keldi. Yer-u ko’k ko’m-ko’k, chor atrof o’rmon. 

Abdumalik bu yerlarni xuddi ona-qishlog`i — Bog`iafzalday sevib 

qoldi. Abdumalik qisqa fursatli harbiy mashqlardan keyin Brest 

shahridagi harbiy-siyosiy xodimlar tayyorlaydigan kursda o’qiy 

boshladi. Nogaxon urush boshlanib ketdi. Abdumalik g’arbiy front 

shtabini himoya etuvchi maxsus 6-polkda xizmat qila boshladi. Polk 

Minsk — Moskva magistral yo’lining 10-15 kilometr o’ng tomonida 

joylashgan edi. Deyarli har kun jang bilan o’tardi. Sokin kunlarinig 

birida polk komissari podpolkovnik Lyalin Abdumalikka katta 

ishonch bildirdi.Abdumalik yig’ilish o’tayotgan blindajda qomatini 

to’la rostlashga imkon topolmay, qo’lidagi avtomatiga yarim suyanib, 

tarjimai holini qisqagina gapirib berdi. 

— Mening hayot yo’limda hali biror ibratli gap yoq. 1921- yil 9 -

mayda Shofirkonda tug`ilganman. Buxorodagi bilim yurtini tugatib, 

boshlang`ich maktabda o’qituvchi bo’lib ishladim. 1940 -yilda 

xizmatga chaqirildim. Mana, bor gap shu... 

 Qo’rqmas jangchi Mogilev o’rmonlarini, Smolensk qishloqlarini, 

Rjev, Yartsevo, Gjatsk, Mojaysk, Borvixa singari yuzlab shahar, rayon 

va aholi punktlarini dushmandan ozod etishda jasorat ko’rsatdi. 

Jonajon Moskva uchun safdoshlari qatori ko’ksini qalqon qildi. 

Boltiqbo’yi qurshovida qolgan fashistlarning gruppirovkasini 

tugatishda aktiv ishtirok etdi. G’alaba kunini Tallin yaqinidagi 

vayrona bir qishloqda —Miza Remteda kutib oldi. 

 Abdumalik Hakimov 1946-yil oxirida qadrdon qishlog'iga qaytdi. 

U ustidagi shinelini yechishga ulgurmay turib, buyuk tiklanish 

frontiga kirib ketdi. Shofirkon, Romitan, Qiziltepa, Buxoro, Kogon 

rayonlarida, oblast tashkilotlarida ishladi. «Mehnat », «Qizil Bayroq» 

«Hurmat belgisi» ordenlarining kavaleri, jangdagi jasorati uchun 

o’nlab medallar bilan mukofotlangan A.Hakimov yaqinda O’zbekiston 

SSR Oliy Soveti Prezidiumining farmoniga muvofiq matbuot 

kooperatsiyasi sistemasida ko’p yil samarali ishlagani uchun va 

tug’ilgan kuniga 60 yil to’lishi munosabati bilan «O’zbekiston SSR da 

xizmat ko’rsatgan savdo xodimi» faxriy unvoni bilan taqdirlandi.
1
 

 Ahad Hasan 

 

 

 

 

                                                 
1

FRONTGA  BIRINCHILARDAN  BO’LIB... 

 

 Men urush boshlangunga qadar sevimli «Buxoro haqiqati» 

gazetamizning G’ijduvon gruppa rayonlari bo’yicha maxsus muhbiri 

bo’lib ishlar edim. Gitlerchilar Vatanimizga xoinona bostirib kirgan 

kunning o’ziyoq rayon partiya komiteti byurosiga «meni ko’ngillilar 

qatorida el-yurt himoyasiga yuborishlaringizni so’rayman» degan 

mazmunda ariza yozdim. Iltimosimga ikkinchi kuniyoq «safarga 

tayyorlaning » deya javob oldim. 

 1941-yil 33-iyun kuni oblast harbiy komissariyati binosida 

ko’ngillilar to’plandik. Bu yerda maxsus batalyon tuzildi. Kapitan Ilin 

batalyon komandirligiga, katta politruk Naumov batalon 

komissarligiga tayinlandi. Harbiy qoidaga binoan bo’linma vzvod va 

rotalar tuzildi. Men birinchi rotaga politruk sifatida buyruq oldim. Shu 

kuniyoq Buxoro vokzalida biz—birinchi qasoskorlarni shahar 

jamoatchiligi, yor-og`aynilarimiz, qadrdon do’stlar mashaqqatli, 

ammo sharafli yo’lga zo’r tantana bilan kuzatdilar. Bizning 

batalyonimiz SSSR Mudofaa minstrligi ixtiyorida bo’lib, Stalingradni 

mudofaa qilishi kerak edi. Qisqa muddatli harbiy tayyorgarlik 

mashqlaridan so’ng fashistlar bilan yuzma-yuz bo’lishga to’g`ri keldi. 

Tish-tirnog`igacha qurollangan dushman muqaddas tuprog`imizni 

poymol qilishga urinar, qo’lidan kelgan barcha razillikni amalga 

oshirar edi. Biroq Vatanning har qarich yerini aziz bilgan sovet 

jangilari ko’kraklarini qalqon qilib fidoyilarcha, olishar edilar. 

Xususan, Odessa va Kishinyov shaharlari ostonalaridagi omonsiz 

janglar hech qachon esimdam chiqmaydi. Bunda duman yuzlab soldat 

va ofitserlaridan ajraldi, minglab to’plari, tank va samolyotlarini 

yo’qotdi. Men xizmat qilgan 476-o’qchi polk urushning 

boshlanishidan to oxiriga qadar frontning eng og’ir uchastkalarida 

jang qildi Biz - g`olib sovet soldatlari faqat Vatanimiz shahar va 

qishloqlarinigina emas, qardosh Vengriya, Bolgariya, Ruminiya, 

Chexoslovakiya va Avstriya yerlarini ham ashaddiy bosqinchilardan 

ozod qilishda shijoat ko’rsatdik. 

 Partiya va hukumatimiz jangovar xizmatlarimni e`tiborga olib, 

ikkinchi darajali «Ulug` Vatan urushi», «Kizil yulduz» «Shuhrat» 

ordenlari hamda ko’plab medallar bilan taqdirladi. Men o’sha 

saodatbaxsh, g’alaba bayrog`i hilpiragan kunni hali-hali hayajon bilan 

eslayman. Bu g`alaba esa osonlikcha qo’lga kiritilgan emas. 

Millionlab kishilar hozirgi baxtiyor damlar, shonli kelajak uchun 

jonlarini qurbon qilishdi. Shunday ekan, yoshlarimiz otalar jasoratiga 

mangu sodiq qolishlari, ular jasorati oldida hamisha ta`zimda 

bo’lishlari kerak. Tinchlik, farovonlik, baxt va baxtiyorlikning qadriga 

yetishlari lozim.
1
 

Jabbor Hojiyev 

 zapasdagi ofitser,  

G’ijduvon avtobus-taksomotor parkining xodimi 

 

O’TTIZ UCH YILDAN SO’NG... 

 

 1939 -yilda o’qituvchi Roziq Hamroyev Sovet Armiyasi safiga 

chaqirildi. U harbiy xizmatni o’tab, yurtiga qaytmoqchi bo’lib yurgan 

chog`larida la`nati urush boshlandi. Roziq aka urushning dastlabki 

kunlari 4-Ukraina fronti 274-polk jangchilari safida dushmanga qarshi 

kurashdi. Olovli jang maydonlarida hamyurti Chori Jo’rayev bilan 

do’stlashdi. Shiddatli janglarning birida Chori Jo’rayev yengil yarador 

bo’ldi. Oradan ko’p o’tmay sog`ayib, yana jang maydoniga qaytdi. Bu 

vaqtga kelib Roziq aka Polshadagi Krakov shahrida joylashgan 

gospitalga davolanayotgan edi. Chori uni izlab keldi. Do’stining eson-

omonligini ko’rib quvondi. Yaradorlarni orqaga ko’chirish uchun 

buyruq berildi. G’alaba onlari tobora yaqinlashib kelayotgan edi. 

Roziq aka do’sti bilan xayrlashdi. U Bokudagi gospitalda 6 oy 

davolandi. So’ng ona yurti — Buxoroga qaytdi. Sobiq partizan 

qashqadaryolik safdoshini eng so’nggi daf`a 1945 -yil 16- aprelda 

ko’rgan edi. 

 Tinch qurilish yillarida Roziq aka Kogon rayon maktablarida 

yosh avlodga ta`lim berdi. Uning o’n farzandi bor. Farzandlari xalq 

xo’jaligining turli sohalarida samarali mehnat qilishmoqda. R. 

Hamroyev esa pensiya gashtini suryapti. O’tgan yili «Sovet 

O’zbekistoni» gazetasiga Chori Jo’rayev buxorolik do’stini 

axtarayotganligi haqida yozdi. Gazeta Roziq akaning qo’liga tushib 

qoldi. Uning qalbi quvonchlarga to’ldi. Polkdosh do’stlar xat yozishib 

turishdi. Ulug’ Oktyabr 60-yilligi tantanalari kunlarida Chori Jo’rayev 

Buxoroga mehmon bo’lib keldi. Ular diydor ko’rishdilar. Ch. Jo’rayev 

                                                 
1

hozir Qashqadaryo oblasti, Nishon rayonidagi Salvador Alendi nomli 

sovxozda yashaydi. U 8 farzandning otasi. 

 Urush veteranlari yer yuzida tinchlik barqaror bo’lishini 

istaydilar. Chunki baxtiyor kunlarga osonlikcha erishilmadi. Ular 

dahshatli urush yillari haqida hikoya qilar ekanlar, yoshlarga Vatan, 

partiya va xalq ishiga hamisha tayyor bo’lishni uqtiradilar.
1
 

Sh.Xamroyev. 

 

O’Q YOMG`IRI OSTIDA 

 

 Nemis-fashistlar ustidan qozonilgan tarixiy g’alabani qo’lga 

kiritishda jasur jangchi To’xta Xolmurodovning ham munosib xizmati 

bor. 1941-yilda urush boshlanishi bilan Vatan himoyasiga otlangan 

To’xta Ukraina frontining 13-otliq diviziyasida xizmat qildi. Shonli 

armiyamiz Rovno shahrini ozod qilish uchun shiddatli jang olib borar 

edi. To’xta Xolmurodov shaharni ozod qilishdagi katta xizmati uchun 

III darajali «Shuxrat» ordeni bilan taqdirlanadi. 

 Xarkovni ozod qilish uchun jangda artilleriyamizning qattiq 

zarbasidan keyin nemislar orqaga chekina boshladilar. 13-otliq 

diviziya jangchilari qilich yalang’ochlab chekinayotgan nemislar 

ustiga shiddatli yopirilla borishdi. Traktor zavodi oldidagi 

to’qnashuvda otliq diviziya jangchisi T. Xolmurodov o’nlab 

nemislarni qilidan o’tqazdi. Xarkovdagi ana shunday botirligi tufayli u 

«Jasurligi uchun» medali bilan mukofotlandi. 

— Men Varshavani ozod qilish janglarida oyog`imdan og`ir 

yarador bo’ldim, — deydi  To’xta Xolmurodov.  

Shundan keyin shonli armiyamizning jahonshumul g’alabasini o’z 

uyimda behad shodlik bilan kutib olgan edim. O’shanda Reyxstag 

ustiga g’alaba bayrog`imiz tiklanganligini eshitib shodligimdan 

ko’zlarimdan sevinch yoshlari oqqan edi. 

 To’xta Xolmurodov urushdan keyin ham tinch qurilish yillarida 

astoydil xizmat qildi. U rayon matlubot jamiyati pravleniyasi raisi, 

keyinchalik «O’zbekiston» kolxozining raisi bo’lib ishladi. To’xta aka 

hozir mehnatkashlarga savdo xizmati ko’rsatish sohasida namunali 

xizmat qilmoqda.
2
 

                                                 
1

2

A. Rahmonov 

Shofirkon rayoni. 

 

DUSHMAN O’QIGA TIK BOQIB 

 

 1941 -yilning 22-iyun tongida qonxo’r gitlerchi fashistlar hech 

qanday urush e`lon qilmasdan tuprog`imizga vaxshiylarcha bostirib 

kirdi. Tish-tirnoq bilan qurollangan gazandalar ana-mana deguncha 

ko’pgina qishloq va shaharlarimizni vayron qildi. Juda ko’p zavod va 

fabrikalar, aholi punktlari dushman bombalari ostida kuli ko’kka 

sovurildi. Shunday bo’lsada, tinchliksevar sovet xalqi o’z Vatanining 

ozodligi uchun mahkam, bel bog’ladi. 

—Urush boshlanganida men, — deydi Mamat aka Rasulov 

«Leningrad» jamoa xo’jaligida kotib bo’lib ishlardim. Ko’pchilik 

do’stlarim qatori menga ham nohiya harbiy komissariatining chaqiruv 

qog`ozi keldi. Nihoyat, 1941 -yilning dekabr oyida onam va ukalarim 

bilan xayrlashib frontga jo’nadim. Biz nohiyadan 100, viloyatdan esa 

bir eshelon kishi bo’lib, to’g`ri Farg`ona shahriga bordik. Ana shu 

vodiyda bir necha kun turdik. Harbiy tayyorgarlikdan o’tdik. 1943-

yilning kuzida qismimiz askarlari komandirning buyrug`i bilan 

eshelonga chiqib, to’g`ri frontga otlandilar. 

 Ha, Mamat aka Rasulov va uning do’stlari tushgan eshelon 

qattiq, qonli jang ketayotgan Ukraina tuprog`iga borib to’xtadi. 

Ternovka shahri yovuz bosqinchilar qo’liga alaqachon o’tgan edi. Bu 

yerda qonxo’r gazandalarni tavbasiga tayantirish va ularni quvib 

chiqarish uchun Qizil Askarlar bor kuch va g`ayratlarini ishga soldilar. 

Qonxo’r gitlerchilarga o’lim shiori baralla yangradi. 

—Ayniqsa, Kiyev shahrida bo’lgan qirg`inlar bir daqiqa ko’zim 

o’ngidan yiroq ketmaydi. Quturgan nemis gazandalarining tinmay ajal 

o’qi yog`dirishi, bomba va tanklarning gumburlashi butun yerni 

larzaga solardi. Har qancha urush, qon to’kilishlar bo’lsada, biz 

askarlar dushman o’qiga tik bordik. Qadamba-qadam, ko’chama-

ko’cha jang qildik. Bu shaharni dushmandan ozod qilish jangida men 

bilan Naim Avezov, Jalil Ne`matov, Said G’aniyev kabi olotlik va 

qorako’llik yigitlar zo’r jasorat ko’rsatishdi, Xazrat Xayrullayev, 

Ergash Jurayev, Temir Ma`murov kabi quroldosh do’stlarim 

gitlerchilar o’qiga tik borib, mardlarcha hayotdan ko’z yumdilar deya 

ko’ziga yosh oldi Mamat aka. 

 Dushman bilan olishuvlarning birida M. Rasulov ham o’ng 

oyog`idan qattiq yaralanib, bir necha oy Kaliningrad gospitalida 

davolandi. Hayotbaxsh, mehridaryo shifokorlarning mehribonligi, 

bilimdonligi o’q yarasining tezda bitib ketishiga sabab bo’ldi. Yana u 

quroldosh o’rtoqlari safiga qo’shilib jang qildi. Nemislarni Ukraina 

tuprog’idan quvib chiqarishda zo’r faoliyat ko’rsatdi. 1943 -yilning 7-

noyabrida dushman tomonidan tashlangan bomba Mamat akani 

bexush qildi. Shundan so’ng u o’zini o’nglab ololmadi. Avval 

Kaliningrad, keyin esa Qozon shaharlaridagi gospitallarda davolanib, 

sog’ligi biroz yaxshilangach, uyiga qaytdi.Urushdan qaytgach, yana 

davolandi. Keyin esa Olot temir yo’l stantsiyasida ishlab, shu soha 

bo’yicha texnikumga kirib o’qidi. So’nggi yillarda 

«Amubuxarakanalstroy» ning 1-PMKda ishlab, shu yerdan pensiyaga 

chiqdi. Ayni vaqtda Mamat aka Rasulov oilasi bilan «Amudaryo» 

davlat xo’jaligida yashab, shu yerda shirin hayot kechirmoqda. Uning 

bir-biridan shirin 12 nafar farzandi bor. Ular otasi Mamat aka, onasi 

Parchin ayadek juda ham shirin til, mehmondo’st bo’lib yetishgan va 

hayotda o’z o’rinlarini egallashgan. 

 Biz yozilayotgan maqolamizni nihoyasiga yetkazar ekanmiz, 

Ulug` Vatan urushi qatnashchisi, olovli yillarning jonli guvohi bo’lgan 

Mamat aka Rasulovga uzoq umr, sihat-salomatlik tilaymiz.
1
 

E. Fozilov, B. Polvonov  

«Yangi hayot»ning maxsus muxbirlari. 

 

DNEPR QAHRAMONLARI 

 

       Ulug` Vatan urushi sovet xalqi uchun og’ir sinovli yillar 

bo’ldi. Millionlab vatanparvarlar qizil armiya jangchilari bilan 

hamkorlikda nemis-fashist bosqinchilarga qarshi janglar olib 

bordilar. Ona-Vatanga bo’lgan cheksiz sadoqat, bitmas-tuganmas 

mehr, ashshadiy dushmanga nisbatan qalblarda toshgan qahr-

g’azab buyuk g’alabaning asosi bo’ldi. Minglab jangchilar, xalq 

qasoskorlari bepayon yurtimizning har qarich tuprog’i uchun 

chinakam mardlik na’munalarini ko’rsatdilar. Bular safida Sovet 

Ittifoqi qahramoni degan sharafli nomga sazovor bo’lgan 11 

buxorolik azamat ham bor. Qahramon hamyurtlarimizning bosib 

o’tgan shonli kurash yo’llari hozirgi avlod uchun haqiqiy 

vatanparvarlik maktabidir. Yaqinda redaksiyamizda Sovet 

Ittifoqi Qahramonlari: Valijon Nabiyev, Xalloq Aminov, Kamol 

Jamolov va Sharif Ergashevlar mehmon bo’ldilar.Ular redaksiya 

xodimlariga o’zlarining dushmanga qarshi olib borgan 

kurashlari, qardosh Ukraina shahar-qishloqlarini ozod qilish 

uchun Dnepr daryosini kechib o’tishdagi jasoratlari, shu 

kunlarda olib borayotgan ishlari to’g’risida hikoya qilib berdilar. 

Yumaloq stol atrofida bo’lib o’tgan uchrashuv tavsiloti quyida 

e’lon qilinmoqda. 

 

Valijon Nabiyev hikoyasi: 

 

 1940-yilda Sovet Armiyasi saflaridan bo’shab G’ijduvon rayon 

komsomol komitetida harbiy fizkultura bo’limini boshqarib yurardim. 

Tinch ijodiy mehnat bilan shug`ullanishim uzoqqa cho’zilmadi. Sovet 

xalqi boshiga qayg`uli kunlar tushishi bilanoq rayon harbiy 

komissariatiga ixtiyoriy ravishda frontga jo’nashim haqida takror ariza 

yozdim. Nihoyat yana qo’lga qurol olishga muvaffaq bo’ldim. Dastlab 

Kalinin frontining mudofaachi qismlariga so’ngra Kovrov shahridagi 

otliq armiya qismlariga xizmat qilishga to’g`ri keldi. 

 Shu paytlarda Stalingradda dahshatli janglar davom etardi. 

Bizning 8-otliq korpusining 17-otliq dviziyasi jangchilari ham 

Stalingrad oblastining Serafimovich shahri mudofaachilari safiga 

qo’shilishlariga to’g`ri keldi. Ana shu diviziya bilan birgalikda Belaya 

Klyatva temir yo’l stantsiyasi, Boroshilovgrad shahri ozodligi uchun 

olib borilgan jangda qatnashdim. Stalingrad qurshovi g`alaba bilan 

yakunlangach, 17-otliq diviziya Don daryosi bo’ylariga chiqib oladi. 

1943-yilning iyul oyida bu diviziya Voronej cho’l frontining 

qo’shimcha harbiy qismi sifatida Kursk-Oryol janglariga safarbar 

qilindi. 

 Men Chernigov oblastining Lopatino qishlog’i uchun bo’lgan 

jangni aslo unutmayman. Hujumga ko’tarilgan jangchilarimiz yo’liga 

dushman DZOT i qattiq qarshilik qilib qoldi. Ko’p o’rtoqlarimizdan 

ajraldik. Ana shunda ikki qasoskor do’stim bilan DZOT tomon 

ehtiyotkorlik bilan emakladik. Masofa 15-20 metrlar qolganda tankaga 

qarshi otadigan granatani epchillik bilan irg`itdik. Nishon mo’ljalga 

bexato olingan edi. Shundan so’ng jangchilarimiz yana atakaga 

o’tarildilar. Ana shu jasorat uchun menga ikkinchi darajali Ulug` 

Vatan urushi ordeni berildi. 

 Men xizmat qilgan eskadron 1943-yilning sentyabrida Dnepr 

daryosi sohillariga chiqib oldi. Endigi vazifa azim daryodan kechib 

o’tish, mudofaada turgan dushmanni orqaga uloqtirib tashlash edi. 

Ko’plab quroldosh do’stlarim qatori Dneprni birinchilardan bo’lib 

kechib o’tishga ahd qildim. Nemislar suv yuzini projektorlar bilan 

yoritib yomg`irday o’q yog’dirib turardilar. Ammo qalbimizdagi 

intiqom olish istagi bizni faqat olg`a undardi. Tun qorong`usida 

paromlarga tushib, narigi sohilga qarab suza boshladik. 

Eskadronimizdagi boshqa soldatlar ham xuddi shunday qilib, olg`a 

intila boshladilar. Ammo kechuv bizga juda qimmatga tushdi. 

Dneprning moviy suvi qip-qizil qonga aralashgan edi... Ko’ksimiz 

qon, paronimiz qon hatto qo’ldagi qurolimizga ham qon sachragan 

edi. Qalbdagi qassoskorlik tuyg`usi esa bizning yo’limizga g`ov 

bo’lolmadi. Biz dushman egallab turgan sohilga qudratli ―Urra‖ 

sadolari bilan chiqib oldik. Mudofaada turgan nemislar chekinishga 

majbur bo’ldi. Men boshchilik qilayotgan bo’linma soldatlari 

dushmanninig pistirmaga qo’ygan jangchilarning chap yonboshiga 

o’tib, ularga qattiq zarba berdilar. Natijada eskadron uchun yo’l 

ochildi.Armiyamiz shiddat bilan fashistlarni g’arbga qarab uloqtirib 

tashladi. 

 Dnepr daryosidan birinchilardan bo’lib kechib o’tganimiz uchun 

ko’plab jangchilar qatori menga ham SSSR Oliy Soveti Prezdiumining 

1944-yil 15-yanvar farmoniga binoan Sovet Ittifoqi Qahramoni degan 

faxrli unvon berildi.Urush tugagach jonajon qishlog’imizga qaytib 

keldim.Ko’p yillar rayon partiya sovet tashkilotlariga xizmat qildim. 

Ayni paytda esa G’ijduvon rayon qishloq xo’jaligi boshqarmasi 

kapital qurulish bo’limi boshlig’i bo’lib ishlayapman. 

 

Xalloq Aminov xotiralari: 

 

 Ulug` Vatan urushi qizg’in damlarning birida ―Qizil 

O’zbekiston‖ gazetasida is’tedodli o’zbek shoiri Hamid Olimjonning 

―men o’zbek xalqi nomidan so’zlayman‖ sarlavhali maqolasi bosilib 

chiqdi. Bu maqolaning ta’sir kuchi shu qadar zo’r ediki, uni frontga 

yo’l olayotgan yuzlab jangchilar takror-takror o’qib, mazmunini 

yoddan aytishar edi. Xususan, mana bu so’zlarni men haligacha ko’p 

uchrashuvlarda, o’zaro suhbatlarda qayta-qayta tilga olaman: Vatan 

uchun jangda jon olib, jon berayotgan o’zbek yigiti, bizni 

eshit.Sening vataning bugun Amudaryo bilan Sirdaryo orasigina 

emas, Amudan to buyuk Volga daryosigacha, uzoq sharqdan 

Boltiq dengizigacha, shimoliy muz dengizidan Qora dengizigacha, 

uzoq Xorazmdan Leningradgacha, Andijondan Murmanskgacha. 

 Ajoyib sarkarda Rokossovskiy qo’mondonlik qilgan otliq armiya 

jangchilari safiga kelib qo’shilganda ham o’zbek xalqi nomidan 

so’zlagan shoirimizning so’zlari menga dushmandan shafqatsiz o’ch 

olishga da’vat etar edi.Ayniqsa Stalingrad –Don frontlarida bo’lgan 

janglar Kotelnal temiryo’l stansiyasi, Kotelniy va Ivanov qishloqlari 

uchun olib borilgan kurashlar hali-hali yodimizda. Bu aholi 

yashaydigan punktlar bir necha marta qo’ldan –qo’lga o’tgan edi. 

Ammo har safar bizning zarbalarimiz nemislarni mag’lubiyatga 

uchrataverdi. Chernigon oblastidan qizg’in janglar vaqtida quroldosh 

rus o’rtog’im Voronin bilan birgalikda dushmanning o’ziyurar 

bronetransportyorini o’lja hamda 3 ofitserini asir oldik. Nemislar 

radiostansiyasini qo’lga kiritishda ham bizning mardligimiz soldatlar 

orasida tez tarqalgan edi. 

 Tarixiy Dnepr operatsiyasida men ham qatnashdim. Dushman 

ertalab turgan pozitsiyada hali bizning birorta jangchimiz chiqib 

olishga ulgurmagan edi. Daryoni kechuvchilar safiga birinchilardan 

bo’lib men ham qo’shildim. Paromga 15 kishi chiqdik. 

 Jangchi Aminov, sen paromni olib darhol izinga qayt, yana 

do’stlaringni olib o’tasan, -dedi komandirimiz.Xuddi shunday 

bo’ldiyam.Uchinchi marta daryodan o’tayotganimizda nemislar bizni 

dahshatli o’t bilan qarshi olishdi. Biz ham o’z navbatida shunday o’t 

bilan javob berdik. Natijada sohilda chiqib olishga muvoffaq bo’ldik. 

Shundan so’ng parom bilan qassoskor jangchilarimizni yana 5 marta 

dushman sohiliga olib o’tdim. 1943-yil 29-sentabrda Galka qishlog’i 

uchun bo’lgan jangda bo’linmam soldatlari fashistlarning ikki marta 

qarshi atakasini mardonavor turib qaytardilar. Biz 20 nafar fashist 

soldat va ofitserni otib tashladik. Dneprdan zafarli kechishdagi va 

boshqa fidoiylarim uchun menga ham SSSR Oliy Soveti 

Prezdiumining farmoniga binoan Sovet Ittifoqi Qahramoni degan 

unvon berildi. 

 Frontning eng muhim uchastkalardan birida og’ir yaralanib 

gospitalga tushdim. Davolangach mehnat frontiga-Shofirkon 

rayonidagi ―Leninobod‖ kolxoziga qaytib keldim. Bir necha yil shu 

kolxozda rais, partkom sekretari, agronom bo’lib ishladim. Hozir esa 

Jo’ynov qishloq soveti raisining o’rinbosari bo’lib ishlayman. Mehnat 

fontdagi g’ayratim ham partiya hukumatimiz tomonidan munosib 

taqdirlandi. Endilikda ―Hurmat belgisi‖ ordeni kavaleriman. 

 

Kamol Jamolov esdaliklari: 

 

 Kamol aka harbiy burch taqozosi bilan shinel kiyganida yer-u 

osmon bezovtalanib qoldi. Hamma narsa tushunarli: Tish-

tirnog’igacha qurollangan nemis-fashistlarni jonajon yurtimizga 

vahshiylarcha hujum qilgan edi. Ular quturgan dovulni eslatar edi. 

Shuning uchun ham vaqtincha bo’lsada chekinishga to’g’ri keldi. 

Kamol Jamolov xizmat qilayotgan 8-ponton (ko’prik quruvchilar) 

batalyoni ham Livov shahrini tashlab chiqadi. Ular Stalingrada hayot-

mamot janglari davom etayotgan frontga kelishadi. Bu yerda uni 

sapyor-razvedkachilar bo’linmasiga qabul qiladilar. Bu batalyon 

qassoskorlari safida u Stalingrad uchun, Xarkov uchun bahodirona 

jang qiladi. 

—Batalyonimiz ulug` Ukrain daryosi — Dnepr qirg’og’idan Dnepro-

Kamenskiy qishlog’ida uchrashgach, qo’mondonlikdan jangovor 

buyruq oldik, -deya xotirlaydi Jamolov, —daryodan kechib o’tib, 

narigi qirg’oq ko’lga kiritilishi, nemislar istehkomi parchalanishi 

kerak. Kech kirishi bilan batalyon komandiri Kamol Jamolov boshliq 

9 jangchini o’z huzuriga chaqiradi. Piyoda askarlar, qurol-yarog’larni 

parom bilan o’tqazish kerak. Buni sizlarga ishonib topshiraman. 

Razvedkachi sapyorlar zim-ziyo tunda ma’suliyatli vazifani bajarishga 

otlanishdi. Ular qirg’oqqa 50 metrlar qolganda paromni boshqarib 

kelayotgan ukrainalik Boris Mikarenko halok bo’ladi. Bundan Kamol 

aka sarosimaga tushmay, darhol rulga o’tiradi. Raschot biroz talofot 

bilan bo’lsada qirg’oqqa chiqib oladi. Tongga qadar esa Kamol aka 

paromda jangchilarni 8 marta narigi sohilga olib o’tadi. 10 kun ichida 

esa qarib 40 marta ana shunday jasoratli kechuvlar amalga oshiriladi. 

Dushman daryo qirg’og’idan uloqtirib tashlandi. Dnepr uzra g’olib 

armiyamizning ―urra‖lari yangraydi. Bu mardlik va fidoiylik uchun 

Buxoro rayonidagi ―Paxtakor‖kolxozining sobiq a’zosi, razvedkachi 

sapyor Kamol Jamolov Sovet Ittifoqi Qahramoni degan yuksak unvon 

berildi. Endi uning ko’ksini «Qizil yulduz» ordeni, «Jasurlik uchun», 

«Stalingrad mudofaasi uchun» medallari bilan bir qatorda «Oltin 

yulduz» ham bezaydi. 

 Hozir sobiq frontchi-qahramon ―Paxtakor‖ kolxozida 

chorvachilik bo’yicha rais muovini bo’lib ishlayapti. 

 

Sharif Ergashev so’zidan: 

 

 Men frontga Romitan rayonidagi Navoiy nomli kolxozdan yo’l 

oldim. Oddiy kolxozchi yigit uchun Sovet Ittifoqi marshali 

Rokossovskiy qo’mondonlik qilgan. 1-Belorussiya frontida xizmat 

qilish nihoyatda ma’suliyatli edi. Biz har qadamda dushmanning 

razilliklarini, o’taketgan vahshiyliklarini ko’rardik. Bemahal xazon 

bo’lgan umrlar, yer bilan yakson bo’lgan shahar va qishloqlar 

dushmandan qonli qasos olishga undardi. Shuning uchun ham biz 

fashistlar asoratida qolgan Ukraina va Belorussnianing o’nlab 

shaharlaridagi aholini ozod qilish uchun jonga-jon, qonga-qon oldik. 

Bizni hamma yerda non -tuz va gullar bilan qarshi olar edilar. Buning 

sabablari yaxshi ayon. Negaki soldatlar haqiqiy tinchlik va ozodlik 

uchun, mustaqillik va erkinlik uchun kurash olib borardi. 

1943-yilning 15-oktyabrida men xizmat qilayotgan 883-o’qchi 

polkining birinchi o’qchi bataloni jangchilari zimmasiga ham Dnepr 

daryosidan kechish va nemislar o’rnashgan mudofaa nuqtalarini 

yakson qilish vazifasi yuklatildi. Daryoning sovuq suvida goh suzib 

goh cho’mib narigi sohilga birinchilardan bo’lib yetib keldim. Biz 

tomonga o’q uzayotgan 3 fashistni yer tishlatdim . Ular okopida 

mahkam o’rnashdim. Endi mening vazifam: qirg`oqqa 

yaqinlashayotgan do’stlarim uchun yo’l ochish. Ularga qarshi o’q 

uzayotgan dushmani orqaga chekintirish edi. Shuning uchun 

avtomatimdan bexato o’t ochib fashist gazandalarini bosh ko’tarishga 

qo’ymadim. Bu orada batalyonimiz bir qancha jangchilari daryodan 

muvaffaqiyatli kechib, qirg`oqqa chiqib oldilar. Ukraina poytaxti 

tomon yo’l ochilgan edi... 

 Ana shu jasorat uchun menga ham SSSR Oliy Soveti 

Prezidiumining 1943-yil 30 –oktabrdagi Farmoniga binoan Sovet 

Qahramoni degan yuksak unvon berildi... 

 O’rgimchak uyasi — Reyxstag ustida G’alaba bayrog`i 

hilpiragan baxtiyor kunni jangovor saflarda kutib oldim. O’sha kun 

sovet kishilari xotirasidan aslo o’chmaydi. Negaki bu g`alaba ne -ne 

mashaqqatlar, ne- ne qurbonlar evaziga qo’lga kiritilgan. Ammo 

hayotdan bevaqt ko’z yumgan o’sha fidoiylar, qahramon 

quroldoshlarimiz bizlar bilan hamon bir safda. Ularni unutish aslo 

mumkin emas. Ha, mardlik-mangulikdir!
1
 

Suhbatni yozib oluvchi T. Axmedov. 

 

«SHUHRAT» ODENLARI KAVALERI 

 

 Qahramonlar oramizda istagancha bor. Bir xil vaqtda biz ularni 

sezmay ham qolamiz. Buxoro go’sht kombinatining ekspeditori 

kamtarin xizmatchini bir ko’rishda butun Yevropani qadamba-qadam 

aylanib chiqqan, necha marta o’limni yengib, nemis bosqinchilariga 

ajal yog`dirgan, deb kim o’ylaydi. 1943-yilning og`ir jang-u jadal 

damlari hech kimning esidan chiqqan emas. Buxoro yoshlarining bir 

gruppasi o’sha sinov kunlari o’z xohishi bilan frontga, Vatanni 

himoya qilish uchun otlandi. Bular ichida endigina 19 yoshga qadam 

qo’ygan, uzun gavdali, qop-qora jingalak sochlari peshonasini qoplab 

olgan No`mon Sharipov ham bor edi... U birinchi marta Leningrad 

ostonasidagi Pulkovo tepaligida o’q-dori hidini sezdi. Bir gruppa 

jangchilar ana shu tepalikda o’rnashib, uni mahkam saqlamoqda 

edilar. Nemis to’plari bu tepalikni jon-jahdi bilan o’qqa tutardi. Ko’p 

o’tmay nemislarning 10 tanki, bir batalyonga yaqin askari tepalik 

tomon qat`iy hujum boshladi Mana, novodchik Slepnyovving ikki 

ko’zi qonga bo’yalib, jon berdi. Rota komandiri ham halok bo’ldi. 

Ahvol tobora jiddiylashib borardi. Mana shunda komandirlikni o’z 

qo’liga olib, to qo’shimcha kuchlar yetib kelguncha tepalik va Pushkin 

shahriga dushmanni yaqinlashtirmadi. U bu jangda og`ir yarador 

bo’ldi. Bir necha kun davolangandan so’ng yana jangga kirib ketdi. 

Endi u Kareliyada, Viborg qo’rg`onida bekinib olgan dushmanga 

hujum qilayotgan tankchilarimizga qo’shilgan edi. Viborg qo’rg`oniga 

boradigan yo’llarning hammasi minalashtirilgan, tikanli sim va turli 

xil to’siqlar bilan o’rab olingan edi. Bir tomon daryo, chap tomon 

o’rmonlik, o’ng tomondagi tepalikda nemis dzotlari, transheyalari 

bo’lib, bizning askarlarimiz ochiq maydonda edi. No`mon Sharipov 

yoshlar bilan birgalikda dushman diqqatini o’ziga jalb etib turadigan 

pozitsiyadan joy oldi. Ular bir necha soat emaklab, orqa tomondagi 

                                                 
1
 Buxoro haqiqati.-1970.-9-may 

tepalikka chiqib oldilar. Granatalar dushman dzotining ovozini 

o’chirdi. Jangchilarimiz olg`a tashlandilar. Mana shunda u ko’rsatgan 

qahramonligi uchun III darajali «Shuhrat» ordeni bilan mukofotlandi. 

 No`mon Sharipov Tartu shahrining shimolidagi nemis 

mudofaasini yorib o’tish, Pyarnu shahrini ozod qilish, Gnev, 

Bradenburg, Fridlyand, Starograd, Treptov, Varen, Bergen shaharlari, 

Ryugen orolini egallash uchun olib borilgan janglarda qatnashdi. 

Narva daryosining shimoli, Varshava shahrining janubida nemis 

mudofaasini kesib o’tish, G’arbiy Prussiya shaharlari — Ostrode va 

Doyte –Oyloularni egallashda ko’rsatgan qahramonligi uchun No`mon 

Sharipovga II darajali «Shuhrat» ordeni berildi. U Dantsig qal`asi va 

shahri uchun olib borilgan shiddatli janglarda yana bir misli 

ko’rilmagan qahramonlik ko’rsatdi. Buning uchun esa u I darajali 

«Shuhrat» ordeni bilan mukofotlandi Bundan tashari uning ko’kragini 

bir necha medal bezab turibdi. Unga Oliy Bosh qo’mondonning 

tashakkurnomalari ham berilgan.Hozir hamshahar qahramonimiz 

Buxoro go’sht kombinatida ekspeditor bo’lib ishlamoqda.
1
 

A.Fozilov 

 

KECHIKKAN QIZIL YULDUZ 

 

 Dunay daryosining sermavj to’lqinlari Budapesht shahri kishilari 

qalbi singari bezovta. Ularning ko’ngli vayron bo’lgan shahar kabi 

xufton. Ko’cha-ko’yda onda-sonda to’plarni sudrab o’tuvchi, 

askarlarni tashuvchi harbiy mashinalar, tanklar ovozi Vengriya 

poytaxtida yashovchilarga shunchaki kundalik voqeaday. Ular bu 

tovushlarga befarqgina ko’ngillari sovuq urushdan cheksiz tashvish 

alam chekkancha ko’chalarda g`amgin qaytishadi. Porox va vayron 

bo’lgan imoratlardan burqsirab chiqayotgan tutun hidi dimoqni 

achitadi. Daryo bo’yidagi simyog`ochlardan biriga o’rnatilgan 

radiokarnaydan yangragan xushxabardan barcha dong qotadi: Diqqat, 

diqqat! Inform byurosidan...  

Sovet qo’shinlari marshal R. Y. Malinovskiy qo’mondonligidagi 

2-marshal F. I.Tolbuxin qo’mondonligidagi 3-Ukraina frontlari 

bo’ylab Budapesht operatsiyasini bajarish yo’lida dushmanning 

qarshiliklariga katta zarba berdilar. Dunay harbiy floti bilan 

                                                 
1
 Buxoro haqiqati.-1965.-16-aprel 

hamkorlikda o’tkazilgan bu operatsiya natijasida nemis-fashistlar 

armiyasining janubiy qanoti tor-mor etildi. Sovet qo’shinlari 

dushmanning Komarnoning janubi—sharqidan Bichke va 

Budapeshtga, Sekeshfexervarning shimoliy-g`arbidan Budapeshtga 

qilgan kuchli qarshi hujumlarini qaytardi. Va nihoyat, qaqshatgich 

janglardan so’ng Budapeshtni ozod qildi... 

 Hademay ming-minglab budapeshtliklar yoprilib chiqqan shahar 

ko’chalarida gullar va olqishlarga ko’milib ketgan, yana bir g`ala-

badan qalblari quvonchlarga to’lgan, tanklar va harbiy mashinalarda 

paradlardagi singari shod va xurram o’tayotgan g`olib sovet jang-

chilari ichida O’zbekistoning olis rayonidan, aniqrog`i Romitanday 

frontga otlangan va Budapesht uchun bo’lgan janglarda aktiv ishtirok 

etgan yigit Bobo A`loyev ham borligini hech kim bilmas edi. 

 Urush haqidagi shum xabar tarqalganida B. A`loyev Romitan 

rayonidagi Makarenko nomli maktabda o’zining pedagogik faoliyatini 

endigina boshlagan yigitcha edi. O’sha paytlari savodsizlikni tugatish, 

dehqon va ishchilar farzandlarini savodli qilish, qishloq ahliga ilm 

o’rgatish eng muhum vazifalardan biri sanalardi. Shu jihatdan bo’lsa 

kerak qishloq o’qituvchilari sal keyinroq frontga otlanishardi. Hikoya-

miz qahramoni B. A`loyev 1943–yilning avgust oyida frontga jo’nadi. 

Smolensk shahri uchun bo’lgan dastlabki janglardayoq u qattiq 

yaralandi . Oka daryosi bo’yidagi Kaluga shahri gospitalida davolandi. 

So’ngra esa Belorussiyaning Orsha shahri uchun bo’lgan janglarda 

ishtirok etib, jangovar faoliyatini shu joydan davom ettirdi. Oddiy 

o’qchi A`loyev xizmat qilayotgan polk askarlari Belorussiya, Rumi-

niya, Vengriya shahar va qishloqlari uchun bo’lgan janglarda jasorat 

namunalarini ko’rsatdilar. Ayniqsa Vengriya poytaxti — Budapesht 

shahrida, Balaton ko’li bo’yida, hamda Sexeshfexervar shaharlarida 

bo’lgan olovli janglar hamon uning ko’z oldidan ketmaydi. 

 Fashist bosqinchilari chekinib borishayotgan bo’lsada, ular har 

kuni har soatda yangi nayrang o’ylab topishga, yangi taktikani 

qo’llashga, to’satdan hujum qilishga urinishar, xullas o’zlari bosib 

olgan har bir shahar va aholi punktini talafotsiz bizga bermaslikka 

harakat qilishardi, — deydi hamon gitlerchilarga g`azab-nafratini 

yashira olmay so’zlayotgan otaxon Bobo A`loyev. Balaton ko’li 

yoqasida, xususan Sexeshfexervar shahri uchun bo’lgan janglar 

kechagidek esimda. Ular xotiramda muxrlanib qolgan. Bu jangda og`ir 

yarador bo’lganman... 



179 

 

—Oddiy askar A`loyev! Bir qadam oldinga! 

Starshinaning bu buyrug`i Boboni biroz sergak torttirdi. Bundan 

faqatgina sanoqli kunlar oldin Dunay sohilidagi Pesht shahri uchun 

bo’lgan jangda u starshina va yana bir jangchi ikki fritsni asirga 

olishgani uchun o’zini dadilroq sezdimi, «yest» deb chest berib bir 

qadam oldinga chiqdi. Yana ikki askar xuddi shunday chest berishdi. 

—Razvedkaga! —dedi starshina qat`iy ohangda. 

Ha, razvedkaga. Chunki so’nggi jangdan keyin o’tgan qariyb o’n 

soat mobaynida dushman bitta ham o’q otmayotgan, yana bir nayrang 

ishlatayotganga o’xshardi. Hammayoq jimjit. Vaziyatni bilish kerak. 

Ular yo pisib yotishibdi, to’satdan jang qilish uchun, yo qochib 

qolishgan. Buni aniqlash kerak edi. Bu vazifa Bobo va uning ikki 

quroldosh do’sti chekiga tushdi. Ular bu vazifani ado ham etishdi. 

Dushmanning taxminan qancha kuchi borligi, o’q-dori ombori 

qayerda joylashgani aniqlandi ham. Biroq razvedkachilarni payqab 

qolgan soqchi fritsning avtomatidan ketma-ket uzilgan o’klar Balaton 

ko’lining shundoqqina qirg`og`idagi do’nglikdan sudralib oshib 

o’tayotgan, oyning nurida ko’zga tashlangan yigitning o’ng yelkasini 

ilmateshik qilib yuborgandi. Bu razvedkachi B. A`loyev edi. Bu jang 

Bobo A`loyev jangovar faoliyatiga nuqta qo’ydi. Og`ir yaralangan 

oddiy askar Vengriyaning Seged shahri so’ngra Rumiyaning Fakshan 

shahridagi gospitallarda uzoq davolandi. Natija shu bo’ldiki, 

komissiya uni jang qilishga yaroqsiz deb topdi. 

 G’alaba bonggi yangraganida ya`ni bu voqealardan 4-5 oy so’ng, 

ham oddiy askar Bobo A`loyev Armaniston SSR ning Allaverdi 

rayonidagi Axtala stantsiyasi gospitalida davolanayotgan edi. 

Xushxabardan qalbi quvonchga to’lgan bu oddiy askar bundan 

yigirma yillardan so’ng Sexeshfexervar shahri janglarida ko’rsatgan 

qahramonliklari uchun berilgan «Qizil Yulduz» ordeni o’zini izlab 

topishini xayoliga ham keltirmagan edi. 

 Ha, xuddi shunday bo’ldi, urushga oy borib, omon qaytgan 

qishloq yigiti Bobo A`loyevga 22 yildan so’ng, 1967-yilda bu 

mukofot tantanali sur`atda topshirildi. Orden egasini topdi. 

 Bobo A`loyevning urushdan keyingi faoliyati ham maktab bilan 

bog`landi. U 1983-yilga qadar rayondagi o’sha qadrdon Makarenko 

nomli maktabda pedagogika faoliyatini davom ettirdi. Qariyb yarim 

asr umrini yosh-avlodni savodli qilishga bag`ishladi. Bu xizmatlari 

uchun u kishi «O’zbekiston SSR da xizmat ko’rsatgan o’qituvchi» 

unvoni bilan taqdirlandi. Yetmish uchinchi bahorni qarshilayotgan bu 

otaxon ayni kunlarda Romitan shahar Kengashining deputati, shahar 

urush va mexnat veteranlari kengashi raisi sifatida faoliyat 

yurgizmoqda.  

 Otaxon Bobo A`loyevning uyi Romitan shahridagi noma`lum 

askar xotirasiga o’rnatilgan yodgorlik xiyobonini yonginasida 

joylashgan. U har safar ana shu xiyobondan o’tar ekan noma`lum 

askar xotirasiga o’rnatilgan haykal oldida, Vatan yo’lida jonini fido 

qilgan romitanlik jasur yigit Sovet Ittifoqi Qahramoni Ernafas 

Xo’jayev byusti oldida biroz sukut saqlaydi. Urushga oy borib, omon 

qaytganlarni, quroldoshlarini eslaydi. Bayramlarda, G’alaba kunida, 

turli tadbirlarda ular xotirasiga o’rnatilgan yodgorlik poyiga gullar 

qo’yadi.Vatanni o’t-olovdan qutqarib, o’zi mangu olovga aylangan 

yurtdoshlari oldida ta’zim bajo keltiradi.
1
 

Sunnat Beshimov 

 

G’ALABA PARADI QATNASHCHISI 

 

 1945-yilning zafarli bahori. Avval Stalingrad, Don, so’ngra 3-

g’arbiy Ukraina frontlaridagi janglarda qatnashgan 07273-razvedka 

qismining sobiq gvardiyachi efreytori Shakir Bekayev uchun o’sha 

bahor sira unutilmas. Naqadar quvonchli. Bahorda 9-mayda Avstriya 

territoriyasida orziqib kutilgan xushxabarni eshitdi. G’alaba! G’alaba 

hammaning ko’nglini ko’tarib yuborgan paytlar edi. Bir kuni Sh. 

Bekayevni shoshilinch ravishda shtabga chaqirib qolishdi. «Biror 

muhimroq topshiriq borga o’xshaydi» hayolidan kechdi efreytorning. 

U adashgandi. O’rtoq Bekayev, hoziroq tayyorgarligingizni ko’ring. 

Moskvaga G’alaba paradiga jo’naysiz. Biz o’zaro maslahatlashib, 

sizni jo’natishga qaror qildik. Shu bugunoq belgilangan joyga yetib 

borishingiz zarur. Yo’qsa, poyezd jo’naydi, deyishdi komandirlar. 

Soldatning og`ir ko’ch-sarsoni bo’larmidi?! Bir ozdan so’ng qism 

komandirining mashinasida Avstriyadan Vengriyaning Popi shahri 

tomon ildamlab borardi. Popidan keyin Budapeshtga yig’ilishdi. 

General Velikalipov rahbarligida parad qatnashchilarining esheloni 

yo’lga chiqdi. Moskva urush g`oliblarini muzika bilan shodon qarshi 

oldi. 

                                                 
1
 Do’stlik bayrog’i.-1991.-22-fevral 

 1945 -yilning 24 –iyun kuni sira yodimdan chiqmaydi. Qadrdon 

Qizil maydon. Ko’rkam harbiy formada saf tortgan jangchilar, 

hammasining ruhi tetik, bardam. Shakir ota so’zlar ekan, uning 

nuroniy yuzlarida tobora sevinch balqib borardi. Tunov kuni 

televizorda G’alaba paradi to’g’risida hujjatli film ko’rsatildi. 

ko’rgandirsiz? Televizorni tomosha qilyapman-u negadir yuragim 

qinidan chiqib ketayotganday. Quvonchimni, hayajonimni sira 

bosolmayman. Ko’z oldimda o’zim jonli guvoh bo’lgan tarixiy 

voqealar gavdalanayotgan edida. Mana parad qo’mondoni general K. 

K. Rokosovskiy paradni qabul qiluvchi Sovet Ittifoqi marshali G. K. 

Jukovga raport bera boshladi. Oq otda, ha, oq otda mashhur 

sarkardalarimiz g’ozdek saf tortgan bo’linmalarning jangchilarini 

Buyuk G’alaba bilan qizg’in tabriklashmoqda. «Ura» sadolaridan 

maydon larzaga keladi. Biz o’shanda hujumga emas, Ulug’ 

G’alabamiz, kelajak barqaror tinchligimiz uchun sado berardik. 

Bo’linmamiz ikkinchi bo’lib Lenin mavzoleyi oldidan shaxdam 

qadamlar tashlab o’tdi.  

 Suhbatimizni Shakir otaning umr yo’ldoshi, ishdagi kasbdoshi 

hamshira Yekaterina Xaritonovna Kulichkina bo’ldi. 

—Albomni tomosha qilmaysizlarmi? U shunday deya stol ustiga 

albomni keltirib qo’ydi. Va buvilik mehri tovlanib qo’shib qo’ydi: 

Nabiralarimiz kelganda buvamizdan esdalik deb olib ketaverib 

suratlardan ham oz qoldi. Mayli olib ketishaversin. Bolalarimizga 

esdalik qolsa yomonmi? Bugun erta o’zimiz ham esdalik bo’lib 

qolarmiz, buvisi, —dedi er xotiniga hazil ohangida.  

 Front yillarining jangovar guvohlari — sarg’aygan suratlar bilan 

to’la albomni u sekin varaqlaydi. Men uning hayajondan bilinar-

bilinmas titrayotgan qo’llariga, quvonch jilolanayotgan yuz-ko’zlariga 

tikilaman. Nimalarnidir o’ylagim, xulosalagim keladi. Otaxon yetmish 

to’rt yoshga kiribdiki, hamon mehnatdan ajralgani yo’q. Er-xotinning 

pensiya puli turmushlariga bemalol yetib ortadi. Ammo ishga 

o’rgangan odam uyda tinch o’tira olarmidi? Shakir ota 46 yildan beri 

o’ziga qadrdon kollektiv—rayon sanitariya-epidemiologiya 

stantsiyasida epidimolog. Hozir yarim stavka ishlaydi. Kollektivda 

hurmati ulug’ mehnat veterani. «SSSR sog’liqni saqlash a`lochisi» 

nishoni bilan taqdirlangan. Tajribali xodim, g’amxo’r murabbiy... 

 Mana bu suratlarga qarang, —uning ovozi diqatimni tortdi. 

Paraddan keyin tushgandik. Mana bunisini esa razvedka paytida. 

Ikkita surat. Birida atrofi o’rmon bilan o’ralgan dala. Razvedkachilar 

yangi jangovar topshiriqni bajarishyapti — artilleriya hujumi oldidan 

tevarakdagi dushman istehkomlarini kuzatishmoqda. Ikkinchisida esa 

ko’kraklari orden, medallarga to’la jangchilar. Ularning bardam 

kayfiyati shundoq sezilib turibdi. Bu paraddan keyingi holat edi. 

Sh.Bekayev suratlardan o’zini ko’rsatib, «yoshlikda, qarang qanday 

ajoyib», dedi ehtiros bilan. Stol ustiga suratlar, hujjatlar yoyilib qoldi. 

Otaxon ular haqida bizga qisqacha «sharh» berishdan charchamasdi. 

qayta-qayta berayotgan savollarimizni ham javobsiz qoldirmadi. 

Sarg’aygan qog’ozlar, rasmlar. Mana ulardan biri. 1945-yil 28-

oktyabrda 07273-qism komandiri M.Mikitenko tomonidan yozilgan 

xizmat xarakteristikasi. Unda gvardiyachi efreytor Sh. Bekayevning 

urushdagi namunali jangovar faoliyati qisqa, mazmunli bayon etilgan. 

 Xarakteristikadagi yozuvlar: «Sh. Bekayev 1944-yilning mart-

aprel oylarida dushmanning 12 dzot, 5 ta pulemyot nuqtasi, 10 ta 

blindaj, 9 ta kuzatuv punktini aniqlashda qatnashdi. Bu dushman 

istehkomlari yo’q qilib tashlandi. Ayniqsa, Sekeshfexervar (Vengriya) 

shahrini 2 sutka davomida og’ir sharoitda kuzatib, artilleriya uchun 

qulay hujum frontiga yo’l ochdi». Sobiq gvardiyachi efreytorning 

jangovar biografiyasi zarvaraqlarida jasoratlar talay, «Stalingrad 

mudofaasi uchun», «Jasurligi uchun», «Venani ishg’ol qilganligi 

uchun», «Germaniya ustidan qozonilgan g`alaba uchun» kabi medallar 

bilan taqdirlangan. Unda bunday medallardan 12 ta. Jangovar 

medallar jasur razvedkachi bosib o’tgan olovli yo’llarga yorqin timsol. 

Bu yo’llar Shakir ota uchun ham musibatsiz o’tmadi. Vatan 

mudofaasiga uch aka-uka Tagir, Shakir va Mutulla birdaniga 

otlanishgandi. Uydagilar norg`ul yigitlarning oy borib, omon 

qaytishlarini tilab qolishgandi Afsus, Mutullaga qadrdon oilaga 

qaytish nasib etmadi. Qahramon yigit jangovar topshiriqni bajarish 

chog`ida tank ichida yonib ketdi. 

 Qorako’l shahrining Oybek ko’chasida, Shakir ota Bekayev 

xonadonida u bilan suhbatimiz uzoq davom etdi. Xotiralar qayta 

tiklandi. Taqdirga shukronalar o’qildi. Yurtga, farzandlarga omonlik 

tilandi. Darvoqe, uning uch farzandi, 6 nevarasi, ikkita chevarasi bor. 

Qizi Naila Jizzax oblastida yashaydi. O’g`li Shavkat O’rta Osiyo temir 

yo’li Buxoro bo’limi bosh injeneri. Anvar ham shu yerda injener. Ota 

o’zining o’qimishli, mehnatsevar farzandlaridan, ularning oqilligidan 

quvonadi. Farzandlar esa otalarnning jasoratidan, el orasidagi katta 

obro’-e`tiboridan faxrlanishadi. Zotan, ular har qancha g`ururlanishsa 

arziydi. Bundan qariyb qirq yil muqaddam zapasga bo’shatilayotgan 

gvardiyachi efreytor Sh. Bekayevga berilgan xizmat 

xarakteristikasidagi ishonchlar to’la oqlandi.  

 Oliyjanob bu insonga nisbatan shu so’zlarni qat`iy ishonch bilan 

yana bir karra aytsa ming bora arzigulik. Buyuk G’alabamizning 40 

yilligi ayyomida esa chuqur va cheksiz samimiyat, hurmat bilan uni 

muborakbod etgimiz keladi. Yurtning asl va mard o’g’loni har qanday 

izzat-ikromga, shon-sharafga loyiqdir.
1
 

Botir Jumayev 

«Buxoro haqiqati» ning muxbiri 

 

G’ALABA PARADI ISHTIROKCHISI 

 

 1945-yilning iyulida Moskva Qizil maydonida bo’lib o’tgan 

G’alaba paradi ko’plar qatori Hikmat akaning ham esidan sira 

chiqmaydi. Butun olamni, tinchliksevar barcha kishilarni xushnud 

etgan bu tantana sovet xalqi Ulug’ Vatan urushida g’alaba 

qozonganini jahonga ma’lum qilgan serjant Hikmat Homidov ana shu 

g’oliblar paradida Berlindan kelib qatnashgan edi. G’alaba paradi 

tugagach, maxsus eshelon yana g’arbga –Germaniyaga qarab yo’l 

oldi. Starshiy serjant vagon g’ildiraklarining bir maromda 

eshitilayotgan taraqa-turuqiga quloq solib, homush holda dalalarga 

kuli ko’kka sovurilgan qishloq-shaharlarga, yonib qovjiragan 

o’rmonlar, urush jarohati-yu, dushman qoldirgan izlarga boqib hayol 

surib, urushdan oldingi xizmatlari, jang xotiralarini esladi. 

 1937-1940-yillarda harbiy xizmatda bo’ldi. Bir yilcha ota kasbi –

dehqonchilik qilgach, 1941-yilning avgustida yana shinel kiydi u. Shu 

yilning oktabr oyida esa 6-o’qchi diviziya sostavida jangga kirdi. 

Rostov oblastining Yefremov stansiyasida birinchi marta dushmanga 

ro’para bo’lgandayoq bo’linmada tanilib qoldi. 1942-yilning 11-

fevralida Michurin shahridan 50 km naridagi kichik bir qishloq uchun 

shiddatli jang borardi. Qishloq ikki marta qo’ldan-qo’lga o’tdi. 

Shunda yarador bo’lib, avval Michurin shahridagi dala gospitalida, 

so’ngra Tambov va Saratovdagi gospitallarda davolandi. 

                                                 
1

 1942-yilning avgustida Hikmatjon yana frontda edi. Bu gal u 3-

Belarussiya frontidagi 14-artilleriya brigadasida yo’llanma oldi. Bu 

yerda yana ham chiniqdi, starshiy serjant unvonini oldi, komandirlik 

darajasiga ko’tarildi. Kurskda bo’lgan dahshatli janglarda qatnashdi. 

1943-yil iyulida o’sha yerda bo’lgan jang sira esdan chiqmaydi. 

Dushman tanklari dahshat bilan bostirib kelardi. Homidov ulardan 

birini granata bilan nishonga oldi. Tank bir silkindi-yu, portlab 

ketdi...Shu jangdan so’ng bir necha soatlik osoyishtalik paytida 

blindajda partiya majlisi chaqirildi. Hikmat Homidov shu yerda 

partiya a’zoligiga qabul qilindi. Unga partiya biletini okopda mayor 

Soldatenko topshirgan edi. Partiya bileti Homidovni yana ham 

ruhlantirib yubordi. Voronej, Kursk, Smolensk, Chernigov, Minsk va 

boshqa shaharlarni dushmandan ozod qilish uchun quroldosh do’stlari 

safida namuna ko’rsatib jang qildi, o’z vzvodiga mohirlik bilan 

komandirlik qildi. Polsha tuprog’ida ikkinchi bor yaralanganida dala 

gospitalida davolanib yana safga, o’z qismiga qaytdi. Xullas, 

urushning oxirgi kunigacha qurollarni tashlamadi, Berlingacha yetib 

bordi. Urushda ko’rsatgan mardliklari uchun Qizil Yulduz ordeni va 

oltita jangovar medal bilan mukofotlandi. Mana, bugun u Moskvadan 

g’alaba paradi namoyishidan qaytyapti. Uni eng yaxshi jangchi 

sifatida bu yerga jo’natishgan edi... 

 Hikmat Homidov Germaniyada yana bir yil xizmat qilib, 1946-

yil G’ijduvonga qaytdi. Yog’ zavodi, paxta tozalash zavodida, ilg’or 

ishchi bo’lib ishladi. Hikmat aka hozir pensiyada, qarilik gashtini 

surmoqda.
1
 

Abdurahmon Shukurov 

 

 

 

FAROG’ATDA O’TAYOTGAN UMR 

 

 U har kuni ertalab va kechqurunlari mikrorayon bo’ylab sayr 

qilishga chiqadi. Keng va ravon ko’chalarning yo’laklaridan sekin 

yurib borar ekan, atrof-tevarakdagi ko’p qavatli binolarga, 

magazinlarning ko’zni qamashtiruvchi vitrinalariga, yo’l bo’ylarida 

ko’kka bo’y cho’zayotgan nihollarga suqlanib qaraydi. O’z jonajon 

shahrining husniga maxliyo bo’ladi. Shahri esa uning ko’z o’ngida 

o’zgarib, husnga to’lib bormoqda. 

 Kechagina bu yerlar bo’m-bo’sh yer edi. Bugunchi? Bu 

muhtasham binolarning shinam va qulay xonalarida qanchadan-

qancha oila farog`atda yashamoqda. Shularning biri uning o’zi. O’nta 

yangi uyning kalitini bahor bayrami — 1-may arafasida topshirgan 

edilar. U juda tez orada qo’ni-qo’shnilar bilan inoqlashib ketdi.. Uni 

bugungi kunda shu atrofdagilarning ko’pchiligi taniydi. Mana, u 

vazmin qadam tashlab sayr qilib yuribdi: 

— Assalomu alaykum Rahim ota! 

— Salom, salom bolalarim. 

—Salom otaxon! 

— Balli, qizaloqlarim.  

Har kuni shu. Yuzlarcha salom va shuncha javob. Xo’sh, 

ko’kragini orden va medallar bezab turgan bu nuroniy va kamtar odam 

kim? Nimasi bilan qo’ni-qo’shnilar hurmatini qozongan, bolakaylarga 

yoqib qolgan u? U menning eski qadrdonim, sobiq frontchi Rahim 

Abdullayev bo’ladi. Yaqinda men uning yangi uyida mehmon 

bo’ldim. Bir oila uchun nimaiki kerak bo’lsa, shularning hammasi 

muhayyo bu uyda. 

 Ha, xizmatlarimiz zoye ketmadi, - deydi u olovli yillarni eslab. 

Bir sobiq frontchiga, Ulug’ Vatan urushining ikkinchi darajali 

invalidiga nisbatan ko’rsatilayotgan otalarcha g’amxo’rliklarni 

o’zimga berilayotgan katta imtiyozlar misolida ham ko’rib turibman. 

Sanatoriy va dam olish uylariga putyovkalar berib turishadi. Poyezd 

va samolyotlarning bilet narxi 50 protsent arzon biz uchun. Vatan 

ozodligi uchun kurashgan mendaylar oz deysizmi? Ularning hammasi 

ham ana shunday g`amxo’rliklar quchog`ida. 

...Uning umr kitobini varaqlar ekansiz, quyidagilarga duch 

kelasiz. 1924-yil. Poyi ostonalik Abdulla ko’nchining o’g’li Moskva 

poligrafiya sanoati maktabining talabasi. 1927-yil. U «Ozod Buxoro» 

bosmaxonasida harf teruvchi. 1924-yil. Michurin nomli Samarqand 

meva-bog’dorchilik texnikumining studenti, uzumchilik agronomi. 

Xalq xo’jaligining turli sohalarida 25 yillik samarali xizmat. 

 1941-yil. Yozning jazirama kunlaridan biri edi. Fashistlar 

Germaniyasi Vatanimizga xiyonatkorona urush boshladi. 

Mamlakatimiz osmonini qora bulutlar qopladi. Gitlerchi bosqinchilar 

yerdan ham, suvdan ham, havodan ham quturib hujum boshlashdi. 

Shahar va qishloqlarimiz vayron qilindi. Vatanimizning talaygina 

rayonlari fashistlar asoratida qoldi. O’sha mudhish kunlarda ona-

Vatan o’zining barcha sher o’g`lonlari qatori Rahim Abdullayevni 

ham muqaddas yerimizni himoya qilishga chaqirdi. 

 1942-yil. Oktyabr oyining oxirgi kunlari edi. 2-Ukraina fronti 

sostavidagi Qizil bayroqli 6-divizyaning 84-o’qchi polki Voronej 

shahrini nemis-bosqinchilardan ozod qildi. Snayper Rahim 

Abdullayev ham ana shu janglarda  qatnashib, katta jasorat 

ko’rsatdi .U optik asbob o’rnatilgan o’z quroli bilan dushman 

pulemyotchilarini yer tishlatar, kuzatuv punktdagilarni nishonga olib, 

qulatar edi. Voronej yaqinda bo’lgan janglarda ko’rsatgan jasurligi 

uchun Rahim Abdullayev III darajali «Shuhrat» ordeni bilan 

taqdirlandi. Bu polk keyinchalik Volgograd, Voroshilovgrad 

shaharlari uchun bo’lgan janglarda ham qatnashdi. Ana shu janglardan 

keyin Rahim Abdullayevning «Shuxrat» ordeni qatoriga yana 

jangovar medallar ham qo’shildi. U o’zining jangovar yo’lini 1943-

yilning qahraton qishida og`ir yaradorlikdan so’ng tugatdi. 

 Hozir u Buxoro shahrida farog’atda yashamoqda. Davlatdan 

pensiya olib turibdi. Hech narsaga muhtojligi yo’q. Ko’plar qatori 

Rahim Abdullayev ham «Shavkatli mehnati uchun» medali bilan 

mukofotlandi. Sobiq frontchini maktab o’quvchilari va pionerlar 

davrasida tez-tez uchratib turish mumkin. U yoshlarga otalar 

jasoratidan hikoya qiladi, front xotiralarini ularga aytib beradi. Ularni 

an`analarga sodiq bo’lishga va bu an`analarni yanada boyitishga 

da`vat etadi.
1
 

Baqo Saidov 

Ulug’ Vatan urushi qatnashchisi 

 

 

UCH AVLOD UCHRASHUVI 

 

 Yaqinda Shofirkon rayonidagi ‖Leninobod‖ kolxozi klubi dala 

mehnatchilari bilan liq to’ldi. Ular uch avlod—Ulug’ Vatan urushi 

qatnashchilari va mehnat veteranlari, ilg’or kolxozchilari hamda 

yoshlar vakillari. Ko’plab jangda va mehnat frontidagi xizmatlari 

uchun olgan orden-medallarini taqib olishgan. Uch avlod uchrashuvini 

kolxoz partiya komitetining sekretari N.G’iyosov kirish so’zi bilan 

ochdi. Shundan so’ng kolxoz raisi D.Asadov so’z olib, mehnat 

ahlining turmush madaniyati yildan-yilga farovonlashayotgani, 

kolxozning iqtisodiy jihatdan yuksalib borayotganligi haqida 

yig’ilganlarga hikoya qilib berdi. Mehnat veterani Said Jumayevning 

so’zini esa barcha diqqat bilan tingladi. U kolektiv xo’jaligining 

dastlabki tashkil topgan yillarida qiyinchiliklarini yengish yo’lida olib 

borilgan kurashlar va fidokorona mehnatlar tog’risida hayajonlanib 

gapirdi. Bugungi nurafshon kunimiz haqida so’zlarkan qishloqlar 

jamoli ko’rkam binolar hisobiga chiroy ochayotganligi, aholining 

madaniy hayoti go’zallashib borayotganligini mamnuniyat bilan 

uqtirdi. 

 Ulug’ Vatan urushi qatnashchisi Yevgeniya Zaripovaga so’z 

berildi. U Vatanni fashist bosqinchilardan ozod qilish uchun olib 

borilgan hayot-mamot janglarida qatnashgan. 17 yoshida Ijevsk qurol-

aslaha zavodida ikki smenalab ishlab g’alabani yaqinlashtirishga hissa 

qo’shgan Yevgeniya bu bilangina qanoatlanib qolmadi. U qalb amri 

bilan frontga jo’nadi. Bryansk-Kiyev frontlarida qo’liga qurol olib, 

urushda erkaklar bilan bab-baravar jang qildi. Hozir Yevgeniya 

Zaripova kolxozda mehnat gashtini surmoqda. U 6 farzandning onasi. 

Uchrashuv ishtirokchilalari bu jangchi ayolning hikoyasini hayajon 

bilan tingladilar. Uchrashuvda Ulug’ Vatan urushi qatnashchilaridan 

M.Bobomurodov, mehnat veteranlaridan S.Jumayev, N.Oripov, 

B.Jo’rayev, N.Nurovlar ham so’zga chiqib, olovli yillar voqealarining 

tafsilotini to’lqinlanib so’zlab berdilar. Uch avlod uchrashuvining 

oxirida tantanali suratda bir guruh yoshlarga mehnat daftarchasi va bir 

gruppa mehnat veteranlariga pensionerlik guvohnamasi berildi. 

Uchrashuv yig’ilganlarga katta taassurot qoldirdi.
1
 

M.Azimova 
 

SHUNDAY YASHAR ODATDA ODAM… 

 

Taraq-turuq qo’ltiqtayoqlar... 

Bu qurolni kim qilmish ijod? 

Inson, senga nechun u hojat? 

Nahotki yo’q o’zgacha najot? 

                                                 
1

 Qariyb chorak asrdirki, Qurbon Abdullayev qo’ltiqtayoqqa 

suyanib yuradi. Bir vaqtlar tepsa yerni titratgan chap oyog`i hozir 

protezdan. Ha, bu kishi yasama oyog`ini to’rt joyidan yaralangan o’ng 

oyog`i bilan baravar sollanib-sollanib harakat qildiradi. Ammo 

hayotdan zaracha bo’lsada, zorlanmaydi. Ba’zi birovlarga o’xshab 

uyining qavatini ―makon‖ ham qilib olgan emas. «Shu gulgun zamona 

uchun, jondan shirin Vatanimizning erk-u ziyosi, baxtiyor avlod 

osoyishtaligini saqlash uchun bir oyog’imni yo’qotganimga aslo-aslo 

o’kinmayman», deydi u. Ajabo, tabiat tiriklikni yaratganida 

odamzodga bepayon qudrat, jur`at-jasoratni in`om etmaganida hayot 

bu qadar laziz, ona-tuproq mehri bunchalar aziz bo’lmasmidi?! Bu 

serzahmat kishining o’tmish kechinmalarini, la’nati fashistlarga qarshi 

ishtirok etgan jang tafsilotlarini tinglar ekanman, qarshimda oddiy, 

ammo qudratli odamlarning biri o’tirganligiga qat`iy ishondim. 

 Qurbon Abdullayev frontga jo’naguncha, sobiq Shofirkon 

rayonida chiqadigan «Udarnik kolxozchi» gazetasining redaktori edi. 

Butun mamlakatda safarbarlik, har qarich tuprog’imiz uchun hayot-

mamot kurashi ketayotgan kunlar.. Bunday paytda mard yigitning 

o’rni jang maydoni edi. Qurbon aka ham 1941-yilning dekabrida 

Kogonda tashkil qilingan o’zbek dviziyasida kichik harbiy siyosiy 

rahbar sifatida xizmatni boshladi. U tez orada o’zining tashkilotchiligi, 

harbiy ishga layoqatliligi bilan soldatlar va komandirlar o’rtasida 

e`tibor qozondi. Ana shu xislatlarini nazarda tutib, uni Leningraddan 

vaqtincha Ivanovo oblastining Shuya shahriga ko’chirilgan harbiy 

siyosiy rahbarlar tayyorlash kursiga yuboradilar. Qurbon aka o’qishni 

tugatgach, 1942-yilning noyabrida Stalingrad frontiga jo’natiladi. U 

endi iste`dodli sarkarda K. K. Rokossovskiy qo’mondonlik qilayotgan 

diviziyaning 4-motorlashtirilgan brigadasida politruk edi. Stalingrad 

og’ir kunlarni boshdan kechirardi o’shanda. Nemislarning tish-

tirnog`igacha qurollangan general Paulyus boshchiligidagi armiyasi 

jon-jahdi bilan telbalarcha urush olib borardi. Yerlar qon, yo’llar qon, 

munis onalarning, begunoh go’daklarning kipriklarigacha qon. Hatto 

jallodlar dastidan Volga ham shafaqrang tus olib, g`amgin oqardi. Ana 

shu omonsiz kurashda Qurbon aka ham mardlik-matonat, qon istab 

kelgan qonxo’r yovni qon qaqshatishda qahramonlik ko’rsatdi. Uning 

brigadasi Stalingradning Gumrak qishlog`i tomonidan shaharga hujum 

bilan kirib, dushmanning taslim etilishida jasorat ko’rsatdilar. Harbiy 

qo’mondonlik bu xizmatlari evaziga uni «Jasurlik uchun» medali bilan 

taqdirladi. Qurbon aka birinchi marta shu yerda boshidan yaralandi. 

Gospitalda biroz davolangach, safga qaytadi. Orlovsk— Kursk dugasi 

frontlaridagi janglarda qatnashadi. Pervomaysk stansiyasi va 

Chernigov oblasti uchun bo’lgan janglarda oyog`i va qo’lidan yana 

yarador bo’ladi. Biroq, u frontni tark etmaydi. Jangchi-jurnalistning 

qalbida faqat bir narsa hukmron: kuli ko’kka sovurilgan shahar-

qishloqlar, bemahal xazon bo’lgan ota-ona, opa-singillar, payxon 

bo’lgan bug`doyzorlar, tikanli simlar ortida azob chekayotgan 

jafokashlar uchun dushmandan intiqom, qonga-qon, jonga-jon olish 

edi. «Ozodlik gulini bir hidlab olgan kishi uni umrbod unutmas. Yuz 

yil umr ko’rgan quldan ko’ra, bir kun erkin yashashga ulgurgan kishi 

baxtiyor va bearmondir. Ana shunga yarasha urushingiz». O’zbek 

xalqining o’zbek jangchilariga qarata yozgan maktubidagi ushbu 

so’zlar Qurbon akani hamisha olg’a undardi. U jangchilarga ham bu 

otashin so’zlarning mag`iz-mag`izigacha tushuntirar, g`alaba 

tongining yaqinligiga qat'iy ishontirardi.  

 Urush Belorussiya tuprog`iga ko’chadi. U Minsk, Gomel, 

Baranovich shaharlarini fashistlardan ozod etishda jasorat ko’rsatadi. 

Buning uchun Birinchi darajali Ulug` Vatan urushi ordeni bilan 

mukofotlanadi.... «Sevimli Hurmatim! — deb yozgan edi Qurbon aka 

turmush o’rtog`iga yo’llagan maktubida, — hozir qardosh Polsha 

tuprog`idamiz. Nemislarning na «Missershmidt» lari,  na «Tigr»lari, 

na g`ulu to’p-u to’pxonalari bizning zarbalarimizga bardosh berayotir. 

«Katyusha»larimiz ularni o’z katagi tomon surib tashlamoqda. 

Berlingachà borish niyatim bor. Tezda diydor ko’risharmiz. Xayr, 

o’g`lim Muxammadni o’pib qo’y ». Ammo Qurbon akaga o’rgimchak 

uyasigacha borish nasib etmadi. Chunki u... Voqea bunday bo’lgan 

edi: Qahraton qish. Kechasi bilan yoqqan qor tongga yaqin tindi. 

Archalar go’yo harir ro’molini boshga tashlab olgan xushro’y 

kelinlardek ko’rkam chiroy kasb etgan. Go’yo olamda hech narsa 

sodir bo’lmaganday: qor yoqqan-u, izlar ko’milgan. Na poyoni yo’q 

okoplar, na bomba portlashidan hosil bo’lgan chuqurlar ko’zga 

tashlanadi. Sukunat! Sukunat! (Qachon bu dunyoi ravshan sukunat 

nuriga mangu cho’mar ekan?...) Yer-samoni titratgan 

momoqaldiroqqa o’xshash ovoz jangchilarni oyoqqa turg’izdi. 

Dviziya komandiri huzuridan mahsus topshiriq olib qaytgan batalyon 

komandirining siyosiy o’rinbosari Qurbon Abdullayev bir gruppa 

pulemyotchi va minomyotchilari bilan Visla tomon yo’l oldi. 1945-yil 

14-yanvar shom qorong`uligida daryodan muvaffaqiyatli kechib 

o’tildi. Varshava shahri ostonasiga ilk qadam qo’yganlarning biri 

ekanligi hamon uning ko’z o’ngida. Dushman jon –jahdi bilan 

qarshilik ko’rsatar, shaharni qo’ldan chiqarmaslik uchun askarlarimiz 

ustiga ayovsiz o’q yog’dirar edi. Ammo sovet ‖urra‖ si shahar 

ko’chalarida aks-sado bera boshladi. Har bir uy, har bir kvartal, har bir 

muyulishda yakkama-yakka olishuvlar boshlandi. Ana shunda 

nogahoniy bir snaryad Qurbon akaning oyog`i ostida portladi. U 

tuproq uyumi aralash ko’kka otilar ekan, naq sonidan uzilgan chap 

oyog`ining tumtaraqay qochayotgan fashistlar ustiga borib tushganini 

aniq ko’rdi. Ko’rdi-yu, hushdan ketdi. Kechga yaqin quroldoshlari uni 

tuproq ostidan tortib olishdi. U Varshava ko’chalaridagi bayramni 

sanbatda ko’z ochganida eshitdi. Mehribon vrachlar, dilkash 

hamshiralar uning dardiga malham bo’lishdi. U uzoq vaqt Gomel va 

Novosibirskdagi gospitallarda davolanib, urush tugagandan so’ng 

qishlog`iga qaytib keldi. Katta kurash olovida toblangan Qurbon aka 

yosh avlodga ta`lim-tarbiya berish ishlari bilan mashg`ul bo’ldi. 

Avvaliga A.Navoiy nomli maktab direktori, so’ng kolxozda partkom 

sekretari, kolxoz raisi bo’lib ishladi. U qayerda ishlamasin xalq va 

ona-yurt ishonchini oqladi. Partiya va hukumatimiz mehnat frontining 

tolmas kurashchisi ko’ksiga 1957-yilda ―Hurmat belgisi‖ ordenini 

taqib qo’ydi. Mana bir necha yildirki, Qurbon aka Vobkent rayonidagi 

Denov qishloq Sovetining raisi, Oxunboboyev nomli va Vladimir Ilich 

nomli kolxozlarda obodonchilik tadbirlarini amalga oshirdi. Haqiqiy 

maslahatchi, odamlarga g`amxo’r Qurbon aka hamisha mehnat ahli 

bilan birga. Qariyb chorak asrdirki, Qurbon aka qo’ltiqtayoqqa 

suyanib yuradi. Qirchillama yigitligida tepsa yerni titratgan chap 

oyog`i hozir protezdan. Ammo u hech qachon «urushda qon 

to’kkanman», «undoq qilganman, bundoq qilganman», deya 

maqtanmaydi. «Urushning nimaligini biz ko’rdik. Uning yaralari hali 

tanamizda bitgan emas. Endigi avlod mangu ko’rmasin bunday 

qirg`inni», —deydi Qurbon aka. Undagi eng oliyjanob hislat— 

kamtarlikdir. Zotan haqiqiy inson xuddi shunday bo’lmog`i va 

yashamog`i kerak.
1
 

Toshpo’lat Ahmedov. 

                                                 
1
Buxoro haqiqati.-1968.-15-fevral 

QIDIRUV DAVOM ETADI 

 

 Urushdan aziyat chekmagan biror oila bo’lmasa kerak. Mana, 

urush tugaganiga qariyb 40 yil bo’lsada, ammo hali ham juda ko’p 

oilalar frontda dom-daraksiz ketgan yaqinlarini, urush tufayli boshqa 

joylarga ketib qolgan qarindoshlarini qidirshmoqda, qancha qalblarda 

diydor ko’rishish orzu-umidi yonmoqda. Ularga bu borada yordam 

berishni yosh pioner va komsomollardan tashki1 topgan qizil 

iztoparlar klubi a`zolari o`z zimmalariga olishdi. Natijada shu 

kungacha noma`lum deb hisoblangan qanchadan-qancha soldat taqdiri 

aniqlandi. Qarindosh-urug`lari va yaqinlari shaxid soldat mozoriga 

borib, ona-yer tuprog`idan eltishdi va ular xotirasi oldida bosh egishdi. 

 1983-yilda G’ijduvon shahridagi Vasiliy Perik nomli ―Qidiruv‖ 

klubiga Surxandaryo oblasti Qumqo’rg’on rayonidagi  «Qizil 

Oktyabr» kolxozining 20-brigadasida istiqomat qiluvchi qahramon 

ona Qurbonoy Yo’ldoshevadan xat keldi. Unda: «19-aprel kuni 

respublika televideniyasi orqali berilgan « Pionerlar mamlakatida » 

ko’rsatuvini butun oilamiz bilan miriqib ko’rdik. Eston bolasini 

o’zbek ayoli 42 yil o’z bag`riga olib tarbiyalaganini eshitib, 

ko’zlarimga duv-duv yosh keldi. Leontina Gustovna Lauk shuncha 

yildan keyin bo’lsa ham qizil iztoparlar tufayli jigarbandi Leonardni 

ko’rdi. Noming o’chgur urush meni ham yakka-yu yagona 

akajonimdan ayirdi. Akam Egamberdi Jo’rayevdan Leningrad 

ostonalarida jang qilayotganida bittagina xat kelgan, xolos. Bolalarim, 

menga ham yordam berolmaysizlarmi? Iltimos, bir qidirib ko’ringlar, 

xech bo’lmasa qayerda halok bo’lganligini bilarmiz ... »  

 Biz SSSR Mudofaa minstrligining Markaziy arxiviga, SSSR 

Mudofaa minstrligiga xat yozdik. Ammo javob bir xil bo’ldi. «Bizning 

ro’yxatda yo’q». Lekin qidiruv davom etaverdi, Leningrad oblast 

komsomol komitetidan, oblast pionerlar saroyidan yordam so’radik. 

Va nixoyat! 1984-yilning 15-fevralarida Leningrad oblast Kirov 

rayonidagi Sinyavino qishlog`idan xat keldi: «Egamberdi Jo’rayev 

Sinyavino qabristonida dafn qilingan ». Biz bu xabarni maktub yo’llab 

surxondaryolik qahramon onaga bildirdik.Qurbonoy ona Yo’ldosheva 

ona-diyoridan tuproq olib borib akasining qabriga qo’yib, gul ekibdi 

va ona-qishlog’iga ham akasining qabridan tuproq keltiribti. Shunday 

qilib, 10 oylik qidiruvimiz muvaffaqiyatli yakunlandi. 

 1964 –yilning iyun oyida Jitomir oblast Chervonoarmeysk 

shahridagi 5-zarbdor armiya muzeyi raxbari Davidyuk Vladimir 

Dimitrevichdan bir maktub keldi. Xatda: «…G’alabaning 40 yilligiga 

atab Jitomir shahrida katta haykal qurilishi uchun joy tanlab, qazish 

ishlarini olib borayotganda yer ostidan uch soldat jasadi va bir 

pulemyot topildi. Gilza ichiga joylangan bir parcha qog`oz chiqdi. 

Unda Shukurov Kamol, 1916-yilda tug`ilgan. Buxoro oblast, 

Yangibozor qishloq Soveti» deb yozilgan ekan. Lekin qishloq va 

rayon nomlari vaqt o’tishi bilan eskirgan, o’qib bo’lmasdi. Ukrain 

shahri uchun jonini fido qilgan o’zbek jangchisining biror yaqin 

kishisi bormikan, bu ishda yordamlaringizni ayamasangizlar, 

deyishibdi. Qidiruv boshlanib ketdi. Bizlar Peshko’ rayon partiya 

komitetiga, rayon komsomol komitetiga xat yo’lladik. Bu xaqda rayon 

radiosi va gazetasi orqali murojaat qildik. 15 -noyabrda «Qidiruv» 

klubimizga yengil mashinada uch kishi keldi va o’zlarini 

tanishtirishdi. Ulardan biri qidirilayotgan Kamol Shukurovning akasi 

ekan . 

 Klubimiz a`zolari o’tgan yili shahar va qishloqlardan 500 dan 

ortiq qidiruv xati olib, o’z navbatida turli joylarga mingga yaqin 

maktublar yo’lladidar. Bular natijasida 50 dan ortiq oilaga quvonch 

bag’ishladik. Hali 100 ga yaqin qidiruv ishlarimiz poyoniga yetgan 

emas. Demak, hali bu borada qiladigan yumushlarimiz nihoyatda 

ko’p. Qidiruv davom etadi.
1
 

E.Latipov 

G’ijduvon shahridagi «Qidiruv» qizil iztoparlar klubining rahbari 

 

 

 

 

 

HECH KIM, HECH NARSA UNUTILMAYDI 

 

 Bugun sovet xalqi Ulug` Vatan urushida nemis-fashist 

bosqinchilari ustidan qozonilgan Buyuk G’alabaning 45 yilligini 

nishonlaydi. Bu g`alaba nihoyatda katta ahamiyatga ega edi. Bu 

g’oliblik urushda qurbon berilgan 20 millionlik sovet kishilarining 

                                                 
1
 Buxoro haqiqati.-1985.-7-may 

hayoti, vayronaga aylangan shaharlar, ochlik va qahraton sovuqlar 

hamda o’q va bombalar yomg’iri ostida besh yil yuragini xovuchlab 

yashashga majbur bo’lgan minglab go’daklarning barbod bo’lgan 

bolaliklari evaziga qo’lga kiritilgan edi. 

 Ulug` Vatan urushi yillarida barcha Sovet xalqlari qatori bizning 

Romitan rayoni xalqi ham front hamda front orti mashaqqatlarini 

boshidan kechirdi. Urush boshlanganligi haqidagi xabar tarqalgan 

birinchi kundayoq 47 nafar rayondoshimiz ko’ngillilar qatori frontga 

yo’l oldi. Ular orasida tatar yigiti Alimgulov, ruslardan aka-uka 

Bogomolov va Mayorovlar, Safar Sharipov, Nishon Bozorov, Karim 

Roziqov singari o’zbek o’g’lonlari bor edilar. Bu urushda jami 5 

mingga yaqin romitanlik qatnashdi. Ulardan qariyb ming nafarining 

jasadlari jang maydonlarida qolib ketdi. Bular qatorida Toxir 

Sharopov, Abdurahmon Yarashev, Idi Sultonov, Jalil Berdiyev, 

Muhammad Sultonov, Anatoliy Mayakov singarilarning nomlarini 

bugun G’alaba kunida hurmat bilan yodga olamiz. 

Rayondoshlarimizdan ko’pgina kishilar urushda mislsiz 

qahramonliklar ko’rsatdilarki, ularning jasoratlari tillarda doston 

bo’ldi. Tarix varaqlarini titkilaganda, rayondoshimiz Sovet Ittifochi 

qahramoni Ernafas Xo’jayevning qahramonlik guvoxnomasidagi 

quyidagi satrlarga ko’zimiz tushdi: «1944-yil 13-iyulda 

Belorussiyaning Bolshiye Tenovichi qishlog`i uchun bo’lgan dahshatli 

janglarda dushman tanklari va aviatsiya himoyasi ostida hujum 

qilayotgan fashistlardan 13 tasini qirib tashlab shu jangda halok 

bo’lgan vzvod komandiri o’rnini egalladi va qahramonlarcha halok 

bo’ldi...» Shuningdek, Juma Shukurov, Davron Murodov, Karim 

Roziqov, Raxmon Benyaminov singari yurtdoshlarimiz ham urushda 

ko’rsatgan jasoratlari uchun hukumat mukofotlari bilan taqdirlandilar. 

 Ulug` Vatan urushi frontlaridan yarador bo’lib qaytgan Subxon 

Ostonov, Idi Navro’zov, Juma Asadov, Murod Xayriyev, Asad 

Botirov, Muxammad To’xtayev, Komil Yarashev, Nasriddin 

Muzaffarov singarilar turli rahbarlik vazifalarida ishlab, front ortida 

xalq xo’jaligini yuksaltirish, frontga mahsulot yetqazib berishni 

ko’paytirish borasida fidokorona mehnat qilib g`alabani 

ta`minlanlashga katta hissa qo’shdilar. Urushda bir oyog`idan ajralib 

qaytgan Chori Nazarov esa traktorni boshqarib, paxta yetishtirdi. 

Ulug` Vatan urushida qatnashib halok bo’lgan mingga yaqin hamda bu 

urushdan g`alaba bilan qaytgan barcha rayondoshlarimiz ko’rsatgan 

jasorat biz uchun, ayniqsa yosh avlod uchun tarbiyaviy ahamiyatga 

egadir. Biz bugungi G’alaba bayramida ularning nomlarini yodga olib, 

jasoratlari oldida bosh egamiz.
1
 

Bolta Qurbonov. 

Partiya veterani 

 

XORIJDA XAZON BO’LGANLAR 

 

 Fashist bosqinchilarga qarshi olib borilgan Ulug` Vatan 

urushi bizning g`alabamiz bilan yakunlandi. Ammo g`alabaga 

osonlikcha erishilgani yoq. Shiddatli hayot-mamot janglarida 

sobiq SSSRdagi turli millat farzandlaridan qariyb 27 million kishi 

hayotdan ko’z yumdi. G’alaba qozonilgandan beri 47 yildan ziyod 

vaqt o’tdi. Ammo shunga qaramay, minglab 

vatandoshlarimizning taqdiri xanuzgacha noma`lumligicha 

qolmoqda. Ota-onalar jang maydonlarida halok bo’lgan 

farzandlari, ayollar umr yo’ldoshlari, farzandlar otalari, 

nevaralar bobolari taqdirlarini aniqlash orzu-niyatlari bilan 

yashamoqdalar. 

 
Izchil izlanish olib borish natijasida hozirgacha tilga olinmagan 

minglab marhum jangchilarning taqdirlari aniqlandi. Qalb amri bilan 
1978-yil SSSR Mudofaa vazirligining Podolsk shahrida joylashgan 
Markaziy arxivida izlanish olib bormoqdaman. Hozirgacha urushdan 
oilasi bag’riga qaytmagan 34 mingga yaqin o’zbekistonlik jangchi 
taqdirini aniqlashga muvaffaq bo’ldim. Shu narsa iztirobliki, marhum 
jangchilarning katta qismi bizga o’z davrida hech qanday aloqasi 
bo’lmagan mamlakatlarni bosqinchilardan ozod qilishda halok 
bo’lgan. Sobiq SSSR Mudofaa vazirligi harbiy tarix instituti 
ma’lumotlariga ko’ra, Polshada 600 ming, Chexoslovakiyada 140 
ming, Vengriyada 140 ming, Germaniyada 102 ming, Ruminiyada 69 
ming, Avstriyada 26 ming, Yugoslovakiyada 8 ming jangchining umri 
xazon bo’lgan.Quyida marxumlarning avlodlari e`tiboriga xorijda 
halok bo’lgan bobolari, otalari, farzandlari, aka-ukalari va qarindosh-
urug`larining ro’yxati havola qilinmoqda. Ilgari ta'kidlanganidek 
marhumlarning ism-shariflari yozilishida menga aloqasi bo’lmagan 
holda ayrim kamchiliklarga yo’l qo’yilgan bo’lishi mumkin. 

                                                 
1
 Do’stlik bayrog’i.-1990.-9-may 

Buxoro shahri bo’yicha  
Ibodulla Ismatov, IkromJumayev-Germaniyada; Azim Mahmudov 
Polshada; Usmon Jo’rayev –Sharqiy Prussiyada halok bo’lgan. 

Buxoro rayoni bo’yicha 
Abdulla Rajabov—Vengriyada; Rustam Bozorov, Jo’ra Sharipov —
Germaniyada; Obloqul Tursunov, Rasul Ochilov, Sulton Otayev—
Polshada, Matfuja Saidov —Sharqiy Prussiyada; Narzi Navro’zov 
Yugoslaviyada dafn etilgan. 

Vobkent rayoni bo’yicha 
Fayzi Jumayev, Tesha Omonov, Akram Shamshiyev, To’xta 
Hamroyev-Vengriyada; Sharif Rasulov—Germaniyada; G’afur 
Hasanov, Bozor Orifjonov, Boymurod To’xtayev, Soli Abliyev—
Polshada; Nabijon Xo’jayev, Hamro Jo’rayev, Dehqon Tohirov, 
Ibrohim Qurbonov, Yodgor Toshev—Sharqiy Prussiyada halok 
bo’lgan. 

Kogon rayoni bo’yicha 
Jabbor Qahhorov- Germaniyada; G’ulom Abdullayev, Safar 
Rahmonov-Polshada dafn etilgan 

Olot rayoni bo’yicha 
Xolmurod Kamolov –Germaniyada halok bo’lgan 

Romitan rayoni bo’yicha  
Rahmat Bozorov-Vengriyada; Fayzi Jalolov-Germaniyada; O’rin 
Jo’rayev –Polshada; Bozor Oripov –Chexoslovakiyada; Ahmad 
Qulliyev –Sharqiy Prussiyada dafn etilgan 

Jondor rayoni bo’yicha 
To’raqul Kenjayev, Rajab Hamroyev, Chori Agafurov, Qahhor 
Bozorov, Bozor Jalilov-Polshada; Soli Olimov, Mamanazar G’afurov 
–Sharqiy Prussiyada halok bo’lgan. 

Shofirkon rayoni bo’yicha 
Gakiy Hakimov-Vengriyada; Naim Rahimov, Hoshim Anvarov, Xoji 
Bozorov, Sobir Burxonov, Sobir Odilov, Olim Boqiyev, Niyoz 
Hamroyev, Halim Kamolov, Sulton Mo’minov, Hamro Hotamov, 
Shodmon Qurbonov –Germaniyada; Nabi Nasriyev-Polshada; Aziz 
Rajabov-Sharqiy Prussiyada dafn etilgan 

Qorako’l rayoni bo’yicha 
 Ibrohim Jumaboyev-Vengriyada; Hamro Ochilov, Xoji Avazov-
Germaniyada; Bolta Qozoqov, Farmon Beshimov-Polshada; Nurtoy 
Qurbonov, Qo’zi Ro’ziyev-Sharqiy Prussiyada halok bo’lgan. 

G’ijduvon rayoni bo’yicha 

Romzi Sulaymonov-Avstriyada; Sohib Nosirov-Germaniyada; Qahhor 
Ergashev, Abdumali Saidov, Sanoqul Ergashev, Ramazon 
Nasriddinov, Inoyat Toyloqov, Solijon Salomov –Polshada; Mavlon 
Umedov, Bahrom Halilov –Sharqiy Prussiyada dafn etilgan 

Yuqorida ism-familyalari qayd etilgan marhum jangchilarning 
qaysi dviziya va polk tarkibida jang qilganliklarini, qachon halok 
bo’lganlikarini, tilga olingan mamlakatlarning qaysi uyezdi, rayoni va 
qishlog’ida dafn etilganliklarini aniq bilish va zarur maslahatlar olish 
uchun men bilan shaxsan uchrashishlari lozim. 

Menning manzilgohim:Toshkent viloyati Piskent shahridagi 
Bobur ko’chasi, 93-uy

1
 

Majid Samadov 
Ulug’ Vatan urushi faxriysi 

 
JIGARBANDINGIZ EMASMI? 

 
 Urush! Kimlarni-kimlardan judo etmadi u. Ne-ne yarqiragan 

ko’zlar uning dudi-zahridan nursizlandi. Manglaylarga taram-taram 
ajinlar toshdi... O’sha dahshatli 22–iyun tongotaridayoq «hayot uchun, 
Vatan uchun» deya qanchadan-qancha azamatlar ko’krak kerib jangga 
kirishdi. Eng so’nggi o’q, eng so’nggi darmon, eng so’nggi imkoniyat 
qolguncha mardlarcha olishishdi ular. Ammo dastlab dushman kuchli 
edi. Uning harbiy texnikasi, to’p-u to’pxonasi ko’p edi. Shu tufayli 
la’nati Gitler o’z kalakesarlarini «yengilmas» deb hisoblardi. Biroq 
ozodlik va haqiqat uchun kurashgan xalqni hech kim yengib 
bo’lmasligini u va uning jallodlari tushinib yetmasdi. Buni shonli tarix 
isbotlab berdi. Lekin g’alaba bizga osonlikcha kulib boqmadi. 
Million-million jangchilarimiz erk va iqbol yo’lida qahramonlarcha 
halok bo’ldilar. Yevropadagi biror mamlakat yoqki, unda sovet 
soldatining qoni to’kilmagan, xoki qolmagan bo’lsa! Qanchadan –
qancha jangchilar esa nom-nishonsiz, bedarak ketdilar. Mana 
urushning tugaganiga 27 yildan ko’proq vaqt bo’lyaptiki, hamon 
uning yaralari tanalarda bitmagan. Axir farzandini, ota-onasini yoki 
biror qarindoshini qidirayotgan, ularning topilishi yoki kelishiga 
hamon umidvor bo’lib yurganlar kam deysizmi? 

 Aziz gazetxonlar! Yaqinda redaksiyamizga Krasnodar o’lkasidan 
Novo-Krimskaya nomli o’n sakkiz yillik maktab direktori Taisiya 
Stavriyevna Andreevdan xat keldi. Unda keltirilgan so’zlarga bir nazar 
                                                 
1
 Buxoro haqiqati.-1992.-8-oktabr 

tashlang: «Qadrli redaksiya! Maktabimiz o’quvchilari 
qishlog’imizdagi «o’rtoqlik qabristoni» da dafn etilgan jangchilarning 
yor-birodarlari, qarindosh-urug’larini ko’pdan beri qidirmoqdalar. 
Avvalo shuni aytib qo’yay: qishlog’imizda fidoiy soldatlar xotirasi 
uchun kattakon haykal o’rnatilgan. O’quvchilarimiz har yili 9-mayda 
ana shu haykal oldida haloskorlarimizga –tirik qolgan qahramon 
jangchilar va fidoiylarning qarindosh –urug’lari bilan tantanali 
uchrashuvlar o’tqazib turadilar. Agar gazetangiz sahifasidan quyida 
men yuborayotgan ona-tuprog’imiz uchun bevaqt jon bergan soldatlar 
ism-familyasini yoritishga joy bersangiz, benihoya xursand 
bo’lardim.Negaki ular ichida buxoroliklar ham bor. Mana ular: 

1.Abdullayev Po’lat -1920-yilda tug’ilgan 
2.Abubakirov Abumas 
3.Aziyev Balabek Mamad o’g’li 
4.Aziyev Xoritak 
5.Arabov To’xta-1915-yilda tug’ilgan 
6.Orziyev Murtazo 
7.Buxarkev Mahmud 
8.Beknazarov Temir 
9.Boboyev Ikrom Bahromovich 
10.G’afforov Jomurod 
11.Davronov Safar 
12.Husanov Shoimqul 
13.Usmonov O’roz 
14.Xo’janazarov Eshmurod 
15.Kayles Yekatirina Aleksandrovna-Farg’oadan 
16.Mamatov To’xta 
17.Miraliyev Mirali Qosim o’g’li 
18.Oripov Ochil 
19.Tursunov Umar Po’latovich 
20.Xidirov Salim -1923-yilda tug’ilgan 
21.Hayitov Jo’ra 
22.Farmonov Qurbon 
 Bu fidoyi jangchilarning ota-ona, yoki birodarlari topilsa, 

maktabimiz kollektiviga xat yozishlari va uy adreslarini bildirishlarini 
iltimos qilib so’raymiz. Hurmat bilan maktab direktori 
T.S.Andreeva»

1
 

T.S.Andreeva 

NOMI DILLARDA 

 
 G’ijduvonliklar Rahim aka Rahmonov nomini hurmat bilan tilga 

oladilar. Yoshlar u haqidagi xotiralarni zo’r qiziqish bilan tinglashadi. 
Ha, xalqimiz jasur farzandlari nomini hamisha e`zozlaydi. 

 Rahim Rahmonov 1921-yil Firishkentda dehqon oilasida tug`ildi. 
Maktabni «a’lo » baholarda bitirib, Buxoro pedagogika bilim yurtida 
o’qidi. Ulug` Vatan urushi boshlanganda u muallimlik qilayotgan edi. 
Frontga ko’ngillilardan bo’lib otlangan o’tyurak o’zbek yigiti otliq 
diviziyasiga qabul qilindi. Katta serjant R. Rahmonov og`ir va qonli 
janglarda ishtirok etdi. Uning jasorati «Jangovar xizmatlari uchun», 
«Jasurligi uchun» medali bilan taqdirlandi. 

 Janglar davom etardi. Fashistlar mamlakatimiz chegarasidan 
uloqtirib tashlandi. Endi Yevropa yerlarini fashizm asoratidan 
qutqarish kerak. Berlin yo’nalishidagi janglarning birida Rahim yana 
mardlik namunasini ko’rsatdi.U razvedkada olib kelgan «til»dan 
qimmatli ma`lumotlar olindi. Rahimning ko’ksini «Qizil Yulduz » 
ordeni bezadi. 

 G’alabadan keyin Rahim Rahmonov yana ona qishlog`iga, 
qadrdon maktab, jonajon o’quvchilari bag`riga qaytdi. Partiya va sovet 
organlarida ishladi. Halol xizmatlari evaziga «Hurmat belgisi» ordeni 
va qator medallarga sazovor bo’ldi. Eng muhimi, uning nomi odamlar 
qalbidan munosib o’rin oldi.

1
 

 E. Latipov 

 

ULAR NOMI QALBIMIZDA 

 

 Men Ulug’ Vatan urushi yillarida qo’lga qurol olib Tula, Oryol, 

Bryansk, Kursk shaharlarini va Boltiqbo’yi respublikalarini nemis-

fashist bosqinchilardan ozod qilish uchun olib borilgan janglarda 

qatnashdim. 1944-1945-yillarda III Ukraina fronti qo’shinlari safida 

Ruminiya, Bolgariya, Vengriya, Avstriya tuprog’idan yovuz dushmani 

haydab chiqarish uchun bo’lgan og’ir janglarda 1453-gvardiyachi 

mahsus o’ziyurar artileriya polkida turib jang qildim. Bir necha marta 

og’ir yarador bo’ldim. Tuzalgach yana jangga kirdim. 1945-yilda 

g’alaba bilan tug’ilgan diyorimga qaytib keldim. Mana, o’sha suronli 

yillar endilikda tarix bo’lib qoldi. Lekin biz hali ham urushni, 

quroldosh do’stlarimizni xotirlaymiz. Ulardan ko’pchiligi jang 

maydonidan qaytib kelishmadi. Men ana shularning taqdiri bilan 

bog’liq ba’zi lavhalarni eslatib o’tmoqchiman. 

 .....Oryol, Kursk yo’nalishida shiddatli janglar davom 

etardi.Izg’irin sovuqdan yer qattiq muzlagan. Shunga qaramay 

mudofaa maqsadida okop va transheyalar qazir edik. Quturgan 

dushman esa tinimsiz hujum qilib turar edi. Janglarning birida yarador 

bo’lib, o’rmon ichida joylashgan dala gospitaliga tushdim. Gospital 

uncha katta bo’lmagan ikki kazarma va bir necha palatalardangina 

iborat. Bu yerga har kuni ko’plab yaradorlarni keltirishardi. Mart 

oyining oxirgi kunlarida chanada ikki kishini olib kelishdi. Ustiga 

po’stin tashlangan bu yigitlar xushsiz yotardilar. Hamshiralar 

yaradorlarni operatsiya xonasiga kirdilar. Ulardan biri menga juda 

tanish ko’rindi: 

 Timofeyev Aleksey, 1917-yilda Penza shahrida tug’ilgan. 

Fattoyev Bozor 1918-yilda tug’ilgan, o’zbek.... 

Axir bu menning do’stimku, -deb yuborganimni bilmay qoldim. 

Oradan ikki soat o’tgach yaradorlarni kazarmaga keltirdilar. Rangida 

qondan asar qolmagan Bozor sal qimirlab ―Ona-jo-o-n‖ dedi pichirlab. 

Bu jangga kirganimdan buyon eshitgan birinchi o’zbekcha so’zlar edi. 

‖Do’stim ko’zingni och bu men‖,-dedim. Bozor menga qattiq 

termuldi. Xol-ahvol so’rashdik. Unga issiq sut ichirdim... 

 Bozor Fattoyev bilan 30-yilning boshlarida G’ijduvon rayonidagi 

yoshlar maktabida, so’ngra Buxoro shahridagi ikki yillik ta’lim tarbiya 

kursida birga o’qidik. Shundan keyin o’qituvchilik faoliyatimiz 

boshlandi. 

 B.Fattoyev 1940-yili Sovet armiyasi safiga chaqirilgan. Jitomir 

oblastida xizmat qilgan. Artileriya raschoti komandiri. Ulug’ Vatan 

urushi boshlangan kuni Kiyevda komandirovkada bo’lgan. Ukraina 

uchun olib borilgan janglarda qatnashib, ikki marta yaralandi. U 1942-

yilda 82-o’qchi dviziya jangchilari safida turib Vatanni nemis-fashist 

bosqinchilardan ozod qilishda jasorat ko’rsatdi. 

...Ertasi kuni Bozorni ko’rish uchun kazarmaga kirdim. Lekin uni 

topolmadim. Kecha operatsiya qilingan yaradorlarni Anna 

Maksimovnadan so’ragan edim, vrach avval indamadi, keyin ―uf‖ 

tortida, yaradorlar yuklangan mashina halokatga uchraganini aytdi... 

 Buyuk g’alabaning 40 yilligi yaqinda keng nishonlandi. Shunday 

kunlarda Vatan uchun qonli janglarda halok bo’lgan mard 

jangchilarning nomlarini zo’r hurmat va ehtirom bilan eslaymiz.
1
 

M.Rahmonov 

Ulug’ Vatan urushi veterani, pensioner-o’qituvchi 

 

 

URUSHNING  NOMI O’CHSIN 

 

 Fashist gazandalari Stalingrad ostonalarida iskanjaga olinganda 

Mansur maktabning 10-sinfida o’qir edi. Yosh yigitchaning qalbida 

muqaddas tuprog`imizga xoinona bostirib kirgan dushmanga nisbatan 

nafrat hislari yonardi. U o’z xohishi bilan frontga jo’natishlarini 

so’rab, ariza yozdi. Nihoyat bu talab qondirilib, Mansur 1942 -yil 

oxirlarida frontga yo’l oldi. Turkmanistonda komandirlar tayyorlash 

uch oylik kursida harbiy mashq sirlarini puxta o’zlashtirib oldi. 17 

yoshli Mansur birinchi bor Stalingrad ostonalaridagi jangda qatnashdi. 

Jang nimaligini o’shanda o’z ko’zi bilan ko’rdi. Sovet jangchilari 

dushmanning barcha hamlalarini matonat bilan qaytardilar. 

Fashistlarga qiron keltirildi. Ana shunday janglarning birida fashistlar 

tomonidan yog`dirilgan snaryadlar parchasidan Mansur Muhammedov 

gangib qoldi. U kontuziyaga uchragan edi. Bir necha oylik 

davolanishlardan so’ng u yana quroldosh do’stlari safiga, qaytdi. 

1914- yilda pulemyot raschoti komandiri etib tayinlandi. Bu paytlarda 

dushman Riga shahriga navbatdagi hujumga tayyorgarlik ko’rardi. 

Jangchilarimiz dushmaninig ko’p martalab hujumini qaytardilar. Riga 

shahrini saqlab qolish uchun shiddatli jang bordi. Mansur 

Muhammedov bir necha bor dushman hujumini qaytarishda matonat 

ko’rsatdi. Buning evaziga qo’mondonlikdan tashakkurnomalar oldi. 

Navbatdagi janglarning birida u ikkinchi marta yarador bo’ldi. Uni 

dala gospitaliga olib kelishdi. Dala gospitalidan Sebej shahriga, undan 

Leningrad shahar gospitalida uzoq vaqt davolandi. Urushdan g`alaba 

bilan qaytgan Mansur Muhammedovni qarindoshlari xursandchilik 

bilan kutib olishdi. Jangovar xizmatlari evaziga olgan qator orden va 

medallar uning ko’ksini bezab turardi. 

 Mansur Muhammedov tinch qurilish davrida qishloq xo’jaligini 

rivojlantirish ishiga o’z hissasini qo’shdi. Uzoq yillar Qiziltepa 

rayonidagi «Moskva» kolxoziga rahbarlik qildi. Sobiq frontchi 

rayondà qaysi bir rahbarlik lavozimida ishlamasin partiyaning` sodiq 

soldati sifatida o’zini ko’rsatdi. Uning jangovar mukofotlari qatoriga 

«Mehnat», «Qizil Bayroq», «Xalqlar do’stligi», «Hurmat Belgisi» 

ordenlari qo’shildi. 

 Biz Buyuk g’alabaning 36 yilligi arafasida u kishining 

xonadonida bo’lib, bayram bilan muborakbod qildik. Suhbatimiz 

so’ngida Mansur aka shunday dedi: 

— Urushning nomi o’chsin, o’g`lim. Biz uning dahshatlarini boshdan 

kechirdik, ammo kelgusi avlodlar uni aslo ko’rmasinlar...
1
 

Sh. Xabibov 

«Buxoro haqiqati » muxbiri. 

 

YODGORLIK O’RNATISH UCHUN 

 

 Ulug’ Vatan urushida Buxoro oblastidan ham ko’p ming kishi 

qatnashgan. Shulardan 18 ming kishi Vatan uchun bo’lgan janglarda 

qahramonlarcha halok bo’lgan. Oblast jamoatchiligining istagi bilan 

Buxoro shahrida ana shular xotirasiga yodgorlik o’rnatilyapti. Oblast 

mehnatkashlari bu yodgorlik qurilishiga bir kunlik ish haqlarini berish 

istagini bildiryaptilar. Zavod, fabrika, korxona, tashkilot, kolxoz va 

sovxoz kollektivlari shu haqida qaror qabul qilyaptilar. Yaqinda 

G’ijduvon rayonidagi umumiy yig’ilish ham shu masalani qarab 

chiqdi. Ona-Vatan uchun hozirgi avlod baxt-saodati uchun janglarda 

jonini qurbon qilgan vatandoshlarimiz xotirasi uchun har narsa qilsak 

ham arziydi, -dedi yig’ilishda so’zga chiqqan 18-brigada a’zosi 

O’rinboy Jo’rayev. Biz o’z xaloskorlarimiz xotirasini har qancha 

izzat-ikrom qilishga tayyormiz. Men o’zimning va kolxozda 

ishlaydigan hamma oila a’zolarimizning bir kunlik ish haqini Ulug’ 

Vatan urushida halok bo’lgan buxorolik jangchilar xotirasiga 

o’rnatilayotgan yodgorlik fondiga qabul qilishni so’rayman. Shu bilan 

birga oblasdagi hamma mehnatkashlarni shu taklifga qo’shilishiga 

chaqiraman. Yig’ilishda so’zga chiqqan 32-brigada a’zosi Barno 

Nasriyeva, kolxoz komsomol komiteti uchyot bo’limining mudiri 

Zulayho To’xtaqulova, 5-brigada taraktorchisi Rajabboy Halimov va 

boshqalar ham so’zga chiqib, yuqoridagi taklifni ma’qulladilar. 

Bizning mamlakatimizda hech kim va hech narsa unutilmaydi, -dedi 

kolxoz raisi S.Jabborov. Ulug’ Vatan urushida bizning kolxozimizdan 

800 dan ortiq kishi qatnashgan.Shundan 300 ishi janglarda halok 

bo’lgan. Buxoro shahrida qurilayotgan yodgorlikda ana shu 

hamqishloqlarimizning nomi ham bo’ladi.Bu nomlar yodgorlikda 

abadiy porlab turadi.
1
 

O.Jo’rayev 

 

QUTLUG’  ZIYORATGOH 

 

 Romitan rayon markazida Ulug’ Vatan urushida halok bo’lgan 

jangchilar xotirasiga o’rnatilgan yodgorlikka besh yil bo’ldi. Rayon 

mehnatkashlari bu yodgorlikka jamoatchilik asosida o’rnatib, urush 

qurboni bo’lgan hamqishloqlarining xotirasini abadiylashtirgan 

edilar.Shundan buyon tabarruk joydan odam arimaydi. Rayon 

mehnatkashlari tez-tez bu yerga kelib, frontda halok bo’lgan ota-

bobolarini, aka-ukalarini eslaydilar, yodgorlikni ziyorat qiladilar, 

uning supasiga gultastalar qo’yadilar. Romitanlik Sovet Ittifoqi 

Qahramoni Ernafas Xo’jayev haykali oldida sukut saqlaydilar. Rayon 

pionerlari bu yerga kelib urush qahramonlari sharafiga lineykaga 

tiziladilar, muzokaralar o’tkazadilar. 

 Nemis-fashistlari ustidan qozonilgan g’alabaning 30 yilligi 

nishonlanayotgan shu kunlarda bu yerga kelib –ketuvchilar yana ham 

ko’payib qoldi. Qo’shni rayonlardan, oblastlardan ham mehmonlar 

kelib-ketishadi. Toshkent va Moskvadan kelib yodgorlikni ziyorat 

qilganlar juda ko’p. Kosmonaft uchuvchi, Sovet Ittifoqi Qahramonlari 

German Titov bilan Georgiy Beregovoylar ham bu yerda bo’lishgan. 

Mehmonlar yodgorlik oldidagi jangovar va mehnat shon-shuhrati 

muzeyiga ham kirib chiqadilar. Bu yerda mingdan ortiq eksponat bor. 

Mamlakatimiz hududida, qardosh mamlakatlardagi do’stlik 

mozorlarida dafn qilingan romitanlik sobiq jangchilarning hoki 

ayniqsa kishilar diqqatini o’ziga tortadi. Mangu yodgorlikni ziyorat 

qilib, muzeyni tomosha qilgan sovet kosmonaftlari yozuvchi 

V.Kojevnikov, A.Sofronov, Asqad Muxtor va boshqalarning muzey 

esdalik kitobiga yozib qoldirgan xotiralari bu yerdagi qimmatli 

eksponatlardan biri bo’lib qoldi. Mangu yodgorlik o’rnatilgan va 

muzey joylashgan rayon madaniyat bog’i Buyuk G’alabaning 30 

yilligi arafasida yanada obod bo’ldi. Bu yerda yangi xiyobonlar paydo 

bo’ldi. Ko’plab nihol va gullar ko’kartirildi.
1
 

B.Qurbonov 

Romitan rayon jangovar va mehnat  

shon-shuhrat muzeyining direktori 

 

AGAR URUSH BO’LMAGANDA... 

 

 68 bahorni qarshilagan Xudoyqul aka Oymurodov bilan 

suhbatlashdim. U kishi Ulug` Vatan urushi va mehnat faxriysi, II 

guruh nogironi... 

— Siz mendan bir narsani so’rashga tortinyapsiz shekilli, o’zim ayta 

qolay. Turkmandan to’g’ri xabar deyishadi xalqimiz. 

 Otaxon uzoq fikrga toldi . Ko’ziga yosh oldi. Ha, shu daqiqa bu 

inson nimalarni o’ylab qoldi. Mabodo suratini olib, urush va mehnat 

faoliyatini ro’znomada yoritaman deb, qayta iztiroblarini 

qo’zg`amadimmikan. U kishi birdan gapira ketdi. 

—Asli qo’shni Farob rayonining Qoraqamish qishlog’idanman. 1942-

yilda o’sha yerdagi 2-o’rta maktabning 10-sinfida o’qirdim. 18 -

sentyabr kuni chor viloyat harbiy komissariatiga olib borishdi. Va 

to’plangan yigitlar guruhi bilan meni ham jo’natishdi. Dastlab uzoq 

sharqqa yo’l oldik. U yerda qisqa vaqt tayyorgarlik ko’rildi. Men 5-

parashutchi batalyonining 7-rotasida o’qchi edim. 1-Ukraina frontida 

Poltava, Sumskiy va Kiyevni ozod qilishda nemislar bilan yuzma-yuz 

kurashdik. 1943-yil edi. Uzoq jang bo’ldi... Biroq soldatlarimiz 

o’limga tik boqishardi. Qaysi millat o’g`loni bo’lishiga qaramay juda 

inoq edik.Barchaga komandirning bir og’iz so’zi qonun edi. Chunki 

hammada bir maqsad ona-yurt uchun kurash yotardi.Ana shu 

olishuvda oyog’imdan o’q tegdi. Qon ko’p ketishi meni holdan 

toydirdi. 192-polkning davolovchi postida yotdim. Yaxshi bo’ldim. 

339-artilleriya polkida avtomatchilar rotasida xizmat qildim. 

Leningrad, Petrazavodsk, Keninsberg, Viberg shaharlarini ozod 

etishda qatnashdim. Shu vaqtda ikkinchi bor yaralandim. Xullas, 

jangga kirishga ruhsat qilishmadi. Va meni front orqasiga qaytarishdi. 

Farobga kelsam ota-onam dunyodan ko’z yumgan ekanlar. Ilohim 

oxiratlari obod bo’lsin . O’z jigargo’shasini o’ylab, ko’risholmay, men 

esa ularning diydoriga to’ymay ajralganman. Hatto qabrlariga bir 

siqim tuproq ham mendan nasib etmagan. Oh, urush! Kimlarningdir 

aybimi, gazandalar yurtimizga bostirib kirdi. Agar urush 

bo’lmaganda... Yurtimiz obod, insonlar farog`ati bundan ziyoda 

bo’lardi. 

 Shundan so’ng Qorako’l tumanidagi «Kommunizm» jamoa 

xo’jaligida yashovchi qarindoshlarimnikiga keldim. 

 Ha, Xudoyqul aka taqdir taqozosi bilan olotlik Norxol 

Beshimovaga uylandi. Tumandagi 1-PMKda mehnat qila boshladi. 

Birin-ketin o’g`il-qiz farzandlar ko’rishdi. Bir-biridan shirin o’g’il-

qizlarni ulg`aytirdi, tarbiyaladi, o’qitdi. Norjon shifokor, Ro’ziqul oliy 

ma`lumotli taftish, Durdiqul muhandis, Sanoqul shahar matlubot 

jamiyatida ombor mudiri, Mustafo savdo xodimi bo’lib xizmat 

qilishyapti. Xudoyqul aka xotini Norxol aya bilan 20 dan ortiq 

nabiralari atrofida parvona. X. Oymurodov xizmati zoye ketmadi. 

Vatanni himoya qilishdagi xizmatlari hamda jumhuriyat ekonomikasi 

va madaniyatini rivojlantirishdagi aktiv ishtiroki uchun qator medal va 

faxriy yorliqlar bilan taqdirlandi.
1
 

E. Fozilov  

«Yangi hayot» ning maxsus muxbiri 

 

TINCHLIK QUYOSHI MANGU PORLASIN 

 

 Urush boshlanganida endigina 18 yoshga qadam qo’yib, 

Buxorodagi feldsherlik maktabini tugatgandan keyin, shahardagi 1-

markaziy poliklinikada ishlayotgan edim. Niyatim shifokor bo’lish 

edi. Lekin urush murg`ak ko’nglimdagi orzu-niyatlarimni chil-parchin 

qildi. Urush yillarida Buxoroda yarador jangchilarni davolash 

maqsadida 2 ta harbiy gospital ochildi. Shulardan biri hozirgi 

Ushinskiy nomli maktab binosida joylashgan edi. Meni shu gospitalga 

hamshira qilib tayinlashdi. Yaradorlarga qo’limizdan kelgancha 

mehribonlik bilan qarab, ularga dori-darmon berardik. Korolenko, 

Vagapova, Mansurova singari qo’li gul, mexri daryo shifokorlar, 

hamshira va xizmatchilar gospitalda kecha-yu kunduz fidoyilik 

ko’rsatardilar. Bemorlar oldida navbatchilik qilardik. Ularning 

ko’pchiligi sog`ayib yana frontga —Vatan mudofaasiga jo’nab 

ketishardi. Oradan biroz vaqt o’tgach, gospitalimizni Ukrainaning 

Poltava oblasti, Gadyach shahriga ko’chirishdi.Lekin men Vatan 

taqdiri hal qilinayotgan damda janggohlarda bo’lishni juda-juda 

istardim. Shuning uchun ko’ngillilar qatori frontga jo’natishlarni 

so’rab ariza berdim. Iltimosim qondirildi. Shunday qilib, 90-havo 

hujumi mudofaasi zenit artilleriyasi polkining 44-batalyonida xizmat 

qila boshladim. Oldin Janubiy-g’arb, keyinchalik 1-Ukraina 

frontlarida bo’ldim. Batalyonimiz faqat qizlardan iborat edi. Erkaklar 

bilan bir safda turib harbiy xizmatni o’tadik. Jang-jadal bilan shahar 

va qishloqlarni bosqinchilardan tozalab, Polsha, Chexoslovakiya, 

Germaniya yerlarigacha bordik. Daxshatli voqealar, ko’p 

qiyinchiliklarni boshdan kechirdik. Nihoyat, orziqib kutganimiz 

g’alaba onlari yetib keldi. 1945-yilning sentyabr oyida ona shahrim — 

Buxoroga qaytib keldim. Onam, opa-singillarim, qadrdonlarim bilan 

qayta diydor ko’rishdik. Bu baxtli kun xotiramdan hech qachon 

o’chmaydi. Qadrdon dargoh — shahardagi 1-poliklinikada ish 

faoliyatimni davom ettira boshladim. 

 Mana, 45 yildirki, men shu yerda insonlar salomatligi yo’lida 

xizmat qilmoqdaman. Frontda va front orqasida qilgan xizmatlarimni 

hukumatimiz yuksak qadrlab, menga Lenin ordeni va qator jangovar 

medallar bilan taqdirladi. 

 Shirin nevaralarim Temurjon va Ravshanjonlarni bag`rimga 

bosib, erkalar ekanman, aziz bolajonlarimiz boshi uzra mangu tinchlik 

va baxt quyoshi hammisha charaqlab tursin, yer yuzida barqaror 

tinchlik hukm sursin, deya umid qilaman…
1
 

M.Saidjonova 

Buxoro shahar 1-poliklinika xodimi, urush va mehnat veterani 

 

 

 

TINCHLIK QADRIGA YETING 

 Xorkash qishlog’lik Qurbon Ashurov II jahon urushi boshlangan 

mahal 17 yoshda edi. Zehni o’tkirligi, hisob-kitob ishlarida mohirligi 

uchun uni tabelchi qilib tayinlashgan. Kuni ertadan kechgacha dalada 

o’tardi. Urush ayni qizg`in pallaga kirgan 1942-yil kuzida unga ham 

navbat keldi—uch nafar hamqishloq yigitlar bilan birgalikda frontga 

yuborildi. Saratov, Kalinin, Tula, Oryol shaharlarida harbiy 

tayyorgarlikdan o’tgach, Kursk xalqasini yorib o’tish janglarida 

qatnashdi. 

 1943-yilning 5-iyuli sira esimdan chiqmaydi, —deydi otaxon 

o’sha kunlarni xotirlab. Shu kuni men birinchi marta qo’lda qurol 

bilan dushmanga qarshi jangga kirdim. 27 kun davom etgan 

qaqshatqich janglardan so’ng butun boshli batalyon jangchilaridan 

boryog`i 8 kishi tirik qoldik. 

 Qurbon Ashurov shu janglarning birida qo’lidan og`ir yarador 

bo’ldi va 8 oy davomida gospitalda davolandi. Uni urush nogironi 

sifatida front ortiga qaytarishdi.Qurbon aka urushdan so’ng 

hisobchilar kursi, moliya texnikumida o’qib, jamoa xo’jaligida 40 yil 

bosh hisobchilik qildi. Hozir otaxon 89 yoshda, nevara, evaralari 

ardog`ida qarilik gashtini surmoqda. Biz otaxon xonadonida bo’lgan 

kunimiz uni qalingina daftarga allanimalarni qayd qilayotgan holida 

uchratdik. 

 O’tgan umrim, ko’rgan-kechirganlarimni qog’ozga tushirish 

odatim bor, —deya izoh, berdi otaxon. Urushda ko’rganlarim hayot 

daftarimning eng mungli sahifalaridir. Hisoblab ko’rsam, birgina 

bizning sobiq Yo’ldosh Ergashev nomli jamoa xo’jaligidan 34 yigit 

urushga ketgan ekan. Shundan 16 nafariga janggohlardan omon 

qaytish nasib etmadi. Qishlog`imizdan to’rt kishi bir kunda frontga 

ketgan edik. Ulardan ikki kishi qaytdik.Otaxon o’sha mash'um 

kunlarni yodga olarkan, ayovsiz janglar qurboniga aylangan 18 yashar 

hamtengi Xaydar Jumayevni, u bilan kechgan bolalik yillari 

xotiralarini yodga oldi. Biri bola-chaqali, ikkinchisiga hali chimildiq 

ko’rish baxti ham nasib etmay vafot etgan aka-uka Gulboy va Ro’zi 

Baqoyevlarni eslab, ko’zi namlandi. ―U kunlarni biz ko’rdik, farzand, 

nabiralarimiz aslo ko’rmasin‖, deya suhbatga yakun yasadi. 

 Bugungi kunda Peshko’l tumanida istiqomat qilayotgan 18 nafar 

sobiq frontchidan yana biri Kuchon qishlog`ilik Xudoyor Jumayevdir. 

90 yoshli sobiq jangchi urush yillari Xarkov, Stalingrad, Nikolayevsk 

kabi shaharlarda kechgan qonli janglarni xotirasidan o’chirib tashlay 



207 

 

olmaydi. O’t-olov ichida qolgan shahar-u qishloqlar, himoyasiz 

keksalar, go’daklar ohu -nolasi qalbiga mangu muhrlanib qolgan. Har 

gal urush mavzusi haqida so’z ketsa, tarix sahifalariga muxrlangan 

o’sha mash'um kunlarni xotirlagisi kelmay ―Tinchlik qadriga yeting, u 

bebaxo ne`mat", deya gapni qisqa qiladi. Bu so’zlarni shu kunlarda II 

jaxon urushi daxshatlarini o’z boshidan kechirgan har bir sobiq 

jangchi tildan eshitish mumkin. Shunda tinchlik degan so’z naqadar 

qadrli, muqaddasligini yana bir karra teran his qilib, uni qo’lga 

kiritishda jon berib, jon olgan jasur, mard insonlar oldida bosh egib 

ta`zim qilishga chog`lanamiz. 

 Prezidentimiz Farmoniga asosan II jaxon urushi 

qatnashchilarining har biriga Xotira va qadrlash kuni munosabati bilan 

400 ming so’mdan pul mukofoti berilishi istiqlol nuriga yo’g`rilgan 

ona-diyorimizda faxriylarga ko’rsatilayotgan g`amxo’rlikning yangi 

dalili bo’ldi. Zero, ular hamisha xalqimiz e`zozida, ardog`ida ekan, biz 

ularga sodik bo’lishga harakat qilmog`imiz kerak.
1

